
 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 14 
 

ᓇᒃᑲᔾᔭᐅ, ᔫᓂ 9, 2014 
 

 

ᖁᑉᐱᕐᓂᓖᑦ 698ᒥᒃ 770ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒃᑲᔾᔭᐅ, ᔫᓂ 9, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓕᒃᔅ ᓴᒻᒧᖅᑐᖅ, 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ 

ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᑭᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ.  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᐅᓐᓄᓴᒃᑯᑦ, 

ᑐᓐᖓᓱᒋᑦᑎ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ, 

ᒥᓂᔅᑕᐃᓪᓗ, ᐳᓛᖅᓯᒪᔪᑦ. 2. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 037 - 4(2): 

ᑕᒻᒪᖅᓯᔪᖅᓯᐅᖅᑎᒻᒪᕆᐅᑉ ᐊᑐᓕᖁᔭᖏᑕ 

ᖃᓄᐃᓕᖓᓂᖏᓐᓂᒃ ᑐᓴᒐᒃᓴᐃᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᓄᓇᕗᒻᒥᐅᑕᐃᑦ. ᐅᖃᖅᑎᑦᑎᔩ, ᑕᐃᒪ 

ᑖᒃᑯᐊ ᑲᑎᒪᔨᐅᖃᑎᒃᑲᐃᓛᒃ 

ᖃᐅᔨᓴᒪᖁᑐᐃᓐᓇᕆᕙᒃᑲ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᖅᓯᒪᓕᕐᒪᖔᑕ 

ᑖᒃᑯᐊ ᑭᓪᓕᓯᓂᐊᖅᑏᑦ ᑎᑎᕋᓚᐅᖅᑎᓪᓗᒍ 

ᐅᕙᑦᑎᓐᓄᑦ ᒪᓕᒐᓕᐅᕐᕕᒻᒧᑦ ᑕᕝᕗᖓ.  

 

(ᑐᓵᔨᑎᒍᑦ) ᐅᖃᖅᑎ, ᑕᐃᒪ ᑐᓴᖅᑎᒍᒪᔭᒃᑲ ᑖᒃᑯᐊ 

ᒪᓕᒐᓕᐅᖅᑎᐅᔪᑦ ᑖᒃᑯᐊ ᐱᓕᕆᐊᕆᔭᔅᓴᐃᑦ  

ᐃᓕᓐᓂᐊᖅᑐᓕᕆᔨᐅᓪᓗᑕ ᐱᖁᔭᖏᓐᓂᑦ ᑮᓇᐅᔭᒥᒃ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐱᖁᓚᐅᖅᓯᒪᔭᖏᓐᓂᑦ. 

ᐅᖃᖅᑏ, ᑖᒃᑯᐊ ᐅᓗᕆᐊᓇᕆᐊᖃᓐᖏᓐᓂᖏᑦ 

ᐃᓕᓐᓂᐊᕐᕖᑦ ᐸᐃᕆᕝᕖᓪᓗ, ᓱᕈᓰᓪᓗ 

ᐃᖅᑲᓇᐃᔭᖅᑎᖏᑦ, ᓄᓇᓕᓐᓂᒥᐅᓪᓗ ᑖᒃᑯᓂᖓ 

ᐊᑐᖃᑦᑕᖅᑐᑦ ᑕᒪᓐᓇ ᐱᒻᒪᕆᐅᒻᒪᑦ ᐅᕙᑦᑎᓐᓄᑦ.  
 

ᑖᓐᓇ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 

ᐅᓂᒃᑳᓂᐅᕌᓂᓚᐅᖅᑎᓪᓗᒍ 

ᐅᓗᕆᐊᓇᕆᐊᖃᓐᖏᑦᑎᓪᓗᒋᑦ ᑕᒪᒃᑯᐊ ᑕᐃᒪ 

ᐋᖅᑭᔅᓱᐃᒋᐊᓚᐅᕋᑦᑕ ᐃᓱᒫᓗᒍᑎᒋᔭᐅᔪᓂᑦ 

ᐅᓂᒃᑳᕆᔭᐅᓚᐅᖅᓯᒪᔪᓂᒃ. ᑕᒪᕐᒥᒃ ᓄᑕᕋᖃᕐᕕᐅᔪᑦ 

ᖃᐅᔨᓴᖅᑕᐅᓂᖏᑦ ᐱᐊᓂᔅᓯᒪᓕᖅᐳᑦ ᐊᒻᒪᓗ ᑕᒪᒃᑯᐊ 

ᑕᒪᕐᒥᒃ ᒫᓐᓇ ᓚᐃᓴᖃᓕᖅᑐᑎᒃ ᐊᒻᒪᓗᑦᑕᐅ 

ᐃᑲᔪᕈᒪᓪᓗᑎᒍ ᑕᒪᒃᑯᐊ ᐸᐃᕆᕝᕖᑦ ᓚᐃᓴᖃᖅᑐᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓃᖏᑦᑐᑦ ᐋᖅᑭᔅᓱᐃᒍᑎᓗᒋᑦ 

ᑕᒪᒃᑯᓂᖓ ᖃᐅᔨᓴᕈᑎᔅᓴᓂᒃ.  
 

(ᑐᓵᔨ ᓄᖅᑲᖅᑐᖅ) ᐅᖃᖅᑏ, ᑕᐃᒪ ᑕᒪᓐᓇ 

ᖃᐅᔨᓴᖅᑕᐅᓂᖅ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ 

ᓇᓗᓇᐃᔭᑦᑎᐊᖅᓯᒪᓪᓚᕆᒻᒪᑦ ᓇᓃᓕᕐᒪᖔᑕ ᑕᒪᓐᓇ 

ᒪᓕᒐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᑎᓪᓗᑎᒍ. 
 

(ᑐᓵᔨᑎᒍᑦ) ᐃᑲᔪᖅᑐᑦᑎᐊᕐᓂᐊᕐᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᐱᕙᓪᓕᐊᑦᑎᐊᖁᓪᓗᒋᑦ ᑕᒪᐃᑎᒍᑦ 

ᑕᐃᒪ ᓄᑖᓂᒃ ᐅᖃᓕᒫᒐᔅᓴᓂᒃ ᖃᐅᔨᓴᖅᑐᑕᓗ 

ᑕᒪᒃᑯᓂᖓ ᐃᑲᔪᕈᑕᐅᒐᔭᖅᑐᓂᒃ ᐊᖏᖅᑕᐅᓯᒪᔪᓂᑦ 

ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᑕᒪᐃᓐᓂᑦ 

ᐃᓕᓐᓂᐊᕐᑯᓐᓂᑦ ᓄᓇᕗᒻᒥ.  
 

(ᑐᓵᔨ ᓄᖅᑲᖅᑐᖅ) ᐅᖃᖅᑎᑦᑎᔩ, ᑕᐃᒪ ᑕᒪᓐᓇ 

ᐅᖃᐅᓯᖅᐳᑦ ᐱᒻᒪᕆᐅᑎᓪᓗᒍ ᐊᒻᒪᓗ ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᓪᓗᒍ ᑕᐃᒪ 

ᑕᒪᒃᑯᓂᖓ ᐅᖃᐅᓯᕐᒧᑦ ᑐᕌᖓᔪᓂᑦ ᑕᐃᒪ 

ᓴᖅᑭᑎᑦᑎᓂᐊᓕᕐᒥᒐᑦᑕ ᑕᕝᕙᓐᖓᑦ 

ᐃᓕᓐᓂᐊᖅᑐᓕᓵᓂᑦ ᑕᑉᐸᐅᖓ ᒍᕋᐃ 12-ᒧᑦ 

ᑎᑭᓪᓗᒍ. 
 

ᐊᒻᒪ ᑕᐃᒪ ᐅᑕᖅᑭᑦᑎᐊᕆᕗᒍᓂᓛᑦ ᑕᒪᓐᓇ 

ᕿᒥᕐᕈᐊᖅᑕᐅᑲᓐᓂᕐᓂᐊᖅᑎᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᑖᒃᑯᓇᓐᖓᑦ 

ᒪᓕᒐᓕᐅᕐᕕᒻᒥ ᐊᒻᒪ ᐸᕐᓈᓂᒃᓯᒪᑦᑎᐊᖅᐳᒍᑦ 

ᓱᓇᐃᑦ ᑕᕝᕙᓂ ᐊᓯᔾᔨᕈᓐᓇᕐᒪᖔᑕ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓂ. ᑕᒪᓐᓇ 

ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ ᓴᓐᖏᑎᐊᖅᑐᒥᒃ 

ᐃᓕᓐᓂᐊᕐᓂᕐᒧᑦ ᒪᓕᒐᖅᑕᖃᕆᐊᖃᒻᒪᑦ. 
 

ᑕᕝᕙ ᑖᒃᑯᐊ ᑐᓴᕈᒥᓇᖅᑐᐃᑦ ᐅᖃᐅᓯᕆᓵᖅᑕᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 038 - 4(2): 

ᑲᓲᑎᒪᓂᕐᒧᑦ ᐅᑭᐅᖅᑕᖅᑐᒥ ᐆᑦᑐᕋᐅᑎᒃ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓪᓗᒥᐅᓕᖅᑐᖅ ᑕᒪᓐᓇ ᐊᑐᕐᓗᒋᑦ 

ᖃᕆᓴᐅᔭᐃᑦ ᐃᒪᓐᓇ ᐃᑲᔪᕐᓂᖃᕈᓐᓇᕐᒪᑦ 

ᐱᕚᓪᓕᕈᓐᓇᖁᓪᓗᒋᑦ ᐱᓕᕆᐊᕐᕗᑦ ᐊᒻᒪᓗ 

ᐱᔨᑦᑎᕋᐅᑎᕗᑦ ᑕᒫᓂ ᓄᓇᕗᑦᒥ. 

 

ᐱᓕᕆᖃᑎᒋᓪᓗᒋᑦ ᑖᒃᑯᐊ Sisco Canada-SSI 

Micro ᐊᒻᒪᓗ ᐱᓕᕆᖃᑎᒌᑦ ᖃᐅᔨᓴᕐᓂᕐᒧᑦ 

ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ. ᑕᐃᒪᓐᓇ 

ᐱᔪᓐᓇᕐᓂᖃᖅᓯᒪᕗᒍᑦ ᐃᓕᓐᓂᐊᕐᕕᒻᒥ 

ᐊᖏᓪᓕᒋᐊᖅᓯᓗᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᓪᓗ ᐱᓕᕆᐊᖃᒃᖣᑕ 

ᐊᑐᖅᓱᑕ ᑕᒪᒃᑯᓂᖓ ᐃᓕᓐᓂᐊᕐᕈᑕᐅᒐᔭᖅᑐᒥᒃ 

ᑕᕐᕈᔭᐅᑎᒃᑯᑦ ᑕᑯᒃᓴᐅᖃᑦᑕᐅᑎᑎᓪᓗᒋ.  

 

ᑖᒃᑯᐊ Connected North-ᑯᑦ ᑕᒪᓐᓇ 

ᐆᑦᑑᑎᒋᔭᐅᒋᐊᓯᓚᐅᖅᓯᒪᓪᓗᓂ ᓯᑏᕙ 2013-ᒥ, 

ᐊᖅᓴᕐᓃᑦ ᐃᓕᓐᓂᐊᕐᕕᖓᓂᒃ ᐃᖃᓗᓐᓂ. ᐊᒻᒪᓗ 

ᐱᓕᕆᖃᑎᖃᒃᖣᑎᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᐊᓯᐊᓂᒃ 

ᐊᑐᖅᖣᑎᒃ ᑕᒪᒃᑯᓂᖓ ᖃᕆᑕᐅᔭᓂᒃ ᐊᒻᒪᓗ 

ᑕᑯᓐᓇᖃᑦᑕᐅᑎᓂᕐᒥᒃ ᑕᐃᒪᓐᓇ 

ᑕᕐᕆᔭᖃᑦᑕᐅᑎᓪᓗᑎᒃ ᑲᑎᒪᖃᑎᒌᒃᖣᑎᓪᓗ. 

Connected North-ᑯᑦ ᑕᐃᒪᓐᓇ ᐃᓕᓐᓂᐊᖅᑐᓂᒃ 

ᑲᑎᑦᓯᔪᓐᓇᓚᐅᖅᐳᑦ ᑕᒪᒃᑯᓂᖓ ᖃᐅᔨᑦᓯᐊᖅᑐᓂᒃ 

ᓱᓇᑐᐃᓐᓇᓕᕆᓂᕐᒥᒃ ᐃᓐᓇᑐᖃᓂᒃ ᐊᒻᒪᓗ 

ᓄᓇᓕᓐᓂ ᓯᕗᓕᖅᑎᓂᒃ ᑕᐃᒪᓐᓇ 

ᐊᔪᓐᖏᑎᐊᖅᑐᓂᒃ ᑕᒪᒃᑯᓂᖓ ᐅᓂᒃᑳᓂᒃ 

ᐅᖓᓯᒌᒐᐊᖅᖣᑎᒃ. ᐃᓕᓐᓂᐊᖅᑏᑦ ᑕᐃᒪᓐᓇ 

ᑲᑎᖃᑎᖃᕈᓐᓇᓚᐅᖅᐳᑦ ᐃᓕᓐᓂᐊᖃᑎᒥᓐᓂᒃ 

ᑕᐃᒪᓐᓇ ᐅᑭᐅᖃᑦᑐᓂᒃ ᐊᔾᔨᖏᓐᓂᒃ ᑲᓇᑕᒥ 

ᑕᐃᒪᓐᓇ ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ 

ᐃᓕᖅᑯᓯᓕᕆᒍᑎᐅᔪᓂᓪᓗ. 

 

ᐅᖃᖅᑏ, ᑕᒪᒃᑯᐊ ᐃᓕᓐᓂᐊᖅᑎᑦᑎᔩᑦ 

ᐃᑲᔪᖅᑕᐅᔪᓐᓇᓂᐊᖅᐳᑦ ᐃᓕᓐᓂᐊᖅᑏᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓗᑎᒃ, ᐃᑲᔪᖅᑕᐅᓗᑎᓪᓗ 

ᐊᔪᓐᖏᑎᐊᖅᑐᓄᒃ ᑕᒪᒃᑯᓂᖓ ᑕᕐᕆᔭᐅᑎᑎᒍᑦ 

ᐃᓕᓐᓂᐊᖅᑎᑦᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ 

ᐊᓯᖏᓐᓂᓪᓗ. 

 

Connected North ᑖᓐᓇ ᐆᑦᑑᑎᒋᔭᐅᔪᖅ 

ᓯᑕᒪᓂᒃ ᐱᓕᕆᐊᖃᕐᓂᐊᖅᐳᖅ. ᑖᓐᓇ ᑐᖏᓕᐊᓂ 

ᐱᓕᕆᐊᕆᔭᐅᓂᐊᖅᑐᖅ ᑕᐃᑲᓂ ᔮᓐ ᐊᕐᓈᓗᒃᔪᐊᖅ 

ᐃᓕᓐᓂᐊᕐᕕᔾᔪᐊᖓᓂ ᐊᕐᕕᐊᓂ ᓯᑎᐱᕆ 2014-

ᖑᓕᖅᐸᑦ. 

 

ᑕᐃᒪ ᓂᕆᐅᑉᐳᒍᑦ ᑕᒪᓐᓇ 

ᐱᕙᓪᓕᐊᑎᑕᐅᓂᐊᕐᓂᖓ ᐆᑦᑑᑎᒋᔭᐅᔪᖅ ᐊᒻᒪᓗ 

ᐃᓱᐊᕈᑎᒋᔭᐅᒍᓐᓇᕋᔭᕐᓂᖓ ᓄᓇᕗᑦᒥᐅᑕᐅᔪᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓂᕿᑖᕈᑎᓄᑦ ᐃᑲᔫᑎᒥᒃ ᕿᒥᕐᕈᓂᖅ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒐᕙᒪᒃᑯᑦ ᑎᓕᐅᖅᐸᒃᑲ ᑕᒪᓐᓇ ᓂᖃᐃᑐᕐᓂᖅ 

ᐱᕚᓪᓕᖅᑎᑕᐅᒃᑲᓐᓂᖁᓪᓗᒍ ᓄᓇᕘᒥ. 

 

ᐃᓄᓕᕆᔨᒃᑯᑦ ᒥᓂᔅᑕᖓᓐ ᖁᔭᓐᓇᒦᕈᒪᔭᕋ 

ᑕᒪᒃᑯᓂᖓ ᑐᑭᓯᒋᐊᕈᑎᖃᑦᑎᑦᓯᓚᐅᕐᒪᑦ 

ᓇᓗᓇᐃᖅᓯᒪᔪᓂᓪᓗ ᑕᒪᒃᑯᓂᖓ 

ᐃᖅᑲᓇᐃᔭᕐᕕᖓᓂ. 

 

ᐅᖃᖅᑏ, ᑐᓴᕈᒪᒻᒪᕆᓚᐅᕋᒪ ᑕᐃᒪᓐᓇ 

ᓂᖃᐃᓱᖃᑦᑕᕐᒪᑦ ᓂᖃᐃᓱᕈᒪᔪᑦ ᑕᐃᒪᓐᓇ 

ᐱᓗᑦᑕᐅᖃᑦᑕᕐᒪᑕ ᑮᓇᐅᔭᖃᕐᓂᖏᑦ 

ᐱᔾᔪᑎᒋᓪᓗᒋᑦ, ᐃᓚᖏᑦ ᑕᐃᒪᓐᓇ ᓲᕐᓗ ᑮᓇᐅᔭᐃᑦ 

ᐊᖏᓗᐊᖃᑦᑕᓚᐅᕐᒪᑕ ᑕᐃᒪᓐᓇ 

ᓱᕈᓯᖃᕐᓂᖏᓐᓄᑦ, ᓱᕈᓯᖅᓯᐅᑎᓄᑦ ᑕᐃᒪᓐᓇ 

ᐱᖃᑦᑕᒃᑲᓐᓂᓚᐅᕐᒪᑕ. ᑲᓇᑕᒥ ᑕᒪᒃᑯᐊ 

ᐱᔭᐅᖃᑦᑕᖅᑐᑦ ᓱᕈᓯᖅᓯᐅᑏᑦ 

ᑮᓇᐅᔭᖅᑖᕈᑕᐅᖃᑦᑕᕐᒪᑕ 

ᑮᓇᐅᔭᓕᐅᓗᐊᓐᖏᑦᑐᓄᑦ ᓄᑕᕋᖃᖅᐸᑕ ᑲᓇᑕᒥ.  

ᐊᒥᓱᑦ ᑖᒃᑯᐊ ᐃᓚᒌᖑᔪᑦ ᑕᐃᒪᓐᓇ 

ᓂᖃᐃᓱᖃᑦᑕᕐᒪᑕ ᑮᓇᐅᔭᖃᑦᑎᐊᕈᓐᓃᕌᖓᒥᒃ. 

 

ᐅᖃᖅᑏ, ᑕᒪᒃᑯᐊ ᑮᓇᐅᔭᓕᐅᑦᑎᐊᖏᑦᑐᑦ 

ᐅᑭᐅᖅᑕᖅᑐᒥ ᐊᔅᓱᕉᑎᖃᖃᑦᑕᖅᑐᑦ ᐊᑭᑐᔪᓂᑦ 

ᐃᒪᓐᓇ ᐃᓚᐅᑎᑕᐅᖃᑦᑕᖏᒻᒪᑕ ᐃᓚᒋᐊᕈᑎᔅᓴᒃᑯᑦ 

ᐃᑲᔫᑎᔅᓴᐅᒐᔭᖅᑐᓂᒃ ᓄᑕᕋᒥᓐᓄᑦ. ᑕᒪᓐᓇ ᑲᓇᑕᒥ 

ᓱᕈᓯᖃᖅᑐᑦ ᐃᓚᒋᐊᕈᑎᑖᖃᑦᑕᕐᓂᖏᑦ.  

 

ᐅᖃᖅᑏ, ᐃᒪᐃᖅᑰᔨᒻᒪᑦ ᑮᓇᐅᔾᔭᔅᓵᓗᐊᓐᖏᑦᑐᑦ 

ᐅᑭᐅᖅᑕᖅᑐᒥ, ᐊᒃᓱᕈᕐᓇᖅᑐᒃᑰᓐᓂᖅᐹᖑᕙᒃᑐᑦ 

ᐱᓗᐊᖅᑐᒥ ᐊᑭᑐᓂᐊᓗᖓᓄᑦ ᐃᓅᓇᓱᓐᓂᖅ 

ᐱᔪᓐᓇᖅᐸᓐᖏᒻᒪᑕ ᐃᑲᔫᑕᐅᓇᓱᒃᑐᓂᑦ ᑕᒪᓐᓇ 

ᐱᔾᔪᑕᐅᑎᓪᓗᒍ ᓇᑲᑎᖅᑕᐅᓂᖓ ᓱᕈᓯᕐᓄᑦ 

ᐃᑲᔫᑎᒃ ᑲᓇᑕᒥ. 

 

ᖃᐅᔨᒪᒐᒪ ᓄᓇᕗᑦ ᒐᕙᒪᒃᑯᖏᑦ 

ᑕᐃᒪᓐᓇᐃᓕᐅᖃᑦᑕᕐᒪᑕ ᑕᒪᒃᑯᓄᖓ 

ᑮᓇᐅᔭᓕᐅᑦᑎᐊᖏᑦᑐᓄᑦ ᑭᓯᐊᓂ 

ᕿᒥᕐᕈᑦᑎᐊᒃᑲᓐᓂᕆᐊᖃᖅᐸᕗᑦ ᑕᒪᒃᑯᐊ 

ᑲᓇᑕᓗᑦᑖᒥᑦ ᓄᓇᕗᒻᒥᓗ. 

 

ᐅᖃᖅᑏ, ᑎᓕᐅᖅᐸᒃᑲ ᑕᒪᒃᑯᐊ ᐃᓄᓕᕆᔨᒃᑯᑦ 

ᐃᓱᒪᔅᓴᖅᓯᐅᑦᑎᐊᖁᓪᓗᒋᑦ ᑕᒪᑐᒥᖓ 

ᕿᒥᕐᕈᓂᖏᓐᓂᑦ ᑕᒪᒃᑯᓄᖓ ᓂᖃᐃᓱᕐᓂᕐᒧᑦ 

ᐱᓕᕆᐊᕆᔭᒥᓐᓂᒃ ᐱᖁᔭᐅᓂᐊᖅᑐᓂᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᒪᐃᒃ. 

2014-ᒥ ᐸᓐᓂᖅᑑᒥᐅᑦ ᐃᓱᓕᒃᓯᔪᐃᑦ 

ᐃᓕᓴᐃᔨᔅᓴᐅᓂᕐᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᓐᖏᑦᑎᐊᕋᒪ. ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ. 

ᐃᓛᒃ ᐅᓪᓗᒥ ᐸᓐᓂᖅᑑᕐᒥᐅᖑᖃᑎᒃᑲ 

ᐅᐱᒍᓱᖃᑎᒋᔪᒪᓪᓗᖏᑦ ᑖᒃᑯᓄᖓ 

ᐃᓕᓐᓂᐊᖅᑕᐅᖃᑦᑕᖅᑐᓂᑦ ᓯᓚᑦᑐᓴᕐᕕᒻᒥ 

ᐱᔭᕇᖅᑐᓄᑦ. ᑕᐃᒪ ᑕᒫᓂ ᔫᓂ 5-ᖑᑎᓪᓗᒍ 

ᐃᖃᓗᓐᓂ ᐱᔭᕇᕐᓂᖅᑕᖃᓚᐅᕐᖓᑦ ᑕᕝᕙᓂ 

ᐃᓕᓐᓂᐊᕐᓂᕐᒥᑦ ᐃᓕᓴᐃᔨᐅᓂᕐᒧᑦ, 

ᐃᓕᓴᐃᔨᔅᓴᐅᓂᕐᒧᑦ bachelor of education 

degree. ᑖᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᑯᓐᓄᑦ 

ᑲᒪᒋᔭᐅᖃᑦᑕᖅᑐᐃᑦ 21 ᑕᐃᒪ ᐱᔭᕇᓚᐅᕐᖓᑕ ᔫᓂ 

5-ᖑᑎᓪᓗᒍ. 
 

ᐅᐱᒍᓱᖃᑎᖃᕈᒪᕗᖓᓕ ᐆᒥᖓ ᐱᔭᕇᖃᑕᐅᓯᒪᔪᒥᑦ 

ᑕᕝᕙᓐᖓᑦ ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓂᑦ, ᑖᓐᓇ 

ᐊᑎᓕᒃ ᓕᓐ ᕿᓚᕝᕙᖅ ᐅᐱᒋᔭᐅᑦᑎᐊᖁᓪᓗᒍ ᐊᒻᒪᓗ 

ᐅᕙᖓ ᐅᐱᒋᓪᓚᕆᑦᑖᓗᒋᓪᓗᒍ ᐅᕙᖓ ᐊᓈᓇᖓᓂᑦ 

ᐊᑎᖃᕐᖓᑦ. 
 

ᐃᓕᓴᐃᔨᓐᖑᖃᑕᐅᒻᒪᑦ ᐊᒻᒪᓗ ᑖᒃᑯᓇᓐᖓᑦ 21-ᓂᒃ 

ᐱᔭᕇᖅᑐᓂᑦ ᐃᓕᓴᐃᔨᐅᓂᕐᒧᑦ ᑕᒪᑐᒪᓂ 

ᐃᓕᓐᓂᐊᖅᑕᖏᑦ ᖁᑦᑎᓂᖅᐹᖑᓪᓗᑎᒃ 

ᐱᔭᕇᕈᑎᖃᓚᐅᕐᒪᑦ. ᑖᒃᑯᐊ ᖁᕕᐊᓱᖃᑎᒋᔪᒪᕚᒃᑲ 

ᐲᑕᒃᑯᑦ ᐅᓘᓯᒃᑯᑦ ᑖᔅᓱᒥᖓ ᕿᑐᕐᖓᖃᖅᑑᒃ ᐊᒻᒪᓗ 

ᐊᓈᓇᒪ ᓕᓐ ᖃᑕᕐᖑᑎᑯᓗᖏᑦ ᐊᒻᒪᑦᑕᐅᖅ ᑕᐃᒃᑯᐊ 

ᐱᖃᓯᐅᑎᔪᒪᒻᒥᔮᒃᑲ ᓂᖏᐅᖓᓗ ᔩᓚ ᐊᒻᒪᓗ ᐃᑦᑐᖓ 

ᒫᑯ, ᐅᐱᒍᓱᖃᑎᒋᕙᔅᓯ ᑖᓐᓇ ᖁᑦᑎᓂᖅᐹᖑᓪᓗᓂ 

ᐱᔭᕇᖃᑕᐅᓚᐅᕐᒪᑦ ᐃᓕᓐᓂᐊᕐᓂᕐᒥᒃ. 
 

ᐊᒻᒪᑦᑕᐅᖅ ᓱᓕ ᑕᐃᒫᒃ ᐃᓕᓐᓂᐊᕆᐊᒃᑲᓐᓂᖃᑦᑕᕐᓕᑦ 

ᒪᒃᑯᑦᑐᐃᖅ ᕿᑐᕐᖓᖃᓕᕋᓗᐊᕐᓗᑎᒃ, ᖃᓄᑐᐃᓐᓇᖅ 

ᐱᓇᓱᖃᑦᑕᕆᑯᔅᓯ ᐱᔪᓐᓇᖅᑐᒋᓐᖏᒃᑲᓗᐊᕈᔅᓯ 

ᐃᑲᔪᖅᑎᓴᖅᑕᓕᒃ.  
 

ᐊᒻᒪ ᓱᓕᑦᑕᐅᖅ ᐊᓈᓇᑦᑎᓂᑦ ᐊᑎᓕᑦᑕᐅᖅ 

ᑕᕝᕙᓂᔅᓴᐃᓐᓇᖅ ᐃᓕᓴᐃᔨᓐᖑᖃᑕᐅᓪᓗᓂ 

ᐱᖃᑕᐅᓚᐅᕐᒥᒻᒪᑦ, ᐅᔪᕈᒋᓪᓗᒍᓗ ᓈᑎᐊ ᒪᐃᒃ 

ᑖᓐᓇ ᐱᔭᕇᖃᑕᐅᓚᐅᕐᒥᔪᖅ ᑕᕝᕙᓐᖓᑦ 

ᐃᓕᓴᐃᔨᔅᓴᐅᓂᕐᒥᑦ ᐃᓕᓐᓂᐊᓂᕐᒥᒃ ᐊᒻᒪᑦᑕᐅᖅ 

ᑖᓐᓇ ᐱᔾᔪᓯᐊᖃᑕᐅᓚᐅᕆᓪᓗᓂ 

ᐱᓕᕆᖃᑕᐅᔪᓐᓇᑦᑎᐊᕐᓂᕐᒥᒃ ᑕᕝᕙᓐᖓᑦ 

ᐃᓕᓐᓂᐊᖅᑕᖏᓐᓂᑦ. 
 

ᑖᒃᑯᓂᖓ ᓇᖏᖅᓯᔾᔪᑎᖃᑲᐃᓐᓇᖅᑐᖓ 

ᐅᐱᒍᓲᔾᔨᔪᒪᓪᓗᖓ ᑖᒃᑯᓂᖓ ᓇᓗᓇᐃᕋᑖᖅᑕᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ 

ᓲᔪᖅ.  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 4(2): 

ᐃᓕᓐᓂᐊᖅᑎᓂᑦ ᐊᐅᔭᖃᑦᑎᐊᖁᔨᓂᖅ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᓄᓇᕗᒻᒥᐅᑦ ᐅᓪᓗᒃᑰᖅᑐᒋᑦ. ᓇᖏᖅᓯᔾᔪᑎᖃᖅᑐᖓ 

ᐃᓕᓐᓂᐊᖅᑐᖁᑎᕗᑦ ᓄᓇᑦᑎᓐᓂ ᑕᒫᓂ ᔫᓂ 

ᐱᒋᐊᕐᓂᖓᓂ ᓄᖅᑲᓚᐅᕐᒪᑕ ᐃᓕᓐᓂᐊᖅᑕᒥᓐᓂᒃ. 

ᑕᒪᓐᓇ ᐊᕐᕌᒍᓕᒫᕌᓗᒃ ᐃᓕᓐᓂᐊᖅᑐᑎᒃ 

ᓄᖅᑲᖓᓂᐊᓕᕐᒥᒻᒪᑕ ᑕᐃᒃᑯᐊ 

ᐃᓕᓐᓂᐊᖅᑐᖁᑎᒋᔭᕗᑦ ᓄᓇᓕᓐᓂ. 

 

ᐊᒻᒪᓗ ᐊᓈᓇᒋᔭᐅᔪᑦ ᐊᒃᓱᕈᒻᒪᕆᖃᑦᑕᕐᒪᑕ 

ᐃᓕᓐᓂᐊᖅᑎᑦᑎᓇᓱᒃᖣᑎᒃ ᐊᔭᐅᖅᑐᐃᓚᑦᑖᖅᑐᑎᒃ 

ᓲᕐᓗᒃᑕᐅᖅ ᐃᖅᑲᓇᐃᔭᖅᑐᑎᑐᑦ ᑕᐃᒪᐃᖃᑦᑕᕐᒪᑕ. 

ᕿᑐᕐᖓᒥᓐᓂᒃ ᓯᕗᒧᑦᑎᐊᖁᔨᓪᓗᑎᒃ. 

ᑕᖄᖅᓯᓚᐅᑲᓐᓂᐊᓕᕐᒥᒻᒪᑕ ᑕᒫᓂ ᐅᐱᓐᖔᒍᔪᒥ 

ᑕᕝᕗᖓ ᐅᑭᐊᒃᓵᒧᑦ ᐊᒻᒪᓗ ᓄᑕᕋᐃᑦ ᐅᕘᓇ 

ᐅᐱᓐᓇᕐᓂᖃᑉᐳᑦ, ᐅᖃᖅᑏ. ᐊᐅᓚᖅᓯᒪᖃᑕᐅᓗᑎᒃ 

ᐊᖑᓇᓱᖃᑕᐅᓗᑎᒃ ᐃᓕᑉᐹᓕᕐᓂᐊᕐᓚᕆᓕᕐᒥᒻᒪᑕ 

ᑕᒪᑐᒥᖓ ᑕᐅᑐᒃᑕᒥᒍᑦ. 

 

ᑕᒪᓐᓇ ᐅᐱᒋᒐᒃᑯ ᓄᓇᑦᑎᓐᓂᓕ ᑕᐃᒃᑯᐊ 

ᐃᓕᓐᓂᐊᖅᑐᖁᑎᕗᑦ ᑕᒪᓐᓇ ᐅᐱᒋᓪᓚᕆᒃᑲᒃᑯ. 

ᐊᕐᕌᒎᔪᖅ ᑕᒪᓐᓇ ᖃᓄᐃᑦᑐᖃᑉᐸᒃᑲᓗᐊᒃᖣᓂᒃ 

ᖃᓄᐃᑦᑐᖃᓚᐅᓗᐊᕋᑎᒃ ᑕᕝᕗᖓ ᐃᓱᓕᒻᒥᒻᒪᑕ 

ᑕᒪᑐᒥᖓ ᐅᐱᒍᓱᓐᓂᕐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, 

ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 4(2): 

ᖁᕕᐊᓲᑕᐅᓂᖓ Pride ᑕᖅᑭᖓ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑉᐳᖓ ᑕᒪᒃᑯᓂᖓ ᐊᔾᔨᒌᖏᑦᑐᓂᒃ 

ᐃᖃᓗᕐᓂᒥᐅᑕᖃᒻᒪᑕ ᐃᓄᖃᒻᒪᑕᓗ. 

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᓯ ᐅᖃᐅᓯᖃᓚᐅᕋᒪ 

ᐱᒻᒪᕆᐅᓂᖓᓂᒃ ᑕᐃᒪᓐᓇᐃᑦᑐᒥᒃ 

ᐊᑭᕋᖅᑐᕆᐊᖃᖏᓂᑦᑎᓐᓂᒃ ᐃᓅᖃᑎᖃᑦᑎᓐᓂᒃ. 

ᑕᐃᒪᓐᓇᓗ ᑖᓐᓇ ᓲᕐᓗ ᐊᑐᖅᑕᕋ ᐅᖃᐅᓯᖃᒻᒪᑦ 

ᐊᔾᔨᒌᖏᑦᑐᓂᒃ. ᑖᓐᓇ ᔫᓐᒥ ᐊᑐᖅᑕᐅᖃᑦᑕᒃᖣᓂ  

ᑕᒪᒃᑯᓄᖓ ᐊᔾᔨᒌᖏᑦᑐᓄᑦ ᑕᐃᒪᓐᓇ 

ᐱᕚᓪᓕᕈᑎᒋᔭᐅᖃᑦᑕᖅᑐᖅ 

ᐊᔾᔨᒌᑎᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ. 

 

ᐅᖃᖅᑏ, ᐃᖃᓗᐃᑦ ᑖᒃᑯᐊ ᐊᔾᔨᒌᖏᑦᑐᑦ ᑕᒪᒃᑯᐊ 

ᐃᒪᓐᓇ ᐱᓕᕆᐊᖃᖅᓯᒪᒻᒪᑕ ᖁᕕᐊᓱᒍᑎᖃᑦᑐᑎᒃ 

ᐃᓅᖃᑎᒌᓐᓂᕐᒧᑦ. 

 

ᑕᐃᒪᓐᓇᓗ ᐱᓱᕈᓘᔭᖃᒃᖥᑐᑎᒃ ᑕᕝᕙᓂ 

ᐃᖃᓗᓐᓂ. ᐱᕚᓪᓕᕈᑕᐅᖃᑦᑕᖅᓯᒪᕗᖅ ᓄᓇᕗᑦᒥ 

ᑖᒃᑯᐊ ᐃᓕᑕᕆᔭᐅᔪᓐᓇᖁᓪᓗᒋᑦ ᑕᒪᕐᒥᓕᒫᑦᑎᐊᖅ 

ᖃᓄᐃᑦᑑᒐᓗᐊᖅᐸᑕ ᑭᒃᑯᑐᐃᓐᓇᐃᑦ. 

 

ᓱᓕ ᐱᓕᕆᒃᑲᓐᓂᕆᐊᖃᑉᐳᒍᑦ 

ᐊᑭᕋᖅᑐᖅᑕᐃᓕᒪᖁᓪᓗᑕ. 

 

ᐅᖃᖅᑏ, ᑕᐃᒪ ᑲᑎᒪᔨᐅᖃᑎᒃᑲ 

ᖁᕕᐊᓱᖃᑎᒋᔪᒪᕙᒃᑲ ᑕᐃᒪᓐᓇ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 4(2): 

ᓱᑲᓐᓂᑲᓴᐅᑦᑎᑦ ᑕᐸᐃᓐᓇᖅᑐᒥᒃ - 

ᑭᓐᖓᕐᒥᐅᑎᑐᑦ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᑦᑐᖓ ᑐᓴᖅᑎᑦᓯᒋᐊᕈᒪᓪᓗᖓ 

ᖃᓄᐃᓕᐅᕐᓂᐅᕋᑖᓚᐅᖅᑐᒥᒃ ᑭᓐᖓᕐᓂ. ᐃᒫᒃ 

ᑕᐃᒍᖅᑕᐅᓪᓗᓂ Cape Dorset Heals Amazing 

Race. ᑖᒃᑯᐊ ᒪᒥᓴᕐᓂᕐᒧᑦ ᑐᕌᖓᓪᓗᑎᒃ 

ᓱᑲᓕᓴᐅᑎᓚᐅᖅᑐᑦ.  

ᐅᖃᖅᑎᑦᑎᔩ, ᑖᓐᓇ ᐱᓇᓱᐊᕈᓯᕆᓚᐅᖅᑕᑦᑕ 

ᑭᖑᓂᒃᑲᓐᓂᐊᒍᑦ ᒪᐃ 31-ᖑᑎᓪᓗᒍ ᑖᓐᓇ 

ᐊᐅᓚᑕᐅᓚᐅᖅᑐᖅ ᐸᕐᓇᑕᐅᓯᒪᓚᐅᖅᖢᓂ ᕉᔅ 

ᕋᐅᓱᕐᒧᑦ. ᐅᖃᖅᑎᑦᑎᔩ, ᑖᒃᑯᐊ 

ᐊᐅᓚᓂᖃᑦᑎᓪᓗᒋᑦ 100 ᐅᖓᑖᓃᑦᑐᑦ ᓱᕈᓰᑦ 

ᓂᕕᐊᖅᓯᐊᕐᓗ ᐃᓚᐅᑎᑕᐅᓚᐅᖅᑐᑦ ᑕᒪᑦᓱᒪᓐᖓᑦ 

Cape Dorset Heals Amazing Race-

ᖑᓂᕋᖅᑕᐅᔪᒥᒃ. ᐱᒋᐊᓚᐅᒃᖣᑎᒃ ᐅᓪᓗᒃᑯᑦ 

ᓂᕆᓐᓇᐅᑎᓪᓗᒍ ᓯᕿᕐᖑᔭᖅ 3-ᒧᐊᕋᓱᐊᒃᖡᓗᒍ 

ᐅᓐᓄᓴ. 

 

ᐅᖃᖅᑎᑦᑎᔩ, ᑕᐃᒃᑯᐊ ᐃᑲᕐᕋᐃᑦ ᐃᓗᐊᓂ 12-ᒥᑦ 

3-ᒧᓄᑦ, ᑖᒃᑯᐊ ᓱᕈᓰᑦ ᓂᕕᐊᖅᓯᐊᕐᓗ ᓇᒧᕈᓘᔮᓗᒃ 

ᐅᐸᒍᑎᑕᐅᖃᑦᑕᓚᐅᖅᑐᑦ, ᓲᕐᓗ ᐸᓖᓯᒃᑯᓐᓄᑦ, 

ᐋᓐᓂᐊᕕᒻᒧᑦ, ᕼᐋᒻᓚᒃᑯᓐᓄᑦ, ᐃᓕᓐᓂᐊᕐᕕᓐᓄᑦ, 

ᑐᒃᓯᐊᕕᒻᒧᓪᓗ. ᐊᒻᒪᓗ ᐃᓕᓐᓂᐊᕐᕈᑕᐅᓪᓗᑎᒃ 

ᑖᒃᑯᐊ ᐅᐸᒍᑎᒐᔅᓴᐅᒻᒪᑕ 

ᐃᑲᔪᖅᑕᐅᔭᕆᐊᖃᑦᑐᖃᑐᐊᕈᓂ. 

 

ᐅᖃᖅᑎᑦᑎᔩ, ᑖᓐᓇ ᐱᒻᒪᕆᐅᓂᖃᓚᐅᖅᑐᖅ 

ᐊᐅᓚᑕᐅᑎᓪᓗᒍ ᑐᓴᖅᑎᑕᐅᒋᐊᑐᐃᓐᓇᖅᖣᑎᒃ 

ᓱᕈᓰᑦ ᓂᕕᐊᖅᓯᐊᕐᓗ ᓯᕗᓂᒃᓴᒥᓂᒃ 

ᐃᑲᔪᖅᑕᐅᔭᕆᐊᖃᑐᐊᖅᐸᑕ ᐊᔪᓕᑐᐊᖅᐸᑕᓘᓐᓃᑦ 

ᑖᒃᑯᓂᖓ ᐅᐸᒍᑎᒍᓐᓇᕐᓂᖏᓐᓂᒃ. ᓇᒧᑦ 

ᓵᒋᐊᕈᓐᓇᕐᒪᖔᕐᒥᒃ. 

 

ᐅᖃᖅᑎᑦᑎᔩ, ᑖᓐᓇ ᐊᐅᓚᓂᖃᑦᓯᐊᖅᓯᒪᓂᖓ 

ᖁᕕᐊᓲᑎᖃᑦᓱᑎᒃ ᓂᕆᖃᑎᒌᓕᓚᐅᖅᑐᑦ ᐅᓐᓄᒻᒪᑦ 

ᐱᓐᖑᐊᕐᕕᖓᓐᓂ ᑭᓐᖓᐃᑦ. ᐊᕿᒡᒋᐸᖅᖣᒃᑐᑎᓪᓗ 

ᐊᒻᒪᓗ ᐊᓯᖏᓐᓂᒃ. ᐅᖃᖅᑎᑦᑎᔩ, ᑖᓐᓇ ᒥᔅ ᕋᐅᓱᓪ 

ᐱᓕᕆᑦᓯᐊᓚᐅᕐᓂᖓᓂᒃ, 

ᐸᕐᓇᓯᒪᑦᓯᐊᓚᐅᕐᓂᖓᓂᒃ ᖁᔭᒋᑦᓯᐊᖅᑕᕋ 

ᐊᒻᒪᑦᑕᐅᖅ ᐃᑲᔪᖅᑐᖅᑕᐅᓚᐅᕆᓪᓗᓂ 

ᐃᓕᓐᓂᐊᖅᑎᓄᑦ, ᐃᓕᓴᐃᔨᓄᑦ, ᐃᓄᓕᕆᔨᓄᓪᓗ 

ᐊᒻᒪᓗ ᑕᐃᒃᑯᐊ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᓱᒪᐅᖅ 

ᖁᔭᒋᑦᓯᐊᖅᑕᒃᑲ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ 

ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 4(2): 

ᐱᒃᑯᒋᔭᐅᓂᖏᑦ ᐃᓱᓕᒃᓯᔪᐃᑦ 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᖅᑏᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ ᐅᓪᓗᒥ ᓂᑯᕕᒃᐳᖓ ᐃᓕᓴᖅᓯᔪᒪᓪᓗᖓ 

7ᓂᒃ ᐃᓕᓐᓂᐊᖅᑎᓂᒃ ᓄᓇᑦᑎᓐᓂᖔᑐᓂᒃ 

ᐊᕐᕕᐊᓂᑦ. ᐃᖅᑲᓇᐃᖅᓯᕋᑖᕐᓄᓂᒃ 8-ᓄᑦ 

ᐱᓇᓱᐊᕈᓯᕐᓄᑦ ᐃᑰᑕᕐᓂᕐᒧᑦ ᐃᓕᓐᓂᐊᖅᑎᓪᓗᒋᑦ 

ᐊᕐᕕᐊᓂ. 

 

ᒫᓐᓇ ᐅᐱᒋᔪᒪᔭᒃᑲ ᐅᑯᐊ ᐃᓕᓐᓂᐊᖅᑏ: 

 

ᒪᐃᑯ ᖃᕆᑕᖅ, ᑎᐅᕆᒃ ᒋᕝᕚᓐᔅ, ᔩᒥ ᐱᓐᖑᖅᓴᖅ, 

ᓕᐅᕆ ᐃᖅᑯᖅ, ᔮᓂᑕᓐ ᒪᕐᕈᐃᓂᖅ, ᕇᓂ ᐊᒡᒑᖅ, 

ᓇᐃᑕᓐ ᐊᒪᕈᕐᔪᐊᖅ. 

 

ᐊᒻᒪᓗᒃᑕᐅᖅ ᐅᐱᒋᔪᒪᓪᓗᒋᑦ ᑕᐃᒃᑯᐊ 

ᐃᓕᓐᓂᐊᖅᑐᐃᑦ ᐊᐅᖅᑭᓂᕐᒥᒃ ᐊᒻᒪ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᓚᐅᖅᑐᑦ ᐊᕐᕕᐊᓂ. 

 

ᐅᖃᖅᑏ, ᕼᐋᒻᓚᒃᑯᑦ ᐊᕐᕕᐊᓂ 

ᐃᖅᑲᓇᐃᔭᖃᑎᖃᖅᓯᒪᖕᒪᑦ ᐅᓄᑲᓪᓚᒃᑐᓂᒃ 

ᐅᔭᕋᓐᓕᐊᕐᕕᒻᒥ ᐃᖅᑲᓇᐃᔭᓕᒻᒪᒃᓴᐃᓪᓗᑎᒃ. 

ᒫᓐᓇᕐᓂᓴᐅᓂᕐᐹᖑᔪᐊᓪᓚᒃᑯᖏᑦ 

ᐃᑰᑕᕐᓂᖃᓚᐅᖅᑐᑦ ᑎᓴᒪᒋᓕᖅᑕᖓᓂᒃ ᓄᓇᓕᓐᓂ. 

ᒫᓐᓇᒧᑦ ᑎᑭᓪᓗᒍ 43 ᐊᕐᕕᐊᕐᒥᐅᑦ 

ᐃᓕᓐᓂᐊᖅᑎᑕᐅᓯᒪᓕᖅᐳᑦ ᐃᑰᑕᖅᑎᓄᑦ 

ᐃᑲᔪᖅᑎᐅᓂᕐᒥᒃ. 

 

ᐃᓕᓴᕆᔪᒪᒻᒥᔭᒃᑲ ᐊᕐᕕᐊᓂ ᐱᕙᓪᓕᐊᔪᓕᕆᔨᖓᑦ 

ᕼᐋᒻᓚᒃᑯᓪᓗ ᐱᕕᖃᖅᑎᑦᑎᓚᐅᕐᓂᖏᓐᓄᑦ 

ᑕᒪᒃᑯᓂᖓ. 

 

ᐅᖃᖅᑏ, ᓇᒻᒪᓯᒃᐸᑕ ᐊᐱᖅᓱᖃᖅᑕᕐᓂᐊᕋᒪ 

ᐅᔭᕋᓐᓂᐊᕐᕕᒻᒥ ᐃᓕᓐᓂᐊᕐᓂᐅᑉ ᒥᑦᓵᓄᑦ 

ᒥᓂᔅᑕᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐊᐱᖅᓱᓂᐊᖅᑐᖓ ᖁᔭᓐᓇᒦᒃ ᐅᖃᖅᑏ.  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

703 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ ᒥᔅᑕ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 4(2): 

ᐃᑉᐱᒋᔭᐅᓂᖏᑦ ᑐᒃᓯᐊᕈᔾᔭᐅᓂᖏᓪᓗ 

ᐃᒡᓗᓕᒻᒥᐅᑦ (ᖁᐊᓴ) 

 

ᐊᖓᔪᖅᑳᖅ ᖁᐊᓴ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᐆᒥᖓ ᐅᖃᕈᒪᑐᐃᓐᓇᖅᑐᖓ 

ᓄᓇᖃᑎᒃᑲ ᐃᒡᓗᓕᒃᒥᐅᑦ ᐃᓱᒪᒋᑦᓯᐊᖅᐸᕗᑦ 

ᑕᒪᑦᑕ ᐊᒻᒪᓗ ᐊᑦᓱᕈᓐᓇᖅᑐᒃᑰᖅᑎᓪᓗᒋᑦ 

ᐃᖅᑲᐅᒪᕙᕗᑦ ᐅᓪᓗᒥ ᑐᒃᓯᐊᓂᒃᑯᑦ ᐃᑲᔪᕐᓂᐊᐳᒍᑦ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᔅᑕ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 4(2): 

ᐱᒃᑯᒋᔭᐅᓂᖏᑦ ᖃᒪᓂᑦᑐᐊᕐᒥᐅᑦ 

ᐃᓱᓕᒃᓯᔪᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᖁᕕᐊᓲᑎᖃᕈᒻᒪᑦᓗᖓ ᒪᕐᕉᓐᓂᒃ 

ᖃᒪᓂᖅᑐᐊᕐᒥᐅᑕᐅᔪᓐᓂᒃ 

ᐃᓕᓐᓂᐊᕆᐊᖅᓯᒪᓚᐅᖅᑐᓐᓂᒃ 

ᐃᓕᓐᓂᐊᒐᓂᐹᒻᒫᓕᖅᑎᓪᓗᒋᑦ 

ᐃᓕᓐᓂᐊᒐᒋᒻᒫᒃᑎᓪᓗᒋᑦ ᓯᓚᒃᑐᓴᕐᕕᖕᒥ ᑕᑦᕙᓂ 

ᑕᖅᑭᐅᔪᒥ. 

 

ᐅᖃᖅᑎᒃᓯᔩ. ᐃᒃᐸᑦᓵᓂ ᑕᐃᐊᓐ ᐊᔭᐃᒍ, 

ᐃᓕᓐᓂᐊᒐᒋᓚᐅᕐᒪᓐ ᓄᓇᕗᑉ ᓯᓚᒃᑐᓴᕐᕕᐊᓂ 

ᑕᒫᓂ ᐃᖃᓗᖕᓂ ᓇᔭᖑᐊᖑᑦᓴᓂᕐᒥᒃ. 

ᖁᕕᐊᓱᓪᓚᕆᑉᐳᖓ ᕼᐊᕆᒪᕼᐅᒻᒫᖅᓱᖓ 

ᐅᐱᒍᓱᒃᓱᖓ ᑕᒪᑦᓱᒥᖓ ᑲᔪᓯᐊᓂᒃᑐᓪᓗᐊᓚᐅᕐᒪᑦ. 

ᑕᓪᓕᒪᓂᒃ ᐊᕐᕌᒍᓂᒃ ᐃᓕᓐᓂᐊᓚᐅᕐᒪᑦ ᑕᒪᑦᓱᒥᖓ 

ᐊᑦᓱᕉᑎᖃᖅᓱᓂ ᖁᕕᐊᓱᒍᑎᒋᓪᓚᕆᒃᐸᕋ. 

 

ᐊᒻᒪᓗ ᐅᖃᖅᑎᒃᓯᔩ, ᐃᓕᑕᖅᓯᑲᓐᓂᕈᒻᒪᑦᓗᖓ 

ᖁᕕᐊᓲᑎᒋᒻᒫᖅᓱᒍ ᐋᓚ ᐃᑰᑕᖅ ᕋᒻᕗᑦ 

ᐊᐅᓚᔨᓂᕆᐊᕋᑦᓯ ᒪᓕᒐᓕᐅᖅᑎᐅᖃᑎᒋᔭᒃᑳ ᒥᔅ 

ᕋᒻᐴᑦ ᑖᓐᓇ ᑎᑎᕋᓚᐅᕐᒪᑦ ᒪᑉᐱᕌᒥᒃ “The 

Legend of Lightning And Thunder” 

ᓂᕈᐊᒐᒃᓴᐅᖃᑕᐅᓚᐅᕐᒪᑦ ᑖᒃᑯᓄᖓ ᑲᓇᑕᒥᐅᑦ  

ᑎᑎᖅᑲᕕᓕᕆᔨᒃᑯᓐᓂᑦ ᐃᓕᑕᕆᔭᐅᓂᕐᒥᒃ ᑕᑦᕙᓂ 

ᐊᕐᕌᒍᔪᒥ. 

 

ᑕᐃᒪ ᓇᓗᓇᓐᖏᑦᑐᖅ ᑕᑦᕙᓂ ᕼᐊᓇᑦᑕᐃᓕᐅᑉ 

ᐊᑯᓐᓂᖓᓂ ᑖᓐᓇ ᒥᔅ ᕋᒻᐴᑦ ᐃᓕᓐᓂᐊᒐᓂᖕᒪᑦ 

Concordia University ᑕᑲᓇᓂ ᒪᓐᑐᕆᐊ 

ᑯᐱᐊᒃᒥ. ᖃᐅᔨᒪᒻᒫᖅᓱᖓ ᐊᑖᑕᒋᔮ 

ᒪᓕᒐᓕᐅᖅᑎᐅᖃᑎᒋᔭᒃᐳᑦ ᑕᓯᐅᔭᕐᔪᐊᕐᒧᑦ 

ᖁᕕᐊᓱᓪᓚᕆᑦᑐᖅ ᓇᓗᓇᖏᑦᑐᖅ. 

 

ᐅᖃᖅᑎᒃᓯᔩ, ᐅᖃᖅᑐᓪᓗᐊᖅᐳᖓ ᑖᒃᑯᐊ ᒪᕐᕉᒃ 

ᖃᒪᓂᖅᑐᐊᕐᒥᐅᑖᒃ ᒪᒃᑯᑦᑐᒐᔮᒃ 

ᑕᑯᓐᓇᖅᑎᒃᓯᒋᐊᑲᓐᓂᕐᒪᑕ ᐊᓄᐊᖅᑐᖅᓱᑎᒃ 

ᐊᑦᓱᕈᖅᓱᑎᒃ ᐱᔪᒥᕼᐅᒃᓱᑎᒃ ᑕᐅᑐᒐᑦᓴᑦᓯᐊᖑᒻᒪᑕ 

ᒪᒃᑯᑦᑑᔪᓄᑦ ᓄᓇᕗᑦᒥᐅᑕᐅᔪᓄᑦ ᒪᓕᒐᑦᓴᐅᕝᓗᑎᒃ. 

 

ᒪᓕᒐᓕᐅᖅᑎᐅᖃᑎᒋᔭᒃᑲ ᖁᕕᐊᓱᖃᑎᒋᔪᒪᕙᑉᓯ, 

ᖁᕕᐊᓱᖃᑎᒋᔫᓪᓗᐊᕈᑦᓯᖓᓗ ᑖᒃᑯᐊ ᒪᕐᕉᒃ 

ᒪᒃᑯᑦᑑᒃ ᐱᔭᕇᒻᒪᓂᒃ ᐃᓕᓐᓂᐊᕐᓂᕐᒥᓂᒃ 

ᖁᑦᑎᓂᖅᐹᖑᖃᑕᐅᔪᓂᒃ ᓯᕗᓂᒃᓴᖏᓐᓂᓪᓗ 

ᐃᑲᔪᖅᓱᓇᑦᓯᐊᖅᐳᑦ. ᒪ’ᓇᒃᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓂᕋᒪ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑕ ᐋᑯᐊᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᒍᒪᒐᒪ ᐱᒻᒪᕆᐊᓗᒻᒥᒃ ᐃᓄᒻᒥᒃ. ᐅᕙᓐᓄᑦ 

ᐱᒻᒪᕆᐊᓗᒻᒥᒃ ᐊᓕᐊᓇᐃᒍᓱᒃᖣᖓᓗ ᑎᑭᓚᐅᕐᒪᑦ. 

ᐃᕐᖑᑕᑦᑎᓐᓂᒃ, ᕿᑐᕐᖓᑎᓐᓂᓪᓗ 

ᕿᒪᐃᔪᒪᓚᐅᖏᑦᑑᒐᓗᐊᖅ ᑭᓯᐊᓂ 

ᐊᓕᐊᓇᐃᒍᓱᒃᑐᖓ ᑎᑭᑦᑐᐊᓐᓅᓚᐅᕐᒪᑦ ᒍᕋᐃᑦ 1-

ᓂᒃ ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᖅ ᐃᓕᓴᐃᔨ 

ᕿᑭᖅᑕᖅ ᐃᓕᓐᓂᐊᕐᕕᖓᓂᒃ ᓄᖃᖅᖠᓐᓄᑦ 

ᐊᒻᒪᓗ ᐸᓂᒋᔭᐅᓪᓗᓂ ᒥᔅᑕ ᔮᓐ ᑕᖁᓕᕐᒧᑦ ᐊᒻᒪᓗ 

ᓇᐸᑦᓯᒃᑯᐊᓗᒃ. ᐊᓕᐊᓇᐃᒍᓱᒃᑐᖓ ᖃᐃᒻᒪᑦ 

ᓄᓕᐊᕋ ᐋᓂ ᐋᑯᐊᖅ. 
 

>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᒃᑎᐊᕆᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᖃᖏᖅᖠᓂᐅᑉ ᐅᐊᓐᓇᖓᓄᑦ 

ᐃᓪᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᐅᖃᖅᑎᑦᑎᔩ, ᐃᓕᑕᖅᓯᔪᒪᔪᖓ ᑕᕝᕙᓂ 

ᐅᓪᓚᒃᓯᒪᔪᒥᒃ ᑖᓐᓇ ᑲᖏᖅᖠᓂᕐᒥᐅᑕᐅᑉᓗᓂ 

ᐊᒻᒪᓗ ᐊᐱᖅᓱᖅᑎᑦ ᓇᒧᑐᐃᓐᓇᖅ ᓄᓇᓕᓐᓄᑦ 

ᐊᐅᓛᕌᖓᑕ ᑐᓵᔨᐅᖏᓐᓇᓲᖑᒻᒪᑦ. ᐃᓕᑕᕆᔪᒪᔭᕋ 

ᔮᓐᓂ ᐊᔭᕈᐊᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᓂᒋᐊᓄᑦ ᖃᖏᖅᖠᓂᐅᑉ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔪᒪᔭᖃᕋᒪ ᔮᓐ ᐊᔭᕈᐊᖅ, 

ᑲᖏᖅᖠᓂᕐᒥᐅᑕᐅᖃᑎᒐ. ᒥᓂᔅᑕ ᑖᒻ 

ᐅᖃᐅᓯᕆᐊᓂᖅᑲᐅᒻᒪᒍ ᓱᓕᕆᕙᒻᒪᖔᑦ. ᔮᓐ 

ᐊᔭᕈᐊᖅ, ᑲᖏᖅᖠᓂᕐᒥᐅᑕᐅᖃᑎᒐ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᓇᓗᓇᐃᕈᒪᔪᖓ 

ᒪᓕᒐᓕᐅᖅᑎᐅᖃᑦᑎᒃᑳ ᑖᓐᓇ ᐃᓚᒋᔭᕗᑦ 

ᒪᓕᒐᓕᐅᖅᑎ ᐊᐃᕕᓕ`ᖕᒧᑦ ᒥᔅᑕ ᒪᑉᓴᓛᒃ, ᒫᓐᓇ 

ᐃᓚᐅᔪᓐᓇᖏᑲᓚᐅᕐᒪᑦ ᖃᓂᒪᒻᒪᑦ. 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 138 - 4(2): ᐃᑲᔫᑎᑦ ᐃᓄᑐᖃᕐᓄᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᓯᕗᓕᖅᑎᒧᑦ 

ᐊᐱᖅᑯᑎᒋᓂᐊᖅᑕᕋ. 

 

ᐅᖃᖅᑏ, ᐃᓐᓇᑐᖃᐃᑦ ᐊᒃᓱᕈᓐᓇᖅᑐᐊᓗᓐᓂᒃ 

ᓵᓐᖓᑦᑎᖃᑦᑕᕐᒪᑕ ᓄᓇᕗᑦ ᐃᓗᐊᓂ. 

ᐊᐱᕆᔭᕌᖓᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓐᓇᑐᖃᕐᓄᑦ ᐅᐸᓗᖓᐃᔭᐅᑎᓄᑦ 

ᐅᖃᐅᓯᖃᖁᓪᓗᒍ ᒫᓐᓇᒎᖅ ᐱᒋᐊᓕᓵᕐᒪᑕ 

ᐅᖃᓚᐅᕐᒪᑦ. ᐱᓇᓱᐊᕈᓯᕆᓚᐅᖅᑕᑎᓐᓂ 

ᐊᐱᖅᓱᑎᓪᓗᒍ ᑲᖏᖅᖠᓂᐅᑉ ᓂᒋᐊᓄᑦ 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᓚᐅᖅᑐᖅ 

ᐅᖃᓚᐅᕐᒪᑕ ᒐ:ᕙᒪᒃᑯᓪᓗᒎᖅ ᓱᓕ 

ᐃᓱᒪᓕᐅᓚᐅᖏᒻᒪᑕ ᑭᓇᒃᑯᑦ ᐱᓕᕆᓂᐊᕐᒪᖔᑕ 

ᐃᓐᓇᑐᖃᓕᕆᓂᕐᒧᑦ. 

 

ᓯᕗᓕᖅᑎᐅᔪᖅ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐃᓐᓇᑐᖃᐃᑦ ᑲᒪᒋᔭᐅᓂᖏᓐᓄᑦ ᓇᓕᐊᓐᓂᒃ 

ᒥᓂᔅᑕᖃᓐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᐃᓱᒪᓕᐅᖅᑕᐅᒍᑕᐅᔭᕇᖅᐸᑦ 

ᑐᓴᖅᑎᑦᑎᑦᑕᐅᑎᒋᓛᖅᑐᒍᑦ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᔅᓴᐅᔪᑎᑦ ᑎᑎᕋᕐᕕᖃᕋᑦᑕ 

ᐊᔭᐅᖅᑐᐃᖃᑦᑕᖅᑐᓂᒃ ᐊᕐᓇᐃᑦ ᐱᔪᓐᓇᐅᑎᖓᓂ, 

ᑲᒥᓴᓇᖃᖅᑐᑕ ᐅᖃᐅᓯᕐᓄᑦ ᐱᔪᓕᕆᔨᖃᖅᑐᓂᒃ,  

ᑎᒃᑯᐊᖅᓯᓚᐅᕐᒥᔪᒍᑦ ᑭᒡᒐᖅᑐᐃᓂᐊᖅᑐᑦ ᓱᕈᓯᕐᓂᑦ 

ᒪᒃᑯᑦᑐᓂᓪᓗ. 

 

ᓯᕗᓕᖅᑎ ᐃᓱᒪᔅᓴᖅᓯᐅᕈᑎᖃᕐᓂᖅᐹ ᒪᓕᒐᒃᓴᓂᑦ 

ᓴᖅᑭᑦᑎᔭᕆᐊᔅᓴᖅ ᑎᑎᕋᕐᕕᖃᓕᕐᓂᐊᖅᑐᓂᒃ 

ᑭᒡᒐᖅᑐᐃᓪᓗᑎᒃ ᐃᓐᓇᑐᖃᕐᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᑐᓴᕋᓱᐊᓚᐅᖅᑎᓪᓗᑕ 

ᒥᓂᔅᑕᐃᑦ ᑲᑎᒪᔨᖏᓐᓂᑦ ᐱᓕᕆᕕᓂᓪᓗ 

ᐃᓱᒪᔅᓴᖅᓯᐅᕈᑎᒋᓚᐅᕐᓗᑎᒍ ᑖᓐᓇ, 

ᑎᑎᕋᕐᕕᒋᓯᒪᓗᑎᒍᓗ ᒪᓕᒐᓕᐅᖅᑏᑦ 

ᓄᓇᓕᓐᓃᓐᖔᖅᓯᒪᔪᑦ ᒥᑭᔫᑕᐅᓂᖅᓴᓂᒃ ᑖᓐᓇ 

ᐱᔭᕇᖅᑕᐅᑉᐸᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑐᓂᓛᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ, ᑭᓯᐊᓂ 

ᐅᕙᑦᑎᓐᓂᑦ ᓂᕆᐅᑦᑎᐊᖅᐳᖓ ᑕᑯᓛᕐᓂᓐᓂ. 

 

ᑖᒃᑯᐊ ᐃᓐᓇᑐᖃᐃᑦ ᓄᓇᕗᒻᒥᐅᑕᐃᑦ 

ᐅᓄᖅᑐᐊᓗᓐᓂᑦ ᓵᓐᖓᑦᑎᒻᒪᑕ, ᐃᓐᓇᑐᖃᐃᑦ 

ᐊᑐᕐᓂᓪᓗᑦᑕᐅᖏᓐᓇᓲᖑᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᓄᑦ 

ᐃᓅᓕᓴᖅᑕᐅᔾᔪᑎᓄᓪᓗ 

ᐃᓱᒫᓘᑎᒋᔭᐅᕙᓪᓕᐊᑐᐃᓐᓇᓕᕐᒪᑕ 

ᐊᔾᔨᒌᓐᖏᑦᑐᓂᒃ ᐃᑲᔪᖅᑐᐃᔾᔪᑎᖃᖅᑐᑎᒃ 

ᐃᓄᐃᓪᓗ ᖃᓪᓗᓈᓪᓗ ᐃᓛᒃᑰᖓᓪᓗᑎᒃ. 

ᐃᓪᓗᑭᔅᓴᖅᑐᑎᓪᓗ ᐊᑕᐅᓯᕐᒥᓪᓗ ᑎᒥᐅᔪᒥᑦ 

ᐃᑲᔪᖅᑐᐃᔪᖃᓐᖏᑐᖅ ᐃᓐᓇᑐᖃᕐᓄᑦ 

ᐱᓕᕆᔾᔪᑎᓂᒃ ᐃᑲᔪᖅᓱᐃᔾᔪᑎᓂᒃ ᐱᔨᑦᓯᕈᑎᓂᒃ 

ᐊᑐᕈᓐᓇᖅᑕᖏᓐᓂᑦ ᑕᒫᓂ. 

 

ᐅᓄᖅᑐᑦ ᑕᒪᒃᑯᐊ ᐱᔾᔪᑎᐅᔪᑦ ᑭᐅᔭᐅᖃᑦᑕᖅᑐᑦ 

ᐃᓗᐊᓂ ᑐᓂᔭᐅᓯᒪᔪᑦ ᓄᓇᕗᒻᒥ ᐃᓐᓇᐃᑦ 

ᑲᑐᔾᔨᖃᑎᒌᖏᓐᓄᑦ. ᐅᑉᐱᕈᓱᑦᑐᖓ  

ᒪᓕᒐᓕᐅᖅᑎᓕᒫᑦ ᑐᓂᔭᐅᓯᒪᖅᑰᓕᕐᒪᑕ 

ᐊᔾᔨᖏᓐᓂᑦ ᑐᒃᓯᕋᐅᑎᓂᒃ. ᑖᓐᓇ ᓯᕗᓕᖅᑎᐅᔪᖅ 

ᕿᒥᕐᕈᓇᒍᓐᓇᕐᓂᐊᖅᐹ ᑐᔅᓯᕋᐅᑎᓂᒃ 

ᑐᓂᔭᐅᓯᒪᔪᓂᒃ ᓄᓇᕗᒻᒥ ᐃᓐᓇᑐᖃᐃᑦ 

ᑲᑐᔾᔨᖃᑎᒌᖏᓐᓂᑦ 

ᐃᓱᒪᔅᓴᖅᓯᐅᕈᑕᐅᑦᑎᐊᕐᓂᐊᕐᒪᑦ ᒐᕙᒪᒃᑯᑦ 

ᐃᑲᔪᖅᑐᕐᓗᓂᔾᔪᒃ, ᐃᑲᔪᖅᑐᖅᑕᐅᓗᑎᓪᓗ ᑖᒃᑯᐊ 

ᐃᓐᓇᑐᖃᕗᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᔅᓱᒧᖓᓕᒫᐸᓗᒃ ᒥᓂᔅᑕᐃᑦ 

ᕿᒥᕐᕈᐊᖃᑕᓲᖑᓪᓚᕆᓐᖏᑦᑑᒐᓗᐊᑦ ᑐᔅᓯᕋᐅᑎᓂᒃ 

ᑭᓯᐊᓂ ᖃᐅᔨᒪᓲᕗ ᑲᑎᒪᔨᕋᓛᖁᑎᖃᓲᖑᒐᑦᑕ 

ᕿᒥᕐᕈᐊᓲᓂᑦ ᑕᐃᒪᐃᑦᑐᓂᑦ ᑐᔅᓯᕋᐅᑎᐅᔪᓂᑦ 

ᐊᒻᒪᓗ ᑮᓇᐅᔭᖃᖅᑎᑕᐅᓲᖑᓪᓗᑎᒃ 

ᐱᔪᔅᓴᒫᖑᔫᔮᖅᑲᑕ ᓇᓗᓇᐃᖅᑕᐅᒐᔭᕐᒥᔪᑦ. ᑕᐃᒃᑯᐊ 

ᑐᓴᐅᒪᔭᕗᑦ ᖃᐃᑕᐅᖃᑦᑕᖅᑐᐃᑦ ᑐᔅᓯᕋᐅᑏᑦ. 

 

ᑕᐃᒪ ᐋᖅᑮᓯᒪᓕᕈᑦᑕ ᐸᕐᓇᐅᑎᒋᓂᐊᖅᑕᑎᓐᓂ 

ᓯᕗᒧᐊᕆᐊᕈᑎᒋᔪᓐᓇᖅᑕᑦᑎᓐᓂᑦ ᑕᐃᒃᑯᐊ 

ᐃᓐᓇᑐᖃᕐᓄᑦ ᐃᑲᔪᖅᓱᐃᔨᔅᓴᒥᒃ 

ᓴᖅᑮᒐᓱᐊᕋᔭᖅᑐᒍᑦ, ᐄ ᐱᕙᓪᓕᐊᑎᒃᑲᔭᖅᑕᕗᑦ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᐊᐱᖅᑯᑦ 139 - 4(2): ᓄᓇᕗᒻᒥ 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᑯᑎᒃᑲ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᐳᓚᕋᖅᑐᓕᕆᔨᑯᑦ 

ᒥᓂᔅᑕᖓᓐᓄᑦ.  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑭᕙᓪᓕᖅ ᑖᓐᓇ 

ᓇᔪᖅᑕᐅᒻᒪᑦ ᐅᔭᕋᓐᓂᐊᕐᕕᑐᐊᑦᑎᐊᖑᔪᒧᑦ 

ᓄᓇᕗᒻᒥ ᒪᑐᕚᓐᑯᓐᓄᑦ, ᐊᒻᒪᑦᑕᐅᖅ ᑖᒃᑯᐊ 

ᑭᒡᒐᕕᒃᑯᑦ ᒥᓕᑏᓐᑯᒃ ᑕᐅᓇᓃᒃᑭᓪᓗᑎᑦᑕᐅᖅ. 

 

ᒥᓂᔅᑕᑦᑕᐅᖅ ᑐᓴᐅᒪᒻᒪᑦ ᐱᓕᕆᕕᖓ 

ᑮᓇᐅᔭᖃᖅᑎᑦᑎᓲᖑᒻᒪᑦ 

ᐅᔭᕋᓐᓂᐊᖅᑎᕈᕆᐅᖅᓴᓂᕐᒥᑦ ᐃᓕᓴᐅᑎᔅᓴᓂᑦ 

ᑕᕝᕘᓇ ᓄᓇᕗᒻᒥ ᐃᓕᓐᓂᐊᑎᑦᑎᓂᕆᕙᑦᑕᖓᒍᑦ. 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2014-17-ᒥ ᐱᓕᕆᐊᔅᓴᖏᓐᓂ ᐸᕐᓇᐅᑎᖓ 

ᓇᓗᓇᐃᖅᓯᓯᒪᒻᒪᑦ $200,000-ᓂᒡᒎᖅ 

ᓴᓂᕐᕙᐃᓯᒪᒻᒪᑕ ᐃᓕᓐᓂᐊᕈᑎᔅᓴᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᕝᕗᖓ 

ᑮᓇᐅᔭᓂᒃ ᐃᓕᐅᖅᑲᐃᓲᖑᒻᒪᖔᑦ ᓄᓇᕗᒻᒥ 

ᐅᔭᕋᓐᓂᐊᓂᕐᒧᑦ ᐃᓕᓴᐅᑎᔅᓴᐃᑦ ᑮᓇᐅᔭᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓄᓪᓗ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᐅᓪᓗᒃᑰᖅᖢᒋᑦ 

ᓄᓇᕗᒻᒥᐅᖃᑎᒃᑲ ᐊᕐᕕᐊᕐᒥᐅᖃᑎᒃᑲᓗ 

ᑎᑭᕌᕐᔪᐊᕐᒥᐅᖃᑎᒃᑲᓗ ᐊᒻᒪᓗ ᒪ’ᓈᖅᖢᒋᑦ 

ᑖᒃᓱᒥᖓ ᐊᐱᖅᑯᑎᖓᓂᒃ ᐊᐃᖅᑯᑎᑦᑎᐊᔾᔫᒻᒪᑦ 

ᑖᓐᓇ. ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᖅᑎᑦᑎᓂᖅ 

ᑕᒪᒃᑯᓂᖓ ᐃᑰᑕᕐᓂᕐᒥᒃ ᐅᔭᖃᑦᑕᕆᐊᓂᐊᕕᓐᓂ 

ᑖᓐᓇ ᐅᖃᐅᓯᕆᔭᖓ ᐅᑭᐅᓂᑦ ᐱᖓᕼᐅᓂᒃ 

ᑲᒪᒋᔭᐅᓕᕐᒪᑦ ᐊᒻᒪᓗ ᑮᓇᐅᔭᖃᖅᑎᑕᕗᑦ 

ᑖᑉᑯᑎᒎᓇ ᑎᒥᐅᔪᑦ ᐊᔾᔨᒌᓐᖏᑦᑐᑦ ᑖᑉᕼᐅᒥᖓ 

ᑲᒪᑦᑕᖅᑐᑦ ᑮᓇᐅᔭᖁᑎᖓᓂᒃ ᖃᓄᖅ 

ᐊᑐᖅᑕᐅᓇᔭᕐᒪᖔᑕ ᑕᒪᓐᓇ 

ᐃᓕᓐᓂᐊᕐᓂᐅᓂᐊᖅᑐᖅ ᐱᔾᔪᑎᒋᓗᒍ. 

ᑐᑭᓯᑦᑎᐊᒃᑲᓐᓂᕈᐊᕋᓗᐊᖅᖢᒍ ᕼᐅᓇᒥᒃ 

ᑭᖑᓪᓕᖅᐹᖅ ᐅᖃᐅᕼᐃᕆᓪᓚᕆᔭᖓ 

ᓇᓗᓇᐃᕆᐊᒃᑲᓐᓂᖁᒐᓗᐊᖅᖢᒍ 

ᑐᑭᓯᑦᑎᐊᓐᖏᓕᕋᒃᑯ ᐅᖃᖅᑎᑦᑎᔩ. ᒪ’ᓇᓪᓗᐊᕕᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ… ᒪᒥᐊᓇᖅ. ᒥᔅᑑᔪᖅ ᑐᑭᓯᐊᒃᑲᓐᓂᕈᒪᒻᒪᑦ 

ᐅᖃᐅᓯᕆᒃᑲᓐᓂᕈᒃ ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐊᐱᕆᖃᑖᖅᑕᕋ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᖅ 

ᐱᓕᕆᕕᐊᑦ ᐊᑐᖅᑕᒥᓂᑦ ᐊᒡᒍᖅᑐᐃᓲᖑᒻᒪᖔᑕ 

ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕈᑎᐅᑉ ᐊᑖᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᐊᑦᑎᐊᖅ ᐅᖃᓚᐅᕋᒪ 

ᑖᓐᓇ ᑮᓇᐅᔭᖅ ᐊᑐᖅᑕᐅᑕᖅᑐᖅ ᐅᕙᑉᑎᓐᓂᒃ 

ᑐᓂᔭᐅᕼᐃᒪᑦᑕᖅᑐᖅ ᑖᑉᑯᓄᖓ ᐊᔾᔨᒌᓐᖏᑦᑐᓄᑦ 

ᐊᑐᖅᑕᐅᔫᓪᓗᐊᕐᓂᐊᖅᖢᓂ ᐃᓕᓐᓂᐊᕐᓂᕐᒧᑦ 

ᐃᑰᑕᖅᑎᐅᓂᕐᒧᓪᓘᓐᓃᑦ 

ᐃᑲᔪᖅᑎᒋᔭᐅᓇᔭᖅᖢᓂᓘᓐᓃᑦ 

ᐃᑰᑕᖅᑎᐅᓂᐊᖅᑐᒧᑦ ᐊᒻᒪᓗ ᑭᖑᓂᖓᒍᑦ ᑕᒪᒃᑯᐊ 

ᐱᓕᕆᐊᒃᕼᐊᖅᓯᐅᕈᒫᖅᑐᑦ ᓇᓗᓇᓐᖏᒻᒪᑦ ᐊᒻᒪᓗ 

ᕼᐅᓇᓂᒃ ᐱᓕᕆᐊᒃᕼᐊᓂᒃ ᓇᓂ ᐱᑕᖃᕋᔭᕐᒪᖔᑦ 

ᑕᒪᓐᓇ ᑎᒥᐅᔪᓄᑦᑕᐅᖅ ᐊᔾᔨᒌᓐᖏᑦᑐᓄᑦ ᒐᕙᒪᐅᑉ 

ᐃᓗᐊᓂ ᐱᓕᕆᐊᕆᔭᐅᕙᒻᒥᔪᖅ ᑕᒪᒃᑯᐊ ᓇᓂ 

ᐃᓕᓐᓂᐊᒐᓂᒃᓯᒪᓕᕈᓂ ᓇᓂ 

ᕿᓂᕈᓐᓇᕋᔭᕐᒪᖔᕐᒥᒃ ᐱᓕᕆᐊᖅᑖᓂᓪᓗᓪᓗᑎᒃ. 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᒥᓂᔅᑕ ᖃᐅᔨᒪᒻᒪᑦ ᐱᓕᕆᕕᐊᑕ ᐅᔭᕋᒃᓴᓕᐅᕐᓂᕐᒧᑦ 

ᐅᔭᕋᓐᓂᐊᕐᕕᓕᕆᓂᕐᒧᓪᓗ ᐸᕐᓇᑕᐅᑎᖓᑦ 

ᓴᖅᑭᖅᑎᑕᐅᓚᐅᕐᒪᑦ ᒫᑦᓯ 14, 2007-

ᖑᓚᐅᖅᓯᒪᔪᒥ. ᑕᕝᕙᓂ ᓇᓗᓇᐃᖅᓯᒪᕗᖅ 

ᐱᕙᓪᓕᐊᔪᓕᕆᔨᒃᑯᑦ ᐊᑐᓕᖅᑎᑦᑎᓂᐊᕐᒪᑕᒎᖅ 

ᑲᑐᔾᔭᐅᔪᒥᒃ ᐅᔭᕋᓐᓂᐊᓕᕐᓄᑦ ᐃᓕᓐᓂᐊᕈᑎᒥᒃ. 

 

ᑕᐃᒪᓐᖓᓂᒃ ᑖᓐᓇ ᐸᕐᓇᐅᑎᒃ 

ᓴᖅᑭᑕᐅᓚᐅᖅᓯᒪᒻᒪᑦ, ᓱᓕ ᐅᓂᒃᑳᒥᒃ 

ᓴᖅᑭᖅᓯᒪᔪᖃᓐᖏᓚᖅ ᑕᒪᑐᒪᐅᑉ 

ᐊᑐᓕᖅᑎᑕᐅᓂᖓᓂᒃ. ᒥᓂᔅᑕ ᐊᖏᕈᓐᓇᖅᐹ 

ᑕᐃᓐᓇ ᐅᓂᒃᑳᖅ ᓴᖅᑭᖅᑎᓛᕐᓂᐊᕐᓗᓂᐅᒃ 

ᑕᒪᑐᒪᐅᑉ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᓇᐅᑉ 

ᖃᓄᐃᓕᖓᓕᕐᓂᖓᓂᒃ. ᖁᔭᓐᓇᒦᒃ ᐅᖃᖅᑏ. 



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᒪᓐᓇ ᐊᐱᖅᑯᑎᒋᔭᖓ 

ᐊᐱᖅᑯᑎᑦᑎᐊᖑᓪᓗᓂ. ᐅᖃᖅᑎᑦᑎᔩ, ᑕᒪᓐᓇ 

ᐃᓕᓐᓂᐊᖅᑎᑦᑎᓂᖅ ᐃᑰᑕᖅᑎᓐᖑᕐᓂᕐᒥᓪᓘᓐᓃᑦ 

ᐊᔾᔨᒌᓐᖏᑦᑐᑦ ᐅᔭᕋᖅᑕᕆᐊᑦ ᐱᓕᕆᕝᕕᖏᓐᓂ 

ᐊᔾᔨᒌᓐᖏᑦᑐᑎᒍᑦ ᐅᕙᒍᑦ ᐱᓕᕆᐊᕆᒐᑉᑎᒍ ᐊᒻᒪᓗ 

ᕼᐃᕗᓂᒃᕼᐊᕆᓂᐊᒃᑲᑎᒃ ᑕᒪᓐᓇ 

ᑲᔪᓯᑦᑎᐊᖁᑐᐃᓐᓇᕋᑉᑎᒍ ᐃᓕᓐᓂᐊᖅᑎᑦᑎᓂᖅ 

ᐃᑰᑕᓐᖑᖅᑑᓪᓗᐊᑐᓂᒃ 

ᐃᑲᔪᖅᑎᐅᓂᐊᖅᑐᓂᓪᓘᓐᓃᑦ ᐊᒻᒪᓗ 

ᐸᕐᕆᓐᓂᐊᖅᖢᑕ, ᐅᖃᖅᑎᑦᑎᔩ, ᖃᓄᖅ ᑕᒪᓐᓇ 

ᑲᔪᓯᑦᑎᐊᖅᑑᓪᓗᐊᕋᔭᕐᒪᖔᑦ ᓄᓇᕗᓕᒫᒥ 

ᑲᒪᒋᔭᐅᔪᓐᓇᕐᓂᐊᕐᓗᓂ ᐅᑯᓂᖓᓗ 

ᐊᕕᑦᑐᖅᕼᐃᒪᔪᓂ ᓄᓇᕗᑦ ᓯᓚᑖᓂ ᑕᒪᑦᑐᒧᖓ 

ᐅᔭᕋᖅᑕᕆᐊᑦ ᐱᔾᔪᑎᒋᑉᓗᒋᑦ ᐃᓕᓐᓂᐊᕐᓂᕋᓗᐃᑦ 

ᐊᔾᔨᒌᓐᖏᑦᑐᑦ ᑖᒻᓇᓗ ᐅᖃᐅᓯᕆᔭᖅᐳᑦ 

ᐃᑰᑕᖅᑎᓐᖑᕐᓂᖅ ᑲᒪᒋᓪᓚᕆᓐᓂᐊᕋᑉᑎᒍ 

ᑕᒪᑦᑐᒥᖓ ᐅᖃᐅᑎᔪᓐᓇᖅᐸᕋ. ᒪ’ᓇ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐴᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑐᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ ᐅᓪᓗᒥ 

ᐃᓕᓴᖅᓯᖅᑲᐅᒐᒪ 7-ᐸᓂᒃ ᑕᓪᓕᒪᓂᒃ, ᒪᕐᕉᓂᓪᓗ 

ᓄᓇᖃᑏᓐᓂᒃ ᐃᓕᓐᓂᐊᕐᕇᖅᓯᒪᔪᒥᓃᓐᓂᒃ 

ᐅᔭᕋᓐᓂᐊᖅᑐᓕᕆᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᒃ 

ᐃᖅᑲᓇᐃᔮᓄᑦ ᐃᓕᓐᓂᐊᖅᑎᑦᑎᓛᖅᑲ 

ᐅᔭᕋᓐᓂᐊᕕᒻᒥ ᐃᖅᑲᓇᐃᔮᖑᔪᓐᓚᖅᑐᓂᒃ 

ᓄᓇᕗᑦᒥᐅᓄᑦ ᑕᕝᕙᓂ 2015 ᐊᕐᕌᒍᖓᓂ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ. 

ᐃᓕᓐᓂᐊᕐᓂᐅᖅᑕᖅᑐᑦ ᐅᔭᕋᓐᓂᐊᕐᓃᑦ 

ᐅᔭᕋᖅᑕᕆᐊᖃᕝᕖᑦ ᐱᓕᕆᐊᒃᓴᖅᓯᐅᕈᐊᕈᒫᖅᑐᓄᑦ 

ᐃᓕᓐᓂᐊᖅᓯᒪᑦᑎᐊᕐᓗᑎᒃ. ᐅᖃᖅᑎᑦᓯᔩ,  

ᐅᖃᕈᓐᓇᖅᑐᖓ ᑕᒪᓐᓇ ᐊᔾᔨᒌᖏᑦᑐᓄᑦ 

ᐃᓕᓐᓂᐊᕐᓂᖅ ᑲᒪᒋᔭᐅᔪᓐᓇᑎᐊᖅᑐᖅ. 

 

ᐃᑰᑕᓇᕐᓂᒧᐃᓐᓇᐅᖏᑦᑑᔫᓗᐊᖅᑐᖅ 

ᐊᔾᔨᒌᖏᑦᑐᓂᒃ ᐱᓕᕆᐅᒃᕼᐊᓂᒃ 

ᐃᓕᓐᓂᐊᖅᑕᐅᑦᓯᐅᒐᒃᓴᓂᒃ ᐅᔭᕋᖅᑕᕆᐊᑦ ᑕᐃᒃᑯᐊ 

ᐱᔨᑦᓯᔪᓐᓇᕐᒪᑕ. ᑕᐃᒪ ᐅᖃᑦᑑᓗᐊᖅᐳᖓ 

ᐅᔭᕋᖅᑕᕆᐊᑦ ᖃᓄᐃᑦᑑᒐᓗᐊᖅᐸᑕ 

ᓇᓃᑦᑑᒐᓗᐊᖅᐸᑕ ᐅᖃᖃᑎᒌᓐᓇᓂᐊᖅᑕᕗᑦ 

ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᖃᑦᑐᑦ 

ᐃᓕᓐᓇᐅᖅᑑᕼᐅᐊᑐᓪᓗ ᑲᔪᓯᑦᑎᐊᖁᓪᓗᒋᑦ. 

ᐊᑕᐅᓰᓐᓇᕐᒥᐅᖏᑦᑐᖅ ᐊᔾᔨᒌᖏᑦᑐᓂᒃ 

ᐃᓕᓐᓂᐊᕐᓂᕐᒥᒃ ᑕᒪᑉᓱᒥᖓ 

ᕿᓂᐅᔭᐃᓐᓇᕐᓂᐊᕋᑦᑕ. ᒪ’ᓇᒃᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᓂᒋᖓᓄᑦ, ᒥᔅᑕ ᓴᒻᒪᖅᑑᖅ. 

 

ᐊᐱᖅᑯᑦ 140 - 4(2): ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐃᑲᔫᑎᑦ (ᓴᒻᒧᖅᑐᖅ) 

 

ᓴᒻᒪᖅᑐᖅ: ᐄ, ᐅᖃᖅᑎᑦᑎᔩ. ᐊᐱᖅᓲᑎᒋᔪᒪᔭᕋ 

ᒥᓂᔅᑑᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ. 

 

(ᑐᓵᔨᑎᒍᑦ) ᑕᕝᕙᓂ ᑕᐃᒪ ᐊᕐᕌᒍᑦᑎᓐᓂ 

ᒪᓕᒐᓕᐅᕐᕕᒃ ᐊᖏᖅᓯᓚᐅᕐᖓ $4.6 ᒥᓕᐊᓐ 

ᐅᖓᑖᓂ ᑮᓇᐅᔭᓂᒃ ᑖᒃᑯᓄᖓ ᑐᕌᖓᓂᐊᖅᑐᓂᒃ 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ 

ᐊᖏᕐᕋᖅᑖᕈᑎᔅᓴᓂᒃ ᑕᕝᕙᓂ 2014-15 

ᑮᓇᐅᔭᓕᕆᔾᔪᑏᑦ ᐊᕐᕌᒍᐊᓂ. ᐱᖃᓯᐅᑎᓪᓗᒋᑦ 

$500,000-ᓂᒃ ᐅᖅᓱᖃᐅᑎᓄᑦ ᐊᓯᓃᖑᑎᔅᓴᓄᑦ.  

 

ᐅᖃᐅᔾᔭᐅᖃᑦᑕᖅᓯᒪᒐᒪ ᐃᓱᒫᓗᒃᑐᖃᓐᖓᒡᒎᖅ 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 20114-15-ᖏᓐᓂ 

ᑮᓇᐅᔭᖁᑎᔅᓴᖏᓐᓂ 

ᓄᖑᑦᑎᓯᒪᓕᕇᖅᐸᓚᐃᒻᒪᑕᒎᖅ ᐊᒻᒪᑦᑕᐅᖅ 

ᐅᑕᖅᑭᑎᑕᐅᑐᐃᓐᓇᓕᖅᑐᑎᒃ ᐱᔪᒪᔫᒐᓗᐊᑦᑕᐅᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᑖᒃᑯᐊ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ 2014-15 ᑮᓇᐅᔭᖁᑎᔅᓴᖏᑦ 

ᐅᖅᓱᖃᐅᑎᓂᒃ ᐊᓯᓃᒍᑎᔅᓴᖏᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᑕᐅᓯᒪᓕᕇᒻᒪᖔᑕ ᑮᓇᐅᔭᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᑐᒍᓗ ᑖᑉᓇ ᐊᐱᖅᑯᑎᒋᔭᖓ 

ᐅᖅᕼᐅᐊᓗᖃᐅᑎᓄᑦ ᑮᓇᐅᔭᖅ ᐊᑐᖅᑕᐅᑕᖅᑐᑦ 

ᐅᕼᐅᐊᓗᐃᑦ ᐅᖅᑰᓯᕕᖏᑦ ᑕᒪᒃᑯᐊ 

ᓇᒻᒥᓂᖃᑦᑐᓄᑦ ᐃᓂᖏᖅᑕᐅᔭᕆᐊᖃᕐᓂᖏᓐᓄᑦ 

ᐅᕼᐆᓯᕕᑐᖃᐅᔪᑦ. ᐅᖃᑉᑎᑦᑎᔩ, ᒫᓐᓇ ᒫᓐᓇᒧᑦ 

ᐊᐱᖅᑯᑎᒋᔭᖓ ᓄᖑᓯᒪᒡᒪᖔᑦ ᐅᖃᐅᑎᔪᓐᓇᖏᑕᕋ 

ᓇᓃᓕᕐᒪᖔᑦ ᑭᓯᐊᓂ ᖃᐅᔨᒋᐊᕈᓐᓇᖅᑐᒍ 

ᑕᒪᑉᓱᒧᖓ ᐅᖅᕼᐊᓗᖃᐅᑎᓄᑦ ᑮᓇᐅᔭᖅ 

ᐊᑐᖅᑕᐅᕙᓪᓕᐊᔪᖅ. ᒪ’ᓇᒃᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒪᖅᑑᖅ. 

 

ᓴᒻᒪᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᑐᓴᖅᑎᑦᑎᒍᑎᒋᓯᒪᔭᖓ ᐅᖅᓱᖃᐅᑎᓂᒃ 

ᐊᓯᓃᒍᑎᔅᓴᓂᒃ ᐃᑲᔫᑎᒋᓇᓱᐊᕐᖓᒋᒡᒎᖅ ᓄᓇᕘᒥ 

ᓇᒻᒥᓂᖃᑦᑏᑦ ᐃᓪᓗᓕᒃ ᐊᓯᓃᖓᓱᒃᑎᓪᓗᒋᑦ 

ᐅᖅᓱᐊᓗᖃᐅᑎᓂᒃ ᐱᐅᒍᓐᓃᖅᓯᒪᔪᓂᒃ 

ᐅᕝᕙᓘᓐᓃᑦ ᐅᐊᑦᑎᐊᕈᓐᓂᓴᐅᓗᐊᓕᖅᑐᓂᒃ. 

ᑖᓐᓇᒎᖅ ᐃᑲᔪᕐᓂᐊᖅᑐᖅ ᓇᒻᒥᓂᖅ 

ᐊᖏᕐᕋᖃᑦᑎᐅᔪᓂᒃ ᐊᕙᑎᒥᒃ ᓱᕈᐃᓂᐅᕙᑦᑐᓂᒃ 

ᒥᑭᓪᓕᒋᐊᖅᓯᓂᐊᕐᓗᓂ ᐊᒻᒪᑦᑕᐅᖅ 

ᐊᑭᓕᖅᓱᖅᑕᐅᒃᑲᓐᓂᕆᐊᖃᖅᐸᓐᓂᕆᕙᑦᑕᖏᓐᓂᑦ 

ᐲᔭᐃᓗᓂ ᐱᑐᖃᐃᑦ ᓱᕋᓐᓂᑯᐃᓪᓘᓐᓃᑦ, 

ᕿᕐᓛᖅᑐᐃᓪᓘᓐᓃᑦ ᐅᖅᓱᐊᓗᖃᐅᑏᑦ ᐅᕝᕙᓘᓐᓃᑦ 

ᐋᖅᑭᑦᑕᐅᑲᒻᒪᔅᓯᒪᓂᖏᑦ 

ᑯᕕᑎᑦᑎᓚᕿᔾᔪᑕᐅᒍᓐᓇᖅᑐᑦ ᐅᖅᓱᐊᓗᓐᓂᑦ. 

 

ᐅᖃᖅᑏ, ᑖᓐᓇ ᐱᒻᒪᕆᐊᓗᒃ ᐱᓕᕆᓂᐅᔪᖅ 

ᐆᑦᑑᑎᒋᔭᔅᓴᐅᑎᐊᖅᑐᖅ ᐃᒫᒃ ᐱᑦᑕᐅᓕᒪᑎᑦᑎᒍᔅᓯ, 

ᓴᐳᔾᔨᐊᕐᔪᒃᑯᔅᓯ ᐊᒃᓱᐊᓗᒃ ᐃᑲᔫᑎᖃᕈᓐᓇᕐᖓᑦ. 

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᒍᓐᓇᕐᓂᕋᕐᓗᓂ 

ᖃᑦᑎᓂᒃ ᑕᕝᕗᖓ ᓴᓂᕐᕙᐃᓯᒪᒻᒪᖔᑕ 

ᐊᖏᕐᕋᕆᔭᐅᔪᓄᑦ ᐊᑭᑐᔪᖅᑐᕈᑎᔅᓴᐃᑦ. ᑕᐃᒫᒃ  

ᐅᖅᓱᐊᓗᖃᐅᑎᓂᒃ ᐊᑭᓖᔾᔪᑎᔅᓴᐃᑦ ᐊᖏᓂᖅᓴᒥᑦ 

ᐱᑎᑕᐅᖃᑦᑕᕈᓇᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᒪ’ᓈᑲᓐᓂᖅᑐᒍᓗ ᑖᒃᑯᓄᖓ 

ᐊᐱᖅᑯᑎᒋᔮᓄᑦ ᒪᓕᒐᓕᐅᖅᑎᐅᖃᑎᒻᒪ 

ᑲᖏᖅᖠᓂᕐᒥ. ᐅᖃᖅᑎᑦᑏᔩ, ᑕᒪᓐᓇᐃᓛᒃ 

ᓇᒻᒥᓄᖅ ᐃᓪᓗᖃᕐᓂᖅ ᐱᔾᔪᑎᒋᓪᓗᒍ 

ᕿᒥᕐᕈᔭᐅᓂᖅᑕᖃᕐᓂᖅᑕᖃᕐᓂᐊᕐᒪᓂᓛᒃ ᑖᓐᓇ 

home ownership program-ᖑᓂᕋᖅᑕᐅᔪᖅ. 

ᑕᒪᓐᓇᓗ ᐊᐱᖅᑯᑎᒋᔭᖓ 

ᖃᐅᔨᕼᐊᖅᑕᐅᖃᑕᐅᓇᔭᓐᖏᒻᒪᖔᑦ 

ᑕᑯᒋᐊᕈᓐᓇᖅᐸᕋ ᐊᒻᒪᓗ ᐅᑎᕐᕕᒋᔫᓪᓗᐊᖅᑐᒍ 

ᑖᓐᓇ. ᑕᐃᒃᕼᐅᒪᐃᓐᓇᖅ 

ᐅᖅᑰᕼᐃᕕᓐᓄᐃᓐᓇᓐᖏᑐᒧᑦ ᐱᖁᔨᓐᖏᓇᑦᑎᒋᑦ, 

ᑐᑭᓯᑦᑎᐊᕐᓗᖓ ᐅᖃᐅᑎᔪᓐᓇᕈᒫᖅᐸᕋ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 2012-13-ᒥᓗ 

ᐊᕐᕌᒍᑕᒫᑦ ᐅᓂᒃᑳᓕᐊᕆᓚᐅᖅᑕᖏᑦ 

ᑐᓂᔭᐅᓚᐅᖅᑐᑦ ᒪᓕᒐᓕᐅᖅᑎᓄᑦ ᐅᑭᐅᖑᖅᑲᐅᔪᖅ 

ᓇᓗᓇᐃᖅᓯᓯᒪᓚᐅᕐᒪᑕ 213-ᓂᒎᖅ 

ᕿᓄᔪᖃᓚᐅᕐᒪᑦ ᐊᒻᒪᓗᒎᖅ ᑖᒃᑯᐊ 

ᐅᑕᖅᑭᑎᑕᐅᓚᐅᕐᒪᑕ ᒫᔅᓯ 31, 2013-ᖑᑎᓪᓗᒍ. 

ᑕᐃᒪ ᐅᓪᓗᒥᐅᔪᖅ ᖃᑦᑎᒃᑯᐊᖅ ᑕᒪᒃᑯᐊ ᓱᓕ 

ᐅᑕᖅᑭᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᒪ’ᓈᑲᓐᓂᖅᑐᒍᓗ ᐊᐱᖅᑯᑎᖓᓂ, 

ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ. ᐅᖃᖅᑎᑦᑎᔩ,  

ᑕᒪᒃᑯᐊ ᐅᓪᓗᒥᒪ, ᒫᓐᓇᓪᓚᕆᒻᒧᑦ ᓈᕼᐊᐅᑎᑎᒍᑦ 

ᐱᕼᐃᒪᓐᖏᓐᓇᒃᑭᑦ ᑭᕼᐃᐊᓂ ᐱᓕᕆᕝᕕᒋᔭᓐᓂᑦ 

ᑐᒃᕼᐃᕋᕈᓐᓇᕐᓂᐊᖅᑐᖓ ᐊᒻᒪᓗ ᐊᐱᖅᑯᑎᖏᑦ 

ᑐᓂᔪᓐᓇᑦᑎᐊᕐᓂᐊᖅᑐᒋᑦ ᒪᓕᒐᓕᐅᖅᑎᐅᖃᑎᓐᓄᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 141 - 4(2): ᐃᑲᔫᑎᑦ ᖃᒪᓂᑦᑐᐊᕐᒥ 

ᐱᔪᓐᓃᕈᓐᓇᐃᓕᓕᕆᔨᒃᑯᑦ ᓴᓴᐃᔭᑎᖓᓄᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᔭᕋ ᑐᕌᖓᓂᐊᕐᒪᑦ ᒥᓂᔅᑕᐅᔪᒧᑦ 

ᐃᓄᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᐃᒪ ᒫᓐᓇ ᒫᑕ ᑕᓗᕈᑦ 

ᑖᓐᓇ ᐊᖏᕐᕋᖃᖅᑎᑦᑎᔾᔪᑎᒋᔭᖓ ᑲᑎᒪᔨᖃᖅᑐᓄᑦ 

ᑕᐃᑲᓂ ᖃᒪᓂᖅᑐᐊᕐᒥ ᐊᐅᓚᑕᐅᔪᖅ ᐅᓪᓗᒃᑯᑦ 

ᐅᓐᓄᐊᑯᓪᓗ ᐊᐅᓚᑕᐅᕙᑦᑐᓂ, ᑕᐃᒪ ᑖᒃᑯᐊ 

ᑎᒥᓐᖑᖅᑎᑕᐅᓯᒪᔪᑦ ᑮᓇᐅᔭᖅᑖᖅᑕᕐᒪᑕ 

ᒐᕙᒪᒃᑯᓐᓂᑦ, ᑭᓯᐊᓂ ᓇᓗᓇᓐᖏᑦᑐᖅ ᑖᒃᑯᐊ 

ᑮᓇᐅᔭᐃᑦ ᐱᖃᑦᑕᖅᑕᖏᑦ ᓈᒻᒪᖃᑦᑕᖏᒻᒪᑕ.  

 

ᒥᓂᔅᑕ ᓇᓗᓇᐃᔭᐃᒍᓐᓇᖅᐹ ᖃᓄᖅ ᑖᒃᑯᐊ 

ᖃᐅᔨᒋᐊᖃᑦᑕᓲᖑᒻᒪᖔᑕ 

ᑐᓂᐅᖅᑲᐃᔾᔪᑎᒋᕙᑦᑕᖏᑦ ᑕᒪᒃᑯᓄᖓ ᓲᕐᓗ 

ᐃᓐᓇᓕᕆᔨᒃᑯᓐᓄᑦ ᖃᒪᓂᑦᑐᐊᕐᒥ ᐊᒻᒪᓗ ᖃᓄᑎᒋ 

ᑖᒃᑯᐊ ᐊᖏᓪᓕᒋᐊᖅᑕᐅᖃᑦᑕᓲᖑᒻᒪᖓᑖ 

ᑐᓂᕐᕈᑎᐅᕙᑦᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᖃᒪᓂᑦᑐᐊᕐᒥᐅᑕᐅᑉ 

ᒪᓕᒐᓕᐅᖅᑎᐊ ᑖᒃᑯᐊ ᐃᓄᑐᖃᐃᑦ ᓇᔪᖃᑦᑕᒐᐃᑦᑕ 

ᒥᒃᕼᐋᓂ ᐊᐱᖅᕼᐆᑎᖃᕐᒪᑦ. ᑖᒃᑯᐊ ᑎᒥᐅᔪᑦ 

ᐃᓕᒃᑰᕐᒪᑕ ᒐᕙᒪᒃᑯᓐᓂᑦ ᑐᒃᕼᐃᕋᐅᑕᐃᑦ ᒪᓕᑦᑐᒋᑦ, 

ᐊᖏᕈᑏᓪᓗ ᑐᓂᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑕᐃᒪ ᑖᒃᑯᐊ ᒫᑕ ᑕᓕᕈᖅ 

ᐊᖏᕐᕋᖃᑦᑎᑦᑎᔾᔪᑎᒋᔭᖓ ᑕᒫᓂ 

ᐊᑐᖅᑕᐅᒋᐊᖃᒻᒪᕆᑦᑐᓂᒃ ᐊᑐᖅᑎᑎᒻᒪᑦ. ᑕᐃᒪ 

ᑖᒃᑯᐊ ᑲᔪᓯᑐᐃᓐᓇᓂᐊᖅᐸᑕ ᐱᖁᑎᒋᔭᖏᑦ 

ᓄᓇᓯᐅᑏᑦ ᓄᑖᓐᖑᖅᑎᑕᐅᒋᐊᖃᒻᒪᑕ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᖏᑦ ᐊᑭᓕᖅᑕᐅᑦᓯᐊᖅᑕᖃᑕᐅᓗᑎᒃ 

ᐊᒻᒪᓗ ᑕᒪᓐᓇ ᐊᑭᑦᑐᐸᓪᓕᐊᓂᖅ ᐅᑭᐅᖅᑕᖅᑐᒥ 

ᐃᓱᒪᒋᔭᐅᖃᓯᐅᔾᔭᐅᒋᐊᖃᒻᒪᑦ. 

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ ᖃᓄᐃᑦᑐᓂᒃ 

ᑐᑭᓕᐊᕈᑎᖃᖃᑦᑕᕐᒪᖔᑕ ᑕᐃᒃᑯᐊ ᖃᒪᓂᖅᑐᐊᕐᒥᒃ 

ᑕᐃᑲᓂ ᐃᓐᓇᓕᕆᔨᒃᑯᓐᓄᑦ ᑐᕌᖓᔪᓂᒃ 

ᐊᑭᓕᐅᑎᒋᓇᓱᒃᑕᖏᓐᓂᒃ ᐱᓗᐊᖅᑐᒥᒃ 

ᐊᒥᓲᓂᖅᓴᐃᑦ ᑕᐃᒪᓐᓇ 

ᐱᕙᓪᓕᐊᒋᐊᖃᓕᖅᑎᓪᓗᒋᑦ ᑕᐃᑲᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᑉ ᖃᒪᓂᖅᑐᐊᖅ 

ᑖᑉᓱᒥᓐᖓ ᐊᐱᖅᓲᑎᖃᒻᒪᑦ. ᑕᐃᒃᑯᐊ ᐊᖏᕈᑎᓂᒃ 

ᐊᑎᓕᐅᖃᑦᑕᕐᒪᑕ ᐃᖏᕐᕋᑎᑦᓯᓂᐅᑉ ᒥᒃᓵᓄᑦ. 

ᑕᐃᒃᑯᐊᓗ ᑭᕙᓪᓕᕐᒥ, ᖃᖏᖅᖠᓂᕐᒥ 

ᑎᑎᕋᕐᕕᖃᑦᑎᐊᖅᑐᑎᒃ, ᑲᒪᓱᑦᑎᖃᑦᑎᐊᖅᑐᑎᒃ, 

ᐃᓄᓕᕆᔨᒃᑯᓐ. ᑕᐃᑰᓇ 

ᐃᓗᐊᖅᓯᑕᐅᑦᑎᐊᖄᖅᖣᑎᒃ ᒪᐅᖓ 

ᑎᑭᑕᐃᓐᓇᖃᑦᑕᕐᒪᑕ ᐊᖏᕈᑎᑦ ᑮᓇᐅᔭᐃᑦ 

ᑐᑭᒃᑐᕋᐅᕈᓐ. 

 

ᑖᓐᓇ ᑎᒥᐅᒻᒪᑦ ᒐᕙᒪᓄᑦ ᐊᐅᓚᑕᐅᖏᒻᒪᑦ. 

ᑕᐃᒃᑯᐊ ᑎᑎᕋᑦᑎᐊᖃᑦᑕᕆᐊᓖᑦ ᕼᐅᓇᒥᒃ 

ᑐᒃᕼᐃᑐᕆᐊᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓗᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᓐᓇ ᒥᓂᔅᑕ ᐅᖃᑉᐸᒌᕉᓐᓇᖅᐹ 

ᖃᐅᔨᓴᕐᓂᐊᕐᓂᕋᓪᓗᓂ ᑮᓇᐅᔭᓂᒃ 

ᑐᓂᕐᕈᑎᒋᕙᑦᑕᒥᓐᓂᒃ ᑖᒃᑯᓄᖓ ᖃᒪᓂᖅᑐᐊᕐᓂ 

ᐃᓐᓇᓕᕆᔨᒃᑯᓐᓅᑦ? ᐅᑭᐅᓗᒃᑖᒥ 

ᐊᐅᓚᑕᐅᖃᑦᑕᕆᐊᖃᕐᓂᖓᓄᑦ ᐊᒻᒪᓗ 

ᐃᓱᒪᒋᔭᖃᒻᒫᕐᓗᓂ ᑕᒪᒃᑯᓂᖓ 

ᐊᖏᓪᓕᒋᐊᕈᑎᔅᓴᓂᒃ ᐱᔪᓐᓇᓕᑐᐊᕈᓂ 

ᐊᑯᓂᐊᓘᖏᑦᑐᖅ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᖃᒪᓂᖅᑐᐊᕐᒥ 

ᑖᑉᓱᒥᖓ ᐊᐱᖅᑯᑎᖃᒻᒪᓐ 

ᖃᓄᐃᓕᐅᕈᓐᓇᕆᐊᔅᓴᑎᓐᓂᒃ. ᐄ, ᐊᖏᖅᑕᕋ 

ᑕᐃᒃᑯᐊ ᕼᐊᓇᔨᒃᑲ ᑲᑎᒪᖃᑎᒋᓗᒋᑦ 

ᖃᓄᖅᑑᕆᐊᖃᑉᐸᑦ ᑕᐃᒃᑯᐊ ᐃᓄᓕᕆᔨᒃᑯᑦ 

ᖃᓄᖅᑑᕈᑎᒥᓐᓂᒃ ᑐᓴᖅᑎᑦᑎᔪᒫᖅᑯᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 142 - 4(2): ᐃᖃᓗᓐᓂ ᐊᑦᓯᕕᒻᒥ 

ᐃᑯᐊᓚᔪᐊᓗᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᓱᖃᑦᑕᓚᐅᕋᒪ ᑖᒃᑯᓂᖓ ᐊᐱᕆᔪᒪᔪᖓ 

ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᕼᐋᒻᓕᕆᔨᒃᑯᓐᓂᑦ 

ᐊᑦᓯᕕᐅᑉ ᐃᑯᐊᓚᓂᖓᓂᒃ ᐃᖃᓗᓐᓂ. 

 

ᑕᐃᒪ ᐊᐅᓚᔨᔪᒃᓴᐅᒻᒪᑦ ᑭᐅᖃᑦᑕᓚᐅᖅᓯᒪᒻᒪᑦ 

ᐱᓇᓱᐊᕈᓯᐅᖅᑲᐅᔪᒥ. ᑖᑉᑯᒎᖅ ᐱᓕᕆᕕᒋᔭᖏᑦ 

ᐅᖃᐅᔾᔨᖃᑦᑕᕈᓐᓇᕐᒪᑕ ᑖᒃᑯᓂᖓ ᐃᖃᓗᓐᓂ 

ᑲᑎᒪᔨᖏᓐᓄᑦ ᒐᕙᓚᕋᓛᖓᓄᑦ. ᑕᐃᒪ ᖃᓄᖅ 

ᐱᒋᐊᖃᒻᒪᖔᑕ ᖃᓄᐃᑦᑐᓂᑭᐊᖅ 

ᐃᓱᒪᒋᔭᖃᖅᓯᒪᕙ ᖃᓄᐃᑦᑐᒥᒃ ᐱᐅᓛᒥᒃ 

ᓇᓂᓯᓯᒪᓕᕐᒪᖔᑕ ᖃᒥᑦᑎᒍᑎᑦᔅᓴᒥᒃ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᓯ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᒫᓐᓇ 

ᐱᓕᕆᖃᑎᖃᑦᑐᒍᑦ ᑕᒪᒃᑯᓂᖓ ᑲᒪᒋᔭᖃᑦᑐᓕᒫᓂᒃ 

ᐱᓕᕆᖃᑎᖃᑦᑐᒍᑦ. ᐱᓗᐊᖅᑐᒥᓗ ᑕᒫᓂ 

ᐃᖃᓗᓐᓂ ᑲᑎᒪᔨᖏᓐᓄᑦ ᐊᒻᒪᓗ 

ᐊᕙᑎᓕᕆᔨᒃᑯᓐᓄᑦ ᑲᓇᑕᐅᑉ ᒐᕙᒪᖏᓐᓂ ᐊᒻᒪ 

ᓇᒻᒥᓂᕐᓗ ᐊᕙᑎᓕᕆᔨᖁᑎᑦᑎᓐᓂᒃ. ᑕᐃᒪ ᑕᒪᑉᑕ 

ᐅᖃᖃᑎᖃᑦᑐᒍᑦ ᖃᓄᖅ ᑕᐃᓐᓇ 

ᐱᓕᕆᐊᕐᕆᔪᓐᓇᕐᒪᖔᑦᑎᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᐅᒻᒪᖔᑦ 

ᑐᓴᓐᖏᑦᓯᐊᕋᒃᑯ ᖃᓄᐃᑦᑐᓂᒃ ᐃᓱᒪᒻᒪᖔᑕ. ᐃᓛᒃ 

ᑕᐃᒪ ᖃᐅᔨᒪᓐᖏᓪᓗᖓ ᖃᓄᖅ ᑭᐅᒻᒪᖔᑦ, 

ᑭᓯᐊᓂᓕ ᐱᔪᒪᓂᐊᖅᑐᖓ ᑕᐃᒪᓐᓇ ᖃᓄᐃᑦᑐᓂ 

ᐃᓱᒪᒋᔭᖃᕐᒪᖔᑕ. 

 

ᐅᖃᖅᑏ, ᑕᐃᒪ ᐱᓇᓱᐊᕈᓯᐅᖅᑲᐅᔪᒥ 

ᐊᐱᖅᓱᖃᑦᑕᓚᐅᕋᒪ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ 

ᐅᖃᐅᑎᓚᐅᕐᒪᑎᒍ, ᑕᒫᓂᒎᖅ ᖃᐃᓂᕋᐃᓚᐅᕐᒪ 

ᑕᒫᓐᖓ ᒐᕙᒪᑐᖃᒃᑯᓐᓂ ᓯᓚᒧ ᓴᓗᒪᓂᖓᓄᑦ. 

ᑕᐃᒪ ᑖᓐᓇ ᒥᓂᔅᑕᖃᐃ ᑕᒫᓂ ᑎᑭᓯᒪᓕᕐᐹ 

ᖃᐃᓕᕐᓂᕋᓚᐅᕐᒪᒋᑦ ᑕᐃᒃᑯᐊᓗ ᑎᑭᓯᒪᓕᖅᐸᑦ 

ᐋᓐᓂᐊᖅᑕᐃᓕᑎᑦᑎᔨᖁᑎᖏᑦ ᑲᓇᑕᐅᑉ ᒐᕙᒪᐃᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᕕᐊᓱᑦᑐᖓ  

ᐱᓇᓱᐊᕈᓯᐅᖅᑲᐅᔪᓂ ᐊᕙᑎᓕᕆᔨᒃᑯᑦ ᑲᓇᑕᒥ 

ᑎᑭᓚᐅᖅᑐᑦ ᑕᒫᓂ ᑲᓇᑕᒧᑦ ᐊᒻᒪ ᐃᑲᔪᕆᐊᖅᑐᑎᑦ 

ᑕᐃᑲᓂ ᐊᑦᑕᑯᒥᑦ ᐱᓕᕆᐊᖃᕆᐊᖅᑐᑦᑐᑎᑦ ᐊᒻᒪᓗ 

15-ᖑᔪᓂᑦ ᐊᔾᔨᒌᓐᖏᑦᑐᓂᑦ ᖃᐅᔨᓴᓚᐅᖅᑐᑦ 

ᖃᐅᔨᓴᐅᑎᒃᑯᑦ ᑕᒫᓂ ᐅᖓᓯᑦᑎᒋᔪᒥᑦ 

4kilometers. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑖᒃᑯᐊ ᐅᖃᐅᑎᔪᒫᖅᑕᔅᓴᕆᒻᒪᑎᒍᑦ ᖃᓄᖅ 

ᑐᑭᓯᒻᒪᖔᑕ. 

 

ᑕᐃᒪ ᒪᐃ 26-ᒥ ᑭᐅᓚᐅᕋᒥ ᑭᐅᓚᐅᖅᓯᒪᒻᒪᑦ 

ᑕᐃᒪᒎᖅ ᖃᐅᔨᓴᕈᑎᓂᑦ ᐱᑕᖃᓲᖑᓂᕋᐃᓚᐅᕐᒪᑦ 

ᖃᐅᔨᓴᕈᑕᐅᒍᓐᓇᖅᑐᓂᑦ ᑐᑭᓯᔾᔪᑎᒍᓐᓇᖅᑐᓂᑦ 

ᑕᐃᒪᐃᑦᑐᓂ ᐱᔪᒪᓂᕋᓚᐅᕐᒪᑕ ᓄᓇᕗᑦ ᒐᕙᒪᖏᑦ. 

 

ᑕᐃᒪ ᐅᖃᐅᓯᖃᕈᓐᓇᖅᐸ ᖃᓄᐃᑦᑐᓂᑦ 

ᖃᓄᐃᑦᑑᒻᒪᖔᑕ ᑕᐃᒃᑯᐊ ᖃᐅᔨᓴᕈᑏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᖃᐅᔨᓴᕈᑏᑦ 

ᐊᑐᖅᑕᐅᓲᑦ ᐊᔪᓐᖏᑦᑐᐊᓗᓐᓄᑦ 

ᑲᒪᒋᔭᐅᒋᐊᖃᓲᖑᒻᒪᑕ ᑕᐃᒪ ᑖᒃᑯᐊ ᐱᔾᔪᑎᒋᓪᓗᒋᑦ 

ᐅᖃᖃᑎᖃᕈᑎᒋᔭᕗᑦ ᑕᒫᓂ ᐃᖃᓗᐃᑦ 

ᑲᑎᒪᔨᖏᓐᓂ. ᑕᐃᒪ ᑖᒃᑯᐊ ᑕᐃᒪᓐᓇ 

ᐱᒋᐊᖃᕐᒪᖔᑕ ᐅᖃᖃᑎᒌᓯᒪᒐᑦᑎᒍ. 

 

ᑕᐃᒪᓕ ᖃᑦᑎᕈᑎᓂᑦ ᐊᑐᕆᐊᔅᓴᖅ 

ᐃᓱᒪᒋᔭᖃᖃᐅᒫᖅᑐᒍᑦ, ᐃᓛᒃ ᑕᐃᒪ ᑖᒃᑯᐊ  

ᐊᑐᖅᑕᐅᓲᑦ ᖃᖓᑕᓲᓄᑦ ᑲᑕᑦᑐᖃᕌᖓ 

ᖃᑦᑎᕈᑕᐅᓲᑦ ᓈᒻᒪᒐᔭᕐᒪᖔ ᑕᐃᑲᓂ ᐊᑦᑕᑰᓯᕕᒻᒥ 

ᖃᒥᑎᒍᑎᒋᐊᕐᓂᐊᕐᓗᒍ. ᑭᓯᐊᓂᓕ ᑐᑭᓯᓯᒪᓂᕋ 

ᒪᓕᓪᓗᒍ ᐊᓯᒃᑲᓐᓂᖏᓐᓂᑦᑕᐅᖅ ᖃᑦᑎᕈᑎᓂᑦ  

ᐃᓱᒪᒋᔭᖃᕐᒥᔪᒍᑦ ᐊᑐᕐᓗᑕ ᓇᓕᐊᓐᓂᑦ 

ᐱᐅᓛᖑᓇᔭᕆᐊᖓᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 143 - 4(2): ᑐᓴᐅᒪᖃᑎᖃᖃᑦᑕᕐᓂᖅ 

ᓄᓇᓕᓐᓂ ᓯᕗᓕᐅᖅᑎᐅᔪᓂᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᐊᒻᒪᓗ ᐱᓗᐊᖅᑐᒥᑦ ᐃᓪᓗᓕᒥᐅᑦ 

ᐃᓱᒪᒋᕙᑦᑎᒋᑦ ᑕᒪᑦᑕᑦᑎᐊᖅ, 

ᐊᒃᓱᕈᕐᓇᖅᑐᒃᑰᖅᑎᓪᓗᓯ. 

 

ᐅᖃᖅᑎ, ᐊᐱᖅᑯᑎᒃᓴᖃᖅᑐᖓ ᒐᕙᒪᓕᕆᓂᕐᒧᑦ 

ᐱᔨᑦᑎᑦᑎᑯᓐᓄᑦ. ᑕᐃᒃᑯᐊ ᐊᐱᖅᑯᑎᒋᔪᒪᔭᒃᑲ 

ᖃᓄᖅ ᑕᒪᒃᑯᐊ ᐅᑐᕐᕕᐅᖃᑦᑕᕐᒪᖔᑕ ᑎᒥᐊᔪᑦ 

ᐊᒻᒪᓗ ᓯᕗᓕᖅᑎᖁᑎᕗᑦ ᓄᓇᕗᑦ ᐃᓗᐊᓂ. 

 

ᑕᒫᓂ ᐊᕐᕌᒍᒥ ᒫᓯᐅᑎᓪᓗᒍ ᕿᑭᖅᑖᓗᒻᒥ ᒪᐃᔭᐅᔪᑦ 

ᑲᑎᒪᓚᐅᖅᓯᒪᒻᒪᑕ ᐃᖃᓗᓐᓂ. ᑖᓐᓇ 

ᑲᑎᒪᓂᐅᖃᑦᑕᖅᑐᖅ ᐱᒻᒪᕆᐊᓘᒻᒪᑦ, 

ᐱᕐᔪᐊᒻᒪᕆᐊᓘᒻᓗᓂᓗ ᑕᒫᓂ ᐊᕕᑦᑐᑦᓯᒪᓂᐅᔪᓂ 

ᓄᓇᓕᑦᑎᓐᓂᑦ ᐱᒻᒪᕆᐊᓗᒋᔭᐅᒻᒪᑦ, 

ᐱᒻᒪᕆᐊᓗᒋᓗᑎᒍᓗ. 

 

ᑕᐃᒪ ᐊᐱᕆᔪᒪᔪᖓ ᐅᖃᖅᑏ, ᑖᒃᑯᐊ 

ᐱᒋᐊᖅᑎᑦᑎᔪᑕᐅᓚᐅᖅᑐᑦ ᑕᕝᕙᓂ 

ᐱᖁᔨᕗᖔᕈᑕᐅᓚᐅᖅᑐᑦ ᕿᑭᖅᑖᓗᒻᒥ ᒪᐃᔭᐃᑦ 

ᑲᑎᒪᑎᓪᓗᒋᑦ, ᑕᐃᒃᓱᒪᓂ ᓴᖅᑭᑕᐅᓚᐅᖅᑐᑦ ᖃᖓ 

ᒥᓂᔅᑕᒧᑦ ᓴᖅᑭᑕᐅᓂᐊᕐᒪᖔᑕ, ᐅᕙᓂ ᐃᓪᓗᒥ 

ᑭᐅᔾᔪᑎᒋᔭᖏᑦ, ᐱᓗᐊᖅᑐᒥᓗ ᐃᓚᖃᖅᑐᓂᓗ 

ᕿᑭᖅᑖᓗᒥ ᒪᐃᔭᐅᔪᑦ ᕿᑭᖅᑖᓗᒻᒥ, 

ᐅᖁᒪᐃᑦᑐᓕᕆᓂᕐᒧᑦ ᐃᖏᕐᕋᔾᔪᑎᓄᑦ 

ᐃᓕᓐᓂᐊᕐᕕᒃᓴᐅᒐᔭᖅᑐᒥ ᓴᖅᑭᑎᖁᔨᓂᖓ? 

ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᐄ, 

ᑕᐃᒃᓱᒪ ᑲᑎᒪᔨᐅᖃᑎᒋᔭᒻᒪᑦ ᐅᖃᐅᓯᕆᔭᖑᑦ 

ᑐᓴᓚᐅᖅᑕᒃᑲ ᑭᓯᐊᓂ ᑎᑎᖅᑲᑎᒍᑦ ᓱᓕ 

ᑕᑯᓪᓚᑦᑖᒃᖢᒋᑦ ᐋᖅᑭᐅᒪᓕᖅᑎᓪᓗᒋᑦ 

ᑕᑯᓚᐅᖏᓇᑉᑭᑦ. ᑕᑯᒍᑦᑎᒍ ᑕᐃᒃᑯᐊ ᑭᐅᔾᔪᑎᔅᓴᓂᒃ 

ᐋᖅᑭᒃᓲᑎᒍᒫᖅᐸᕗᑦ.. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᑖᒃᑯᐊ 

ᐱᑕᖃᒻᒥᒻᒪᑦ ᓄᓇᕗᓕᒫᒥ ᒐᕙᒪᕋᓛᖑᔪᓄᑦ 

ᓄᓇᓕᓐᓄᑦ ᑲᑐᔾᔨᖃᑎᒌᖑᔪᑦ ᑖᒃᑯᐊ 25-ᓂᒃ 

ᓄᓇᓕᓐᓃᖔᖅᑐᑦ ᐱᑕᖃᒻᒥᒻᒪᑦ. ᑕᐃᒃᑯᐊᑦᑕᐅᖅ 

ᐊᕐᕌᒍᓕᒫᖅᓯᐅᑎᒥᓐᓂᒃ ᑲᑎᒪᖃᑦᑕᕐᒪᑕ. ᒥᓂᔅᑕ 

ᐊᐱᕆᔪᒪᓪᓗᒍ ᑖᒃᑯᓇᓂᓕ ᐱᒋᐊᖅᑎᑎᔾᔪᑎᕕᓃᑦ 

ᐱᒋᐊᕈᑎᒥᓃᓪᓘᓐᓃᑦ ᑕᐃᑯᓈᖅᑎᑕᐅᔪᑦ ᓄᓇᕗᑦᒥ 

ᑲᑐᔾᔨᖃᑎᒌᓄᑦ ᓄᓇᓕᓐᓄᑦ. ᑕᐃᑯᓈᖅᑐᓪᓕ ᖃᖓ 

ᑭᐅᔾᔪᑎᓯ ᓴᖅᑭᓂᐊᖅᐱᓯᐅᒃ? ᖁᔭᓐᓇᒦ, ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᑎᒥᐅᔪᓄᑦ ᓴᖅᑭᑕᐅᔪᑦ 

ᐱᒋᐊᖅᑎᑦᑎᔾᔪᑕᐅᓂᑯᑦ ᑕᒪᕐᒥᓗᒃᑖᑦᑎᐊᖅ 

ᐱᑐᐊᕌᖓᑦᑎᒍ ᕿᒥᕐᕈᓚᐅᖅᖣᑎᒍ ᑭᐅᔾᔪᑎᔅᓴᓂᒃ 

ᑕᕝᕙᑲᐅᑎᒋᑦ ᐋᖅᑭᒃᓱᐃᑦᑕᖁᔨᓪᓗᖓ 

ᐅᖃᐅᔾᔨᓯᒪᒐᒪ ᐱᓕᕆᕕᓐᓂᒃ. ᐋᖅᑭᒃᑕᐅᑐᐊᖅᐸᑕ 

ᑕᐃᒪ ᓴᖅᑭᑦᑐᒫᖅᐳᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓗᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑐᖃᐃ 

ᐊᖏᕈᓐᓇᕋᔭᖅᐱᑦ ᑕᐃᒃᑯᐊ ᐅᓂᒃᑳᕆᓚᐅᖅᑕᓯ  

ᕿᑭᖅᑖᓗᒻᒥ ᒪᐃᔭᐃᑦ ᑲᑎᒪᓂᖏᓐᓄᑦ ᐊᒻᒪᓗ 

ᓄᓇᕗᑦᒥ ᓄᓇᓕᓕᒫᑦ 

ᑲᑐᔾᔨᖃᑎᒌᖏᓐᓄᐊᖅᓯᒪᓪᓗᓯ ᐅᓂᒃᑳᕆᓚᐅᖅᑕᓯ, 

your presentations, ᐊᔾᔨᒌᓐᓂᒃ ᐆᒪ ᐃᓗᐊᓂ, 

ᐃᒡᓘᑉ ᐃᓗᐊᓂ ᓴᖅᑭᑦᑎᔪᓐᓇᕋᔭᖅᐲᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐅᖃᐅᓯᕆᓚᐅᖅᑕᕗᑦ 

ᓇᒧᓗᒃᑖᖅ ᓴᖅᑯᒻᒥᓕᐊᓂᕐᒪᑕ ᑲᓐᖑᓇᖅᑑᖏᒻᒪᑕᓗ 

ᖁᕕᐊᓱᒻᒥᐊᕋᔭᖅᑐᖓ ᑕᕝᕙᓂ ᓴᖅᑭᑎᒃᑯᒃᑭᓐ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 144 - 4(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᓂᐅᕕᖃᑦᑕᕐᓂᖏᑦ 

ᑳᓐᑐᕌᖃᑦᑕᕐᓂᖏᓪᓗ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᖅᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕᐅᔪᒧᑦ ᖁᓪᓕᒃᑯᑦ 

ᐆᒪᖅᑯᑎᓕᕆᔨᒃᑯᖏᓐᓄᑦ. 

 

ᒫᓐᓇᓵᖑᓚᐅᖅᑐᒥ ᒥᓂᔅᑕᒧᑦ ᓂᕆᐅᒋᔭᐅᓚᐅᖅᑐᖅ 

ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᓐᑯᖏᑦ 

ᐅᖃᐅᓯᖃᖅᓯᒪᒻᒪᑕ ᑕᐃᒪᓐᓇ ᑳᑦᑐᓛᒃᓯᖃᑦᑕᕐᓂᐅᑉ 

ᒥᒃᓵᓄᑦ ᐊᑐᖅᑐᐊᑎᑦᑎᖃᑦᑕᓂᕐᒧᓪᓗ 

ᒪᓕᒐᓕᐅᕐᕕᐅᑉ ᐃᓗᐊᓂ. 

 

ᑭᓯᐊᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑎᑕᐅᓚᐅᖏᒻᒪᑕ ᒪᓕᒐᓕᐅᕐᕕᐅᑉ ᐃᓗᐊᓄᑦ 

2011-ᖑᓚᐅᖅᑐᒥᒃ. ᑖᒃᑯᐊ 2009-10-ᒥᓗ 

ᑎᑎᕋᖅᑕᐅᓚᐅᖅᑐᑦ. 

 

ᑕᐃᒪᖃᐃ ᒥᓂᔅᑕᖃᐃ ᑖᒃᑯᐊ ᓴᖅᑭᑎᑦᑎᓂᐊᖅᐸ 

ᐊᕐᕌᒍᑕᒫᖅᓯᐅᑎᓂᒃ ᑳᑦᑐᓛᒃᑎᑦᑎᓂᕐᒧᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑐᐊᑎᑦᑎᓂᕐᒧᓪᓗ ᐱᓕᕆᐊᕐᕆᓯᒪᔭᖏᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᖏᓐᓄᑦ, ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᑖᒃᑯᐊ 

ᑐᐃᓐᓇᕈᑐᐊᖅᑲᑕ ᐊᓚᒃᑲᑦᑎᓛᕐᒥᔭᒃᑲ. ᒫᓐᓇ 

ᐃᓄᒃᑎᑑᓕᖅᑎᑕᐅᓇᓱᒻᒪᑕ 

ᐊᑐᐃᓐᓇᕈᖅᑕᐅᕙᓪᓕᐊᔫᒐᓗᐊᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᓐᓇᑲᖅ. 

 

ᐊᓐᓇᑲᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. 

ᑖᓐᓇᑦᑕᐅᖅ ᐊᑕᐅᓯᖅ ᐱᓕᕆᐊᕐᕆᔭᐅᓚᐅᖅᑐᖅ 

2012 ᑕᒻᒪᖅᓯᒪᔪᖅᓯᐅᑎᕐᔪᐊᑯᓐᓂᑦ ᑕᒪᒃᑯᐊ ᓲᕐᓗ 

ᓄᓇᕗᑦ ᓇᒻᒥᓂᖃᑦᑐᓂᒃ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ 

ᑯᐊᐳᕋᐅᓴᓐᑯᓐᓄᑦ. ᑕᐃᒃᓱᒪᓂ ᖁᓪᓕ 

ᐆᒪᖅᑯᑎᓕᕆᔨᒃᑯᑦ ᐃᒪᓐᓇᒎᖅ ᐃᓚᐅᑎᑕᐅᖏᒻᒪᑕ 

ᓇᒻᒥᓂᖃᑦᑐᓂᒃ ᓄᓇᕗᒻᒥ ᐃᑲᔫᓯᐊᖅᑖᖃᑦᑕᖅᑐᐃ. 

 

ᐃᓚᐅᑎᑕᐅᓕᖅᐹᑦ ᑕᐃᒪᓐᓇ ᑖᒃᑯᐊ 

ᑳᑦᑐᓛᒃᑖᑎᑦᑎᓂᕐᒧᑦ ᑖᒃᑯᓂᖓ ᒪᓕᒃᖣᑎᒃ 

ᓇᒻᒥᓂᖃᑦᑐᑦ ᓄᓇᕗᑦ ᐃᑲᔫᑎᖏᓐᓂᒃ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᖏᓐᓄᑦ, ᒥᓂᔅᑕ 

ᐅᑲᓕᖅ. 

  

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ 

ᕿᒥᕐᕈᕙᓪᓕᐊᖏᓐᓇᕋᑦᑕ ᑖᒃᑯᓂᖓ 

ᐊᑐᖅᑕᐅᕙᑦᑐᓂᒃ ᑳᓐᑐᕌᓄᑦ ᑐᕌᖓᔪᓂᒃ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᕙᓪᓕᐊᑎᓪᓗᒋᑦ 

ᐃᓚᒋᔭᐅᑦᑎᐊᕋᓱᑦᑐᖓ ᑕᒪᒃᑯᓄᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᐅᓚᐅᖅᑐᒥ ᕿᑭᖅᑕᓂ 

ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐊᖏᖅᓯᒪᓕᕐᒪᒡᒎᖅ 7.1 ᐳᓴᒥᒃ ᑕᐃᒪᓐᓇ 

ᐊᑭᑦᑐᕆᐊᖅᑎᑦᑎᓂᐊᕐᓗᑎᒃ ᖃᐅᒻᒪᖅᑯᑎᓄᑦ. 

ᓄᓇᕗᒻᒥᐅᑕᐅᔪᑦ ᖃᐅᔨᒪᒻᒪᑕ ᑖᒃᑯᐊ 

ᖃᐅᒻᒪᖅᑯᑎᓕᕆᔨᒃᑯᑦ ᐆᑦᑑᑎᒋᔭᐅᒻᒪᑕ 

ᐊᐅᓪᓛᑦᑎᐊᕈᒪᓪᓗᑎᓪᓗ. 

 

ᐅᕙᓐᓄᑦ ᐃᓱᒫᓗᒍᑎᖃᓚᐅᕐᒪᑕ ᑕᒪᒃᑯᓂᖓ 

ᓂᐅᕕᖃᑦᑕᕐᒪᑕ ᓄᓇᓯᐅᑎᓂᒃ ᐅᓗᕆᐊᓇᖅᑐᒥᑦ 

ᐊᒻᒪᓗᑦᑕᐅᖅ ᑕᐃᑲᓂ ᐊᐅᓚᑦᑎᒡᒍᑕᐅᔪᓂᑦ 

ᐊᑐᕆᐊᖃᓐᖏᒻᒪᑕ. ᑕᐃᒪᓐᓇᖃᐃ ᒥᓂᔅᑕ 

ᑕᒪᒃᑯᓂᖓᖃᐃᕐ ᐋᖅᑭᔅᓯᓂᐊᖅᐸ ᑕᒪᒃᑯᐊ 

ᐊᑐᖅᑕᐅᒋᐊᖃᓗᐊᑐᓐᖏᑦᑐᑦ 

ᓂᐅᕕᖃᑦᑕᖁᔭᐅᓐᖏᓪᓗᑎᒃ ᓄᓇᓯᐅᑏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᖏᓐᓄᑦ, ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᖁᕕᐊᓱᑦᑐᖓ ᑖᒃᑯᐊᖏᓛᒃ 

ᑲᑎᒪᔨᐅᔪᑦ ᖃᓄᖅᑑᑦᑎᐊᕋᓱᒻᒪᑕ ᖃᓄᓕᒫᖅ 

ᑖᒃᑯᓂᖓ ᑮᓇᐅᔭᓂᒃ 

ᐊᑐᓐᖏᓗᐊᖅᑕᐃᓕᒪᒐᓱᑦᑐᑎᒃ 

ᐋᖅᑭᔅᓱᐃᕙᓪᓕᐊᓪᓗᑎᓪᓗ ᐊᑐᐊᒐᕐᒥᑦ. ᑕᐃᒫᒃ 

ᖁᕕᐊᓱᑦᑎᐊᖅᑐᖓ ᑖᒃᑯᐊ 

ᑲᔪᓯᕙᓪᓕᐊᑦᑎᐊᕋᓱᒻᒪᑕ ᖃᓄᑐᐃᓐᓇᑦᑎᖃᖅ 

ᕿᒥᕐᕈᕙᓪᓕᐊᓂᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 145 - 4(2): ᕼᐋᒻᓚᓄᑦ ᒪᓕᒐᖅ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᔪᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᓄᓇᓕᓐᓄᑦ ᐱᔨᑦᑎᖅᑎᒃᑯᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᒃᑯᐊ ᒪᓕᒐᐃᑦ 

ᕼᐋᒻᓚᒃᑯᓐᓄᑦ ᐱᖁᔭᐅᑉ ᐃᓗᐊᓂ ᒪᓕᒐᐃᑦ  

ᐅᖃᖅᓯᒪᒻᒪᑕ ᑕᒪᒃᑯᐊ ᓄᓇᓖᑦ, ᓄᓇᓕᓐᓂ 

ᒐᕙᒪᒋᔭᐅᔪᑦ ᐋᖅᑭᔅᓱᐃᔪᓐᓇᕐᒪᑕ 

ᒪᓕᒐᓕᐅᕈᓐᓇᖅᑐᑎᓪᓗ 

ᐊᑭᓕᖅᓱᐃᖃᑦᑕᐅᑎᒋᔪᓐᓇᕐᓂᐊᖅᑕᒥᓐᓂᒃ 

ᑲᑎᒪᔨᖁᑎᒥᓐᓄᑦ ᑕᒫᓂ ᓄᓇᓕᓐᓂᑦ. ᐅᖃᖅᑏ, 

ᑭᓯᐊᓂ ᑖᓐᓇ ᒥᓂᔅᑕᖑᔪᖅ ᒐᕙᒪᓕᕆᔨᒃᑯᓐᓄᑦ 

ᑕᒪᒃᑯᓂᖓ ᒪᓕᒐᕋᓛᓕᐊᖑᓯᒪᔪᓂᒃ 

ᐊᖏᖅᓯᒪᔭᕆᐊᖃᖅᑐᓂ. 

 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᑖᓐᓇ ᒪᓕᓪᓗᒍ 

ᐱᔪᒪᓇᓱᐊᖅᑐᖃᖅᐸᑦ ᓄᓇᓕᓐᓂᑦ 

ᐊᑭᓕᖅᓲᑎᔅᓴᓂᑦ ᑲᑎᒪᔨᐅᓂᕐᒧᓪᓘᓐᓃᑦ ᑖᒃᑯᐊᓗ 

ᓄᓇᓕᓐᓃᑦᑐᑦ ᑮᓇᐅᔭᓕᐅᖅᓯᒪᑦᑎᐊᕐᓗᑎᒃ, 

ᑮᓇᐅᔭᑭᔅᓴᖏᑦᑎᐊᕐᓗᑎᒃ ᑭᓱᒃᑲᓂᕐᓂᑦ ᐊᓯᖏᓐᓂᑦ 

ᑐᓐᖓᕕᖃᕋᔭᖅᐱᓯ ᐊᖏᖅᑕᐅᒐᔭᕐᒪᖔᑦ, 

ᐋᒃᑲᖅᑕᐅᒐᔭᕐᒪᖔᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓕᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑕᐃᔅᓱᒪ ᒪᓕᒐᐅᑉ ᕼᐋᒻᓚᒃᑯᑦ 

ᐊᖏᕈᑎᖓᑕ ᐃᓗᐊᓃᑦᑐᑦ ᒪᓕᒐᕐᓂᑦ 

ᓯᖁᒥᑦᑎᓐᖏᑐᐊᕈᑦᑕ, ᓯᖁᒥᑦᑎᓐᖏᑐᐊᖅᐸᑕ 

ᖃᓄᑐᐃᓐᓇᖅ ᕿᒥᕐᕈᔪᓐᓇᕋᑦᑎᒍ, ᑭᓯᐊᓂ ᒪᓕᒐᐃᑦ 

ᑕᐃᒃᑯᐊ ᕼᐋᒻᓚᒃᑯᑦ ᐊᖏᕈᑎᖓᑕ ᐃᓗᐊᓃᑦᑐᑦ, 

ᓯᖁᒥᑦᑎᓂᐅᔭᕐᓗᑕ ᐋᖅᑭᔅᓱᐃᓇᓱᒃᑲᓗᐊᕈᑦᑕ 

ᑕᒪᓐᓇ ᑐᓗᖅᑕᕈᑕᐅᑐᐃᓐᓇᕋᔭᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᕼᐋᒻᓚᒃᑯᓐᓄᑦ 

ᒪᓕᒐᖅ ᑎᑎᕋᖅᓯᒪᓂᖓ ᓇᐃᓴᐅᑎᖃᖅᑐᖅ 

ᐃᒻᒥᒃᑯᑦ 34 ᐊᑐᕐᓗᒍ ᑎᑎᕋᖅᓯᒪᓂᖓ, ᒫᓐᓇᐅᔪᖅ 

ᖃᔅᓯᓂᒃ ᐱᔪᒪᓇᓱᐊᕈᑎᓂᒃ ᐱᓯᒪᕕᓯ 

ᓄᓇᓕᓐᓃᓐᖔᖅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓕᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐊᐱᖅᑯᓯᕆᔭᖓ ᑕᕝᕙᓂ 

ᓵᓐᓂᑦ ᐱᑕᖃᓐᖏᒻᒪᑦ, ᑭᓯᐊᓂ ᑐᑭᓯᒋᐊᕈᓐᓇᖅᑐᖓ  

ᐱᓕᕆᕝᕕᒋᔭᓐᓂᑦ ᖃᐅᔨᑦᑎᐊᓚᐅᕐᓗᖓ 

ᑐᓴᖅᑎᑦᑐᓐᓇᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᐊᑎᖃᑎᖃᕈᓐᓂᕋᒪ. ᑲᑎᒪᔪᑎᒃᓴᕗᑦ ᐅᑎᕐᓗᑕ. 

(ᑐᓵᔨᑎᒍᑦ) 

7. ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᐅᖃᐅᓯᖓᐅᑕᐅᓚᐅᖅᑐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᑦ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦᓗ ᐊᓯᖏᓐᓄᑦᓗ. 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᒥᓂᔅᑕ 

ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 023 - 4(2): ᓄᓇᕗᒥ 

ᓂᕿᖃᑦᑎᐊᖅᑐᓕᕆᓂᕐᒧᑦ ᐸᕐᓇᐅᑎᒃ 

ᖃᓄᖅᑑᕐᓂᕐᒧᓪᓗ ᐸᕐᓇᐅᑎᒃ 2014-2016 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

(ᑐᓵᔨᑎᒍᑦ) ᖁᕕᐊᓱᒃᑐᖓ ᓴᖅᑭᑎᒃᓯᔪᓐᓇᕋᒪ 

ᓄᓇᕘᒥ ᑖᒃᑯᐊ ᓂᕿᑖᕐᓂᕐᒧᑦ ᐸᕐᓇᐅᑕᐅᓯᒪᔪᑦ 

ᖃᓄᖅᑑᕈᑎᒃᓴᐃᓪᓗ 2014-ᒥᑦ 2016-ᒧᑦ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᒥᓂᔅᑕ 

ᒥᔅᑕ ᓴᒻᒧᖅᑐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 024 - 4(2): 

ᑳᓐᑐᕌᓕᕆᔾᔪᑕᐅᔪᓄᑦ ᐅᓂᒃᑳᖅ 2012-

2013 (ᓴᒻᒧᖅᑐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 025 - 4(2): 

ᓂᐅᕕᖃᑦᑕᕐᓂᕐᒧᑦ ᐅᓂᒃᑳᖅ 2012-2013 

(ᓴᒻᒧᖅᑐᖅ) 

ᓴᖅᑭᑕᐅᔪᖅ ᑎᑎᖅᑲᒃ 026 - 4(2): ᐃᒡᓗᓂᑦ 

ᐊᑐᖅᑕᐊᕐᓂᕐᒧᑦ ᐅᓂᒃᑳᖅ 2012-2013 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ. ᖁᔭᓐᓇᒦᒃ 

ᐅᖃᖅᑎᒃᓯᔩ. (ᑐᓵᔨᑎᒍᑦ) ᐱᖓᓱᓂᒃ 

ᓴᖅᑭᑎᒃᓯᔭᒃᓴᖃᕋᒪ ᓴᖅᑭᑎᒍᒪᔭᓐᓂᒃ ᑖᒃᑯᐊ 

ᑕᒪᕐᒥᒃ ᐱᔾᔪᑎᖃᖅᑐᑦ ᑕᒪᒃᑯᓂᐊ 

ᑳᓐᑐᕋᒃᑖᕈᑕᐅᖃᑦᑕᖅᑐᓂᒃ ᐃᖅᑲᓇᐃᔭᕐᕕᓐᓂᑦ 

2012 2013-ᒧᑦ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ ᒥᔅᑕ ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 027 - 4(2): ᓄᓇᕗᒥ 

ᐅᖁᒪᐃᑦᑐᓂᑦ ᐊᖁᕈᓐᓇᓂᕐᒧᑦ 

ᐃᓕᓐᓂᐊᕐᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᔪᐃᓐᓇᐅᒻᒪᑕ 

ᐅᖃᐅᓯᕆᖃᑦᑕᖅᓯᒪᓪᓚᕆᒃᑲᒃᑯ ᐊᒻᒪᓗ 

ᐊᔅᓱᕈᑎᒋᖃᑦᑕᖅᓯᒪᒐᓚᕆᑦᓱᒍ ᓄᓇᕘᒻᒥᐅᑦ 

ᐊᔪᕈᓐᓂᖅᓴᖅᑎᑕᐅᔭᕆᐊᖃᓐᓂᖏᓐᓂᒃ ᐊᒻᒪᓗ 

ᐃᔭᐅᔪᓐᓇᕆᐊᖃᓐᓂᖏᒃ ᐱᓗᐊᖅᑐᒥ 

ᐃᖅᑲᓇᐃᔮᒃᓴᖃᓕᖅᐸᓪᓕᐊᑎᓪᓗᒍ 

ᐅᔭᕋᓐᓂᐊᓂᕐᒥᒃ. 

 

ᑕᐃᒪᐃᒻᒪᓐ ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 

ᓴᖅᑭᑦᑎᔪᓐᓇᕋᒪ ᑖᓐᓇ ᐱᖁᔨᕗᖔᕈᑎᒥᓂᖅ ᑖᒃᑯᐊ 

ᕿᑭᖅᑖᓗᒃᒥ ᒪᐃᔭᖑᔪᑦ ᑲᑎᒪᑎᓪᓗᒋᑦ 

ᑎᓕᐅᖅᑐᐃᔪᑦ ᕿᑭᖅᑖᓗᒃᒥ ᓴᖅᑭᑦᓯᖁᔨᓪᓗᑎᒃ 

ᐅᖁᒪᐃᑦᑐᓄᑦ ᐃᖏᕐᕋᔾᔪᑎᓄᑦ ᐊᔪᕈᓐᓂᖅᓴᕕᒃᓴᒥᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 13 ᑎᑎᖅᑲᑦᑯᑦ 

ᓴᖅᑭᑕᐅᓂᖏᑦ. (ᑐᓵᔨᑎᒍᑦ) ᐱᖃᕋᒪ. 

 

ᓴᖅᑭᑕᐅᔪᖅ ᑎᑎᖅᑲᒃ 028 - 4(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓄᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑏᓪᓗ ᑲᑎᒪᓂᖏᓐᓂ ᔪᓚᐃ 1, 

2013-ᒥᒃ ᓯᑎᐱᕆ 30, 2013-ᒧᑦ 

(ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 029 - 4(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓄᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑏᓪᓗ ᑲᑎᒪᓂᖏᓐᓂ ᐅᑐᐱᕆ 

28, 2013-ᒥᒃ ᑎᓯᐱᕆ 30, 2013-ᒧᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 030 - 4(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓄᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑏᓪᓗ ᑲᑎᒪᓂᖏᓐᓂ ᔭᓐᓄᐊᕆ 

1, 2014-ᒥᒃ ᒫᑦᓯ 31, 2014-ᒧᑦ 

(ᐅᖃᖅᑎ) 

ᑖᒃᑯᓂᖓ ᓯᓚᑎᒥ ᐅᓂᒃᑳᕆᔭᐅᔪᒥᓃᑦ ᑲᑎᒪᔨᐅᔪᑦ 

ᑲᑎᒪᔭᖅᑐᖃᑦᑕᖏᓐᓂᒃ ᑕᑦᕙᓂ ᑲᑎᒪᕕᐅᑉ 

ᐃᓗᐊᓂ ᐊᒻᒪᓗᑦᑕᐅᖅ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᑲᑎᒪᔨᓕᓛᑦ ᑲᑎᒪᔨᑐᐃᓐᓇᐃᑦᓗ ᔪᓚᐃ 1,2013ᒥᑦ 

ᓯᑎᐱᕆ 30, 2013ᒧᑦ ᐊᒻᒪᓗ ᐅᒃᑐᕙ 28, 

2013ᒥᑦ ᑎᓯᐱᕆ 31, 2013ᒧᑦ ᐊᒻᒪᓗ ᔮᓐᓄᐊᕆ 

1, 2014ᒥᑦ ᒪᑦᓯ 31, 2014ᒧᓐ. 

 

14. ᖃᐅᔨᒃᑲᐅᑎᒃᐸᒋᕈᒫᕈᑕᐅᓂᐊᖅᑐᓄᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 006 - 4(2): 

ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᖅ 

ᓴᖅᑭᑎᑦᑎᓂᖅ ᕿᒥᕐᕈᓂᐊᖅᑐᓂᑦ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓂᒃ - 

ᖃᐅᔨᒃᑲᐃᒍᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᖃᐅᔨᒃᑲᐃᕗᖓ 

ᐱᖓᑦᓯᐅᓕᖅᐸᑦ ᔪᓂ 11, 2014ᒥ ᐆᒥᖓ 

ᐱᖁᔨᕗᖔᓐᓂᐊᕋᒪ: 

 

ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᒃᓯᕗᖓ, 

ᐊᐃᑉᐱᖅᑕᐅᓪᓗᖓ ᖁᕐᓗᖅᑑᑉ ᒪᓕᒐᓕᐅᖅᑎᖓᓄ. 

ᒪᓕᒐᓕᐅᖅᑏ ᑲᑎᒪᔨᖏᑦ ᓴᖅᑭᑦᓯᖁᓪᓗᒋᑦ 

ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ ᕿᒥᕐᕈᓇᕐᓂᐊᕐᒪᑕ 

ᐃᓕᓐᓂᐊᕐᒃᑐᓕᕆᓂᕐᒧᑦ ᐱᖁᔭᕐᔪᐊᕐᒥᓐ. 

 

ᐅᖃᖅᑎᒃᓯᔩ, ᐱᕕᒃᓴᕋ ᓈᒻᒪᓯᒃᐸᑦ ᐃᓗᓐᓇᖏᓐᓄᑦ 

ᐊᖏᖅᑕᐅᓇᓱᒃᓂᐊᕋᒪ ᐱᖁᔨᕗᖔᕋ ᐅᓪᓗᒥ 

ᐱᓕᕆᐊᕆᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᒃᓯᔩ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐅᑎᖃᕐᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᑦ. ᑲᑎᒪᔨᐅᔪᖅ ᖃᒪᓂᑦᑐᐊᕐᒧ, ᒥᔅᑕ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 005 - 4(2): ᓄᖅᑲᖓᑯᑖᕐᓂᕐᒧᑦ 

(ᒥᑭᓐᖑᐊᖅ) 

ᒥᒃᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᐱᒋᐊᖅᑎᑦᑎᕗᖓ ᑐᓪᓕᖅᑕᐅᓪᓗ 

ᒪᓕᒐᓕᐅᖅᑎᐅᔪᒧᑦ ᓇᑦᑎᓕᒃᒥᑦ, ᐱᖁᔭᐃᑦ 

ᒪᓕᑦᑐᒋᑦ ᒪᓕᒐᒃᓴᐃᓪᓗ 3, ᑖᓐᓇ ᐃᓪᓗ 

ᑲᑎᒪᔭᕆᐊᖅᐸᑦ ᐅᐱᕐᖓᔅᓵᒥᑦ 2014. ᑖᓐᓇ 

ᑲᑎᒪᓂᕆᔮᑦ ᑲᑎᒪᓐᓇᖅᓯᒍᒫᓕᖅᑐᖅ ᐅᑐᐱᕆ 21, 

2014. 

 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖓ 

ᓈᒻᒪᒻᒪᑦ ᐱᖁᔨᕗᖔᒧᑦ. ᓈᒻᒪᒃᓴᖅᑐᓗᑦᑖᑦ? 

ᓈᒻᒪᖅᓴᓐᖏᑦᑐᑦ? ᐱᖁᔨᕗᖔᖅ ᑲᔪᓯᕗᖅ. 16 

ᐱᖁᔨᕗᖔᑦ. ᑲᑎᒪᔨᐅᔪᖅ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᖏᖅᑕᔪᒪᔪᖓ ᐅᓪᓗᒥ ᐱᒋᐊᖅᑎᑕᕋ ᑲᒪᒋᔪᒪᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᔪᖅ 

ᐊᖏᖅᑕᐅᒍᒪᒻᒪᑦ ᐱᖁᔨᕗᖔᖓᓂᑦ 

ᐱᓕᕆᐊᖃᕈᒪᓪᓗᓂ ᐅᓪᓗᒥ. ᐊᒑᖅᑕᐅᕙ? 

ᐊᒑᖅᑕᐅᖏᓐᓇᕕᑦ, ᐊᑏ ᒥᔅᑕ ᔪᐊᓇᓯ. 

 

ᐱᒋᐊᖅᑎᑕᖅ 006 - 4(2): 

ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᖅ 

ᓴᖅᑭᑎᑦᑎᓂᖅ ᕿᒥᕐᕈᓂᐊᖅᑐᓂᑦ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓂᒃ 

(ᔪᐊᓇᓯ) 

ᔪᐊᓇᓯ: ᐅᖃᖅᑎᑦᑎᔨ: 

 

ᐃᒪᐃᒻᒪᑦ ᓄᓇᕗᑦ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖓᑦ ᒪᓕᒐᖑᖅᑕᐅᓚᐅᖅᓯᒪᖕᒪᑦ ᓯᑉᑕᐱᕆ 

2008-ᒥ; 

  

ᐊᒻᒪ ᐃᒪᐃᒻᒪᑦ ᐃᓚᖓᓂ ᐱᖁᔭᕐᔪᐊᑉ 202−ᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂ ᐅᖃᖅᓯᒪᕗᖅ 

ᒪᓕᒐᓕᐅᖅᑎᑦ ᑲᑎᒪᔨᕋᓛᖏᓪᓘᓐᓃᑦ 

ᒪᓕᒐᓕᐅᖅᑎᑦ ᕿᒥᕐᕈᔭᖃᕆᐊᖃᕐᓂᖏᓐᓄᑦ 

ᐱᖁᔭᓂᒃ; 

  

ᐊᒻᒪ ᐃᒪᐃᒻᒪᑦ ᒪᓕᒐᐃᑦ ᕿᒥᕐᕈᔭᐅᒋᐊᖃᕐᒪᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ 

ᖃᐅᔨᓴᖅᑕᐅᖃᑕᐅᖁᓪᓗᖏᑦ ᑎᑎᖃᑎᒍᑦ 

ᑲᒪᒋᔭᐅᓂᖏᑦ ᐊᑐᓕᖅᑎᑕᐅᑎᓪᓗᒍᓗ 

ᐱᖁᔭᕐᔪᐊᖅ, ᐊᑐᕐᓂᖃᕐᓂᖏᓪᓗ ᒪᓕᒐᐃᑦ ᐊᒻᒪᓗ 

ᐱᓕᕆᐊᕆᔭᐅᖁᔭᐅᔪᑦ ᐱᓕᕆᐊᕆᔭᐅᑦᓯᐊᖁᓪᓗᒋᑦ; 

 

ᐊᒻᒪ ᐃᒪᐃᒻᒪᑦ ᒪᓕᒐᖓᑦ 86 ᒪᓕᒐᓕᐅᖅᑎᑦ 

ᐅᖃᖅᓯᒪᖕᒪᑦ ᒪᓕᒐᓕᐅᖅᑎᑦ 

ᑎᒃᑯᐊᖅᓯᔪᓐᓇᕐᓂᖏᓐᓄᑦ 

ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ 

“ᐱᓕᕆᐊᖃᕐᓂᐊᖅᖢᑎᒃ ᐅᕙᓘᓐᓃᑦ 

ᐱᓕᕆᐊᖃᖁᔭᐅᓗᑎᒃ ᒪᓕᒐᓕᐅᖅᑎᓄᑦ 

ᑐᓐᓂᐅᑕᐅᔪᓂᒃ”; 

  

ᑕᐃᒪ ᐱᖁᔨᕗᖓ, ᑐᖏᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᖁᕐᓗᖅᑑᒥᑦ, ᒪᓕᒐᓕᐅᖅᑎᑦ 

ᓴᖅᑭᑎᑎᖁᓪᓗᒋᑦ ᑲᑎᒪᔨᕋᓛᖑᑲᐃᓐᓇᖅᑐᓂᒃ 

ᕿᒥᕐᕈᐊᕐᓂᐊᕐᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᓂᒃ; 

  

ᐊᒻᒪᓗ, ᐱᖁᔨᕗᖓ ᐅᑯᐊ ᑲᑎᒪᔨᑦ 

ᑎᒃᑯᐊᖅᑕᐅᖁᓪᓗᒋᑦ 

ᑲᑎᒪᔨᖃᓛᖑᑲᐃᓐᓇᕐᓂᐊᖅᑐᓄᑦ: ᐹᑦ ᐊᕐᓇᖅᑲᒃ, 

ᑲᑎᒪᔨ ᐃᖃᓗᐃᑦ−ᓂᐊᖁᖑᖅ, ᔪᐊᔾ ᕼᐃᒃᔅ, ᑲᑎᒪᔨ 

ᐃᖃᓗᐃᑦ−ᑕᓯᓗᒃ; ᓯᒥᐊᓐ ᒥᑭᖑᐊᖅ, ᑲᑎᒪᔨ 

ᖃᒪᓂ’ᑐᐊᒧᑦ; ᒥᓂᔅᑕ ᐹᓪ ᖁᐊᓴ, ᑲᑎᒪᔨ ᐊᖑᒧᑦ; 

ᐊᒻᒪᓗ ᔫ ᓴᕕᑲᑖᖅ, ᑲᑎᒪᔨ ᐊᕐᕕᐊᑦ ᓂᒋᐊᓄᑦ; 

  

ᐊᒻᒪ, ᐱᖁᔨᕗᖓ ᐋᓕᒃᓵᓐᑐ ᓴᒻᒧᖅᑐᖅ, ᑲᑎᒪᔨ 

ᑲᖏᖅᖠᓂᐅᑉ ᓂᒋᐊᓄᑦ, ᐊᐃᓴᒃ ᓲᔪᖅ, ᑲᑎᒪᔨ  

ᖁᑦᓯᒃᑐᒧᑦ, ᐊᒻᒪ ᒥᓂᔅᑕ ᔩᓂ ᐅᒡᔪᒃ, ᑲᑎᒪᔨ 

ᓇᑦᑎᓕᖕᒧᑦ; ᑎᒃᑯᐊᖅᑕᐅᓗᑎᒃ 

ᐃᓇᖏᖅᑎᒃᓴᐅᓂᐊᕐᓗᒃ ᑲᑎᒪᔨᕋᓛᖑᓂᐊᖅᑐᓄᑦ; 

 

ᐊᒻᒪᓗ ᐃᒪᐃᒻᒪᑦ, ᐱᖁᔨᕗᖓ 

ᑲᑎᒪᔨᕋᖑᑲᐃᓐᓇᕐᓂᐊᖅᑐᑦ ᐅᓂᒃᓕᐅᕐᓂᐊᖅᐳᑦ 

ᖃᐅᔨᒍᑎᒋᔭᒥᖕᓂᒃ ᐊᑐᓕᖁᔨᓗᑎᒡᓗ ᑲᑎᒪᕕᐅᑉ 

ᐃᓗᐊᓄᑦ ᐅᑭᐊᒃᒥ 2015 ᑲᑎᒪᓕᖅᐸᑕ 

ᒪᓕᒐᓕᐅᖅᑎᑦ ᑲᑎᒪᔨᖏᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ? ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ? ᐊᑭᕋᖅᑐᑦᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. 

 

17. ᓯᕗᓪᓕᖅᐸᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18 ᑲᑎᒪᔾᔪᑎᔅᓴᑎᓐᓂ ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᓐᓂᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᐃᓱᒪᔅᓴᖅᓯᐅᕈᑎᖃᓪᓗᑎᒃ, ᒪᓕᒐᒃᓴᖅ 2, 

ᐊᒻᒪᓗᒃᑕᐅᖅ ᒪᓕᒐᒃᓴᖅ 3, ᒥᔅᑕ ᐋᑯᐊᖅ 

ᐃᒃᓯᕙᐅᑕᐅᓂᐊᕐᓗᓂ. 

 

ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂᒃ 20-ᒥᓂᔅᑕ 

ᕿᑲᑲᐃᓐᓈᔪᓐᓂᐊᖅᐳᒍᑦ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 14:51ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᖅᑐᑎᒃ 15:26ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ)(ᑐᓵᔨᑎᒍᑦ): ᖁᔭᓐᓇᒦ. 

ᐅᓐᓄᓴᒃᑯᑦ, ᐃᓄᐃᓪᓗ, ᑕᓚᕖᓴᖅᑐᐃᓪᓗ. ᒫᓐᓇ 

ᑲᑎᒪᓂᖅ ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᑦᑐᒍᑦ, ᒪᓕᖓᒃᓴᖅ 2 

ᐊᒻᒪᓗ 3. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ. ᒥᔅᑕ 

ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐱᒋᐊᕐᕕᒋᔪᒪᓂᐊᖅᑐᒍ ᕿᒥᕐᕈᓇᓪᓗᑕ 

ᐊᑐᕈᒫᖅᑐᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. 

ᐱᔭᕇᖅᐸᑦ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ 

ᐱᓕᕆᕕᖓ ᐱᓂᐊᖅᐸᕗᑦ ᐊᒻᒪᓗᒃᑕᐅᖅ ᓄᓇᕗᑦᒥ 

ᓯᓚᑦᑐᖅᓴᕐᕕᒃ ᐱᔭᕇᖅᐸᑦ ᐱᕕᖃᒻᒥᒍᑦᑕ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐱᓕᕆᕕᖓᓐ ᕿᒥᕐᕈᓇᓐᓂᐊᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᓐᓇ ᑲᔪᓯᓗᑕ ᕿᒥᕐᕈᓇᓐᓂᕆᔭᕗᑦ 

ᐊᑐᕈᒫᖅᑕᖏᓐᓂᒃ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 

ᒥᔅᑕ ᐲᑕᓴᓐ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓱᖅᑏ, 

ᐊᑏᖑᑯᐊ ᐃᓯᖅᑎᓚᐅᒃᑭᓐ. 

 

ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᑭᒃᑰᒻᒪᖔᑕ 

ᐱᖃᑎᒋᔭᑎᑦ ᑕᐃᓐᖑᐊᑕᒃᑭᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᑖᓐᓇ ᑐᖏᓕᕋ ᑯᕇᔅ 

ᑖᖅᓯ, ᐊᒻᒪᓗᒃᑕᐅᖅ ᓴᐅᒥᓐᓂ ᐋᓐᑐᕆᐊ ᕖᑦᓵᕐᓂ 

ᓴᐅᓐ, ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᑦᑎᑦᑎᔨ, 

ᐊᑐᐊᒐᓕᕆᓂᕐᒧᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᐱᒋᐊᓚᐅᖏᓂᑦᑎᓐᓂ 

ᑲᑎᒪᑐᐃᓐᓇᕐᓗᑕ. ᐃᒃᓯᕙᐅᑕᐅᓂᕋ ᐊᑐᕐᓗᒍ 

ᐅᖃᐅᓯᒃᓴᖃᕋᒪ. 

 

ᖁᔭᓐᓇᒦᒃ, ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ 

ᕿᒥᕐᕈᓇᓪᓗᑕ 2014-2015 ᐊᑐᕈᒫᖅᑐᓂᒃ  

ᐊᐅᓚᔾᔪᑎᓄᑦ ᐃᒪᓐᓇᐃᑦᑐᓂᒃ ᐅᖃᐅᓯᖄᔾᔪᒍᒪᒐᒪ. 

ᐅᓪᓗᑐᐃᓐᓇᐅᑎᓪᓗᒍ ᑲᑎᒪᑐᐃᓐᓇᑎᓪᓗᑕ 

ᐱᓂᐊᕐᓂᐅᓚᐅᖅᑐᒥᒃ. 

 

ᑲᑎᒪᑐᐃᓐᓇᑎᓪᓗᑕ ᕿᒥᕐᕈᓇᒃᖣᑎᒍ ᐊᐅᓚᔾᔪᑎᓄᑦ 

ᐊᑐᕈᒫᖅᑕᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ. 

ᐊᕐᕕᐊᑉ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ 

ᐊᐱᖅᓱᕈᓐᓇᐃᓕᑎᑕᐅᓚᐅᕐᒪᑦ ᐃᒃᓯᕙᐅᑕᕐᒧᑦ, 

ᐊᐱᕆᑎᓪᓗᒍ ᒥᓂᔅᑕᒧᑦ ᑖᓐᓇ 

ᐊᑐᑦᑎᐊᕋᓗᐊᕐᒪᖔᑦ ᓯᓚᑐᔫᓗᑎᒃ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ. ᑕᐃᒃᓱᒪᓂᐅᑎᓪᓗᒍ 

ᑲᑎᒪᔨᐅᖃᑕᐅᔪᖅ ᐊᕐᕕᐊᑉ ᓂᒋᐊᓄᑦ ᒥᓂᔅᑕᒥᒃ 

ᐊᐱᖅᓱᑲᓐᓂᖁᔭᐅᔪᓐᓃᓚᐅᕐᒪᑦ ᐃᓱᒪᒋᔭᖓᓂᒃ 

ᐱᔪᒪᓪᓗᓂ. ᑖᓐᓇ ᕿᒥᕐᕈᓇᒃᖣᒍ ᑐᖑᔪᖅᑐᑦ 

ᑎᑎᕋᖅᑕᐅᑲᓐᓂᖅᓯᒪᖏᑦᑐᖅ ᑲᑎᒪᔾᔪᑎᕕᓂᖅ. 

 

ᑖᓐᓇᒎᖅ ᐊᐱᖅᑯᑎᐅᔪᓐᓇᖅᑐᕕᓂᐅᒐᓗᐊᖅ. 

ᐱᔾᔪᑎᖃᓚᐅᕐᒪᑦ ᒐᕙᒪᒃᑯᑦ ᐊᑐᑦᑎᐊᕋᓗᐊᕐᒪᖔᑕ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᑖᓐᓇ ᒪᓕᒐᕐᓂ 

ᓯᖁᒥᑦᑎᖏᑦᑐᓂᒃ ᐊᐱᖅᓲᑎᑦᑎᐊᕙᒃ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᖃᑦᑎᓪᓗᑕ 

ᐊᑐᖅᑕᐅᔪᒫᖅᑐᓂᒃ ᐱᓕᕆᕕᓐᓄᑦ. ᑕᕝᕙᓂ ᒥᓂᔅᑕ 

ᐊᐱᕆᔭᐅᓚᐅᖏᒻᒪᑦ ᐃᓱᒪᒋᔭᒥᓂᒃ 

ᓂᓪᓕᐅᑎᖃᖁᔭᐅᓗᓂ ᐅᕝᕙᓘᓐᓃᑦ ᐃᓱᒪᒋᔭᖓᓂᒃ 

ᒪᓕᒐᖅᑎᒍᑦ ᒪᓕᓪᓗᓂ ᑭᐅᖁᔭᐅᓪᓗᓂ 

ᐱᓚᐅᖏᒃᖣᓂ. 

 

ᐃᒃᓯᕙᐅᑕᖅ ᒪᒥᐊᑉᐳᖅ ᑕᒻᒪᓚᐅᕐᒪᑕ ᐊᒻᒪᓗᒃᑕᐅᖅ 

ᐱᕕᒃᓴᖃᕈᒪᓪᓗᑎᒃ, ᖁᕕᐊᓱᒃᑐᑦ ᐱᕕᖃᒻᒪᑕ 

ᓇᓗᓇᐃᖅᓯᔪᓐᓇᖅᑐᑎᒃ. 

 

ᑭᓯᐊᓂᓕ ᒪᓕᒐᓕᐅᖅᑎᓕᒫᑦ ᒥᓂᔅᑕᐅᔪᓪᓗ 

ᐊᐱᕆᔭᐅᔪᑦ ᐅᖃᑦᑎᐊᖃᑦᑕᖁᓪᓗᒋᑦ ᐊᐱᖅᑯᑎᓂᒃ 

ᑭᒡᒍᓯᓂᓪᓗ ᓇᓗᓇᐃᖅᑎᐊᖅᓯᓇᓱᖃᑦᑕᕐᓗᑎᒃ 

ᑲᑎᒪᓂᕆᔭᕗᑦ ᐊᐅᓚᓂᖃᑦᑎᐊᕐᓂᐊᕐᒪᑦ. 

ᖁᔭᓐᓇᒦᒃ.  

 

ᑲᑎᒪᔩᑦ, ᒪᑉᐱᒐᖅ C-7-ᒧᐊᕐᓗᓯ ᑮᓇᐅᔭᓕᕆᔨᒃᑯᑦ. 

ᐊᐱᖅᑯᑎᔅᓴᖅᑕᖃᑉᐹ ᒪᑉᐱᒐᖅ C-7-ᒥ, 

ᑮᓇᐅᔭᓕᕆᔨᒃᑯᑦ? 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᔅᓴᔅᓯ ᐸᕐᓇᐅᑎᖓᓂ ᒪᑉᐱᒐᖅ 23  

ᐃᓚᖓᓂ ᑐᕌᒐᔅᓴᕆᒻᒪᒍ ᓯᕗᓪᓕᐅᔾᔭᐅᓯᒪᔪᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ. ᒫᓐᓇᕋᑖᖑᓚᐅᖅᑐᖅ 

ᐊᓯᔾᔨᕋᑖᓚᐅᕐᒪᑦ ᒪᓕᒐᖅ ᑕᐃᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᕆᔭᐅᔪᖅ. ᑖᒃᑯᐊ 

ᐋᖅᑭᒋᐊᕈᑏᑦ ᐃᓱᒪᒋᓗᒋᑦ ᐅᖃᕈᓐᓇᕐᒪᖔᖅᐱᑦ 

ᑭᓲᒻᒪᖔᑕ ᓯᕗᓪᓕᐅᔾᔭᐅᓯᒪᔪᑦ ᐊᑐᐊᒐᓕᕆᓂᕐᒧᑦ 

ᓈᓴᐅᑎᖏᑎᒎᕐᓗᒋᓪᓗ ᑕᐃᒃᑯᐊ ᓯᕗᓪᓕᐅᑎᓯᒪᔭᓯ. 

ᑭᓱᒥᒃ ᐊᑐᕐᒪᖔᑦᓯ 

ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᑦᑎᓪᓗᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ, 

ᐃᒃᓯᕙᐅᑖᖅ, ᑖᒃᑯᐊ ᒪᓕᒋᐊᖃᕋᑦᑎᒍ ᓄᓇᕘᒥ 

ᓄᓇᑖᕈᑏᑦ ᐊᖏᕈᑎᖏᑦ ᓄᓇᑖᖃᑕᐅᓯᒪᔪᑦ 

ᑕᐃᒃᑯᐊ ᓯᕗᓪᓕᐅᔾᔭᐅᓯᒪᒐᔭᖅᖣᑎᒃ 

ᐃᖅᑲᓇᐃᔭᖅᑎᑖᕆᔭᐅᓇᓱᓪᓗᑎᒃ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᑦ ᓄᖅᑲᑦᑎᑕᐅᑉᐸᑕ 

ᓯᕗᓪᓕᐅᔾᔭᐅᓯᒪᔪᑦ ᐱᖃᓯᐅᔾᔭᐅᒐᔭᖅᑐᑎᒃ. ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᒐᔭᕋᕕᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᑎᓪᓗᑎᑦ. ᑕᐃᒪᓐᓇ 

ᐱᔭᐅᒐᔭᖅᑐᑎᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᓐ ᒥᓂᔅᑖ. 

ᐊᐱᖅᓱᑲᓐᓂᐊᕐᔪᒍᒪᔪᖓ ᒪᓕᒐᖅᑕᖃᒻᒪᖔᑦ 

ᐅᑭᐅᖅᑕᖅᑐᒦᓲᔭᕐᓂᑯᓄᑦ ᒪᓕᓪᓗᒋᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᒐᕙᒪᒃᑯᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᖕᓇᑲᖅ 

ᐊᐱᖅᓲᑎᖃᕋᕕᑦ ᓯᕕᑐᔪᒥ ᐅᑭᐅᖅᑕᖅᑐᒦᓕᕈᓂ 

ᓄᓇᕗᒻᒦᓯᒪᓗᓂ ᑕᖅᑭᓄᑦ 12-ᓄᑦ 

ᐱᖓᔪᒋᔭᐅᓕᕋᔭᖅᑐᖅ  

ᐃᖅᑲᓇᐃᔭᖅᑎᑖᕆᔭᐅᓇᓱᒃᑐᑦ ᓄᓇᕗᑦ 

ᒐᕙᒪᖓᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᖅᑭᖅ 12 ᑖᓐᓇ ᓯᕕᑭᑦᑐᕈᓘᒻᒪᑦ 

ᓄᓇᕗᒻᒦᓂᐊᕐᓗᓂ ᓯᕕᑐᔪᒃᑯᑦ 

ᓄᓇᕗᒻᒦᑦᓲᔭᕐᓂᕋᖅᑕᐅᔪᓐᓇᓂᐊᖅᑎᓪᓗᒍ. ᑕᐃᒪ 

ᑐᑭᖃᑉᐹ ᑕᒫᓂ ᕿᓚᕐᒥᐅᓂᖅᓴᖅ 

ᓄᓇᕗᒻᒦᖃᑦᑕᓂᐊᕐᕋᓱᒋᓪᓗᑎᒍ ᓂᕆᐅᒋᓕᕋᑦᑎᒍ. 

 

ᑕᐃᒃᑯᐊᓕᑭᐊᖅ ᐊᕐᓇᐃᑦ ᑎᒥᒥᒍᑦ ᐊᔪᕈᑎᖃᑦᑐᑦ 

ᓇᓃᑉᐸᓪᓕ ᐃᖅᑲᓇᐃᔭᖅᑎᑖᕆᔭᐅᓂᐊᖅᑎᓪᓗᒋᑦ 

ᐊᑐᐊᒐᖏᓐᓂ, ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᑐᐊᒐᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᐅᔾᔭᐅᓯᒪᖏᑎᐊᖅᑐᑦ 

ᐊᕐᓇᐃᓪᓗ ᓱᕈᓰᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᓚᐅᖅᓯᒪᔭᕋᓗᐊᕋ ᒪᓕᒐᓕᐅᕐᕕᒻᒥ. ᑖᒃᑯᐊ 

ᑐᕌᒐᔅᓴᖏᓐᓂᒃ ᐅᖃᖅᓯᒪᒻᒪᑦ ᐱᓕᕆᕕᔅᓯᒎᖅ 

ᓯᕗᒧᐊᑦᑎᑦᑎᔨᐅᒻᒪᑕ, ᑐᑭᒧᐊᑦᑎᑦᑎᔨᐅᓪᓗᓯ 

ᓯᕗᒃᑲᑕᖅᑎᐅᒻᒪᑕᐃᓛᒃ ᐃᓄᐃᑦ ᐱᐅᓯᖏᑦᑕ 

ᐱᖅᑯᓯᑦᑎᐊᕙᖏᓐᓂᒃ. ᐃᒻᒪᖄ ᐆᑦᑑᑎᖃᕈᓐᓇᖅᐲᑦ 

ᖃᓄᖅ ᑖᒃᑯᐊ ᐃᓄᐃᑦ ᐃᓕᖅᑯᓯᖏᑕ 

ᐱᐅᓯᑦᑎᐊᕙᖏᑦ ᐊᑐᖅᑕᐅᓂᐊᖅᑎᓪᓗᒋᑦ 

ᐃᖅᑲᓇᐃᔭᕐᕕᓯᓐᓂ ᐊᑐᖅᑕᐅᓂᐊᖅᑎᓪᓗᒋᑦ 

ᐆᑦᑑᑎᒋᓗᒍ ᓲᕐᓗ ᐃᓂᖅᑎᕆᓂᐊᖅᑎᓪᓗᓯ 

ᐃᖅᑲᓇᐃᔭᕐᕕᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᖕᓇᑲᖅ  

ᐊᐱᖅᓱᕋᕕᓐ. ᐱᓕᕆᕕᕗᑦ ᑮᓇᐅᔭᓕᕆᔨᒃᑯᓐᓂ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᓗ ᑲᒪᔨᖃᑦᑐᒍᑦ 

ᑖᒃᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᓐ. 

ᓇᓗᓇᐃᒃᑲᓐᓂᓚᐅᕆᑦ ᓇᓕᐊᓐᓂᒃ 

ᐅᐅᓯᖃᒻᒪᖔᖅᐱᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᐅᑕᒫᖅᓯᐅᑎᖏᓐᓄᑦ 

ᐱᓕᕆᕕᑦᑕ ᐅᖃᐅᓯᖃᕐᓂᐊᖅᑎᓪᓗᒍ ᑖᓐᓇ 

ᑐᖏᓕᕋ ᐅᖃᖁᓂᐊᖅᑕᕋ, ᐃᓛᒃ ᑭᐅᖁᓂᐊᖅᑕᕋ 

ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. 

ᐱᓕᕆᕕᑦᑕ ᐃᖅᑲᓇᐃᔮᖅᑏᑦ 

ᐱᓕᕆᖃᑎᒋᔭᐅᓂᖏᓐᓄᑦ ᐊᒻᒪ ᐃᖅᑲᓇᐃᔭᖅᑎᖏᑦ 

ᖃᐅᔨᓴᖅᑕᐅᓂᖏᓐᓄᑦ ᑖᒃᑯᐊ ᐱᓕᕆᕕᖃᒻᒥᒐᑦᑕ 

ᐃᖅᑲᓇᐃᔭᕐᕕᑎᓐᓂ ᐊᑦᑕᓇᕐᔭᐃᖅᓯᒪᓂᕐᒧᑦ 

ᐱᓕᕆᔨᐅᖃᑦᑕᖅᑐᓂᒃ. ᖃᐅᔨᒪᔪᔅᓴᐅᔪᓯ ᑖᒃᑯᐊ 

ᑲᒪᔨᐅᖃᑦᑕᒥᒻᒪᑕ ᑕᐃᒃᑯᓂᖓ 

ᐃᖅᑲᓇᐃᔭᖅᓲᔭᖃᑦᑕᖅᑐᓂᒃ 

ᑐᓐᓂᖅᑯᓯᐊᖅᑎᑦᑎᓂᕐᒥᒃ. ᒫᓐᓇ 

ᐱᓇᓱᐊᕈᓯᕆᕋᑖᖅᑕᑎᓐᓂ ᐃᑲᔪᖃᑦᑕᕐᒪᑕ 

ᐱᓕᕆᕕᓐᓂᒃ. ᐃᓄᐃᑦ ᐃᓕᖅᑯᓯᖏᑕ 

ᐱᖅᑯᓯᑦᑎᐊᕙᒋᔭᖏᓐᓂᒃ ᐊᒻᒪᓗᒃᑕᐅᖅ ᑕᐃᒃᑯᓂᖓ 

ᐃᒻᒥᒧᑦ ᑐᕌᖓᔪᓂᒃ ᐱᔾᔪᑎᐅᔪᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐ. 

ᐊᐱᖅᑯᑎᒋᔪᒪᓂᐊᓕᖅᑕᕋ ᖃᓄᕐᓕ 

ᐱᓕᕆᖃᑎᒌᒻᒪᑕ ᐱᓕᕆᕕᓯ ᐊᒻᒪᓗᒃᑕᐅᖅ 

ᓄᓇᕗᑦᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐊᖕᓇᑲᖅ 

ᐊᐱᖅᓱᕋᕕᑦ. ᐃᒃᓯᕙᐅᑖᖅ, ᖃᐅᔨᒪᔭᒃᑯᓪᓕ 

ᐱᓕᕆᖃᑎᒌᓐᓂᕆᔭᖓᓐ ᒐᕙᒪᒃᑯᑦ ᓄᓇᕘᑦ 

ᐱᓕᕆᕕᑦᑎᓐᓃᓛᒃ ᑮᓇᐅᔭᓕᕆᔨᒃᑯᑦ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦᑐᑦ. 

ᑲᑎᒪᖃᑎᒋᕙᑦᑕᕗᑦ ᐊᑯᓚᐃᑦᑐᒃᑯᑦ ᑕᐃᒃᑯᐊ 

ᑲᑐᔾᔨᖃᑎᒌᑦ. ᐅᕙᖓ ᒥᓂᔅᑕᐅᑎᓪᓗᖓ 

ᑕᐃᒪᓐᓇᐃᑦᑐᓕᕆᔨᐅᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᓐᖓ. ᐱᔾᔪᑎᒋᓪᓗᒍ 

ᑲᑐᔾᔨᖃᑎᒌᒎᑦ ᐃᖅᑲᓇᐃᔭᖅᑎᓄᑦ ᐱᔾᔪᑎᒋᓪᓗᒍ 

ᑖᒃᑯᐊ ᓴᖅᑭᑕᐅᓯᒪᓕᕆᕚᓐ ᑕᐃᒃᑯᓇᓐᖓᑦ 

ᐊᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑮᓇᐅᔭᓕᕆᔨᒃᑯᑦ ᐊᒻᒪᓗᒃᑕᐅᖅ 

ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑎᓄᑦ 

ᐅᖃᐅᓯᖃᖃᑦᑕᖅᓯᒪᓕᕐᒥᔪᑦ 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐ. ᖃᓄᐃᑦᑐᓂᒃ 

ᐃᓱᒫᓘᑎᓂᒃ ᓴᖅᑭᑦᑎᓚᐅᖅᐸᑦ ᑕᐃᒃᑯᓄᖓ 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ ᐱᓪᓗᒋᑦ? 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒫᓘᑎᖃᓗᐊᖅᑰᓚᐅᖏᑦᑐᑦ 

ᑕᐃᒪᐃᑦᑐᒧᑦ. ᐅᖃᖃᑎᒌᖏᓐᓇᖅᑐᑦ 

ᑮᓇᐅᔭᓕᕆᔨᒃᑯᓐ ᐊᒻᒪᓗᒃᑕᐅᖅ ᑲᑐᔾᔨᖃᑎᒌᖑᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᔅᓴᔅᓯ ᐸᕐᓇᐅᑎᖏᓐᓂ 24-ᒥ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ, ᖃᓄᐃᑦᑐᓂᒃ 

ᓇᐅᑦᑎᖅᓱᐃᔨᑕᖃᑉᐸ ᐱᑕᖃᓐᓂᖅᐸ ᑕᐃᒃᑯᐊ 

ᓯᓚᑖᓃᓐᖔᖅᑐᓂᒃ ᒐᕙᒪᒃᑯᑦ ᐅᕝᕙᓘᓐᓃᑦ BBDC-

ᑯᑦ ᐅᕝᕙᓘᓐᓃᑦ ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑮᓇᐅᔭᖁᑎᖏᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᑮᓇᐅᔭᑎᒍᑦ 

ᓇᐅᑦᓯᖅᑐᐃᔨᖃᖏᒻᒪᑕ ᑮᓇᐅᔭᖃᑦᑎᑦᑎᓂᕐᒧᑦ 

ᐊᖏᖃᑎᒋᒍᑎᖃᑦᑐᑦ ᑮᓇᐅᔭᓕᕆᔨᒃᑯᑦ 

ᐊᒻᒪᓗᒃᑕᐅᖅ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᑦ 

ᓲᕐᓗ ᓄᓇᕗᑦᒧ ᐳᓚᕋᖅᑐᓕᕆᔨᒃᑯᓐᓄᑦ 

ᐊᖏᖃᑎᒌᒍᑎᖃᖃᑦᑕᖅᑐᑦ ᑮᓇᐅᔭᖃᑦᑎᑦᑎᓂᕐᒧᑦ 

ᐊᒻᒪᓗ ᒪᓕᒐᖃᐅᕆᓪᓗᑎᒃ ᑖᒃᑯᐊ ᐊᖏᕈᑎᐅᔪᑦ 

ᒪᓕᒐᖃᑦᑎᑎᓪᓗᑎᒃ. ᑕᐃᒃᑯᐊ ᑎᒍᓯᔪᓐ ᑮᓇᐅᔭᓂᒃ 

ᐅᓂᒃᑳᓕᐅᖃᑦᑕᖁᓪᓗᒋᑦ ᑮᓇᐅᔭᓕᕆᔾᔪᑎᓂᓪᓗ 

ᑐᓂᓯᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐅᓚᑦᑎᑎᐊᖏᑐᖃᖃᑦᑕᖅᓯᒪᕚ 

ᐱᓕᕆᕕᓯ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᕕᕗᑦ ᑮᓇᐅᔭᓂᒃ ᑐᓂᓯᓯᒪᑉᐸᑦ 

ᐊᖏᖃᑎᒌᒍᑎᖃᕐᓗᑎᒃ 

ᓯᓚᖅᑲᑎᑦᑎᓐᓃᓐᖔᖅᑐᓂᒃ, ᖃᐅᔨᒍᑎᒃ ᑕᐃᒪ 

ᐃᓱᒫᓘᑎᔅᓴᓂᒃ ᐱᔾᔪᑎᐅᔪᓂᑦ 

ᖃᐅᔨᒃᑲᐃᖃᑦᑕᖁᔨᓪᓗᑎᒃ ᕿᒥᕐᕈᓇᖁᔨᔪᓐᓇᖅᑐᑦ 

ᐱᓕᕆᕕᑦᑕ ᐃᓗᐊᒎᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅ ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐱᓕᕆᕕᐅᔪᖅ ᓴᖅᑭᖅᑕᐅᓐᓂᖏᑉᐸᑦ 

ᑕᖅᑲᒃᑯᓄᖓ ᓴᖅᑭᖅᑕᐅᓐᓂᖅᐸᑦ ᐃᑉᐱᒍᓱᑉᐱᓰ 

ᐱᓕᕆᕕᓯ ᑕᐃᑲᓂ ᓂᓪᓕᕝᕕᔅᓴᖃᕋᔭᕆᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᖅᑳᓐᖓᑦ ᐅᖃᐅᓯᑐᐃᓐᓇᒃᑯᑦ 

ᑐᓴᖅᑕᕗᑦ ᓱᒋᐊᖅᑕᐃᓐᓈᓗᒋᖃᑦᑕᕐᓂᕈᒃᑭᑦ 

ᐱᔭᔅᓴᖃᕐᓂᓴᕐᔪᐊᒻᒪᕆᐊᓘᒐᔭᖅᑐᒍᑦ 

ᑮᓇᐅᔭᓕᕆᔨᒃᑰᓪᓗᑕ. ᐃᓄᑐᐃᓐᓇᖅ, ᑭᓇᑐᐃᓐᓇᖅ 

ᑕᖅᑳᓂ ᐃᓱᒫᓘᑎᖃᖅᑲᑦ ᓇᒻᒥᓂᖅ 

ᑮᓇᐅᔭᓕᕆᔨᒃᑯᓐᓄᑦ ᐅᖃᕆᐊᖅᑐᕆᐊᓕᒃ 

ᖃᐅᔨᒪᔭᖃᕈᓂ ᑭᑐᐃᓐᓇᕐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᓕ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ, 

ᐃᖅᑲᓇᐃᔭᖅᑎᓕᕆᓂᕐᒧᓪᓗ, ᖃᓄᖅ 

ᐃᖅᑲᓇᐃᔭᖅᑎᑖᕋᓱᐊᖅᐸᑉᐱᓯ ᓄᓇᕗᒻᒥ 

ᐊᑎᖃᖃᑕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᐱᖃᕈᓐᓃᑲᐃᓐᓇᕈᑎᕗᑦ 

ᐱᓲᑯᓘᒻᒪᑦ. ᑭᐅᑐᐃᓐᓇᓕᕐᓚᖓᐃ. ᐃᓛᓐᓂᒃᑯᑦ 

ᓄᑭᓪᓚᐅᑎᓖᑦ ᒪᑯᐊ ᐱᑲᒻᒪᓲᕈᓘᒥᒻᒪᑕ. 

 

ᑕᕝᕙᓂᓕ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑏᑦ 

ᐱᖁᔭᖓᓂ, ᑕᐃᒪᓐᖓᓂᑦ ᓯᑎᐱᕆᒥᓂᑦ 

ᐱᔭᔅᓴᓕᕕᔾᔪᐊᕌᓘᓯᒪᔪᒍᑦ ᐅᕙᓂ ᑮᓇᐅᔭᓕᕆᔨᒃᑯᑦ 

ᐱᓕᕆᐊᖃᖅᓯᒪᒻᒪᑕ ᐃᖅᑲᓇᐃᔭᖅᑎᓕᕆᓂᕐᒧᑦ 

ᐸᕐᓇᐅᑎᒋᓂᐊᖅᑕᑎᓐᓂᑦ. ᑕᐃᒪ ᐃᓕᓴᑎᑦᑎᓂᖅ 

ᐊᑎᖃᖃᑕᐅᔪᓂᑦ ᓄᓇᕗᒻᒧᑦ ᓄᓇᑖᕐᓂᐅᓯᒪᔪᒧᑦ 

ᓇᓗᓇᐃᖅᑐᐃᓗᑕᓗ ᐃᓕᓐᓂᐊᖅᑎᓂᒃ ᑲᑐᔾᔨᓗᑎᒃ 

ᑯᐊᐸᑎᑐᑦ ᐃᓕᓐᓂᐊᖅᑎᑕᐅᖃᑦᑕᕈᓐᓇᕋᔭᕐᒪᖔᑕ 

ᖁᑦᑎᓂᖅᓴᒥᑦ ᐃᓕᓴᔭᒥᓂᒃ ᐱᔭᕇᓚᐅᖅᑎᓪᓗᒋᑦ 

ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᐱᔭᕇᓚᐅᖅᑎᓪᓗᒋᑦ  

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕋᔭᕐᖓᑕ ᐊᒻᒪᑦᑕᐅᖅ 

ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᔪᖃᓕᕋᐃᒻᒪᑦ 

ᐅᐸᑦᑎᑦᑎᖃᑦᑕᓲᖑᒻᒥᔪᒍᑦ, ᐃᓅᓯᓕᒫᒧᑦ 

ᐃᖅᑲᓇᐃᔮᒧᑦ ᓂᕈᐊᕈᓐᓇᖅᑎᑦᑎᒐᓱᐊᖃᑦᑕᖅᑐᑕ. 

 

ᐊᒻᒪᓗ ᑭᒃᑯᓕᒫᑦᑎᐊᑦ ᐱᒍᒪᔪᐃᑦ 

ᐊᑐᐃᓐᓇᖃᖅᑎᒐᓱᐊᖅᐸᑦᑕᕗᑦ ᐃᓕᓴᔭᖅᑐᕐᕕᔅᓴᓂᑦ 

ᐊᒻᒪᓗ ᓇᐃᓈᖅᓯᒪᓂᖅᓴᓂᓪᓗ ᐃᓕᓐᓂᐊᕋᔅᓴᓂᒃ 

ᒪᕐᕉᓐᓄᑦ, ᐱᖓᓱᓄᑦ ᐱᓇᓱᐊᕈᓯᕐᓄᑦ 

ᐊᑐᕋᔅᓴᐅᔪᓂᒃ, ᐊᒻᒪᑦᑕᐅᖅ ᐃᖅᑲᓇᐃᔮᖃᕇᖅᑐᓄᑦ 

ᐃᖅᑲᓇᐃᔮᖏᑕ ᖃᐅᔨᓴᖅᑕᐅᒍᑎᖏᓐᓂᑦ 

ᖄᖓᒍᑯᓐᓂᖅ ᐃᓕᓴᒋᐊᖃᓐᖏᒃᑲᓗᐊᕐᒪᖔᑕ 

ᖃᐅᔨᒪᔾᔪᑕᐅᔪᓂᑦ. ᑕᐃᒪᐃᑦᑐᓂᒃ 

ᐊᒥᓱᑲᓪᓚᕈᓗᓐᓂᑦ ᐱᖃᑦᑕᖅᑐᒍᑦ 

ᑲᔪᖏᖅᓴᐃᔾᔪᑎᓂᑦ ᓄᓇᕗᒻᒥ ᓄᓇᑖᕐᓂᐅᓯᒪᔪᓂᑦ 

ᐊᑎᖃᖃᑕᐅᔪᓂᑦ ᐃᖅᑲᓇᐃᔭᓕᖁᔨᓪᓗᑕ, ᑕᐃᒪ 

ᖃᐅᔨᒪᒋᐊᓖᑦ ᑭᓯᐊᓂ ᐊᑎᓕᐅᖃᑦᑕᖏᒃᑯᕕᑦ 

ᐃᓕᓐᓂᐊᕐᓂᐅᓴᔪᓄᑦ ᐃᓕᑉᐸᓕᐊᔾᔮᖏᒻᒥᒐᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑕᐃᒪᓕ 

ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᑕ 

ᐊᑐᐊᒐᖏᓐᓂᑦ ᐊᐱᖅᑯᑎᖃᕈᒪᔪᖓ. ᖃᓄᖅ 

ᑮᓇᐅᔭᓕᕆᔨᒃᑯᑦ ᐱᖃᑕᐅᓂᖃᖃᑦᑕᖅᑲᑦ 

ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᓐᓄᑦ 

ᓴᓂᕐᕙᐃᔪᖃᕋᓱᓕᕋᐃᒻᒪᑦ ᑮᓇᐅᔭᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᓃᖃᑕᐅᕙᒃᑲᓗᐊᖅᑐᒍᑦ 

ᑭᓯᐊᓂ ᑕᐃᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᑲᒪᒋᔭᐅᖃᑦᑕᕐᖓᑕ ᐃᓪᓗᑖᖑᓂᐊᖅᑐᐃᑦ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᑕᓴᓐ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏᓐᓄᑦ 

ᐊᑐᐊᒐᕐᒥ ᐊᐱᖅᑯᑎᔅᓴᖃᖅᑐᖓ ᐱᔾᔪᑎᒋᓪᓗᒍ  

ᑕᕝᕙᓃᖃᑕᐅᒻᒪᑦ. ᑕᕝᕙᓂ ᐸᕐᓇᐅᑎᔅᓯᓐᓂ, 

ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᔅᓯᓐᓂ ᐅᖃᖅᓯᒪᒻᒪᑦ 

ᓄᓇᕗᒻᒥᒎᖅ ᐃᓪᓗᓕᕆᔨᕐᔪᐊᒃᑯᓐᓂ 

ᐱᓕᕆᖃᑎᖃᓲᑦ ᐊᑐᐊᒐᖏᓐᓂᑦ 

ᐊᓯᔾᔨᖅᑕᐅᔪᖃᕆᐊᖃᓕᕋᐃᒻᒪᑦ. ᑕᐃᒪᐃᓕᖓᒻᒪᑕ 

ᐊᐱᕆᓕᕋᑖᖅᑯᖓ, ᖃᓄᖅ ᐊᓯᔾᔩᓂᕐᒪᖔᔅᓯ 

ᐊᑐᐊᒐᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᑉᐱᒐᖓᓂᑦ 25-ᖓᓃᑦᑐᖅ. ᒥᓂᔅᑕ ᐲᑕᓴᑦ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᓕᔭᕋᑦᑕᐅᖅ ᒥᓯᔅ ᐊᖕᓇᑲᖅ ᐊᐱᕆᒻᒪᑦ 

ᑖᒃᓱᒥᖓ. ᐊᐱᖅᑯᑎᖃᕐᖓᑦ ᑖᔅᓱᒥᖓ. ᑕᕝᕙᓂ 

ᐸᕐᓇᐅᑎᒃᓯᓐᓃᑦᑐᒐᓗᐊᕐᖏᓛᒃ 

ᐊᑕᐅᓯᐊᑐᐃᓐᓇᖅᑐᑕ ᑲᑎᒪᐅᑎᒋᓯᒪᒐᑦᑎᒍ 

ᐱᒋᐊᓕᑕᐃᓐᓇᕋᑦᑕ ᐸᕐᓇᐅᑎᒋᓯᒪᔭᑦᑎᓐᓂ. 

ᑲᔪᓯᕙᓪᓕᐊᑐᐃᓐᓇᖑᓱᒻᒥᔫᒐᓗᐊᖅ. ᑕᒪᒃᑯᐊᓕ 

ᐃᖅᑲᓇᐃᔭᖅᑏᑦ ᓯᕗᓪᓕᐊᑎᑕᐅᔭᕆᐊᓖᑦ, 

ᐋᖅᑭᑦᑕᐅᕙᑦᑐᑦ ᑲᑐᔾᔨᔪᓄᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᒥᓂᔅᑕ ᖁᔭᓐᓇᒦᒃ, ᑕᐃᒪᐃᓕᐅᕋᕕᑦ. ᑕᐃᓐᓇ 

ᑭᒡᒐᑐᖅᑎ ᑲᑎᒪᔨᓂ ᒥᓂᔅᑕᐅ ᑐᖏᓕᕆᕙᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑐᐃᓐᓇᕐᒧᑦ ᑐᕌᖓᔪᖅ, 

ᐃᖅᑲᓇᐃᔭᖅᑎᑐᐃᓐᓇᖅᐳᑦ ᐃᓚᐅᒐᔭᖅᑐᖅ, 

ᒥᓂᔅᑕᐅᑉ ᑐᖏᓕᕆᖏᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᑐᐃᓐᓇᕐᓚᖓ. ᐅᖃᖅᓯᒪᒻᒥᒻᒪᑦ ᑕᕝᕙᓂ 

ᐱᓕᕆᐊᒃᓴᓄᑦ ᐸᕐᓇᐅᑎᒃᓯᓐᓂ, ᐋᖅᑭᒋᐊᕐᓗᒋᑦ, 

ᕿᒥᕐᕈᐊᕐᓗᒋᑦ ᐃᖅᑲᓇᐃᔭᖅᑎᓂᑦ  

ᑎᓕᓯᓂᐅᖃᑦᑕᖅᑐᑦ ᐱᓕᕆᕕᓐᓄᑦ, ᑖᓐᓇ ᖃᓄᖅ 

ᑐᑭᖃᓪᓚᑦᑖᕐᒪᖔᖅ ᓇᓗᓇᐃᖅᑐᑲᐃᓐᓇᕉ? 

ᐃᖅᑲᓇᐃᔭᖅᑎᒥᑦ ᓇᓕᐊᓐᓂᑐᐃᓐᓇᖅ 

ᐆᑦᑑᑎᖃᕐᓗᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓯᔅ ᐊᖕᓇᑲᖅᑕᐅ ᖁᔭᓐᓇᒦᒃ, ᑕᐃᒫ 

ᐊᐱᕆᒐᕕᑦ. ᐋᓐᓂᐊᑕᐃᓕᓕᕆᔨᒃᑯᑦ ᑖᒃᑯᐊ 

ᐆᑦᑐᑎᒋᔭᒃᓴᐃᑦ. ᐱᔪᓐᓇᐅᑎᒥᒃ 

ᑐᓂᓯᑲᐃᓐᓇᓲᖑᒐᑦᑕ ᓇᒻᒥᓂᖅ ᐋᓐᓂᐊᓲᖅᑎᒥᑦ 

ᐃᖅᑲᓇᐃᔭᖅᑎᑖᕈᓐᓇᑎᑦᑐᑎᒍ 

ᑎᑎᖅᑲᐅᓯᐊᖅᑎᓲᕗᑦ ᐅᕙᓐᓂᒃ. 

 

ᒥᓂᔅᑕᐅᓪᓗᖓ ᐅᖃᐅᔾᔨᓪᓗᖓ ᓱᒍᓐᓇᕐᒪᖔᑕ, 

ᓱᒍᓐᓇᖏᒻᒪᖔᑕᓗ ᐃᖅᑲᓇᐃᔭᖅᑎᑖᕋᓱᒐᐃᒻᒪᑕ 

ᐋᓐᓂᐊᓲᖅᑎᓂᑦ. ᑕᐃᒃᑯᐊ 

ᐅᖃᓕᒫᓪᒪᕆᒍᓐᓇᖏᑕᕋᓗᐊᒃᑲᐃᓛᒃ ᖃᓄᖅ 

ᑎᑎᕋᖅᓯᒪᒪᖔᑕ ᒫᓐᓇ, ᑭᓯᐊᓂ ᐱᔪᓐᓇᑎᑦᑎᔪᑦ 

ᐃᖅᑲᓇᐃᔮᒥ ᐱᒋᐊᓕᕋᑖᕐᓗᓂᐅ 

ᐅᐊᑦᑎᔭᐅᑲᐃᓐᓇᕐᓂᕐᒥᒃ, ᐊᒻᒪ 

ᐅᖃᐅᔾᔭᐅᒋᐊᕈᓐᓇᓂᕐᒥᒃ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᑐᕌᖓᔪᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪ ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᒪᑉᐱᒐᖓᓂᑦ 26 

ᑕᕝᕙᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᑦ 

ᐱᓕᕆᖃᑎᖃᕐᓗᓂ ᑎᒍᒥᐊᖅᑎᐅᖃᑕᐅᔪᓂᒃ 

ᐱᓪᓗᒋᑦ ᐃᓅᓱᒃᑐᐃᑦ ᐊᒻᒪ ᒐᕙᒪᒃᑯᓐᓂ, ᓇᓗᓇᐃᕈ. 

ᑕᒪᒃᑯᐊᓕᑭᐊᖅ ᐃᓅᓱᑦᑐᐃᑦ ᓄᓇᕗᑦᒥ 

ᐊᑎᖃᖃᑕᐅᓐᖏᑦᑐᐃᑦ ᖃᓄᖅ ᐱᓕᕆᐊᖑᒐᔭᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᑦᑕᐅᖅ ᒥᓯᔅ ᐊᖕᓇᑲᖅ ᖁᔭᓐᓇᒦᒃ, 

ᐊᐱᕆᒐᕕᑦ. ᐊᐅᔭᒃᑯᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᑲᐃᓐᓇᐸᑦᑐᒍᑦ ᖁᑦᑎᓂᖅᓴᒥᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᔪᓂᑦ, ᑕᒫᖓ ᖁᑦᑎᓐᓂᓕᓐᓂ 10, ᐊᒻᒪᑦᑕᐅᖅ 

ᓯᓚᑦᑐᓴᕐᕕᒦᑦᑐᓂᑦ, ᐊᐅᔭᐅᓂᖓᓂᑦ 

ᐃᓕᓐᓂᐊᖅᑎᑦᑎᑲᐃᓐᓇᖃᑦᑕᓲᖑᔪᒍᑦ ᒐᕙᒪᒃᑯᑦ 

ᐱᓕᕆᕕᖏᓐᓂ, ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔮᓪᓚᕆᐅᑎᒐᓱᑦᑐᒋᑦ. 

ᐱᓕᕆᐊᒃᓴᖃᖅᑎᑕᐅᑦᑎᐊᖅᑐᑎᑦ 

ᐃᓕᑉᐸᓪᓕᐊᒍᑎᒃᓴᖃᑦᑎᐊᖅᑐᑎᒃ ᑲᔪᓰᓐᓇᕈᑎᒃᓴᓂᑦ 

ᐃᖅᑲᓇᐃᔮᒧᑦ. ᐃᓕᓐᓂᐊᖅᑎᐅᒍᓐᓃᖅᑲᑕ 

ᐃᖅᑲᓇᐃᔭᖅᑎᐅᓕᖅᑲᑕ. 

 

ᓯᕗᓂᒃᓴᒥ ᐅᑎᕈᓐᓇᓛᖅᑐᐃᑦ. ᓯᕗᓪᓕᖅᐹᖓᓂ 

ᐊᕐᕌᒍᖓᓂᑦ, ᐊᐃᑉᐹᓂ ᐊᕐᕌᒍᖓᓂ, ᐱᖓᔪᐊᓂ 

ᐊᕐᕌᒍᖓᓂ ᐃᓕᑉᐸᓪᓕᐊᑎᑕᐅᖃᑦᑕᖅᑐᑎ 

ᐅᑐᖃᑦᑕᕋᐃᒻᒪᑕ, ᐊᒻᒪ ᐃᓕᓴᕕᒻᒥ ᖁᑦᑎᓂᖅᓴᒦᓛᒃ 

ᐃᓕᓴᔭᖓᓂᒃ ᐱᔭᕇᖅᑲᑕ, 

ᐃᖅᑲᓇᐃᔮᖅᑖᕈᓐᓇᖅᑕᐅᑎᒋᒐᔭᕐᖓᑕ 

ᐃᖅᑲᓇᐃᔭᓚᐅᖅᓯᒪᓗᑎ. 

 

ᐃᓕᓐᓂᐊᖅᑎᖁᑎᖃᓲᖑᒻᒥᔪᒍᑦᑕᐅᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕆᐊᓚᕿᔪᓂ ᐃᓕᓴᔭᒥᓂᒃ ᐱᔭᕇᕋᐃᒻᒪᑕ 

ᓯᓚᑦᑐᓴᕐᕕᒥᓪᓘᓐᓃᑦ ᐱᔭᕇᕋᐃᒻᒪᑕ. ᑕᐃᒫᒃ 

ᐱᓕᒻᒪᓴᖅᑎᑏᓐᓇᖃᑦᑕᓲᖑᔪᒍ. 

ᑭᓱᓕᕆᔨᕈᕈᒪᑐᐃᓐᓇᓂᖅᑲᓘᓐᓃᑦ 

ᓇᓗᓇᐃᖅᓯᒪᑦᑕᐅᑎᒋᓗᓂᐅᒃ 

ᐃᓕᑦᑎᐸᓪᓕᐊᒍᓐᓇᕋᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᔭᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪ 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᓐ ᑖᓐᓇ 

ᑐᓴᕈᒥᓇᕕᐅᑎᒃᐋᑑᔮᖅᑐᓐ ᑭᓯᐊᓂ ᒥᔅᑕ ᕼᐃᒃᔅ 

ᐅᖃᐅᓯᕆᓯᒪᖕᒥᒻᒪᒍ ᑕᐃᒪᐃᑦᑐᓂᒃ 

ᐊᓐᓂᐊᓯᐅᑎᕈᕆᐅᓴᔪᖃᑦᑕᖅᑰᖅ ᐊᐅᔭᒃᑯᑦᓗ 

ᒐᕙᒪᓕᕆᔨᒃᑯᓐᓂ ᐃᖅᑲᓇᐃᔭᑲᐃᓐᓇᑕᖅᑯᖅ 

ᐊᓪᓚᑦᕕᖓᓃᑐᐃᓐᓇᑐᓂᒃ ᑕᒪᑯᐊ 

ᐃᖅᑲᓇᐃᔭᑲᐃᓐᓇᕐᕕᐅᑲᐃᓐᓇᕈᓐᓇᖃᑦᑕᖅᑐᑦ 

ᐃᓕᓴᔭᖓᓄᑦ ᑐᕌᖓᓂᖅᓴᐅᖃᑦᑕᖃᑕᖃᐃ 

ᐱᐅᓂᖅᓴᐅᒐᔭᖅᑐᖅ ᐃᖅᑲᓇᐃᔮᕆᒍᒪᓛᖅᑕᖓᓄᓐ 

ᑖᑦᓱᒪ ᐃᓕᓐᓂᐊᖅᑎᐅᑉ. 

ᑕᐃᒫᑦᑕᐅᖅ ᐊᐅᔭᒃᑯᑦ ᐃᓕᓐᓂᐊᖅᑏᑦ ᑕᑰᓐᓈᑐᒋᑦ 

ᑕᑦᕙᓂ ᐸᕐᓇᐅᑎᒃᓯᓐᓂ ᒪᒃᐱᒐᓕᒃᒥ 27-ᒥ 

ᐅᖃᖅᓯᒪᖕᒪᓐ ᑕᒪᒃᑯᐊ ᐃᑲᔫᑎᐅᖃᑦᑕᖅᑐᐃᑦ 

ᓇᒻᒥᓂᖃᐅᑎᓕᒃᓄᑦ ᐃᖅᑲᓇᐃᔭᖅᑎᒃᓯᓂᐊᖅᑲᑕ 

ᐃᓕᓐᓂᐊᖅᑎᓂᒃ ᑕᑦᕙ ᑮᓇᐅᔭᐃᑦ 

ᓴᓂᕐᕙᖃᑦᑕᖅᑕᓯ ᑕᑦᕗᖓ ᓄᖑᐃᓐᓇᖃᑦᑕᖅᑳᑦ 

ᐊᕐᕌᒍᑕᒫᓐ ᓇᒻᒥᓂᖃᐅᑎᓕᖕᓄᑦ ᑐᒃᓯᕌᖅᓴᐅᓪᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ C-8-

ᒦ-ᐸᓪᓚᐃᔪᑦ ᑕᑦᕙᓂ ᑮᓇᐅᔭᓕᕆᔾᔪᓯᓐᓂ 

ᒪᑉᐱᒐᖓᓂ C-8. ᒥᓂᔅᑕ ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᓴ ᐊᖕᓇᑲᖅ ᖁᔭᓐᓇᒦᑦᑕᐅᑦ. 

ᓈᓴᐅᑏᑦ ᐅᕙᖓ ᓵᖓᓂᓐᖏᑦᓯᐊᒥᒻᒪᓐ ᑖᓐᓇ 

ᑐᑦᓯᕌᓐ ᑭᓯᐊᓂ ᐃᖅᑲᖅᑕᕋᓗᐊᕋ $985,000 

ᐊᑐᐃᓐᓇᐅᑎᓲᕗᑦ ᑮᓇᐅᔭᓕᕆᔨᒃᑯᓪᓗᑕ 

ᑐᒃᓯᕌᒃᓴᐅᓪᓗᑎᒃ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᑲᐃᓐᓇᕈᑎᒃᓴᓄᓐ. 

 

ᐃᓚᖏᑦᑕᐅᖅ ᓇᒻᒥᓂᖅ ᑮᓇᐅᔭᒥᓂᒃ 

ᐃᖅᑲᓇᐃᔭᖅᑎᒃᓯᕙᒻᒪᒥᒻᒪᑕ. ᐊᐅᔭᒃᑯᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᓂᐊᖅᑐᓂᒃ ᐃᓐᓇᕐᓂᖅ 

ᐃᖅᑲᓇᐃᔭᖅᑎᑐᐊᑕᐃᓕᒪᑲᐃᓐᓇᓲᖑᔪᒍᑦ 

ᐃᓕᓐᓂᐊᖅᑎᖔᓄᑦ ᐃᓂᒋᔭᐅᓂᐊᖓᑕ 

ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᓯᖔᑲᐃᓐᓇᕈᓐᓇᓂᐊᖓᑕ. 

 

ᒥᔅᓴ ᐊᕐᓇᑲᐅᑉ ᐊᐱᖅᑯᑎᖓ ᐃᓱᒪᒋᒋᐊᕐᓗᒍ 

ᐱᑦᓯᐊᕋᓱᕖᖓᐸᒃᑲᓗᐊᖅᑐᒍᑦ ᐃᓕᓯᒐᓱᒃᑐᑕ 

ᐃᓕᓐᓂᐊᖅᑎᓂᒃ ᐃᓕᑉᐸᓪᓕᐊᒍᒪᔭᖓᑕ 

ᐊᔾᔨᐸᓗᖓᓃ ᑐᕋᖓᔪᒥᒃ ᓯᓚᑦᑐᓴᕐᕕᒃᒧᓪᓘᓐᓂᑦ 

ᐊᔾᔨᐸᓗᖓᓂᒃ ᐃᖅᑲᐃᔭᕐᕕᖕᒧᓐᓂ 

ᐃᓕᓯᐸᓱᓱᖑᒐᓗᐊᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᑕᑦᕙ ᐊᑎᖅ. 

ᒥᔅᑕ ᔪᐊᓇᓯᐅᓕᕐᒥᔪᖅ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᖅᑳᕈᒪᔪᖓᓕ ᐅᑎᕆᐊᑲᐃᓐᓇᕐᓗᑕ 2012-15  

ᐱᓕᕆᐊᑦᓴᓄᑦ ᐸᕐᓇᐅᑎᒥᓂᖓᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᐃᒃᑯᐊᖏᓛᒃ 

ᑮᓇᐅᔭᓕᕆᔨᒃᑯᓐᓄᑦ ᑎᒍᒥᐊᖅᑕᐅᓕᖓᑕ 

ᑕᐃᑦᓱᒪᓂ ᐸᕐᓇᐅᑎ ᓇᓗᓇᐃᖅᓯᒪᓚᐅᖅᓯᒪᔪᖅ 

ᐅᐸᖃᑦᑕᓂᕐᒧᑦ ᐊᐅᓚᒃᓯᓂᕐᒧᑦᓗ 

ᐅᖃᐅᔾᔨᒋᐊᕈᑎᖓᑦ ᐱᔭᕇᖅᑕᐅᓕᖓᑦᒎᖅ 

ᐊᒻᒪᑦᑕᐅᖅ ᑐᓴᖅᑎᒃᓯᒋᐊᑐᒥᓂᐅᓪᓗᓯ 

ᐱᓕᕆᕕᕈᓘᔭᕐᓂᒃ. 

 

ᖃᐅᔨᒍᒪᔪᖓᓕ ᐅᓪᓗᒥᒧᓐ ᖃᓄᐃᓕᖓᓕᖅᑲᑦ 

ᐅᐸᖏᓐᓂᐅᖃᑦᑕᖅᑐᐃᑦ ᐃᖅᑲᓇᐃᔮᒥᓄᓐ ᓄᓇᕘᑦ 

ᒐᕙᒪᒃᑯᓐᓂ ᐊᒥᓱᕈᖅᐸᓪᓕᐊᑐᐃᓐᓇᖅᑲᑦ 

ᐅᑦᕙᓘᓐᓂᑦ ᖃᑦᓯᓐᓇᕈᖅᐸᓪᓕᐊᓯᒪᕙᓐ ᐊᕐᕌᒍᑦ 

ᖄᖏᖅᓯᒪᔪᑦ ᑕᑰᓐᓈᖅᓱᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᔪᐊᓇᓯ 

ᐊᐱᕆᒐᕕᑦ. ᕿᑲᕆᐊᖃᑦᑕᕐᓂᖅ ᐅᐸᖃᑦᑕᓂᕐᓗ 

ᑎᑎᖅᑐᐃᓐᓇᑐᐃᓐᓇᒃᑯᑦ ᖃᕆᓴᐅᔭᒃᑯᑦ 

ᐱᓕᕆᐊᖑᖃᑦᑕᖏᒻᒪᓐ ᒫᓐᓇ ᑭᐅᔪᓐᓇᖏᑦᑕᕋ 

ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑎᒎᖅ ᐊᓯᐊᓄᖔᖅ ᑕᐃᓐᓇ 2011-ᕙᐅᑎᓪᓗᒍ 

2012-ᒧᑦ ᒐᕙᒪᒃᑯᑦ ᐱᔨᑦᓯᕋᓐᓂᖓᑕ ᐅᓂᒃᑳᖓ 

ᐊᕐᕌᒍᑕᒫᖅᓯᐅᑦ ᐅᖃᖅᓯᒪᓚᐅᖓᑦ ᓄᓇᕘᑉ 

ᒐᕙᒪᒃᑯᖏᑕᒎᖅ ᐃᖅᑲᓇᐃᔭᖅᑎᖏᑦᑕ 

ᐊᓯᔾᔨᑕᕐᓂᖏᑦ 15 ᐳᓯᐊᒦᐸᓗᒻᒪᕆᒻᒪᑕ. 

ᑐᓴᖅᑎᒃᓯᔪᓐᓇᖀᑦ ᑕᒪᒃᑯᐊ ᐃᖅᑲᓇᐃᔭᑏᑦ 

ᓄᖅᑲᕋᐃᒻᒪᑕ ᑕᑕᑎᕆᒐᐃᒻᒪᑕ ᐊᐱᖅᓱᖅᑕᐅᒍᑎᓂᒃ 

ᓱᒻᒪ ᓄᖅᑲᒻᒪᖔᑕ ᖃᓄᖅ ᐅᖃᖅᐸᑦᐸᓐ ᑭᓱᒥᑦ 

ᐱᔾᔪᑎᖃᖅᑐᑎᒃ ᓄᖅᑲᓂᕐᐹᖑᕙᒃᐸᑦ ᓄᓇᕘᑉ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᒥᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒻᒪᑦ ᑖᔅᓱᒥᖓ. ᑭᐅᔪᒪᐃᓐᓇᓲᖑᒐᒪ 

ᑐᑭᓯᑎᑦᑎᕚᓪᓕᑎᑎᒋᐊᕐᓗᖓ ᑭᓯᐊᓂ 

ᑭᐅᔾᔪᑎᓴᖃᖏᓐᓇᒪ ᑐᑭᓯᕚᓪᓕᕈᑎᔅᓴᓂ 

ᑭᐅᔪᓐᓇᖏᑕᕋ. ᖁᔭᓐᓇᒦᒃ, ᐃᒃᓯᔭᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᓕᕐᓚᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ 

ᐃᖅᑲᓇᐃᔭᕐᓂᓕᕆᓂᕐᒧᑦ 

ᐊᐱᖅᓲᑎᖃᑲᐃᓐᓇᓚᐅᕐᓚᖓ. ᐅᓇ ᓯᕗᓪᓕᖅᐹᒥ 

ᐊᐱᖅᑯᑎᒋᓚᐅᕐᓚᒍ C-7 ᒦᖅᑰᕋᑦᑕᐃᓛᒃ, 

ᒪᑉᐱᖅᑐᒐᖓ C-7? 

 

ᐅᓇ ᑐᑭᓯᒋᐊᖅᑳᓚᐅᕐᓚᒍ ᑕᐃᒃᓱᒪᓂ ᑎᓯᐱᕆ 31 

2013-ᒥᑦ ᑎᑎᕋᖅᓯᒪᔭᓯ ᒪᓕᑦᑐᒋᑦ, 4,350-

ᖑᓚᐅᕐᒪᑕᒎᖅ ᐃᖅᑲᓇᐃᔮᒃᓴᐃᑦ ᒐᕙᒪᒃᑯ ᐃᓗᐊᓂ, 

ᑖᒃᑯᓇᓐᖓᓪᓗ 1,041 ᐃᓄᖃᕋᓪᓚᖏᑦᑐᑎᑦ. 

ᒥᓂᔅᑕ, ᖃᓄᖅ ᒪᓕᒐᖃᖅᐱᓯ, ᐅᕝᕙᓘᓐᓃᑦ 

ᓇᓗᓇᐃᖅᓯᒪᕕᓯ ᐃᖅᑲᓇᐃᔮᒃᓴᖅ 

ᑐᑭᑖᖅᑎᑕᐅᖃᑦᑕᖅᐸ ᐃᓄᖃᖏᓐᓂᕋᖅᑕᐅᓪᓗᓂ, 

ᖃᓪᓗᓈᑎᑐᓪᓗᖃᐃ ᐅᖃᐅᓯᕆᒍᒃᑯ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓄᖃᖏᓐᓂᕋᖅᑕᐅᑉᐸᑦ ᖃᓄᕐᖑᓇ 

ᑐᑭᖃᖅᑎᑕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᒋᕙᕋᓗ ᒥᔅᑕ ᐃᓄᒃ ᑕᐃᒪᓐᓇ 

ᐊᐱᕆᒻᒪᑦ. ᐃᒪᓐᓇ ᑐᑭᖃᕋᔭᖅᑐᖃᐃ, ᑕᐃᒪ 

ᐃᖅᑲᓇᐃᔭᖅᑎᑖᖅᓯᒪᓐᓂᖏᒃᑯᑦᑕ ᑕᐃᔅᓱᒧᖓ 

ᐃᓂᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᐱᑕᖃᖃᑦᑕᕐᒥᒻᒪᑦ ᓄᓇᓕᓐᓂ ᐅᓄᖅᑐᓂ 

ᑕᐃᒃᑯᓇᓂ ᓯᐊᕐᒪᕐᕕᐅᓯᒪᔪᓄᑦ ᐃᖅᑲᓇᐃᔮᒃᓴᓄᑦ 

ᓄᓇᓕᓐᓂ 12-ᖑᖅᑰᕐᒪᑕᐃᒃᑯᐊ. ᑕᐃᒃᑯᐊ ᐃᓚᖏᑦ 

ᐃᖅᑲᓇᐃᔭᖅᑏᑦ ᓄᓇᓕᓐᓂ 

ᐃᖅᑲᓇᐃᔮᖃᕋᓗᐊᖅᑐᑎ, ᐃᖅᑲᓇᐃᔮᖓ ᐃᑲᓂ 

ᓄᓇᓕᒻᒦᓂᕋᖅᑕᐅᒍᓗᐊᖅᑐᓂ ᐱᓕᕆᐊᒃᓴᕐᓗ 

ᒪᓕᑦᑐᒍ ᐊᑯᓂᒻᒪᕆᐊᓗᒃ ᐅᕝᕙᓘᓐᓃᑦ 

ᐊᖓᔪᖅᑳᑯᕕᒻᒦᑦᑐᐊᓗᑐᐃᓐᓇᐅᓕᖃᑦᑕᖅᑐᑎᒃ, 

ᓲᕐᓗ ᐃᖃᓗᓐᓂᓘᓐᓃᑦ ᐱᓕᕆᕕᒻᒥ 

ᐃᑲᔪᕆᐊᕆᐊᖅᓯᒪᔭᕆᐊᖃᕈᑎᒃ. 

 

ᑕᐃᓐᓇ ᐃᖅᑲᓇᐃᔭᕆᐊᕐᕕᒋᓯᒪᔭᓂ 

ᕿᒪᔅᓯᒪᐃᓐᓇᐅᔭᓕᖅᑐᒍ, ᐅᕝᕙᓘᓐᓃᑦ 

ᕿᒪᔅᓯᒪᒐᔪᒃᑕᒻᒪᕆᐊᓗᒋᓪᓗᒍ. ᖃᓄᖅ 

ᒪᓕᒐᖃᖅᐱᓯ, ᖃᓄ ᐊᑯᓂᐅᑎᒋᓕᖅᐸᑦ ᑕᐃᓐᓇ 

ᐃᖅᑲᓇᐃᔮᒃᑲᓴ ᕿᒪᑦᑕᐅᓯᒪᓂᕋᓕᖅᑐᓯᐅᒃ, ᑕᐃᓐᓇ 

ᐃᖅᑲᓇᐃᔮᖅ ᓄᓇᓕᓐᓃᑦᑕᕆᐊᖃᕋᓗᐊᕐᒪᑦ, 

ᐅᕙᓂᓗ ᐃᖅᑲᓇᐃᔭᖅᑎᑕᐅᖏᓐᓇᐅᔭᓕᖅᑐᓂ 

ᐃᖃᓗᓐᓂ, ᐱᓕᕆᕝᕕᓪᓗᐊᑕᕐᒥᓘᓐᓃᑦ, 

ᐃᑲᓃᑦᑕᕆᐊᖃᕋᓗᐊᖅᑐᓂ ᑕᐃᓐᓇ ᐃᖅᑲᓇᐃᔮᖓ. 

ᖃᓄᖅ ᐊᑯᓂᐅᑎᒋᔪᖅ ᕿᒪᒃᓯᒪᑎᒋᓕᖅᐸᒍ ᐊᕐᕌᒎᑉ 

ᐃᓗᐊᓂ ᐃᓄᖃᓐᖏᓐᓂᕋᓕᕋᔭᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᑦ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᔭᕋ ᑖᓐᓇ ᒥᔅᑕ ᐃᓄᒃ ᑕᐃᒪᓐᓇ 

ᐊᐱᕆᒻᒪᑦ. ᑐᑭᓯᐊᔭᕋ ᑕᐃᒪᓐᓇᐃᑦᑐᒥᑦᑕᐅᖅ 

ᓄᓇᖃᕋᒪ. ᑕᒪᒃᑯᐊ ᐱᓯᒪᔪᒪᖃᑦᑕᕋᑦᑎᒍ 

ᓄᓇᑦᑎᓐᓂ. ᑕᐃᒪ ᓯᐊᕐᒪᕐᕕᐅᓯᒪᔪᓂᑦ ᒐᕙᒪᐃᑦ 

ᐃᖅᑲᓇᐃᔭᖅᑎᖏᓐᓂ ᑕᐃᔭᐅᓯᒪᓐᓂᖅᐸᑦ. 

 

ᐃᓛ ᑕᐃᒪ ᑕᐃᒪᓐᓇ ᓯᕗᓪᓕᕐᒥ ᒐᕙᒪᐃᑦ 

ᐊᖓᔪᖅᑲᐅᑎᖏᑦ ᐊᖏᖅᓯᒪᒋᐊᖃᕋᔭᕐᒪᑕ. ᑕᐃᒪᓕ 

ᑕᐃᒪ ᐅᑭᐅ ᐱᖓᓱᑦ ᑕᐃᒪᓐᓇ 

ᐊᓯᐊᓅᖅᑎᑦᑎᓯᒪᖃᑦᑕᕈᓐᓇᓲᖑᒻᒪᑕ. 

 

ᐃᓛᒃ ᑕᐃᒪ ᑕᐃᓐᓇᐃᓛᒃ ᐊᔪᓐᖏᑦᑐᐊᓘᓐᓂᖅᐸᑦ 

ᓇᓂᑭᐊᖅ ᐊᑐᖅᑕᐅᑲᐃᓐᓇᕆᐊᖃᕐᓂᖅᐸᑦ  

ᓇᓂᖔᑭᐊᖅ ᑕᐃᒪ ᑮᓇᐅᔭᖅ 

ᓴᖑᑎᑕᐅᓯᒪᑲᐃᓐᓇᕈᓐᓇᖅᑐᖅ ᐊᒻᒪ 

ᐃᓕᓐᓂᐊᑲᓐᓂᖅᑎᑕᐅᓇᓱᒃᑲᓐᓂᒪᕐᓗᓂ. ᑕᐃᒪ 

ᑕᐃᓐᓇ ᐃᓂᒋᔭᐅᔪᖅ ᓄᓇᓕᒻᒧᑦ ᓱᓕ 

ᐱᒋᔭᐅᓇᔭᖅᑐᒐᓗᐊᖅ ᑭᓯᐊᓂ ᐅᑯᐊ ᒥᓂᔅᑐᒡᒍᑏᑦ 

ᐃᓱᒪᓕᐅᕐᓂᖅᐸᑕ ᑕᐃᓐᓇ ᐃᓂᖃᓐᖏᓐᓂᕋᓕᕐᓗᒍ. 

ᐊᓯᐊᓄᓪᓘᓐᓂᑦ ᓅᒻᒪᕆᑦᑕᐅᖁᓕᕐᓂᖅᐸᒍ ᑕᐃᓐᓇ 

ᐃᓂᒋᔭᐅᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓴᐅᒻᒥᖅᑲᐃ 

ᐊᑐᕐᓗᖓ ᓇᓗᓇᓐᖏᑦᑎᐊᕐᓂᐊᖁᓪᓗᒍ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ 

ᐃᖅᑲᓇᐃᔭᕐᕕᖃᓪᓗᓂ ᓯᐊᒻᒪᕐᕕᐅᓯᒪᔪᓂ 

ᓇᓕᐊᓐᓂᑐᐃᓐᓇᖅ, Decentrallized 

Community-ᒥ, ᐃᖅᑲᓇᐃᔭᖅᑎᐅᔪᖅ. ᓲᕐᓗ 

ᐊᕐᕌᒍᒥ ᐃᓗᐊᓂ ᐊᕐᕙᓪᓗᐊᖓᓂᒃ 

ᐃᖃᓗᓐᓃᑦᑕᕆᐊᖃᖃᑦᑕᖅᐸᑦ ᓲᕐᓗ ᑖᓐᓇ 

ᐃᖅᑲᓇᐃᔮᖓ ᑕᐃᓐᓇ ᓄᓇᓕᓐᓃᑦᑐᖅ 

ᐃᓄᖃᓐᖏᓐᓂᕋᕈᓐᓇᖅᐱᓯᐅᒃ ᐊᕐᕙᓪᓕᐊᖓᓂᒃ 

ᕿᒪᑦᑕᐅᓯᒪᔭᕆᐊᖃᖃᑦᑕᖅᐸᑦ ᐊᕐᕌᒎᑉ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ, ᒥᔅᑕ ᐃᓄᒃ ᑕᐃᒪᓐᓇ 

ᐊᐱᕆᒻᒪᑦ. ᑕᐃᓐᓇ ᐃᓂᒋᔭᐅᔪᖅ ᐃᖅᑲᓇᐃᔮᒃᓴᖅ 

ᑕᐃᒃᓱᒪᓂ ᓄᓇᒦᖏᓐᓇᕋᔭᖅᑐᖅ. ᑕᐃᒃᑯᐊ ᑕᐃᓐᓇ 

ᐱᓕᕆᕕᐅᔪᖅ ᓇᓂ ᐱᓕᕆᑎᑦᓯᖁᔨᒻᒪᖔᕐᒥ 

ᐊᖓᔪᖅᑳᖑᓲᖑᒻᒪᑕ. ᓵᑕᔅᓴᐅᓲᖑᒻᒪᑕ. ᐊᕐᕌᓂ 

ᑖᓐᓇ ᐅᖃᐅᓯᕆᓚᐅᖅᑯᕋᓗᐊᕐᒥᒐᑦᑎᒍ 

ᐊᐃᕙᔾᔪᑎᒋᓪᓗᒍᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Transfer 

Agreement-ᑕᖃᖏᑎᓪᓗᒍ, ᐊᖏᖃᑎᒌᒍᑎᒥᒃ 

ᐱᑕᖃᖏᑎᓪᓗᒍ ᐃᖅᑲᓇᐃᔭᖅᑎᐅᔪᖅ 

ᐃᖅᑲᓇᐃᔭᕆᐊᕐᕕᒋᓯᒪᔮᑕ ᐊᓯᐊᓄᑦ ᓄᓇᐅᑉ  

ᐃᖅᑲᓇᐃᔭᕆᐊᕆᐊᖃᑉᐸᑦ ᐊᕐᕌᒎᑉ ᐃᓗᐊᓂ 

ᐊᕐᕙᓪᓗᐊᖓᓂᒃ ᐊᐅᓚᖅᓯᒪᔭᕆᐊᖃᑉᐸᑦ ᐊᓯᐊᓄᑦ 

ᐃᖅᑲᓇᐃᔭᕆᐊᕆᐊᖃᓪᓗᓂ. ᑕᐃᓐᓇ 

ᓄᓇᒋᔭᖓᓃᑦᑐᖅ ᐃᖅᑲᓇᐃᔮᖅ ᑐᓐᖓᕕᒋᔭᖓ 

ᐃᓄᖃᓐᖏᓐᓂᕋᓕᕋᔭᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑕᓴᓐ, 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᕈᒃᑯ ᑕᐃᒪ 

ᑭᐅᓇᔭᖅᑐᖓ, ᐋᒡᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᕈᒪ, 

ᐅᓇ ᑐᑭᓯᑦᑎᐊᕆᐊᖅᑲᓐᓂᓚᐅᕐᓚᒍ. ᒥᑦᑎᒪᑕᓕᒃ 

ᑐᑭᓕᐅᑎᓚᐅᕐᓚᒍ ᑕᑉᐱᑲᓂ ᓄᓇᑦᑎᓐᓂ 

ᐃᖅᑲᓇᐃᔭᖅᑑᒐᓗᐊᑦ ᐊᓯᐊᓄᑦ ᑎᓕᓯᒪᓕᕈᑦᓯᐅᒃ. 

ᓄᓇᑦᑎᓃᑦᑐᔅᓴᐅᑕᐅᔫᒐᓗᐊᑦ 

ᐃᓄᖃᓐᖏᒃᖥᓕᕋᓗᐊᖅᐸᑕ ᐊᕐᕌᒎᓪᓘᓐᓃᑦ 

ᐊᕐᕙᓪᓗᐊᖓᓄᑦ ᓱᖁᑎᒋᖏᑕᓰ? 

ᐃᓄᖃᓐᓂᕋᕋᔭᖅᑕᓯ ᓱᓖ 

ᓄᓇᑦᑎᓃᑦᑕᕆᐊᖃᓚᐅᖅᑑᒐᓗᐊᑦ 

ᑕᐃᑲᓃᑦᑐᓃᒃᖥᕋᓗᐊᖅᐸᑕ. ᐅᓯᒪᓕᒍᖅ ᓄᓇᓕᓐᓄᑦ 

ᐃᑲᔪᕐᓂᐊᕋᑦᑕ ᑕᐅᕗᖓ ᓯᐊᕐᒪᖅᑎᕆᓚᐅᖅᑐᒍᑦ. 

ᓱᓇᐅᕝᕙ ᐃᓄᖃᖏᒃᖥᓕᕋᓗᐊᖅᒐᐸᑕᓗ 

ᐃᓐᓄᒃᑕᐅᔾᔮᖓᓂᓗ ᐃᓄᖃᓐᓂᕋᐃᓐᓇᕋᔭᕋᑦᓯᐅᒃ. 

ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᖏᓪᓗᖓ ᓱᓇᓪᓚᕆᒻᒥᒃ 

ᐱᔾᔪᑎᓕᒃᑕᖃᕋᔭᕐᓂᕐᒪᖔᖅ ᒥᑦᑎᒪᑕᓕᒻᒥ. 

ᐃᖅᑲᓇᐃᔮᖃᓐᓂᖅᐸᑦ ᒥᑦᑎᒪᑕᓕᒻᒥ, ᑕᐃᔅᓱᒧᖓ 

ᑎᓕᔭᐅᔪᖅ ᑕᐃᑲᓂ ᓄᓇᖃᕆᐊᖃᖅᐳᖅ. 

 

ᐃᒪᐃᑐᐃᓐᓇᕆᐊᖃᕐᒥᔪᖅ. ᐃᖅᑲᓇᐃᔮᖅᑖᖅᑐᖅ 

ᐊᐅᓪᓚᖃᑦᑕᕆᐊᖃᖅᑎᑕᐅᑐᐃᓐᓇᕆᐊᓕᒃ 

ᓄᓇᓕᓐᓄᑦ ᓄᓇᕗᒻᒥ ᐅᕝᕙᓗ ᐃᒻᒪᖃᓗ  

ᑎᓕᔭᐅᓯᒪᑲᐃᓐᓇᑐᐃᓐᓇᕐᓗᓂ ᐃᖃᓗᓐᓄᑦ 

ᑲᑎᒪᖃᑕᐅᒋᐊᖃᕐᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᖅᑲᐅᒻᒪᑦ ᐅᔾᔨᕈᓱᖅᑰᖅᑐᕉᖅ 

ᓇᑭᓐᖔᖅᐸᓪᓕᐊᒻᒪᖔᕐᒪ. ᑐᑭᓕᐅᑎᑐᐃᓐᓇᖅᑲᐅᔭᕋ 

ᒥᑦᑎᒪᑕᓕᒻᒥᐅᑕᐃᑦ ᖃᐅᔨᒪᔭᑐᐊᕆᒐᒃᑯ 

ᐃᓱᒪᖃᖅᑐᖓ, ᖃᐅᔨᒪᖅᑰᔨᒍᓐᓇᖅᑐᖓᓗ 

ᐊᓯᖏᑦᑕᐅᖅ ᑕᐃᒃᑯᐊ ᓄᓇᓖᑦ ᑐᖅᑲᖅᑕᕐᕕᐅᔪᑦ 

ᑕᐃᒪᐃᑦᑐᖃᖃᑦᑕᖅᓯᒪᔪᑦ. ᐅᓇ 

ᐊᐱᖅᑯᑎᒋᓇᓱᑦᑕᕋ, ᑕᐃᒪᐃᓕᕋᓗᐊᖅᑎᓪᓗᒍ 

ᑕᐃᓐᓇ ᐃᖅᑲᓇᐃᔮᖅ 

ᓄᓇᓕᒻᒦᑦᑕᕆᐊᖃᓚᐅᖅᑑᒐᓗᐊᖅ, 

ᐃᖃᓗᓐᓃᑦᑕᕆᐊᖃᓕᕋᓗᐊᖅᐸᑦ ᐊᕐᕌᒎᑉ 

ᐊᕝᕙᖓᓂᓪᓘᓐᓃᑦ ᐃᓱᒫᓘᑎᒋᓐᖏᑦᑎᐊᖅᑕᓰ 

ᐅᖃᖅᓯᒪᒐᓗᐊᖅᑐᓯ ᑖᓐᓇ ᐃᓂᖓ 

ᑕᐃᑲᓃᒃᑲᓗᐊᕐᒪᑦ ᓄᓇᓕᒻᒥᑦ? ᓲᕐᓗ ᑕᐃᓐᓇ 

ᓄᓇᓕᒃ ᖁᔭᓇ, ᓱᖁᑕᐅᓐᖏᑦᑐᕐᓕ 

ᐃᓄᖃᓐᖏᑦᑕᓕᕋᓗᐊᖅᐸᑦ, ᑕᐃᒪᐃᔭᑉᐸᓪᓕ 

ᖃᓄᐃᒻᒪᑦ ᑕᐃᓐᓇ ᐃᖅᑲᓇᐃᔮᔅᓴᖅ 

ᑕᐃᑲᓃᑎᑕᐅᕙ? ᓱᓕᓐᖏᒻᒪᑦ ᐅᕙᖓ 

ᑕᐅᑐᑦᑕᖓᒍᑦ. ᒥᑦᑎᒪᑕᓕᒻᒦᓐᓂᐊᕐᓂᕋᖅᑕᐅᑉᐸᑦ 

ᐃᖅᑲᓇᐃᔮᔅᓴᖅ ᒥᑦᑎᒪᑕᓕᒻᒦᑦᑕᕆᐊᖃᕐᒪᑦ ᐅᕙᖓ 

ᑕᐅᑐᑦᑕᖓᒍᑦ, ᒥᑦᑎᒪᑕᓕᒻᒦᓐᓂᐊᕐᓂᕋᖅᑕᐅᑉᐸᑦ 

ᐃᖅᑲᓇᐃᔮᔅᓴᖅ ᒥᑦᑎᒪᑕᓕᒻᒦᑦᑕᕆᐊᖃᕐᒪᑦ. 

ᑕᐃᒪᓐᓇᐅᓐᓂᖏᑦᑑᖅ, ᑕᐃᒪᓐᓇ ᑐᑭᓯᑦᑎᐊᖅᐳᖔ 

ᐅᓇ ᐅᖃᖅᓯᒪᑐᐃᓐᓇᖅᑐᖅ ᐅᖃᖅᓯᒪᓂᐊᕐᒪᑦ, 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᒥᔅᑕ ᐃᓄᒃ. ᖃᐅᔨᒪᔪᖓ 

ᑕᐃᒪᓐᓇᐃᑦᑐᒥᑦᑕᐅᖅ ᓄᓇᖃᕋᒪ, ᓄᓇᓕᒻᒥ 

ᑕᐃᒪᓐᓇ ᑕᑯᕙᒃᑲᒪ ᐊᐅᓪᓚᖅᓯᒪᑯᑖᑦᑐᐊᓗᓐᓂᑦ 

ᑖᒃᑯᓇᓐᖓᑦ ᑎᑎᕋᕐᕕᖏᓐᓂᑦ ᕿᑎᕐᒥᐅᓂ 

ᓄᓇᓐᓂᑦ. ᓲᕐᓗᑦᑕᐅᖅ 

ᑭᕙᓪᓕᕐᒧᓕᐊᖅᑐᖃᖃᑦᑕᓲᖑᒻᒪᑦ ᐊᒻᒪᓗ 

ᐊᓯᖏᓐᓄᑦ, ᐃᓛᒃ ᓴᖑᐃᔭᐃᓐᓇᖅᑐᐊᓗᒻᒥᑦ 

ᑕᑯᖃᑦᑕᕋᒪ. 

ᑖᒃᑯᐊ ᐊᖓᔪᖅᑳᑦ, ᒥᓂᔅᑕᐃᑦ ᑐᖓᓕᖏᑦ 

ᓵᑕᔅᓴᓪᓚᕆᐅᒻᒪᑕ ᐅᑯᐊ ᑮᓇᐅᔭᓕᕆᔨᑎᒍᓇᐃ, 

ᐱᓕᕆᕝᕕᐅᔪᒍᑦ ᐊᖓᔪᖅᑲᐅᓐᖏᓐᓇᑦᑕ ᑕᒪᒃᑯᓄᖓ 

ᐃᖅᑲᓇᐃᔭᖅᑐᓄᑦ ᑕᐃᒪᐃᑉᐸᑦᑐᓄᑦ, ᐅᕙᒍᑦ 

ᑮᓇᐅᔭᖃᖅᑎᑦᑎᔨᑐᐃᓐᓇᐅᒐᑦᑕ ᑕᒪᒃᑯᓄᖓ 

ᐊᓯᑦᑎᓐᓄᑦ ᐱᓕᕆᕝᕕᓄᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᓲᕐᓗ ᑕᐃᒪᐃᑦᑐᖔᓂᑦ 

ᑲᒪᒋᐊᖃᕋᑦᑕ. ᑖᒃᑯᐊᓕ ᓯᐊᒻᒪᕐᕕᐅᓯᒪᔪᐃᑦ ᓄᓇᓖᑦ 

ᒐᕙᒪᐃᑦ ᐃᓕᖅᑯᓯᒥᑎᒍᑦ ᐊᐅᓪᓚᖅᐸᒋᐊᖃᓲᖑᒻᒪᑕ 

ᑲᒪᒋᐊᖅᑐᕐᓗᑎᒃ. ᑕᐃᒪ ᐅᓇ ᒥᔅᑕ ᐃᓅᒃ 

ᑲᑎᒪᖃᑎᒋᓗᖓ ᐱᒍᒪᒃᑲᓐᓂᖅᑕᖔ, ᐄ 

ᐅᖃᐅᑎᒃᑲᓐᓂᕈᓐᓇᕋᔭᖅᑕᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ 

ᐅᖃᐅᓯᖃᕋᓱᖅᑲᐅᖏᒃᑲᓗᐊᖅᑐᖓ, 

ᐊᑕᐅᓯᕐᒥᓪᓘᓐᓃᑦ ᐃᖅᑲᓇᐃᔮᕆᔭᐅᔪᒥᒃ 

ᐅᖃᐅᓯᖃᕋᓱᖅᑲᐅᖏᒃᑲᓗᐊᖅᑐᖓ, ᑭᓯᐊᓂ 

ᒥᑦᑎᒪᑕᓕᒻᒥ ᓲᕐᓗ ᐱᑕᖃᖃᑦᑕᖅᐸᑦ ᐃᓪᓗᓕᒻᒥ 

ᑕᐃᒪ ᐱᑕᖃᖃᑦᑕᕆᕗᖅ ᑕᐃᒪ ᐊᒻᒪᓗ ᒥᓂᔅᑖ 

ᐅᖃᕋᕕᓪᓘᓐᓃᑦ ᓄᓇᔅᓯᓐᓄᓘᓐᓃᒡᒎᖅ 

ᐃᖃᓗᑦᑑᑦᑎᐊᕐᒥ ᑕᐃᒪᐃᖃᑦᑕᕐᒥᔪᖅ. 

ᐊᐱᕆᓇᓱᑐᐃᓐᓇᐃᓐᓇᖅᑐᖓ in general, 

ᑕᐅᑐᑦᑐᒍ ᑕᒪᕐᒥᒃ ᖃᓄᖅ ᒪᓕᒐᖃᕐᒪᖔᔅᓯ 

ᑕᒪᑐᒧᖓ. 

 

ᑭᓯᐊᓂ ᑖᓐᓇ ᑭᐅᔾᔪᐅᔾᔪᑎᒋᔾᔮᖅᑰᖏᓐᓇᒃᑯᑦ 

ᐊᓯᐊᓂ ᐊᐱᕆᖔᓚᐅᕐᓚᖓ. ᑕᐃᒃᑯᐊ 

ᓯᐊᕐᒪᖅᑎᖅᓯᒪᔪᑦ ᐃᖅᑲᓚᐃᔮᔅᓴᑦ 460 ᑕᒫᓂ 

ᖃᓂᒋᔭᖓᓃᖅᑰᕐᒪᑕ ᓄᓇᓕᓐᓂ ᑖᒃᑯᓇᓂ, 

ᒐᕙᒪᒋᔭᕗᑦ ᒪᓕᒐᖃᖅᐱᓰ, ᐅᕝᕙᓘᓐᓃᑦ 

ᐊᑐᐊᒐᖃᖅᐱᓰ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ, 

ᐃᖅᑲᓇᐃᔮᕆᔭᐅᔪᑦ ᖃᑦᑎᓂᒃ ᐅᓪᓗᓂᒃ ᐊᕐᕌᒎᑉ 

ᐃᓗᐊᓂ ᕿᒪᑦᑕᐅᓯᒪᔪᓐᓇᕐᒪᖔᑕ 

ᐃᖅᑲᓇᐃᔭᕆᐊᖃᕐᓂᕐᒧᑦ ᑖᔅᓱᒪ ᓄᓇᐅᑉ ᐊᓯᐊᒍᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖃᕐᓗᓂ 

ᒪᓕᒐᖅᑕᖃᖅᐹ ᖃᑦᑎᓂᒃ ᐅᓪᓗᓂᒃ ᐊᕐᕌᒎᑉ 

ᐃᓗᐊᓂ ᑖᓐᓇ ᐃᖅᑲᓇᐃᔮᖅ 

ᕿᒪᑦᑕᐅᓯᒪᔪᓐᓇᕐᒪᖔᑦ ᐊᕐᕌᒎᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᑐᑭᓕᐊᕈᑎᖃᓐᖏᑦᑐᒍᑦ ᑕᒪᒃᑯᓂᖓ ᑐᕌᖓᔪᓂᑦ, 

ᐃᒪᐃᖃᑦᑕᖅᑐᐊᓘᒐᔅᓰᕆᐊᕈᑎᓂᒃ ᐱᖃᓐᖏᑦᑐᒍᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᓕᕆᔨᒃᑯᑦ ᑕᒪᒃᑯᓂᖓ 

ᑲᒪᒋᔭᔅᓴᖃᕐᒪᑕ ᐃᖏᕐᕋᖃᑦᑕᖅᑐᓂᒃ ᑕᒪᒃᑯᓄᖓ. 

ᑕᐃᒪ 150-ᓂᒃ ᐅᑉᓗᓂᒃ ᐊᐅᓚᖅᓯᒪᖃᑦᑕᓂᖅᐸᑕ 

ᐃᖅᑲᓇᐃᔮᑎᑦ ᒪᓕᓪᓗᒍ. ᐅᐱᓐᓇᕋᓂ 

ᑕᖃᓇᖅᑐᐊᓘᔪᔅᓴᐅᒐᔭᖅᐳᖅ ᑕᐃᒃᓱᒧᖓ 

ᐊᐅᓚᖅᓯᒪᐃᓐᓇᖃᑦᑕᕆᐊᖃᕋᔭᖅᑐᒧᑦ 

ᐃᖏᕐᕋᐃᓐᓇᕈᔪᒃᑐᐊᓗᒻᒧᑦ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓱᒪᒐᒪ ᑲᑎᒪᔨᐅᔪᖅ ᐅᖃᐅᑎᒍᓐᓇᖅᑕᒋᑦ ᑖᓐᓇ 

ᐊᑲᐅᖏᓕᐅᕈᑎᒋᔭᐅᔾᔮᖏᑦᑐᖅ ᑎᒥᒧᑦ ᐃᓱᒪᒧᓪᓗ, 

ᑮᓇᐅᔭᑦᑎᓄᓪᓗ. ᑖᓐᓇ 

ᑎᒥᑦᑎᓐᓄᑐᐃᓐᓇᐅᖏᑦᑐᖅ. ᑕᐃᒪᓐᓇ 

ᐊᑭᖃᖏᑐᒃᑯᑦ ᐃᖏᕐᕋᔭᕈᓐᓇᕋᔭᓐᖏᒻᒪᑦ. ᐊᑏ, 

ᑕᐃᒪ ᐊᓯᖓᓂᒃ ᐅᖃᐅᓯᖃᕈᒪᒐᒪ, ᐊᐱᕆᒍᒪᒐᒪ 

ᑖᓐᓇ ᐃᖅᑲᓇᐃᔮᕆᔭᐅᔪᖅ ᐅᓂᒃᑳᖅᑕᐅᓯᒪᔪᖅ 

ᐱᔾᔪᑎᒋᓪᓗᒋᑦ. 

 

ᐊᒻᒪᓗ, ᐃᒃᓯᕙᐅᑖᖅ, ᓈᒻᒪᖏᒃᑯᒪ 

ᐅᖃᐅᑎᓂᐊᖅᐸᒻᒪ. ᒥᓂᔅᑕ ᑖᓐᓇ 

ᐊᐱᕆᒋᐊᖃᖏᑕᕕᓂᕆᒍᒃᑯ. ᐃᓛᓐᓂᒃᑯᑦ 

ᐅᐃᒪᔮᖃᑦᑕᕋᒪ ᓇᓕᐊᓐᓄᑦ ᐊᐱᕆᒋᐊᔅᓴᖅ. 

ᐱᓗᐊᖅᑐᒥᒃ ᐃᖅᑲᓇᐃᔭᖅᑐᓕᕆᓂᕐᒥᒃ 

ᐱᓕᕆᐊᖃᓕᕌᒐᑦᑕ. ᑖᒃᑯᐊ ᑕᒪᕐᒥᒃ ᐊᒡᒍᑐᖅᓯᒪᔪᑦ 

ᓇᒻᒥᓂᖅ ᓱᕐᓗ ᐃᒪᓐᓇ ᑐᓂᐅᖅᑲᐃᔪᓐᓇᕐᒪᑕ ᐅᓇ 

ᑭᐅᔪᓐᓇᖅᑑᓛᖃᑦᑕᓲᖑᒻᒪᑕ. 

 

ᐃᒃᓯᕙᐅᑖᖅ, ᓯᕗᓪᓕᖅᐹᒥ ᑖᓐᓇ 

ᐃᖅᑲᓇᐃᔮᕆᔭᐅᔪᖅ ᓴᖅᑭᔮᖅᑎᑕᐅᓕᕌᖓ ᐅᓇ 

ᐱᔭᔅᓴᐅᒐᔭᖅᑐᖅ. ᑎᑎᕋᖅᓯᒪᖃᑦᑕᕐᒪᑕ 

ᑭᓱᓕᕆᔨᐅᓂᐊᕐᒪᖔᑦ,  

ᖃᓄᐃᓕᐅᕈᓐᓇᓂᐊᕐᒪᖔᕐᓘᓐᓃᑦ. ᑖᓐᓇ 

ᐃᖅᑲᓇᐃᔮᕆᔭᐅᓂᐊᖅᑐᖅ ᓴᖅᑭᑎᑕᐅᓯᒪᓕᖅᐸᑦ 

ᐱᕙᓪᓕᐊᔪᑎᒍᑦ. ᓲᕐᓗ ᐃᓛᓐᓂᒃᑯᑦ 

ᓈᒻᒪᑦᑑᔮᖃᑦᑕᖏᒻᒪᑦ ᐃᓛᓐᓂᒃᑯᑦ ᑕᒪᒃᑯᐊ 

ᑎᑎᕋᖅᓯᒪᔪᖁᑎᒋᔭᖏᑦ 

ᖁᑦᑎᑦᓯᕚᓪᓕᖅᓯᒪᔫᔮᖃᑦᑕᕐᒪᑕ. 

 

ᑕᐃᒪᓐᓇᐃᑦᑑᔪᖃᕌᖓᑦ ᐊᑐᐃᓐᓇᐅᔪᖃᓕᕌᖓᑦ 

ᑕᐃᒪᓐᓇ ᐃᖅᑲᓇᐃᔮᖑᓂᐊᖅᑐᒥᒃ ᑖᒃᑯᐊ ᓇᒻᒥᓂᖅ 

ᐃᖅᑲᓇᐃᔭᕐᕕᐅᔪᐃᑦ ᐊᒡᒍᑐᖅᓯᒪᔪᐃᑦ ᓇᒻᒥᓂᖅ 

ᑎᑎᕋᕆᐊᖃᓲᖑᕚᑦ ᑕᒪᒃᑯᓂᖓ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ. ᐊᑐᓂ 

ᑕᒪᒃᑯᐊ ᐃᖅᑲᓇᐃᔭᕐᕕᐅᔪᑦ ᐊᒡᒍᑐᖅᓯᒪᔪᑦ 

ᑎᑎᕋᕆᐊᖃᓲᑦ ᖃᓄᖅ ᐱᓕᕆᐊᕆᓂᐊᖅᑕᖏᑦ 

ᑎᑎᕋᖅᑕᐅᒍᑎᒋᓯᒪᔭᖏᑦ, ᖃᓄᕐᓗ 

ᐃᓕᓐᓂᐊᖅᓯᒪᓂᖓᓂᒃ, 

ᖃᓄᐃᓕᐅᕈᓐᓇᕐᓂᖓᓄᓪᓗ ᐊᒻᒪᓗ ᑐᓂᓯᓗᑎᒃ 

ᑮᓇᐅᔭᓕᕆᔨᒃᑯᓐᓄᑦ, 

ᐃᖅᑲᓇᐃᔭᖅᑐᓕᕆᔨᒃᑯᓄᓪᓘᓐᓃᑦ ᑐᓂᓗᒋᑦ 

ᕿᒥᕐᕈᒐᔭᕋᑦᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᖃᑖ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐃᓕᑕᕆᔭᐅᑦᓯᐊᕋᒪ. ᑕᐃᒪ ᐱᖓᓱᓂᒃ 

ᐊᐱᖅᑯᑎᖃᕐᓂᐊᕐᕋᒪ ᐊᒻᒪᓗ ᖃᐅᔨᒪᖏᑦᑐᖓ 

ᑖᓐᓇᖃᐃ ᒥᓂᔅᑕ ᓈᒻᒪᔅᓯᕋᓗᐊᕐᒪᖔᑦ 

ᖃᐅᔨᒪᖏᑕᕋ ᐊᐱᕆᔭᔅᓴᐅᓂᐊᕐᒪᖔᑦ. 

 

ᓯᕗᓪᓕᖅᐹᒥ ᑕᐃᒪ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᖃᑉᐹᑦ ᓄᓇᕗᑦ ᓯᓚᑖᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒋᔭᐅᔪᖅ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᑦᑐᑦ ᓄᓇᕗᑦ ᓯᓚᑖᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖃᑦᓯᐅᕙᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᔪᐊᓇᓯ 

ᐊᐱᕆᒻᒪᑦ. 23 ᐃᖅᑲᓇᐃᔭᖅᑏᑦ ᓄᓇᕗᑦ 

ᓯᓚᑖᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ 23-ᒋᔭᖏᓐᓂᒃ ᑖᒃᑯᐊ ᓇᒦᒻᒪᖔᑕ 

ᐊᒻᒪᓗ ᖃᓄᐃᑦᑐᓂᒃ ᐃᖅᑲᓇᐃᔮᖃᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᔪᐊᓇᓯ. 

ᔭᓗᓇᐃᕝᒦᑦᑐᖅ 1, 7 ᐅᐊᓂᐸᒡᒥᑦ, 9 ᑰᔾᔪᐊᕐᒥ, 6 

ᐋᑐᕚᒥ, ᓇᓗᓇᐃᕐᔭᖅᓯᒍᓐᓇᖏᑦᑐᖓ ᑖᒃᑯᓂᖓ 

ᒫᓐᓇᐅᔪᖅ ᑭᓱᓕᕆᔨᐅᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᑭᐅᔭᐅᒐᒪ. 

ᐊᐱᖅᑯᑎᒃᓴᖃᒃᑲᓐᓂᕋᒪ ᑖᒃᑯᐊ ᐊᐱᕆᒋᐊᖃᕐᒪᖔᖅ 

ᓇᓗᒐᓗᐊᖅᑐᖓ. ᖃᑦᑎᓂᒃ ᑮᓇᐅᔭᓂᒃ ᒐᕙᒪᒃᑯᑦ 

ᐊᑐᖃᑦᑕᖅᐸᑦ ᓄᑦᑎᖅᑕᐅᕙᓪᓕᐊᓂᖏᓐᓄᑦ 

ᑕᒪᒃᑯᐊ ᓄᓇᕗᑦ ᓯᓚᑖᓂ ᑎᑭᑎᑦᑎᓂᐊᕐᓗᑎ 

ᑕᒪᐅᖓ ᓄᓇᕗᑦᒧ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒥᐊᓇᐅᒐᓗᐊᖅ ᐊᑯᓂᐅᕋᑖᕋᒪ. ᓄᑦᑎᕆᓂᕐᒧᑦ $1 

ᒥᓕᐊᓐ 2014-15-ᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᑎᖁᑎᖃᕈᓐᓃᕋᒪ. ᓇᐃᓈᖅᓯᒪᔪᑦ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ, ᑲᑎᓪᓗᒋᑦ 

ᐊᑐᖅᑐᒃᓴᐃᑦ ᐋᖅᑭᐅᒪᓂᕐᒧᑦ, ᑲᑎᓪᓗᒋ 

$25,556,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓪᓕᐊᓄᑦ 

ᒪᑉᐱᒐᕐᒧᑦ ᑮᓇᐅᔭᓕᕆᔨᒃᑯᑦ ᓇᐃᓈᖅᓯᒪᔪᑦ 

ᕿᑎᐊᓂ ᑖᒃᑯᐊ ᑲᒪᒋᔭᐅᔪᐃᑦ ᑮᓇᐅᔭᑦ ᑕᒪᐃᓐᓄᑦ, 

ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᑮᓇᐅᔭᖁᑎᖏᓐᓂᒃ 

ᐊᑐᖅᑐᐊᓂᕐᒧᑦ ᐊᑐᖅᑕᒥᓂᖏᓐᓂ ᒪᑉᐱᒐᕐᒥ 27ᒥᑦ 

ᐅᖃᖅᓯᒪᒻᒪᑦ, ᐊᑐᖅᓯᒪᒐᔅᓯ ᑮᓇᐅᔭᓂᒃ $10 

ᒥᓕᐊᓐ ᐅᖓᑖᓄᑦ 2014-15-ᒥᓗ ᐊᑭᑐᔫᑎᓄᑦ 

ᐊᑐᖅᑐᔅᓴᓄᑦ. ᐃᓪᓗᕐᔪᐊᓄᑦ ᑕᒪᒃᑯᐊ, ᑕᒪᒃᑯᐊ 

ᓄᓇᕗᑦᒥ ᐊᕐᕕᐊᒥ ᐋᓐᓂᐊᕐᕕᖓᓗ ᐅᐊᓂᐸᒡᒥ 

ᑖᓐᓇ ᑐᔪᕐᒥᕕᒃ ᐋᓐᓂᐊᕐᕕᓕᐊᖅᑐᓄ. 

 

ᒥᓂᔅᑕ ᐅᖃᕈᓐᓇᖅᐹ, ᓇᓗᓇᐃᖅᓯᒍᓐᓇᖅᐸᓘᓐᓃᑦ 

ᑖᒃᑯᐊ ᖃᑎᑦ ᑮᓇᐅᔭᑦ ᑕᕝᕙᓃᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖃᑦᑕᕐᒪᖔᑕ 

ᐊᑐᖅᑐᐊᖅᑕᐅᓂᖏᓐᓄᑦ ᑖᒃᑯᐊ ᐃᓪᓗᕐᔪᐊᑦ 

ᐅᖃᐅᓯᕆᕋᑖᖅᑕᒃᑲ. ᑕᐃᒪ ᑕᕝᕙᓃᑦᑐᖃᕐᒪᑦ, ᑖᓐᓇ 

ᒪᓕᒐᓕᐅᖅᑎᐅᑉ ᓴᓂᐊᒍᓂᓛ, ᐃᓛᒃ 

ᒪᓕᒐᓕᐅᖅᑎᑦᑕᐅᖅ. 

 

ᒥᓂᔅᑕ ᐅᖃᕈᓐᓇᖅᐸ, ᑲᓇᑕᐅᑉ 

ᒐᕙᒪᒃᑯᖏᓐᓃᖔᖃᑦᑕᖅᑐᑦ ᖃᑦᑎᐅᒪᖔᑕ 

ᑮᓇᐅᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ 

ᐊᐱᕆᒻᒪᑦ ᑕᒪᑐᒥᖓ. ᐊᑭᑐᔫᑎᓄᑦ ᑖᒃᑯᐊ  

ᐊᑐᖅᑐᐊᖅᑕᐅᔪᑦ ᑖᒃᑯᐊ ᐊᑐᖅᑐᐊᖅᑕᐅᔪᑦ ᓄᓇᕗᑦ 

NCC-ᑯᓐᓂ ᓄᓇᕗᑦ ᐃᓪᓗᕐᔪᐊᓕᐅᖅᑎᒃᑯᖏᓐᓂ 

$9,373,000 ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑐᑎᒍ 

ᐋᔩᖃᑎᒌᒍᑎᖃᖅᑐᑕ ᑮᓇᐅᔭᖅᑖᕈᒪᓂᕐᒧᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐊᑐᖅᑐᐊᖅᑐᑕᓗ ᑖᒃᑯᓂᖓ 

ᓄᓇᕗᑦᒥ ᐃᓪᓗᕐᔪᐊᓕᕆᓕᐅᖅᑎᑦ 

ᑲᑐᔾᔨᖃᑎᒌᒃᑯᖏᓐᓂᑦ, ᑕᐃᒃᑯᐊ 

ᑮᓇᐅᔭᖅᑖᑎᑕᐅᖃᑦᑕᖅᑐᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑖᒃᑯᐊ ᐊᖏᖃᑎᒌᒍᑏᑦ ᐊᑐᖅᑐᐊᓂᕐᒧᑦ 

ᖃᖓ ᐃᓱᓕᒍᒫᖅᐸ? ᖁᔭᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᑦ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ. ᑖᒃᑯᐊ 

ᑮᓇᐅᔭᑦ ᐱᖃᑦᑕᖅᑕᕗᑦ ᑲᑎᑕᐅᖃᑦᑕᕐᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑐᒃᓯᕋᐅᑎᖃᕌᖓᑦᑕ 

ᑲᑎᓐᖓᖃᑕᐅᓪᓗᑎᑦ ᑕᐃᒪᓐᓇ 

ᑐᒃᓯᕋᐅᑎᒌᓐᓇᓂᐊᖅᑕᕗᑦ. ᑖᒃᑯᐊ ᓄᓇᕗᑦ 

ᐃᒡᓗᕐᔪᐊᓕᐅᖅᑎᖏᑦᑕ ᐃᓱᓕᕝᕕᖃᕐᓂᐊᖅᑐᑦ 

2019-2020. ᑖᒃᑯᓄᖓ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᓕᕆᐊᖃᖃᑦᑕᕐᒪᑕ ᑖᒃᑯᓂᖓ ᐊᑐᖅᑐᐊᖅᑕᐅᔪᓂᑦ 

ᓄᑖᓐᖑᖅᑎᑕᐅᓂᖏᓐᓄᓪᓗ ᐊᑐᖅᑐᐊᖅᑕᕗᑦ. ᑕᕝᕙ 

ᑕᐃᒪᓐᓇᐃᑉᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖅᑲᐃ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᑯᓐᓄᓪᓗ ᐊᐱᕆᒋᐊᖃᖅᑐᔅᓴᐅᒻᒪᑕ 

ᐊᑐᖅᑐᐊᕌᓂᒃᑳᖓᑦᑕ ᑕᐃᒪᓐᓇ 

ᓄᑖᓐᖑᖅᑎᑕᐅᖃᑦᑕᕐᒪᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ. ᑕᐃᒪᓐᓇᑦᑕᐅᖃᐃ ᑖᒃᑯᐊ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᖃᐃ 

ᐱᓕᕆᐊᕆᔭᐅᕗᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ ᑖᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᑕᒪᓐᓇ ᑕᕝᕙ 

ᐊᑐᖅᑐᐊᖅᑐᓄᑦ ᑕᒪᓐᓇ ᐃᓱᒫᓘᒍᑎᒋᔭᐅᒋᐊᖃᕐᒪᑦ 

ᐃᓱᓕᓐᓂᐊᓕᕌᖓᑦ ᓄᑖᓐᖑᖅᑎᑕᐅᓂᐊᕐᒪᖔᖅ 

ᓄᑖᓐᖑᖅᑎᑕᐅᓂᐊᖏᒻᒪᖔᓪᓗ 

ᓂᐅᕕᕐᓂᐊᕐᒪᖔᖅᑎᒍᓘᓐᓃᑦ. ᖃᐅᔨᒪᓐᖏᑦᑐᖓ 

ᑕᐃᒪᓐᓇ ᑎᑎᕋᖅᓯᒪᔪᖅᑕᖃᕐᒪᖔᖅ 

ᖃᐅᔨᒪᓐᖏᑦᑐᖓ ᐊᖏᕈᑕᐅᔪᓂᒃ ᑖᒃᑯᐊ ᓄᓇᕗᒻᒥ 

ᐃᒡᓗᕐᔪᐊᓕᐅᖅᑎᒃᑯᑦ ᐱᓕᕆᖃᑎᒋᓪᓗᒋᑦ. 

ᐅᖃᓗᖃᑎᒋᔭᐅᔪᓐᓇᖅᑐᑦ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑮᓇᐅᔭᓕᕆᔨᒃᑯᑦ ᑖᒃᑯᐊ 

ᕿᑎᐊᒍᑦ ᑮᓇᐅᔭᐃᑦ ᑲᒪᒋᔭᐅᔪᑦ ᒐᕙᒪᒃᑯᓐᓂ, 

ᐊᐅᓚᓕᓂᕐᒧᑦ ᐋᖅᑭᐅᒪᓂᕐᒧᓪᓗ ᓂᕈᐊᒐᒃᓴᐃᑦ. 

ᑕᒪᐃᑎᒍᑦ. $46,618,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ C-3-ᒧᑦ. 

ᓇᐃᓈᖅᓯᒪᓗᑎᑦ ᑮᓇᐅᔭᓕᕆᔨᒃᑯᑦ ᐊᒡᒍᖅᑐᖅᓯᒪᔪᑦ 

ᑮᓇᐅᔭᑦ ᐊᑐᖅᑕᐅᔪᑦ. ᑲᑎᓪᓗᒋᑦ ᐊᑐᖅᑐᔅᓴᐃᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $84,648,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐱᐊᓂᒻᒪᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᒍᑎᔅᓴᐃᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒋᑦ ᐊᒻᒪᓗ 

ᖁᔭᓐᓇᒦᖅᐸᒃᑲ ᑲᑎᒪᔨᐅᔪᑦ 

ᐊᐱᖅᑯᑎᖃᑦᑎᐊᐸᖅᑲᐅᒻᒪᑦ 

ᐃᓱᒫᓘᒍᑎᖃᑦᑎᐊᖅᖢᑎᓪᓗ. 

ᑲᑎᒪᑐᐃᓐᓇᑎᓪᓗᑕᐅᓐᖏᑦᑐᖅ 

ᑕᓪᓕᕐᒥᐅᓚᐅᖅᑐᒥᓗ ᐊᐱᖅᓱᕐᓇᐅᑎᓪᓗᒍᓗ 

ᐅᖃᓪᓚᖃᑎᒋᓪᓗᒋᓪᓗ ᑕᒪᒃᑯᐊ ᑲᑎᒪᔨᐅᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᑕᐃᒪᓐᓇ 

ᑲᔪᓯᓂᐊᖅᐳᒍᑦ ᐱᓕᕆᑦᓯᐊᕋᓱᓐᓂᐊᖅᐳᒍᑦ 

ᐃᖅᑲᓇᐃᔭᖅᑐᓕᕆᔨᒃᑰᓗᑕ ᐊᒻᒪᓗ 

ᑲᔪᓰᓐᓇᓂᐊᖅᖢᑕ ᑕᒪᒃᑯᓂᖓ ᑮᓇᐅᔭᓂᑦ 

ᐊᑐᑦᑎᐊᕐᓗᑕ ᑲᒪᒋᔭᖃᑦᑎᐊᕐᓗᑕ. ᒥᔅᑕ ᐃᓄᒃ 

ᐅᖃᐅᓯᖃᖅᑲᐅᒻᒪᑦ ᐅᓪᓗᐃᑦ 150 ᐃᖏᕐᕋᔭᓐᓂᕐᒧᑦ 

ᑕᒪᒃᑯᐊ ᑮᓇᐅᔭᖅᑐᑐᒻᒪᕆᐋᓘᓲᖑᒻᒪᑕ. 

 

ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᕐᕕᖏᑦ ᒐᕙᒪᒃᑯᑦ. ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᑮᓇᐅᔭᑦ ᒪᓕᓪᓗᒋᑦ ᐊᑐᐊᒐᖅᐳᓪᓗ 

ᒪᓕᒐᖅᐳᓪᓗ ᑕᐃᒪᓐᓇ ᐱᓕᕇᓐᓇᕋᓱᐊᕐᓗᑕ 

ᓴᓐᖏᓂᖅᓴᐅᓕᕐᓗᑎᑦ ᑖᒃᑯᐊ ᑮᓇᐅᔭᓕᕈᑎᒋᔭᖅᐳᑦ 

ᐃᖅᑲᓇᐃᔭᖅᑐᓕᕆᔨᒃᑯᕗᓪᓗ.  

 

ᖁᔭᓐᓇᒦᖅᐸᒃᑲ ᑖᒃᑯᐊ ᐃᖅᑲᓇᐃᔭᖃᑎᒃᑲ 

ᖃᐃᖃᑎᒋᖅᑲᐅᔭᒃᑲ ᑕᓪᓕᕐᒥᐅᓚᐅᖅᑐᒥ ᐊᒻᒪᓗ 

ᐅᓪᓗᒥ ᐊᓯᖏᓪᓗ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ 

ᒐᕙᒪᒃᑯᓐᓂ ᐸᕐᓇᐅᑎᖃᑦᑎᐊᖅᓯᒪᒻᒪᑕ ᑕᒪᒃᑯᓂᖓ 

ᑮᓇᐅᔭᖅᑐᕈᑎᔅᓴᐅᓂᐊᖅᑐᓂᒃ 

ᐊᑐᖅᑕᐅᔪᔅᓴᐅᓂᐊᖅᑐᓂᒃ ᐅᐱᕐᖓᒥ ᑲᑎᒪᑎᓪᓗᑕ. 

 

ᐊᒻᒪᓗᑦᑕᐅᖅ ᑕᐃᒪ ᑲᑎᑦᑎᓯᒪᒐᑦᑕ ᔮᓄᐊᕆᒥ 

ᐱᒋᐊᖅᑐᒍ ᐊᑐᖅᑕᐅᓚᐅᐱᓪᓚᓂᐊᖅᑐᓂᑦ, 

ᑕᒃᑯᓂᖓ ᐱᓕᕆᐊᖃᓚᐅᕋᑦᑕ 

ᐅᑭᐅᖑᓛᕐᓂᐊᓚᐅᖅᑐᒥᑦ. ᑖᒃᑯᐊ ᐅᑐᐱᕆ 

ᑲᑎᒪᓂᐊᖅᑎᓪᓗᑕ ᐱᓕᕆᐊᕆᓯᒪᒐᑦᑎᒍ. 

ᐊᒃᓱᕉᑎᖃᖅᓯᒪᕗᒍᑦ ᑕᖅᑭᓄᑦ 6ᓄᑦ, 7ᓄᓪᓘᓐᓃᑦ, 

ᐃᓚᒋᔭᐅᓪᓗᑕ ᑲᑎᒪᔨᕋᓛᒃᑯᓐᓂ ᐊᒻᒪᓗ 

ᐱᓕᕆᔨᖃᑎᒃᑲᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᑲᔪᓚᐅᕐᒥᑭᑦᑐᖅ ᐊᓂᑎᓪᓗᒋᑦ. 

 

ᖁᔭᓐᓇᒦᒃ. 5 ᒥᓂᔅᓯᒥᑦ ᓄᖃᖓᓚᐅᐱᓪᓚᑦᑕ. 

ᖁᔭᓐᓇᒦᒃ. 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐱᕙᓪᓕᐊᔪᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ ᐊᐱᕆᔪᒪᓕᕐᒥᔭᕋ. ᑕᕝᕗᖓ ᑲᑎᒪᔨᕋᓛᑦ 

ᓵᖓᓅᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᑲᐃᓐᓇᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐᑦ. 

 

ᖁᔭᓐᓇᒦᒃ. ᒥᓂᔅᑕ ᖁᒃᓱᒃ, 

ᓂᐱᓕᐅᖅᑕᐅᓯᒪᓂᐊᕐᖓᑦ ᑭᒃᑰᒻᒪᖔᑕ 

ᐱᖃᑎᒋᔭᑎᑦ ᑕᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᐅᓪᓗᒃᑰᖅᑐᒋᑦ ᐊᐃᕼᐃᒪᔪᑦ, ᑕᕐᕆᔭᖅᑐᑦ, 

ᑕᐅᑐᑦᑐᑦ ᐅᕙᑦᑎᓐᓂᑦ ᓄᓇᕗᒻᒥᐅᖃᑎᒃᑲ. ᐅᓪᓗᒥ 

ᑕᕝᕙ ᐃᒃᕼᐃᕙᖃᑎᖃᖅᐳᖓ ᑕᕝᕙᓂ 

ᐱᓕᕆᔨᖁᑎᒋᔭᒃᑲ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ, 

ᐃᖏᕐᕋᔪᓕᕆᑎᓪᓗᑕ. ᑖᓐᓇ ᕼᐊᐅᒥᓐᓃᑦᑐᖅ 

ᐸᐅᓗᓯ ᓱᕕᒐᖅ, ᑐᖏᓕᖓ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᑕᓕᖅᐱᓐᓃᑦᑐᖅ ᒥᓂᔅᑕᐅᑉ ᑐᖓᓕᐊ ᕌᐳᑦ 

ᓛᖕ, ᐊᒻᒪᓗᑦᑕᐅᖅ ᐅᕙᓂ ᒫᓐᓇ 

ᕼᐊᓂᑦᑎᓐᓃᓐᖏᑦᑑᒐᓗᐊᖅ ᑕᕝᕙᓃᖃᑕᐅᓂᐊᖅᑐᖅ 

ᐅᓪᓗᒥ ᑖᓐᔭ ᐅᐃᓐᒥᐅᓪ, ᑐᑭᒧᐊᖅᑎ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᓪᓚᕝᕕᓕᕆᓂᕐᒧᑦ. 

ᑖᒃᑯᐊᖑᕗᑦ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, 

ᒪᑐᐃᕆᐊᕈᑎᑎᑦ ᐅᖃᐅᓯᕆᓕᒃᑭᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓕᐊᓇᐃᒍᓱᑦᑐᖓ ᓵᖓᓄᐊᕆᐊᔅᓴᖅ 

ᑲᑎᒪᑐᐃᓐᓇᖅᑎᓪᓗᒋᑦ ᐅᖃᐅᓯᕆᒋᐊᖅᑐᕐᓗᒋᑦ 

2014-15-ᒥ ᐊᐅᓚᔾᔪᑎᓂᑦ 

ᐋᖅᑭᐅᒪᐃᓐᓇᕈᑎᔅᓴᓄᓪᓗ ᑮᓇᐅᔭᖅᑐᕈᑎᔅᓴᓄᑦ 

ᐊᑐᕈᒫᖅᑐᑦ ᐱᓕᕆᕕᖓᓐᓄᑦ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔾᔪᑎᓕᕆᓂᕐᒧᓪᓗ. 

 

ᖁᕕᐊᓱᒃᑐᖓ ᑖᒃᑯᐊ ᐱᒻᒪᕆᐅᔪᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ ᒐᕙᒪᒃᑯᑦ ᑎᓕᔭᐅᓯᒪᔭᖏᓐᓂᒃ 

ᐱᓕᕆᐊᖃᓐᓂᐊᕋᑦ ᓯᕗᒧᑦ ᐊᓪᓗᖅᑕ. ᐊᒻᒪᓗᑕᐅᖅ 

ᑲᔪᓯᓪᓗᒋᑦ ᓄᓇᕘᒥ ᑮᓇᐅᔭᓕᖁᕈᑎᖃᕋᓱᐊᕐᓂᖏᑦ 

ᐊᒻᒪ ᒥᐊᓂᕆᓗᑎᒍ ᓄᑦᑕᐅᓯᕆᓂᕐᒧᑦ 

ᐃᖏᕐᕋᔾᔪᑎᒋᔭᕗᓐ. 

 

ᑭᐅᖁᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᕈᓘᔭᖏᓐᓂᒃ ᑮᓇᐅᔭᓕᕆᔾᔪᑎᓄᑦ 

ᐱᓕᕆᔾᔪᑎᓄᑦᓗ ᐅᑯᐊ ᐱᖃᑎᒋᖅᑲᐅᔭᒃᑲ. 

 

ᑮᓇᐅᔭᐃᑦ ᐊᑐᕈᒫᖅᑕᕗᑦ ᕿᒥᕐᕈᓇᕐᓂᐊᖅᑕᕗᑦ 

ᐅᓪᓗᒥ ᓱᓇᒃᑯᑏᑦ ᐃᑲᔪᕈᑎᓪᓗ 

ᐃᖅᑲᓇᐃᔭᖅᑎᓄᑦᓗ ᐊᑭᓕᖅᓱᐃᔾᔪᑏᑦ ᐊᒻᒪ 

ᐃᑲᔪᕐᔪᑏᑦ ᐊᒻᒪᓗ ᐊᓯᖏᓐᓄᑦᓗ ᐊᑭᓕᖅᓱᐃᔪᑦᑏᑦ 

ᑖᒃᑯᐊ ᓴᖅᑭᓐᓇᓱᒃᑕᕗᑦ 2014-15. 

ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᑐᕈᒪᔭᕗᑦ 

$6,682,000 ᑖᒃᑯᐊ ᑭᒡᒐᖅᑐᐃᔪᑦ 

ᒥᑭᓪᓕᒋᐊᖅᑕᐅᓪᓗᑎᒃ $395,000 

ᐅᓄᕐᓂᖅᓴᐅᓚᐅᖅᓯᒪᖕᒪᑕ 2013-14 ᐊᑐᕈᒫᖅᑐᑦ. 

 

ᓇᓗᓇᐃᖅᓯᓚᐅᕋᒪ ᑲᑎᒪᔨᕋᓛᓄᓐ ᓄᓇᓕᖕᓄᑦᓗ 

ᐱᕙᓪᓕᐊᔪᓕᕆᓂᕐᒧᑦᓗ ᑲᒪᔪᓂᒃ ᐊᓯᔾᔨᕐᒪᑕ 

ᑎᑎᕋᕐᕕᒃᑕ ᐃᓗᐊᓂ ᑐᓂᕐᕈᑏᑦ ᐃᑲᔪᕈᑎᓪᓗ 

ᐊᑭᑦᑐᕆᐊᕌᔪᒃᓱᑎᒃ ᐊᑖᓂ $1 ᒥᓕᐊᓐ 

ᑳᓐᑐᕌᒃᑕᐅᓯᒪᔪᓄᑦ ᐊᑐᕈᒫᖅᑐᑦ ᐃᖏᕐᕋᔪᓕᕆᓂᒃᑯᑦ 

ᐊᑐᕐᓂᐊᖅᑕᖏᑦ ᐊᑭᓕᖅᑕᐅᓪᓗᑎᒃ 

ᐃᓅᓴᓪᓕᒋᐊᖅᑕᐅᓪᓗᑎᒃ $1 ᒥᓕᐊᓂᒃ 

ᐃᖏᕐᕋᔪᓕᕆᓂᕐᒧᓐ ᐅᒻᒪᖅᑯᑎᓄᑦ 

ᐊᑐᕐᓂᐊᖅᑕᖓᓐ. 

 

ᑕᐃᒪᓐᓇ ᐊᖏᔫᑎᓂᒃ ᐊᓯᔾᔨᖅᑐᖃᖏᑦᑐᖅ 2014-

15 ᐊᕐᕌᒍᐊᓂ ᑭᓯᐊᓂ ᐃᔨᒋᓂᖅᓴᐅᓂᐊᖅᑐᒍᑦ  

ᐊᑐᓕᖅᑎᒃᓯᓂᕐᒧᑦ ᒐᕙᒪᒃᑯᑦ ᓄᑖᓄᑦ 

ᑎᓕᔭᐅᓯᒪᔾᔪᑎᔭᖓᓂᒃ ᓯᕗᒧᑦ ᐊᓪᓗᖅᑕ. 

 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᒃᑯᑦ ᓯᕗᓪᓕᐅᔾᔭᐅᓯᒪᔪᑦ 

ᓯᕗᒧᑦ ᐊᓪᓗᖅᑕ ᑮᓇᐅᔭᓂᒃ ᐱᕈᖅᓴᐃᖁᓪᓗᑕ 

ᐱᕙᓪᓕᐊᑎᒃᓯᓂᒃᑯᑦ ᓇᐅᒃᑯᓕᒫᖅ ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐊᖏᖅᓯᓯᒪᕗᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ 

ᐅᓄᑲᓪᓚᒃᑐᓂᒃ ᐱᓕᕆᐊᖃᖁᓪᓗᒋᑦ: 

 

 ᐊᑐᖅᑕᐅᖁᓪᓗᒋᑦ ᑖᒃᑯᐊ ᒪᓕᒐᕋᓛ ᑕᒪᒃᑯᐊ 

ᒥᐊᓂᖅᓯᔾᔪᑕᐅᖁᓪᓗᒋᑦ ᑲᒪᑎᑕᐅᖁᓪᓗᒋᑦᓗ 

ᓄᓇᒥᐅᑕᓂ ᐱᕙᓪᓕᐊᑎᑕᑦᑎᓐᓂ; 

 

 ᑎᓕᐅᕆᓪᓗᑕ ᐃᑲᔪᖅᑐᐃᓗᑕᓗ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ 

ᐱᕙᓪᓕᐊᓯᔾᔪᑕᐅᔪᑦ ᑐᓐᖓᕕᖃᓪᓗᑎᒃ 

ᐃᓚᒋᐊᖅᑎᒃᓯᓯᒪᔪᑦᓗ ᓇᓗᓇᐃᖅᑕᐅᓯᒪᔪᓂᒃ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐊᒻᒪᓗᑕᐅᖅ 

ᓴᓇᖑᐊᓂᕐᒧᑦ ᐊᒡᒐᒧᑦ ᓴᓇᐅᒐᓄᓐ 

ᐊᒻᒪᓗᑕᐅᖅ ᐳᓚᕋᑦᑐᓕᕆᓂᒃᑯᓐ; 

 

 ᑲᔪᖏᖅᓴᐃᓗᑕ ᓇᒻᒥᓂᖃᐅᖅᑐᒥᒃ 

ᐱᕙᓪᓕᐊᑎᑕᐅᓂᖏᓐᓂᒃ 

ᓇᓗᓇᐃᕈᓐᓂᖅᑎᖅᐹᓕᕐᓗᒋᑦ ᒪᓕᒐᖏᑦ 

ᐱᔭᓐᓂᓂᖅᓴᐅᓕᕐᓂᐊᕐᒪᑕ ᓇᒻᒥᓂᖃᖅᑐᑦ 

ᒥᑭᑦᑑᑕᐅᑎᓂᒃ ᒪᓕᒃᓂᖅᓴᐅᖁᓪᓗᒋᑦ; ᐊᒻᒪᓗ 

 

 ᐃᑲᔪᖅᑐᕐᓗᒋᑦ ᓄᓇᕘᒥ ᓯᕗᓂᒃᓴᒥ 

ᓴᓇᐅᒐᖅᑏᑦ ᐱᐅᔪᓂᒃ ᓴᓇᑦᓯᐊᖃᑦᑕᖁᓪᓗᒋᑦ 

ᓂᐅᕐᕈᑎᖃᓪᓗᑎᓪᓗ ᓴᓇᐅᒐᖏᓐᓂᒃ ᑲᓇᑕᒥ 

ᓄᓇᕐᔪᐊᕐᒥᓗ. 

 

ᒪᕐᕉᒻᒪᑎᒃ ᐃᓚᒋᐊᕈᑕᐅᓯᒪᔫᒃ ᐱᓗᐊᖅᑐᒥ 

ᐱᒻᒪᕆᐅᔪᖅ ᐱᓕᕆᕕᒃᑎᓐᓄᑦ ᐅᑯᐊᖑᕗᑦ: 

 

 ᕿᒥᕐᕈᓇᖅᓱᑕ ᐱᓕᕆᑦᕕᑎᒃᑎᓐᓂ 

ᖃᐅᔨᒋᐊᖅᓱᑕ ᑭᓱ ᓯᕗᒧᐊᒃᓯᐊᒻᒪᖔᑦ ᑭᓱᓗ 

ᐱᐅᓯᒋᐊᖅᑕᐅᔭᕆᐊᖃᒻᒪᖔᓐ; ᐊᒻᒪᓗ 

 

 ᓯᕗᒧᐊᒃᑎᒃᓯᖁᓪᓗᑕ ᑕᒪᒃᑯᐊ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᑎᒍᓯᔪᑦ ᓂᕆᐅᒋᔭᒃᑎᓐᓂᒃ 

ᐊᑐᕆᐊᖃᖅᑕᖏᓐᓄᑦ ᐊᑐᑦᓯᐊᖁᓪᓗᒋᓐ. 

ᑖᓐᓇ ᑮᓇᐅᔭᓕᕆᓐᓇᐅᑉ ᐊᕐᕌᒍᐋ ᐃᓗᐊᓂ 

ᐱᓕᕆᑎᓪᓗᑎᒍ ᐊᖏᕈᑕᐅᓯᒪᔪᓂᒃ 

ᐱᓕᕆᐊᖃᓐᓂᐊᖅᑐᒍᑦ ᐊᖏᖅᓯᒪᑦᓯᐊᕋᑦᑕ 

ᐊᑑᑎᖃᖅᑐᒃᑯᑦ ᓱᒃᑲᔪᒃᑯᑦᓗ ᒐᕙᒪᕗᑦ 

ᐊᐅᓚᓂᖃᖁᓪᓗᒋᑦ ᑕᐃᒪᐃᒪᓐ ᐱᓕᕆᓂᕗᑦ $22 

ᒥᓕᐊᓂᒃ ᑐᓂᕐᕈᑎᓂᒃ ᐃᑲᔪᕈᑎᓂᑦᓗ 

ᐊᑐᕐᓂᐊᖅᑐᒍᑦ ᐃᓕᓴᖅᓯᒐᑦᑕᓗ 

ᐱᑐᐃᓐᓇᐅᖏᑦᑐᒃᑯᑦ ᑲᒪᒋᔭᑦᓴᖃᕋᑦᑕ 

ᕿᒥᕐᕈᓇᑦᑎᓪᓗᑕ ᐱᓕᕆᐊᑦᓴᑎᓐᓂᒃ ᐊᒻᒪᓗᑕᐅᖅ 

ᑕᒪᒃᑯᐊ ᑮᓇᐅᔭᓂᒃ ᑎᒍᓯᔪᑦ 

ᓵᑕᑦᓴᐅᔪᓐᓇᑦᓯᐊᖁᓪᓗᖏᑦ ᖃᐅᔨᒪᔭᐅᓂᐊᕐᒪᑕ 

ᑕᖅᑲᑦᑯᓄᖓ. 

 

ᐊᑐᓕᖅᑎᑕᐅᓂᖏᑦ ᐱᓕᕆᕕᒃᑕ 

ᐱᓕᕆᐊᓴᖁᑎᒋᔭᖏᑦ ᑐᑭᒧᐊᒃᑎᑕᐅᓂᐊᖅᑐᑦ 

ᓯᕗᒧᑦ ᐊᓪᓗᖅᑕ ᑐᕌᖓᑦᓴᖏᑎᒍᑦ ᐊᑐᕐᓂᐊᖅᑕᕗᑦ 

ᕿᒥᕐᕈᓇᕐᓗᑕ ᐱᓕᕆᐊᑦᓴᑦᑎᓐᓄᒃ 

ᐃᔨᒋᓂᖅᓴᐅᖁᓪᓗᒋᑦ ᐊᐅᓪᓗᔾᔪᓂᖅᓴᐅᖁᓪᓗᒋᑦ 

ᐊᑐᓕᖅᑎᒃᓯᓂᕐᒧᑦ ᑎᓕᔭᐅᓯᒪᔪᑦᑎᒋᔭᑦᑎᓐᓂᒃ 

ᓄᓇᕗᑦ ᓯᕗᒧᐊᑦᓯᐊᖁᓪᓗᒍ. 

 

ᐱᓕᕆᐊᑦᓴᑎᓐᓂᒃ ᐸᕐᓇᐅᑎᒋᔭᕗᑦ 2014-15 

ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐅᓄᑲᓪᓚᒃᑐᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ ᓇᓗᓇᐃᖅᓯᓗᓂ ᐅᑯᓂᖓ: 

 

 ᐃᖅᑲᓇᐃᔭᕐᓗᑕ ᓄᓇᕘᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑎᒪᔨᖏᑦᑕ 

ᐊᑐᕈᒪᔭᖏᑦᑕ ᐊᒻᒪᓗ ᓯᕗᒧᑦ ᑲᑎᒪᕐᔪᐊᕐᓂᖅ 

ᓴᖅᑭᑕᐅᓗᓂ ᓴᖅᑭᑕᐅᓗᑎᓪᓗ ᓄᓇᕘᒥ 

ᓄᑳᑖᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ 

ᐱᕙᓪᓕᐊᑎᒃᓯᓂᕐᒧᑦ ᐅᐸᓗᖓᐅᔭᐅᑏᑦ; 

 

 ᖃᐅᔨᒋᐊᖅᑕᐅᓗᓂᓗ ᓄᓇᕘᒥ ᓇᒻᒥᓂᖃᖅᑐᑦ 

ᐃᑲᔪᕈᑎᑦ ᐊᑐᐊᒐᖓ, ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᕈᒪᔪᖅ ᐊᑐᖃᑦᑕᕈᒻᒪᓪᓗᑎᒃ 

ᓂᐅᕕᖃᑦᑕᓂᕐᒧᑦ ᐊᑐᐊᒐᒻᒥᒃ; 

 

 ᐱᓕᕆᕝᕕᕗᑦ ᑖᒃᑯᐊ ᐊᑐᕐᓂᐊᖅᑐᑦ 

ᖃᐅᔨᔭᐅᔪᓂᒃ ᓴᓇᐅᒐᐃᑦ 

ᖃᐅᔨᓴᖅᑕᐅᓂᖓᓄᑦ 

ᐅᐸᓗᖓᐃᔭᐅᑎᓕᐅᕐᓗᑎᒃ ᓴᓇᓗᑎᒃ 

ᒫᓐᓇᐅᔪᖅ ᐅᓪᓗᒥᓗ ᓯᕗᓂᒃᓴᒥ ᐊᒡᒐᒻᒧᑦ 

ᓴᓇᐅᔭᖅᑎᐅᖃᑦᑕᖅᑐᑦ ᓴᓇᐅᒐᖏᑦ ᑖᒃᑯᐊ 

ᓂᐅᕐᕈᑕᐅᔪᓐᓇᖃᑦᑕᕐᓂᐊᕐᒪᑕ ᑲᓇᑕᒥ 

ᓄᓇᕐᔪᐊᒥᓗ; 

 ᐃᓚᒋᓪᓗᓂᐅᒃ ᐊᑐᓕᖅᑎᑦᑎᓂᕐᒧᑦ ᓄᓇᕗᑦᒥ 

ᐳᓚᕋᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ 

ᐱᓕᕆᔨᕗᑦ ᐃᖅᑲᓇᐃᔭᕐᓂᐊᖅᑐᑦ 

ᐋᖅᑭᒃᓱᐃᔪᒪᓗᑎᒃ ᐊᐅᓪᓚᐅᑎᓄᑦ ᐊᒻᒪ 

ᐳᓚᕋᑦᑐᓕᕆᓂᕐᒧᑦ ᐱᖁᔭᕐᔪᐊᖓ ᐊᒻᒪ 

ᐃᖅᑲᓇᐃᔭᖃᑎᖃᕐᓗᑎᒃ ᐅᒥᐊᕐᔪᐊᓂᒃ 

ᑕᑯᔭᒐᖃᖅᑎᑦᑎᖃᑦᑕᖅᑐᓄᑦ ᐊᒻᒪ 

ᐅᒥᐊᖅᑐᕐᓂᕐᒧᑦ ᐸᕐᓇᐅᑎᐅᖃᑦᑕᕐᓂᐊᖅᑐᓂᑦ; 

 

 ᓴᓇᓂᐊᕐᒥᔪᒍᑦ ᓯᕗᒧᐊᑦᑎᐊᖃᑦᑕᖅᓯᒪᔪᑦ 

ᐅᒃᑯᓯᒃᓴᓂᑦ, ᐅᒃᓱᓯᒃᓴᖃᐅᖅᑐᓂᑦ 

ᖃᐅᔨᓴᐃᓗᑕ ᓇᓃᒪᖔᑕ, ᐊᒻᒪᓗ 

ᐅᒃᑯᓯᒃᓴᖃᕐᕕᖃᖅᑐᑦ ᓇᓃᒪᖔᑕ 

ᖃᓂᒋᔭᖏᓐᓄᑦ ᓄᓇᓖᑦ; 

 

 ᓄᓇᓯᐅᓯᕆᔨᒃᑯᑦ ᐱᓕᕆᕕᒃᑯᑦ 

ᐊᑐᓕᖅᑎᑦᑎᓂᐊᖅᑐᑦ ᓄᓇᕗᑦᒥ ᓄᓇᓯᐅᑏᑦ 

ᖃᐅᔨᓴᖅᑕᐅᖃᑦᑕᕐᓗᑎᑦ, 

ᑮᓇᐅᔭᓕᐅᕈᑕᐅᔪᓪᓗ ᑕᒪᒃᑯᐊ ᐊᑐᖅᑕᐅᓗᑎᑦ. 

ᒪᓕᒐᖃᖅᑎᑕᐅᓗᑎᓪᓗ ᐃᓕᓐᓂᐊᕐᕕᒻᒥ 

ᐅᓯᑲᖅᑕᕈᑎᑦ ᐃᓕᓐᓂᐊᖅᑎᓄ; 

 

 ᓄᓇᕗᑦᒥᓗ ᒥᑦᑕᕐᕕᒃ ᑲᓇᑕᑯᓐᓂᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᒻᒪ 

ᑕᒻᒪᕇᑯᑎᒥᑦ ᐃᓕᓯᐅᕋᐃᓗᑎ GPS-ᓂᑦ; 

 

 ᑕᕝᕙᓂᓗ ᐃᖃᓗᓐᓂ ᐱᓕᕆᐊᒃᓴᑦ 

ᐊᐅᓚᑕᐅᓂᖏᑦ ᐃᖃᓗᐃᑦ ᒥᑦᑕᕐᕕᖓ 

ᑖᒃᑯᓄᖓ ᓇᒻᒥᓂᖃᖅᑐᓄᑦ ᒐᕙᒪᒃᑯᓄᓪᓗ 

ᑲᒪᒋᔭᐅᒋᐊᓕᕐᓂᐊᖅᑐᑦ 

ᓇᐅᑦᓯᖅᑐᐊᖅᑕᐅᓕᕐᓗᓂ 

ᒪᓕᑦᑎᐊᕋᓗᐊᕐᒪᖔᑕ ᓇᑉᐸᖅᑎᕆᓂᕐᒧᑦ 

ᐊᐅᓚᑕᐅᓂᖏᓪᓗ ᐸᕐᓇᐅᑎᒃᓴᖏᓐᓄᑦ 

ᒥᑦᑕᕐᕖᑦ ᐱᖃᓯᐅᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪᓗ 

ᐃᓕᓐᓂᐊᖅᑎᑕᐅᓂᖏᓐᓄᑦ ᒪᓕᒐᖏᓐᓂ. 

 

ᐃᒃᓯᕙᐅᑖᖅ, ᐱᓕᕆᕕᐅᑉ ᐊᑐᕈᒫᖅᑕᖏᑦ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 2014-15 

ᒪᓕᔅᓯᒪᑦᑎᐊᖅᑐᑦ ᓄᑖᑦ ᒐᕙᒪᒃᑯᑦ 

ᑎᓕᔭᐅᓯᒪᔾᔪᑎᒋᔭᖏᓐᓂ ᐊᒻᒪ ᐱᖃᓯᐅᔾᔨᓯᒪᓪᓗᑎᒃ 

ᑎᓕᔭᐅᓯᒪᔾᔪᑎᖏᓐᓂ ᐱᕙᓪᓕᐊᑎᑦᑎᖁᓪᓗᒋᑦ 

ᓄᓇᕗᑦᑎ ᑮᓇᐅᔭᓕᐅᕈᑎᖏᓐᓂ ᐊᒻᒪ 

ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᑦᒥ, ᓄᑦᑕᐅᓯᕆᓂᕐᒧᑦ 

ᐃᖏᕐᕋᓂᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):: ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᒪᑐᐃᕈᑎᔅᓴᓄᑦ ᐅᖃᐅᓯᔅᓴᖃᖅᐹ? 

ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓂ. ᐊᑏ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᒍᓱᑦᑐᖓ ᒪᑐᐃᕆᐊᕈᑎᕗᑦ ᐅᖃᐅᖃᕋᒪ 

ᑭᒡᒐᖅᑐᖅᑐᒋᑦ ᓄᓇᓕᓐᓄ 

ᑮᓇᐅᔭᓕᐅᕈᑎᖃᕋᓱᐊᕐᓂᒧᓪᓗ, 

ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐊᑐᖅᑕᐅᔪᒪᔪᓂᑦ 2014-15 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ ᐊᒻᒪ 

ᕿᒥᕐᕈᓇᖅᑕᐅᓚᐅᖅᑎᓪᓗᒋᑦ 2014-17 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ.  

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᑉ 

ᑐᔅᓯᕋᐅᑎᒋᔭᖓ 2014-15 ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᑐᕈᒫᖅᑕᖏᑦ, 

$60,682,000-ᖑᒻᒪᑕ ᒥᒃᓯᒋᐊᖅᓯᒪᔪᑦ 0.6 ᐳᓴᒥᒃ 

ᑕᐃᒪᓐᖓ ᓴᖅᑭᑕᐅᓚᐅᖅᓯᒪᒻᒪ ᐱᓕᕆᕕᐅᑉ 2013-

14 ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ, ᐅᓄᕐᓂᖏᑦ 

ᐃᖅᑲᓇᐃᔮᒃᓴᐃᑦ ᐱᓕᕆᕕᒻᒥ ᓱᕐᕋᖏᑦᑐᑦ 142-

ᖑᓪᓗᑎᑦ ᓱᓕ.  

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔨᐅᖃᑕᐅᔪᑦ ᐊᐱᖅᓱᖃᑦᑕᓚᐅᕐᒪᑕ ᐊᒻᒪ 

ᓴᖅᑭᑎᖃᑦᑕᖅᑐᑎᑦ ᐃᓱᒫᓘᑎᒥᓐᓂ. 

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᑉ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

ᐊᔪᖅᓴᖏᐹᓪᓕᖁᓪᓗᒋᑦ ᐱᓕᕆᕕ, ᐱᓕᕆᐊᖓ 

ᐃᓄᓕᕆᔨᒃᑯᑦ ᐃᖅᑲᓇᐃᖅᑕᐅᓯᒪᓕᕐᒪᑦ, ᒐᕙᒪᒃᑯᑦ 

ᐃᓄᐃᑦ ᓂᕿᖏᓐᓂᑦ ᐱᓕᕆᔾᔪᑎᒋᔭᖓ 

ᐊᐅᓚᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ.  

 

ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐃᖅᑲᓇᐃᔭᖃᑎᖃᖁᓪᓗᒋᑦ ᖃᓂᒋᓗᒋᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᑭᐅᖁᓪᓗᒋᑦ 

ᐱᔾᔪᑕᐅᔪᒥᒃ ᐃᑲᔪᖅᓱᐃᖃᑦᑕᓂᕐᒧᑦ ᕼᐋᒻᓚᓂᑦ 

ᓇᓗᓇᐃᖅᓯᖁᓪᓗᒋᑦ ᑮᓇᐅᔭᓂ 

ᐊᑐᖅᑕᐅᓂᐊᖅᑐᓂᑦ ᐊᐅᓚᔾᔪᑎᓄᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᐅᒪᐃᓐᓇᕈᑕᐅᓂᐊᕐᓗᑎ ᓄᓇᓕᓐᓂ 

ᖁᐊᖅᓰᕕᓐᓄᑦ ᐱᔭᐅᓯᒪᔪᓂᑦ ᑕᕝᕘᓇ 

ᐱᓕᕆᐊᑎᒍᑦ.  

 

ᐱᓕᕆᕕᕗᑦ ᑐᔅᓯᕋᐅᑎᖓ 2014-17 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

ᐃᓚᖏᑦ ᓯᕗᓪᓕᐅᑎᔭᐅᓯᒪᔪᑦ 2014-15 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐆᑦᑐᑎᓂᒃ 

ᑎᑎᕋᕈᒪᓪᓗᑎᑦ ᓄᑖᕈᕆᐊᖁᓪᓗᒍ ᐊᑐᐊᒐᖅ 

ᐊᑐᓕᖅᑎᑦᑎᔪᑕᐅᓂᐊᖅᑐᖅ ᓈᓴᐅᑎᖓ 24 

ᓄᓇᕗᑦᒥ ᓄᓇᑖᕈᑎᓄᑦ ᐊᖏᕈᑎᓂ. 

ᐊᑐᓕᖅᑎᓪᓗᒍ ᐊᓯᔾᔨᖅᑕᐅᔪᑦ 

ᓇᓗᓇᐃᖅᑕᐅᓯᒪᔪᐃᑦ 2012-13 

ᕿᒥᕐᕈᓇᖅᑕᐅᑎᓪᓗᒍ ᓄᓇᕗᑦᒥ ᓇᒻᒥᓂᖃᖅᑐᑦ 

ᐊᑐᐊᒐᖁᑎᒋᔭᖓ. 

 

ᐃᒃᓯᕙᐅᑖᖅ, ᐃᓱᒫᓘᑎᓂᒃ ᐊᒥᓱᑲᓪᓚᓐᓂᒃ 

ᓴᖅᑮᔪᖃᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᐱᔾᔪᑎᓕᓐᓂᒃ 

ᒐᕙᒪᒃᑯᑦ ᑳᑦᑐᓛᒃᓯᓂᕆᖃᑦᑕᖅᑕᖏᓐᓂᒃ ᐊᒻᒪ 

ᓂᐅᕕᕐᓂᕆᖃᑦᑕᖅᑕᖏᓐᓂᒃ ᐱᖃᓯᐅᑎᓪᓗᒍ ᑖᓐᓇ 

ᐊᐱᖅᑯᑎ ᑖᒃᑯᐊ ᑳᑦᑐᓛᖃᑦᑕᖅᑐᓄᑦ 

ᐅᓐᓂᓗᒃᓴᕐᕖᑦ ᑲᑎᒪᔩᑦ ᓄᑖᓄᑦ ᑎᒥᐅᔪᓄᑦ 

ᐃᓇᖏᖅᑕᐅᒋᐊᖃᖏᒃᑲᓗᐊᕐᒪᖔᑕ ᖃᓄᕈᓘᔭᖅ 

ᖃᐅᔨᒋᐊᕈᓐᓇᓂᖅᓴᐅᑎᑕᐅᔪᓄᑦ ᐅᖓᑖᓄᑦ 

ᑖᒃᓱᒥᖓᑐᐊᖅ ᓄᓇᕗᑦᒥ ᓇᒻᒥᓂᖃᑦᑏᑦ 

ᐃᑲᔫᑎᖓᑕ ᑖᒃᓱᒥᖓᑐᐊᖅ ᖃᐅᔨᓴᖃᑦᑕᖏᓪᓗᑎᒃ. 

 

ᑲᑎᒪᔨᕋᓛᑦᑕᐅᖅ ᖃᐅᔨᓯᒪᒻᒥᔪᑦ ᑖᓐᓇ 

ᐊᑐᖅᑎᑕᐅᓂᖓ ᓄᓇᕗᑦᒥ ᓇᒻᒥᓂᖃᐅᑎᓖᑦ 

ᐃᑲᔫᑎᖓ ᐊᑐᖅᑎᑕᐅᓂᕆᕙᑦᑕᖓ 

ᑳᑦᑐᓛᒃᓯᓂᕆᖃᑦᑕᖅᑕᖏᓐᓄᑦ 

ᓂᐅᕕᕐᓂᕆᖃᑦᑕᖅᑕᖏᑕᓗ ᖁᓪᓕᖅ 

ᖃᐅᒪᓕᕆᔨᒃᑯᑦ. ᓱᓕ ᑐᑭᓯᓇᑦᑎᐊᖏᓪᓚᕆᒻᒪᑦ. 

ᑕᒪᓐᓇ ᐃᓱᒫᓘᑎ ᐅᖃᐅᓯᐅᖃᑦᑕᓚᐅᖅᑐᖅ 

ᓈᓚᓐᓂᖅᑕᖃᑦᑎᓪᓗᒍ ᑕᐃᒃᑯᓇᓐᖓᑦ 2012-

ᖑᑎᓪᓗᒍ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑳᓕᐊᒥᓂᖏᓐᓂᒃ ᒪᓕᒐᓕᐅᕐᕕᒻᒧᑦ 

ᑳᑦᑐᓛᖃᑦᑕᓂᕐᒥᒃ ᐱᔾᔪᑎᓕᓐᓂ. ᐊᒻᒪᑦᑕᐅᖅ 

ᑭᖑᓪᓕᖅᐹᖅᓯᐅᑎᖏᓐᓂᒃ 2012-ᔭᐅᑎᓪᓗᒍ 

ᓄᓇᕗᑦᒥ ᓇᒻᒥᓂᖃᐅᑎᓕᓐᓄᑦ ᐃᑲᔫᑏᑦ 

ᕿᒥᕐᕈᔭᐅᑎᓪᓗᒋᑦ ᒪᓕᒐᓕᐅᕐᕕᒻᒧᓂᓛᒃ 

ᓴᖅᑭᖅᑕᐅᓚᐅᖅᓯᒪᔪᑦ ᑖᒃᑯᐊ ᓯᑎᐱᕆ 16-

ᖑᑎᓪᓗᒍ, 2013. 

 

ᑲᑎᒪᔨᕋᓛᑦ ᑕᑯᒻᒥᒻᒪᑕ ᐅᖃᒻᒥᔪᑦ ᑖᒃᑯᐊ 2008-

09-ᓕᓴᐃᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᓇᕗᑦᒥ 

ᓇᒻᒥᓂᖃᑦᑏᑦ ᐃᑲᔫᑎᖏᑕ ᐅᓐᓂᓗᒃᓴᕐᕕᖏᑕ  

ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒥ ᑭᓯᐊᓂ 

ᓴᖅᑭᑕᐅᑦᑕᓯᓐᓇᓕᕐᓂᕐᖓᑕ ᒫᑦᓯ 22, 2010-

ᖑᐅᑎᓪᓗᒍ ᐊᒻᒪ ᑲᑎᒪᔨᕋᓛᑦ ᑲᔪᖏᖅᓴᐃᔫᒐᓗᐊᖅ 

ᒥᓂᔅᑕᒥᒃ ᓴᖅᑮᖁᔨᓪᓗᑎᒃ 2009-2010-2011-

2012 ᐊᒻᒪ 2012-13 ᐊᕐᕌᒍᖏᓐᓂᒃ, 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᓐᓂᒃ. ᑖᒃᑯᐊ 

ᐅᓐᓂᓗᒃᓴᕐᕖᑦ ᑲᑎᒪᔨᕋᓛᑦ ᓴᖅᑭᕈᓐᓇᖅᓯᑐᐊᖅᑲᑕ 

ᓴᖅᑭᑦᑕᐅᖁᔭᐅᒐᓗᐊᑦ. 
 

ᑖᒃᑯᐊᓗ ᓄᓇᕗᑦᒥ ᐆᒪᖅᑯᑎᓕᕆᓂᕐᒧᑦ 

ᐊᓪᓚᒡᕕᖓᑕ ᐱᓕᕆᐊᕐᖏᑦ 

ᐊᐅᓛᖅᑕᐅᓚᐅᖅᓯᒪᒻᒪᑕ ᓯᕗᓕᖅᑏᑦ 

ᒐᕙᒪᐅᖃᑎᒌᓪᓗ ᐱᓕᕆᕕᖓᓂ ᑕᕝᕗᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᔪᓚᐃ 1, 2012-ᔭᐅᑎᓪᓗᒍ ᐊᒻᒪ 

ᑎᑎᕋᕆᐊᓐᖓᐅᑎᒋᑦ 2014-17 ᐸᕐᓇᐅᑎᖏᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐅᖃᖅᓯᒪᒻᒥᒻᒪᑕ ᐃᓚᖏᒡᒎᖅ 

ᓯᕗᓪᓕᐅᑎᑕᐅᖁᔭᖏᑕ 2014-15 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᑕᒪᓐᓇᐅᒪᑦ 

ᓯᕗᓕᖅᑎᐅᓗᑎᒃ ᖁᓛᓂ ᕿᒥᕐᕈᐊᕈᓐᓇᕐᓗᑎᒃ 

ᐊᑐᓕᖅᑎᑦᑎᓗᑎᒃ ᒐᕙᒪᒃᑯᑦ ᐆᒪᖅᑯᑎᓕᕆᓂᕐᒧᑦ 

ᐸᕐᓇᐅᑎᖓᓂᒃ. ᑕᐃᒃᓱᒥᖓ 

ᓴᖅᑭᑕᐅᒋᐊᓐᖓᓚᐅᖅᓯᒪᔪᒥᒃ ᒪᓕᒐᓕᐅᕐᕕᒻᒧᑦ 

ᐊᒃᑑᕙ 30, 2007-ᐸᐅᑎᓪᓗᒍ.  
 

ᑕᐃᒪᓕ ᓅᕖᕙ 1, 2007-ᐸᐅᑎᓪᓗᒍ ᑖᒃᑯᐊ 

ᐃᓗᓕᖏᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑎᒥᖓᑕ 

ᐱᖁᔭᖏᑦ ᓴᖅᑭᖅᑕᐅᓚᐅᖅᓯᒪᒻᒪᑕ. 

ᓴᖅᑮᔾᔪᑕᐅᓪᓗᑎᒃ ᐊᑭᑐᓗᐊᖏᑦᑐᓂᒃ 

ᐆᒪᖅᑯᑎᓕᕆᔾᔪᑎᔅᓴᓂᒃ ᑕᕝᕘᓇ ᒪᓕᒐᒃᑰᓐ 

ᐊᑭᑐᓗᐊᖏᑦᑐᓂᒃ ᐆᒻᒪᖅᑯᑎᓂᒃ 

ᓴᖅᑮᒐᓱᒃᑐᖃᓐᓂᐊᕐᔪᔪᖅ. ᑕᐃᒫᒃ ᑮᓇᐅᔭᓂᒃ 

ᑕᕝᕙᓂ ᓄᖅᑲᖓᑎᑦᑎᔪᖃᓪᓗᓂ 

ᐊᑐᖅᑕᐅᒐᔭᖅᑐᓂᒃ. ᐃᑲᔫᑕᐅᒐᔭᖅᑐᓂᒃ 

ᐆᒪᖅᑯᑎᐅᑉ ᐊᑭᑐᓗᐊᕐᓂᐊᓗᒋᔭᖓᓄᑦ. ᐊᒻᒪᓗ 

ᐅᕝᕙᓘᓐᓃᑦ ᐆᒪᖅᑯᑏᑦ 

ᐊᑭᑐᓗᐊᖅᑐᐊᓘᒍᓐᓃᖅᑎᒐᓱᐊᕐᓗᒋᑦ. ᑭᓯᐊᓂᓕ 

ᑖᓐᓇ ᐊᑭᑐᓗᐊᖏᑦᑐᐃᑦ ᐆᒪᖅᑯᑏᑦ ᑮᓇᐅᔭᖏᑕ 

ᓄᐊᓴᐃᕕᔅᓴᖓ ᐅᖃᐅᓯᐅᓯᒪᖏᑎᐊᕐᒥᔪᖅ 2014-

17 ᐱᓕᕆᐊᔅᓴᖏᓐᓄᑦ ᐸᕐᓇᐅᑎᖏᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑲᑎᒪᔨᕋᓛᑦ ᒐᕙᒪᒃᑯᓐᓂᑦ ᑲᔪᖏᖅᓴᐃᕗᑦ 

ᓇᓗᓇᐃᖅᑐᐃᑦᑎᐊᖁᔨᓪᓗᑎᒃ ᓇᓕᐊᒃ ᒐᕙᒪᒃᑯᑦ 

ᐱᓕᕆᕕᖓᓐ ᑖᒃᑯᓂᓄᖓ 

ᐊᐅᓚᑦᑎᔨᐅᑎᑕᐅᒻᒪᖔᑕ ᑮᓇᐅᔭᓂᒃ.  
 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᐅᓚᑦᑎᖃᑦᑕᕐᒥᔪᑦ ᐊᑐᐊᒐᕐᓂᒃ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑖᖅᑎᑕᐅᖃᑦᑕᓲᓂᒃ ᐱᔾᔪᑎᖃᑦᑐᓂᒃ 

ᐱᖃᓯᐅᑎᓪᓗᒍ ᑖᓐᓇ ᓄᓇᓕᓐᓂ 

ᐃᖏᕐᕋᔭᒐᓐᓂᕐᒧᑦ ᐊᑐᐊᒐᐅᔪᖅ ᐊᒻᒪᑦᑕᐅᖅ 

ᑮᓇᐅᔭᓂᒃ ᐃᓕᐅᖅᑲᐃᓂᕐᒧᑦ ᐊᑐᐊᒐᖅ ᐊᒻᒪ 

ᓇᒻᒥᓂᖃᐅᑎᕋᓛᓂᒃ ᐃᑲᔪᖅᓱᐃᓂᕐᒧᑦ ᐊᑐᐊᒐᖅ 

ᐊᒻᒪᑦᑕᐅᖅ ᐃᓄᒃᓯᐅᑎᓂᒃ ᓯᐊᒻᒪᖅᑎᕆᓂᕐᒧᑦ 

ᐊᑐᐊᒐᖅ. ᑭᓯᐊᓂᓕ ᐊᒥᓱᑲᓪᓚᐃᑦ ᒐᕙᒪᒃᑯᑦ 

ᐱᓕᕆᕕᖏᑕ ᐊᑐᐊᒐᒥᓂᕋᓗᐊᖏᑦ 

ᐃᓱᓕᑦᑕᕐᕕᖓᑕ ᖄᖐᓯᒪᓕᕐᖓᑕ. 

 

ᐱᕙᓪᓕᐊᔪᓕᕆᔨᒃᑯᑦ ᑎᑎᕋᕆᐊᓐᖓᐅᑎᖏᓐᓂ 

2014-17 ᐱᓕᕆᐊᔅᓴᖏᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒥᔪᑦ ᓯᕗᓪᓕᐅᑎᓂᐊᖅᑕᖓᒎᖅ 2014-15 

ᐱᓕᕆᓂᕐᒥᓂ ᕿᒥᕐᕈᓗᑎᑦ 

ᐸᕐᓇᑦᑎᐊᕈᓐᓇᓂᐊᕐᖓᑕ ᖃᓄᒃᑲᓐᓂ ᒪᑭᒪᐅᑎᓂᒃ 

ᐱᕈᖅᓴᐃᑲᓐᓂᕈᓐᓇᕋᔭᕐᒪᖔᑕ ᐊᐅᓚᑦᑎᑎᓂᐊᒃᑯᑦ 

ᐱᕙᓪᓕᐊᔪᓕᕆᓂᕐᒥᒃ 

ᐱᕙᓪᓕᐊᑎᑕᐅᒍᓐᓇᖅᑐᓕᒫᓂ ᐊᒻᒪᑦᑕᐅᖅ 

ᒪᓕᒐᕐᓂᑦ ᓴᖅᑭᔮᖅᑎᑦᑎᓗᑎᒃ 

ᐊᐅᓚᑎᑦᑎᐊᕈᓐᓇᖅᑎᑎᓂᐊᖅᑐᓂᒃ 

ᐱᕙᓪᓕᐊᔪᓕᕆᓂᕐᒥᒃ.  

 

ᑖᒃᑯᐊᑦᑕᐅᖅ ᑲᑎᒪᔨᕋᓛᑦ ᐅᖃᕐᒥᔪᑦ ᒐᕙᒪᒃᑯᒡᒎᖅ 

ᒪᕐᕉᒃ ᐱᓕᕆᕕᓪᓗᐊᑕᖏᑦ ᑮᓇᐅᔭᓕᕆᔨᒃᑯᑦ ᐊᒻᒪ 

ᓯᕗᓕᖅᑏ ᒐᕙᒪᐅᖃᑎᒌᑦᑐᓂᓪᓗ ᑲᒪᔨᖏᑦ 

ᕿᒥᕐᕈᓂᖃᓛᕐᖓᑕᒎᖅ ᒐᕙᒪᒃᑯᑦ 

ᐱᓕᕆᓂᓛᒥᖏᓐᓂ ᑕᒫᓂ 2014-2015 

ᐊᕐᕌᒍᖓᓂ. ᑲᑎᒪᔨᕋᓛᑦ ᐱᒻᒪᕆᐅᓂᕋᐃᔪᐃᑦ 

ᐊᔾᔨᒌᓐᖏᑦᑐᕈᓘᔭᕐᓂᑦ ᐱᓕᕆᕕᓐᓂ ᕿᒥᕐᕈᐊᖅᑲᑕ 

ᐃᓗᓕᓕᒫᖏᓐᓂ ᑐᑭᒧᐊᑎᐊᑦᑎᐊᖅᓯᒪᔪᓂᒃ 

ᕿᒥᕐᕈᐊᖁᔭᐅᓪᓗᑎᑦ. 

 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᑐᒃᓯᕌᕆᔭᖏᑦ 2014-

15-ᒧᑦ ᐱᖃᓯᐅᑎᒻᒪᑕ $600,000-ᓂᑦ 

ᐊᐅᓚᒍᑎᔅᓴᖏᑕ ᓄᓇᕗᒻᒥ ᓇᒻᒥᓂᖃᐅᑏᑦ 

ᐊᑐᖅᑐᐊᕐᕕᖓᑕ ᐊᒻᒪᑦᑕᐅᖅ $3.358 ᒥᓕᐊᓐ 

ᐊᐅᓚᒍᑎᔅᓴᖏᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖓᑕ. ᑕᐃᑲᓂ 2013-14 ᒥᓂᔅᑕᐃᑦ 

ᓂᕆᐅᒋᔭᖏᑕ ᑎᑎᖅᑲᖏᑦ ᑕᒪᒃᑯᓄᖓ ᒐᕙᒪᒃᑯᑦ 

ᓇᒻᒥᓂᖃᐅᑎᖏᓐᓄᑦ ᑎᒥᖁᑎᖏᓐᓄᓪᓗ 

ᓴᖅᑭᖅᑕᐅᔪᐃᑦ ᒪᓕᒐᓕᐅᕐᕕᒻᒧᑦ ᓯᑎᕝᕙ 17, 

2013-ᒥ. ᑭᐅᔾᔪᑏᑦ ᑖᒃᑯᓇᖓᑦ ᒥᓂᔅᑕᐃᑦ 

ᓂᕆᐅᓐᓂᕆᔭᖏᓐᓄᑦ ᑎᑎᖅᑲᓄᑦ ᓴᖅᑭᖅᑕᐅᔪᒻᒥᔪᑦ  

ᑕᐃᑲᓂᔅᓴᐃᓐᓇᖅ ᐅᓪᓗᕐᒥ. ᑲᑎᒪᔨᕋᓛᑦ 

ᓴᖅᑮᖃᑦᑕᖁᔨᔪᑦ ᑖᒃᑯᓂᖓ ᒥᓂᔅᑕᐅᑉ 

ᑎᑎᖅᑲᖏᓐᓂ ᖃᓄᖅ ᓂᕆᐅᒋᔭᖃᕐᒪᖔᑕ 

ᐅᐊᑦᑎᐊᕈᕈᓗᐊᓚᐅᖅᑎᓐᓇᒍ 2014-15-ᓕᓴᕐᓂᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑕᑯᒻᒥᒻᒪᑕ ᑖᒃᑯᐊ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᑦ 

ᒪᓕᒐᐃᑦ ᒪᓕᓪᓗᒋᑦ ᐃᖅᑲᓇᐃᔮᓂᑦ 

ᓴᖅᑮᖃᑦᑕᕆᐊᖃᕐᖓᑕ ᑮᓇᐅᔭᔅᓵᕐᕕᔅᓴᓂᑦ 

ᓴᖅᑮᖃᑦᑕᕆᐊᖃᕐᖓᑕ ᓄᓇᕗᒻᒥᐅᑕᕐᓄᑦ 

ᐱᓗᐊᖅᑐᒥ ᒥᑭᔫᑕᐅᓂᖅᓴᓂ ᓄᓇᓕᓐᓂ.  

 

ᑕᐃᑲᓂ 2013-14 ᒥᓂᔅᑕᐅᑉ 

ᓂᕆᐅᕐᓂᕋᕐᓂᖏᓐᓄᑦ ᑎᑎᖅᑲᖏᓐᓂ 

ᐃᒃᓯᕙᐅᑕᖓᓄᑦ ᑎᑎᕋᖅᑐᓂ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᑦ ᑲᑎᒪᔨᖏᓐᓄᑦ 

ᓇᓗᓇᐃᖅᑐᐃᔪᔪᖅ ᓯᕗᓪᓕᐅᑎᑕᐅᖁᔭᐅᔪᓂᒃ. 

ᑖᒃᑯᐊ ᐃᓚᖃᔪᔪᑦ ᖃᐅᔨᒋᐊᖁᔨᓪᓗᑎᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᓇᒻᒥᓂᖅ ᑯᐊᐳᕇᓴᖓᑕ 

ᓇᒻᒥᓂᖃᕐᓂᖓᓂ ᐊᒥᓲᓂᖅᓴᓂᒃ ᐸᓐᓂᖅᑑᒥ 

ᐃᖃᓗᓕᕆᕕᒻᒥ ᑐᓂᓯᖁᔨᓪᓗᑎᑦ ᐊᒻᒪᑦᑕᐅᖅ 

ᖃᐅᔨᓴᖁᔨᓪᓗᑎᑦ ᓇᒻᒥᓂᖃᐅᑎ ᖃᐅᔨᓴᕐᓗᑎᑦ 

ᒫᓐᓇ ᓇᒻᒥᓂᖃᐅᑎᕋᓛᖁᑎᒋᔭᖏᓐᓂ ᐊᑖᓂ 

ᐃᖅᑲᓇᐃᔮᖅᑖᑎᑦᑎᓂᕆᖃᑦᑕᖅᑕᖏᓐᓂ 

ᕿᒥᕐᕈᓗᑎᑦ ᐊᒻᒪᓗᑦᑕᐅᖅ ᓱᒋᐊᕐᓗᑎᑦ ᑕᐃᒃᑯᓂᖓ 

ᓱᒋᐊᖅᓯᓗᑎᑦ ᓇᒻᒥᓂᖃᐅᑎᓂᒃ 

ᐊᐅᓚᑦᑎᐊᕈᓐᓇᖏᓐᓂᕋᖅᑕᐅᓕᖅᑐᓂᒃ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓄᑖᖅ 

ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑎᖏᑦ 

ᓴᖅᑭᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒥ ᒪᐃ 16, 

2013-ᖑᑎᓪᓗᒍ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ 

ᑐᒃᓯᕌᖏᑦ 2014-2015-ᒥ ᑮᓇᐅᔭᖅᑐᕈᑎᔅᓴᖏᓐᓂ 

ᐳᓚᕋᖅᑐᓕᕆᓂᕐᒥ ᐱᕙᓪᓕᐊᑎᑦᑎᓂᕐᒧᑦ 

ᓱᕐᕋᔅᓯᒪᓐᖏᑦᑐᖅ $1.8 ᒥᓕᐊᖏᓐᓃᖢᑎᒃ. ᑖᒃᑯᐊ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑐᖅᑕᐅᖃᑦᑕᖅᐳᑦ 

ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ. ᑲᑎᒪᔨᕋᓛᑦ ᒥᓂᔅᑕᒥᑦ 

ᑐᒃᓯᕌᖃᖅᓯᒪᔪᑦ ᒫᓐᓇ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦᑕ 

ᐊᖏᕈᑎᖏᓐᓂᒃ. 

 

ᐃᖅᑲᓇᐃᔭᕐᕕᐅᑉ 2014-17 ᓯᕗᓪᓕᕐᒥ 

ᑎᑎᕋᖅᑕᐅᓯᒪᔪᓂ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᓐᓂ ᐅᖃᖅᓯᒪᕗᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐸᐅᑎᑕᐅᓂᐊᕐᓂᖓᓄᑦ 2014-2015-ᒥᓗ 

“ᕿᒥᕐᕈᓂᖅ ᐃᖏᕐᕋᖃᑦᑕᖅᑐᓕᕆᓂᕐᒧᑦ 

ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᔪᐊᓂᒃ ᐊᒻᒪᓗ 

ᐱᖁᔭᕋᓛᖏᓐᓂᒃ. “ᐃᖅᑲᓇᐃᔭᕐᕕᐅᑉ ᓄᑖᑦ 

ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ 

ᐋᖅᑭᒃᓱᖅᑕᐅᒋᐊᖃᕐᓂᖏᓐᓄᑦ ᐱᖁᔭᕐᔪᐊᑦ 

ᐱᑕᖃᖁᓪᓗᒍ “ᓚᐃᓯᓐᓯᖃᐅᑎᒃᓴᓂᒃ ᐊᓯᐊᒍᑦ 

ᓚᐃᓯᓐᓯᑖᕈᑎᓄᑦ ᐊᔾᔨᐅᖏᑦᑐᒥᒃ ᐱᑕᖃᓕᕐᓗᓂ, 

ᑲᑎᑦᓯᖃᑦᑕᕈᓐᓇᖁᓪᓗᒋᑦ ᑐᓴᒐᒃᓴᓂᒃ 

ᓚᐃᓯᓐᓯᑖᖅᓯᒪᔪᓂᑦ ᐳᓚᕋᖅᑐᓕᕆᔨᒃᑯᓐᓂᑦ 

ᐊᑐᐊᒐᓂᒡᓗ ᐊᒻᒪ ᐱᖁᔭᕋᓛᓂᒃ ᓱᑲᔪᒃᑯᑦ 

ᐅᒥᐊᕐᔪᐊᖃᖃᑦᑕᓕᕐᓂᖓᓄᑦ ᓄᓇᓕᖕᓂ ᐊᒻᒪᓗ 

ᐅᒥᐊᑯᑖᖃᖃᑦᑕᓕᕐᓂᖓᓄᑦ ᐃᖏᕐᕋᔭᒃᑐᓂᒃ.” 

 

ᑲᑎᒪᔨᕋᓛᑦ ᖃᐅᔨᒪᕗᑦ ᒐᕙᒪᒃᑰᓪᓗᑎᒃ 

ᐱᔭᕆᐊᑐᒍᑎᖃᕐᒪᑦ ᐱᖁᔭᑦ ᐱᔾᔪᑎᒋᔭᐅᓪᓗᑎᒃ 

ᐅᒥᐊᕐᔪᐊᑦ ᖃᓄᐃᓕᐅᕈᑎᒋᕙᒃᑕᖏᓐᓂᒃ, 

ᐃᑲᔪᖅᑐᐃᕗᓪᓗ ᖃᐅᔨᓴᕈᑎᓂᒃᓴᓂᒃ 

ᖃᓄᐃᓕᐅᖃᑦᑕᕐᓂᖏᓐᓄᑦ ᑕᒪᑐᒪ ᒥᒃᓵᓄᑦ, 

ᐃᓚᓕᐅᑎᓪᓗᒍ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᑕᒪᒃᑯᐊ 

ᐊᒃᑐᖅᑕᐅᖁᔭᐅᖏᑦᑐᑦ ᐃᓄᖕᓄᑦ 

ᓱᕋᒃᑎᑕᐅᖁᔭᐅᖏᑦᑐᓪᓗ ᐅᒥᐊᕐᔪᐊᒃᑰᖅᑐᓄᑦ. 

ᑲᑎᒪᔨᕋᓛᑦ ᐃᑲᔪᖅᑐᐃᒋᓪᓗᑎᒃ 

ᐱᓕᕆᖃᑎᖃᕆᐊᖃᕐᓂᕐᒧᑦ ᓄᓇᓕᖕᓂᒥᐅᓂᒃ 

ᓇᓗᓇᐃᖅᓯᓯᒪᓗᑎᒃ ᐸᕐᓇᐅᑎᒃᓴᓂᒃ 

ᑮᓇᐅᔭᓕᐅᕈᑎᒃᓴᖃᒃᑲᓐᓂᖁᓪᓗᒋᑦ ᐅᒥᐊᕐᔪᐊᒃᑯᑦ 

ᐳᓚᕋᖅᑕᐅᕙᒃᑐᑦ ᓄᓇᓕᑦ. 

 

ᐃᖅᑲᓇᐃᔭᕐᕕᐅᑉ 2013-16 ᐱᓕᕆᓂᕐᒧᑦ 

ᐸᕐᓇᐅᑕᐅᓯᒪᔪᑦ ᐅᖃᖅᓯᒪᕗᑦ ᒪᕐᕉᒃ 

ᓯᕗᓪᓕᖅᐸᐅᑎᒋᒪᔭᖏᑦ ᐃᖅᑲᓇᐃᔭᕐᕕᐃᑉ 2013-

14-ᒥᓗ “ᐱᐊᓂᒋᐊᖃᕐᒪᑕ (ᐱᓕᕆᖃᑎᒌᒍᑎᒃᓴᓂᒃ 

ᐊᖏᕈᑎᖃᕐᓂᕐᒧᑦ) ᐋᔩᖃᑎᒌᒍᑎᖃᕐᓂᐊᕐᒪᑕ 

ᐱᖃᑎᒋᓗᒋᑦ ᓄᓘᔭᓂ ᐱᓕᕆᔪᓂᒃ” ᐊᒻᒪᓗ 

“ᐱᕙᓪᓕᐊᑎᑎᖏᓐᓇᕐᓗᑎᒃ ᐱᓕᕆᖃᑎᖃᕐᓂᕐᒧᑦ 

ᐊᖏᕈᑎᓂᒃ ᐋᔩᖃᑎᖃᕐᓂᕐᒧᑦ ᐱᖃᑎᒋᓗᒋᑦ 

ᐅᔭᕋᖕᓂᐊᖅᑎᑦ ᐊᒡᓂᑯ ᐄᒍᒃᑯᑦ ᐊᒻᒪᓗ ᒥᓚᑎᓐᒥ 

ᐅᔭᕋᖕᓂᐊᖅᑎᒃᑯᑦ.” ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᑦ 

ᐅᖃᖅᓯᒪᒋᕗᑦ “ᑕᐃᒪᓐᓇ ᐅᖃᓪᓚᖃᑎᖃᕐᓂᐊᕐᒪᑕ 

ᑖᒃᑯᓂᖓ AREVA−ᑯᑦ ᐱᓕᕆᓂᖏᓐᓄᑦ ᑭᒡᒐᕕᖕᒥ 

ᓄᖑᔪᐃᑦᑐᕐᓂᒃ ᐅᔭᕋᖕᓂᐊᕐᕕᖕᒥ.” 

 

ᐃᖅᑲᓇᐃᔭᕐᕕᑉ ᓯᕗᓪᓕᕐᒥ ᑎᑎᕋᖅᓯᒪᔭᖏᑦ 2014-

2017−ᒧᑦ ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᑦ 

ᐅᖃᖅᓯᒪᓄᑦ “ᐋᔩᖃᑎᒌᒍᑎᑦ ᓇᓪᓕᐊᑐᐃᓐᓈᓄᑦ 

ᐱᒋᐊᖅᑕᐅᓂᐊᕐᒪᑕ ᐋᔩᖃᑎᒌᒋᐊᕈᑎᑦ” 

ᐱᔾᔪᑎᖏᓪᓗᒍ ᓄᓗᔮᓂ ᐅᔭᕋᖕᓂᐊᕐᕕᓕᕆᔨᒃᑯᓪᓗ. 

ᐅᖃᖅᓯᒪᒋᓪᓗᓂ “ᐅᖃᓪᓚᖃᑎᖃᓕᕐᒪᑕ ᐊᒡᓂᑯ  

ᐃᒎᒃᑯᓐᓂᒃ ᐅᔭᕋᖕᓂᐊᖅᑎᓂᒃ ᐱᓕᕆᖃᑎᒌᖕᓂᕐᒧᑦ 

ᐊᖏᖁᖃᑎᒌᒍᑎᖃᕐᓂᐊᕐᓂᕐᒧᑦ ᒥᑕᑏᓐᒥ 

ᐅᔭᕋᖕᓂᐊᕐᕕᖕᒥ.” 

 

ᐃᒃᐱᒍᓱᒍᑕᐅᓂᖏᓐᓂ ᑕᒪᒃᑯᐊ ᐊᖏᔪᑦ ᐱᓕᕆᕕᑦ 

ᓄᓇᓕᖕᓄᑦ, ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 

ᑐᓴᖅᑎᑎᖃᑦᑕᖁᓪᓗᒍ ᒪᓕᒐᓕᐅᖅᑎᓂᒃ 

ᖃᓄᐃᓕᐅᕈᑕᐅᕙᓪᓕᐊᓂᕐᓂᖏᓐᓄᑦ ᑕᒪᒃᑯᐊ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᖅᑲᓇᐃᔭᕐᕕᐅᑉ 

ᓯᕗᓪᓕᕐᒥ ᑎᑎᕋᖅᓯᒪᔪᖁᑎᖏᑦ 2014-2017−ᒥᓗ 

ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂ 

ᐅᖃᖅᓯᒪᔪᖅᑕᖃᖅᐳᖅ 

ᓯᕗᓪᓕᖅᐸᐅᑎᑕᐅᓂᐊᕐᓂᖏᓐᓄᑦ 2014-

2015−ᒥᓗ “ᐱᖁᔭᖃᖅᑎᑎᓂᐊᕐᓂᕐᒧᑦ 

ᐱᕙᓪᓕᐊᑎᑎᑦᓯᐊᕐᓂᐊᖅᑐᓂᒃ, ᐃᓚᐅᑎᑕᐅᓗᓂ 

ᐊᑐᐊᒐᒃᓴᓕᐅᖅᓯᒪᓗᑎᒃ ᒪᓕᒐᒃᓴᖃᕐᓗᑎᒃ 

ᓇᓗᓇᐃᔭᖅᓯᒪᓗᑎᒃ ᓂᕆᐅᒋᔭᐅᓂᐊᖅᑐᓂᒃ 

ᐃᓄᓕᕆᓂᕐᒧᑦ−ᑮᓇᐅᔭᓕᐅᕐᓂᕐᒧᓪᓗ 

ᖃᐅᔨᓴᕈᑕᐅᓇᔭᖅᑐᓂᒃ, ᐱᕙᓪᓕᐊᑎᑎᓂᖅ 

ᐃᖅᑲᓇᐃᔭᖅᑎᒃᓴᓂᒃ ᐃᖏᕐᕋᔪᓕᕆᓂᕐᒧᑦ 

ᐃᖏᕐᕋᕕᐅᓂᐊᖅᑐᓂᒃ ᐊᖅᑯᑎᒋᔭᐅᓂᐊᖅᑐᓂᒃ 

ᐊᒻᒪᓗ ᐱᕙᓪᓕᐊᑎᑎᓂᖅ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐅᖅᓱᐊᓗᒃᓯᐅᖅᑎᓄᑦ ᒑᓯᒃᓴᖅᓯᐅᖅᑎᓄᓪᓗ 

ᐱᕙᓪᓕᐊᑎᑎᓂᐊᖅᑐᓄᑦ.” 
 

ᔫᓂᓐ 5, 2009−ᒥ, ᓄᓇᕗᒥ ᐃᖏᕐᕋᔪᓕᕆᓂᕐᒧᑦ 

ᐸᕐᓇᐅᑕᐅᓯᒪᔪᑦ ᓴᖅᑭᑎᑕᐅᓚᐅᖅᐳᑦ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐃᖅᑲᓇᐃᔭᕐᕕᒃ 2014-

2017−ᒥᓗ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂ 

ᐅᖃᖅᓯᒪᔪᖅᑕᖃᖅᖢᓂ 

ᓯᕗᓪᓕᖅᐸᐅᑎᑎᖏᓐᓇᕐᓂᐊᕐᓂᖏᓐᓄᑦ 

“ᐱᓕᕆᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᒃᓴᕐᕕᒃᓴᓂᒃ ᓇᓗᓇᐃᖅᓯᓗᑎᒃ 2006−ᒥ ᒥᑭᔪᓄᑦ 

ᐅᒥᐊᓄᑦ ᑐᓚᒃᑕᕐᕕᒃᓴᓂᒃ ᐅᓂᒃᑳᓕᐅᕐᓗᑎᒃ: 

ᓇᐅᔮᓂ, ᐃᒡᓗᓕᒑᕐᔪᖕᒥ, ᑰᕌᕈᖕᒥ, ᕿᑭᖅᑕᕐᔪᐊᒥ, 

ᑲᖏᖅᓱᐲᖕᒥ ᐊᒻᒪᓗ ᒥᑦᑎᒪᑕᓕᖕᒥ.” 

ᐃᖅᑲᓇᐃᕐᕕᖕᒧᑦ ᓯᕗᓪᓕᖅᐸᐅᑎᑕᐅᓂᐊᕐᒥᔪᖅ 

“ᐱᓕᕆᖃᑎᖃᕐᓂᖅ ᓄᓇᓕᖕᓂᒃ 

ᑐᓚᒃᑕᕐᕕᓕᐊᕐᓂᐊᖅᑐᓂᒡᓗ ᐸᕐᓇᐅᑎᒃᓴᓂᒃ 

ᐅᒥᐊᕐᔪᐊᓕᕆᒍᑎᒃᓴᓂᒃ ᓄᓇᓕᖕᓂ ᑕᐃᒪᓐᓇ 

ᐅᒥᐊᕐᔪᐊᓕᕆᒍᑎᒃᓴᐃᑦ ᑮᓇᐅᔭᓕᐅᕈᑕᐅᓂᐊᖅᐸᑕ 

ᐊᑐᖅᑕᐅᓂᐊᖅᐸᑕᓗ ᖃᓄᑐᐃᓐᓇᖅ 

ᐱᓕᕆᒍᑎᒋᔭᐅᓗᑎᒃ.” 
 

ᐃᑲᔪᖅᑐᐃᒐᓗᐊᖅᑎᓪᓗᒋᑦ ᑲᑎᒪᔨᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᑲᔪᖅᑐᖅᑕᐅᓂᕐᒧᑦ 

ᐅᒥᐊᕐᔪᐊᓕᕆᒍᑎᒃᓴᓄᑦ, ᐃᓕᑕᖅᓯᓯᒪᕗᑦ 

ᓴᓇᔭᐅᓂᖏᓐᓄᑦ ᐊᑭᑐᔪᒻᒪᕆᐅᓂᐊᕐᓂᖓᓄᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔭᓃ ᐊᒥᓱᓃᑦᑐᑦ ᐊᑐᕐᓗᒋᑦ. ᑲᑎᒪᔨᕋᓛᑦ 

ᑎᓕᐅᕆᖏᓐᓇᖅᐳᑦ ᐃᖅᑲᓇᐃᔭᕐᕕᒃ 

ᖃᐅᔨᓴᑦᓯᐊᖁᓪᓗᒍ ᖃᓄᖅᑑᕈᑎᒃᓴᓂᒃ 

ᐊᑲᐅᓯᕚᓪᓕᕈᑎᒃᓴᓕᐅᕐᓗᑎᒃ ᒫᓐᓇ ᓄᓇᓕᖕᓂ 

ᐅᒥᐊᕐᔪᐊᓕᕆᒍᑎᓂᒃ ᐅᒥᐊᓕᕆᒍᑎᓂᒡᓗ 

ᐅᓗᕆᐊᓇᖅᑐᒦᑦᑕᐃᓕᖁᔨᓪᓗᑎᒃ ᐃᓄᖕᓂᒃ 

ᓴᐳᔾᔭᐅᖁᓪᓗᒋᓪᓗ ᐱᖁᑎᖏᑦ, ᑕᒪᒃᑯᐊ 

ᐱᓕᕆᐊᕆᔭᐅᔪᓐᓇᖁᓪᓗᒋᓪᓗ ᓴᓇᔭᐅᓯᒪᔪᑦ ᒫᓐᓇ 

ᐊᑐᕐᓗᒋᑦ. 

 

ᐃᖅᑲᓇᐃᔭᕐᕕᐅᑉ ᓯᕗᓪᓕᕐᒥ ᑎᑎᕋᖅᓯᒪᔭᖏᓐᓂ 

2014-2017−ᒥᓗ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂ 

ᐅᖃᖅᓯᒪᕗᖅ ᒪᕐᕉᒃ ᓯᕗᓪᓕᖅᐸᐅᖁᔭᖏᑦ 2014-

2015-ᒥᓗ “ᐱᓕᕆᖃᑎᖃᕐᓗᑎᒃ ᓈᕝ ᑲᓇᑕᒃᑯᓐᓂᒃ 

ᓇᓗᓇᐃᖅᓯᓗᑎᒃ ᓄᓇᓕᖕᓂ ᒥᑦᑕᕐᕕᖕᓂᒃ 

ᐃᑲᔪᖅᑕᐅᔪᓐᓇᕋᔭᖅᑐᓂᒃ ᑕᒻᒪᕇᒃᑯᑎᖃᕐᓗᑎᒃ” 

ᐊᒻᒪᓗ “ᓄᑖᖑᖅᑎᑎᓗᑎᒃ ᐊᕐᕌᒍᓄᑦ ᐊᕙᑎᓄᑦ 

ᐊᑭᑐᔪᓄᑦ ᐊᑐᖅᑕᐅᒋᐊᖃᖅᑐᓂᒃ 

ᖃᐅᔨᓴᕈᑎᖃᕐᓗᑎᒃ ᓄᓇᕗᒥ ᒥᑦᑕᕐᕕᖕᓄᑦ.” 

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᑕᒪᒃᑮᖕᓂᒃ.  

 

ᑕᒡᕙᓂ ᐊᕐᕌᒍᒥ, ᑲᑎᒪᑎᑎᓚᐅᖅᐳᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ ᑲᓇᑕᒥ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ ᒪᓕᒐᓕᐅᖅᑎᒃᑯᓐᓄᑦ 

ᐅᓗᕆᐊᓇᖏᑦᑐᒦᒋᐊᖃᕐᓂᖏᓐᓄᑦ ᐃᓕᓐᓂᐊᕐᕕᑦ 

ᐸᐃᕆᕕᓪᓗ ᓄᓇᕗᒥ. ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 

ᓯᕗᓪᓕᖅᐸᐅᑎᑎᒋᐊᖃᕐᓂᖏᓐᓄᑦ 2014-2015-

ᒥᓗ “ᐊᑐᓕᖅᑎᑎᓗᑎᒃ ᓯᕗᓪᓕᕐᒥ 

ᓴᓇᔭᐅᓯᒪᓂᖓᓂᒃ ᒪᕐᕉᓕᖓᔪᓂᑦ 

ᐊᑐᓕᖅᑎᑎᓕᕐᓗᑎᒃ ᐃᓕᓐᓂᐊᕐᕕᖕᒥ ᐅᓯᑲᑦᑕᐅᑎᑦ 

ᐸᓯᒃ ᐱᖁᔭᖏᓐᓂᒃ (ᐊᑖᓃᑦᑐᑦ ᓄᓇᓯᐅᑎᒃᑰᕈᑎᑦ 

ᐱᖁᔭᕐᔪᐊᖏᑦᑕ).” ᑲᑎᒪᔨᕋᓛᑦ ᐱᖁᔨᕗᑦ 

ᐃᖅᑲᓇᐃᔭᕐᕕᒃ ᕿᒥᕐᕈᒋᐊᖃᕐᓂᖏᓐᓄᑦ ᑖᒃᑯᓂᖓ 

ᐱᖁᔭᖏᓐᓂᒃ ᑕᐃᒪᓐᓇ ᓈᒻᒪᒃᑐᒃᑯᑦ 

ᒪᓕᒃᑕᐅᔪᓐᓇᖅᑐᓂᒡᓗ ᐊᑐᕈᓐᓇᖁᓪᓗᒍᖏᑦ 

ᑕᒪᒃᑯᓂᖓ ᐊᐅᓚᑕᐅᑎᖏᓐᓄᑦ ᐱᔾᔪᑎᖃᖅᑐᑦ 

ᐅᓗᕆᐊᓇᖏᖁᓪᓗᒋᑦ. 

 

ᐃᖅᑲᓇᐃᔭᕐᕕᐅᑉ ᐱᓕᕆᓂᕐᒧᑦ 

ᐸᕐᓇᐅᑎᒋᒍᒪᔭᖏᓐᓂ ᐅᖃᖅᓯᒪᒋᓪᓗᓂ 

“ᑲᔪᓯᓂᐊᕐᒪᑕ ᐱᓕᕆᖃᑎᖃᕐᓗᑎᒃ ᓄᓇᓕᖕᓂ 

ᑐᓴᐅᒪᑎᑎᔨᓂᒃ (ᐊᐅᓚᑦᓯᔩᑦ ᒐᕙᒪᐅᖃᑎᖐᓪᓗ)  

ᐊᑲᐅᓯᕚᓪᓕᖁᓪᓗᒋᑦ ᓄᓇᓯᐅᑎᓂᒃ 

ᐊᖁᒍᓐᓇᐅᑎᑖᕈᑎᓂᒃ ᓄᓇᕗᒥ.” 

 

ᐃᒃᓯᕙᐅᑖᖅ, ᐊᑲᐅᓂᖅᓴᒃᑯᑦ ᓄᓇᕗᒥᐅᑦ 

ᑐᒃᓯᕋᐅᑎᖃᕈᓐᓇᕐᓂᐊᖅᐳᑦ ᓇᓗᓇᐃᒃᑯᑕᖏᓐᓂᒃ 

ᐊᖁᒍᓐᓇᐅᑎᓂᒡᓗ ᓚᐃᓯᓐᓯᓂᒃ 

ᐅᖃᐅᓯᕆᔭᐅᖃᑦᑕᖅᓯᒪᕗᖅ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᒥᓱᐃᖅᑕᖅᖢᑎᒃ. ᐅᖃᕈᒪᓪᓗᖓᓗ 

ᐃᖅᑲᓇᐃᔭᕐᕕᐅᑉ 2014-15 ᐊᑭᑐᔪᓄᑦ 

ᐊᑐᖅᑐᒃᓴᐃᑦ ᑮᓇᐅᔭᖅᑕᖃᕐᒪᑕ $2.8 ᒥᓕᐊᓂᒃ 

ᐃᓇᖏᖅᑕᐅᒍᑎᒃᓴᓂᒃ ᒐᕙᒪᒃᑯᑦ 

ᐊᖁᒍᓐᓇᐅᑎᑖᕈᑎᒃᓴᖏᓐᓄᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 

2014-15-ᒥᓗ ᐊᑐᕈᒫᕐᓂᐊᖅᑕᖏᑦ ᐃᓚᐅᑎᑎᕗᑦ 

ᑲᑎᓪᓗᒋᑦ $21.732 ᒥᓕᐊᓂᒃ ᑮᓇᐅᔭᓂᒃ 

ᑐᓂᕐᕈᑎᒃᓴᓄᑦ ᐃᑲᔫᑎᒃᓴᓄᓪᓗ 

ᐊᑐᖅᑕᐅᓂᐊᖅᑐᓂᒃ. ᑕᒪᓐᓇ ᐃᒻᒪᖄ 35 

ᐳᓴᖑᓪᓗᓂ ᑲᑎᓪᓗᒋᑦ ᐊᐅᓚᒍᑎᑦ ᐋᖅᑭᐅᒪᒍᑎᓪᓗ 

ᑮᓇᐅᔭᖅᑐᕈᑎᒃᓴᐃᑦ. 

 

ᐊᑕᐅᓯᖅ ᐱᓕᕆᐊᕆᔭᐅᒍᒪᔪᑦ ᒐᕙᒪᒃᑯᑦ 

ᐱᓕᕆᐊᕆᓂᐊᖅᑕᖏᓐᓂ ᐅᖃᖅᓯᒪᕗᖅ “ᑕᒪᒃᑯᐊ 

ᐱᑎᑕᐅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ 

ᑮᓇᐅᔭᓂᒃ ᑕᐃᒪᓐᓇ ᐱᓕᕆᑦᓯᐊᖃᓗᐊᕐᒪᖓᑕ 

ᓂᕆᐅᒋᔭᐅᔪᓂᒃ.” ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂ 

ᑮᓇᐅᔭᓕᕆᔨᒃᑯᑦ ᐅᖃᖅᓯᒪᓪᓗᓂᓗ 

ᓯᕗᓪᓕᖅᐸᐅᑎᑕᐅᖃᑕᐅᓂᐊᖅᑐᖅ 2014-15-ᒥᓗ 

“ᕿᒥᕐᕈᓂᖅ ᖃᐅᔨᓴᕐᓂᕐᒧᑦ ᑐᓂᕐᕈᓯᐊᓂᒃ 

ᐃᑲᔫᓯᐊᓂᒡᓗ ᑲᒪᑦᓯᐊᕋᓗᐊᕐᒪᖔᑕᓗ 

ᐅᔾᔨᖅᑐᕐᓗᑎᒃ ᑮᓇᐅᔭᑦ ᑲᒪᒋᔭᐅᑦᓯᐊᖁᓐᓇᖁᓪᓗᒋᑦ 

ᐱᑎᑕᐅᖃᑦᑕᖅᑐᑦ.” ᑲᑎᒪᔨᕋᓛᑦ ᓂᕆᐅᒃᐳᑦ 

ᕿᒥᕐᕈᓇᖕᓂᐊᕐᓂᕐᒧᑦ ᑕᒪᒃᑯᓂᖓ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ 

ᐱᔾᔪᑎᒋᓪᓗᒋᑦ 2014-2015-ᒥᓗ ᐊᑐᕈᒫᕐᓂᐊᖅᑐᑦ 

ᐊᒻᒪᓗ 2014-2017−ᒥᓗ ᐱᓕᕆᓂᕐᒧᑦ 

ᐸᕐᓇᐅᑕᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ  

ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᖃᓄᑐᐃᓐᓇᖅ 

ᓯᕗᓪᓕᖅᐹᖅᓯᐅᑎᓂᒃ ᐅᖃᐅᓯᒃᓴᖃᑉᐸᑦ? ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓱᓗᐊᓂᒃ ᐊᐱᖅᑯᑎᔅᓴᖃᔾᔮᖏᑦᑐᖓ. ᑕᐃᒪ 

ᑕᐃᒃᑯᐊ ᖃᐅᒻᒪᖅᑯᑎᓕᕆᔨᒐᓗᐃᑦ 

ᓱᓇᓕᕆᓲᒃᑭᐊᖑᐊᑦ? ᐊᐃᑦᑖ, 

ᐊᐱᕆᒋᐊᖃᖏᑦᑐᒥᓂᐅᔪᖓ ᓯᕗᕚᓂᓐᓂᕆᕗᖓ. 

ᒪᒥᐊᓇᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᐃᑦ. 

ᐅᖃᐅᓯᒃᓴᑐᐃᓐᓇᖅᑕᖃᓐᓂᖏᑉᐸᑦ. 

ᒪᑉᐱᖅᑕᐅᔭᕐᓗᒋᑦ ᒫᓐᓇ ᑮᓇᐅᔭᓂᒃ 

ᐊᑐᕐᓂᐊᕐᓕᕋᖅᖤᖏᓐᓂᒃ 

ᐱᓕᕆᐊᖃᕐᓂᐊᕐᓕᖅᑐᒍᑦ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᑮᓇᐅᔭᓂᒃ 

ᐊᑐᕐᓂᐊᕐᓂᕋᖅᑕᖏᓐᓂᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐃᓛᒃ ᓯᕗᕙᓗᐊᕌᕐᔪᓂᖅᑲᐅᓂᕋᒪ ᐃᓛ 

ᑖᒃᑯᐊ ᐃᓛ ᖁᕕᐊᒋᔮᓗᒋᒐᒃᑭᑦ ᐅᖃᐅᓯᕆᒋᐊᒃᓴᖅ 

ᐱᕙᓪᓕᐊᔪᓕᕆᓃᑦ. 

 

ᑕᐃᒪ ᑐᑭᓯᔪᒪᒐᓗᐊᖅᑐᖓ ᑕᐃᒪ 

ᓯᕗᓪᓕᐅᑎᓕᕐᓚᒍ ᐅᑯᐊ ᖃᐅᒻᒪᖅᑯᓯᕆᓂᕐᒧᑦ, 

ᐆᒻᒪᖅᑯᓯᕆᓂᕐᒧᑦ ᑲᒪᔩᒎᖅ ᐅᖅᓱᐊᓗᓕᕆᓂᕐᒧᓪᓗ 

ᓱᓇᓐᖑᑯᐊ ᐱᓕᕆᐊᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒋᔭᕐᒪ, ᓱᓇᓕᕆᓪᓚᕆᒻᒪᖔᑦ 

ᑐᑭᓯᑦᑎᐊᕐᓂᕈᒃᑯ. (ᑐᓴᔨᑎᒍᑦ) ᑖᒃᑯᐊ 

ᑐᕌᒐᕆᔭᖃᖅᑐᐃᑦ ᐅᑭᐅᖅᑕᖅᑐᒻᒥᐅᑦ ᓄᓇᕗᑦᒥᐅᑦ 

ᑎᑭᓴᐃᓪᓗᑎ ᑭᓯᐊᓂ ᐅᖅᓱᐊᓗᑦᑖᖅᐸᒻᒪᑕ 

ᒑᓴᓖᓐᑖᐸᑦᑐᑎᓪᓗ. 

 

(ᑐᓵᔨᒃᑰᖏᑦᑐᖅ) ᑖᔅᓯᒪᖓ Energy Secretariet 

ᖑᔪᖅ ᖃᐅᔨᓴᖅᑐᖅ ᐅᕙᑦᑎᓐᓄᑦ ᐃᓕᔭᐅᓯᒪᒻᒪᑦ  

ᑖᓐᓇ ᐊᐅᓚᑕᐅᓂᖓ. ᐃᖏᕐᕋᓂᖓ ᐅᕙᑦᑎᓐᓄᑦ 

ᑲᒪᒋᔭᐅᖁᔭᐅᓯᒪᒻᒪᑦ ᑕᕝᕘᓇ ᑕᐃᒪᓐᓇᐃᑦᑐᒥᑦ 

ᑭᐅᒍᓐᓇᖅᐸᕋ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᓂ ᐃᖅᑲᓇᐃᔭᖅᑎᖁᑎᖃᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᑎᑎᕋᕐᕕᐅᑉ ᐃᓗᐊᓂ 

ᐊᐅᓚᓂᖓ ᖃᓄᕐᓗ ᐊᒥᓲᑎᒋᔪᓂᑦ 

ᐱᓕᕆᔨᖃᕐᒪᖔ ᑕᕝᕗᖓ ᑐᓪᓕᕆᔭᓐᓄᑦ ᑕᒪᓐᓇ 

ᐅᓂᒃᑳᕆᑦᑎᐊᖁᓂᐊᕋᒃᑯ, ᐃᒃᓯᕙᐅᑖᖅ 

ᖃᓄᐃᔅᓴᖏᒃᑯᕕᑦ? ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᑕᐃᒪ ᑖᒃᑯᐊ ᒪᕐᕈᐃᓂᒃ 

ᐃᖅᑲᓇᐃᔭᖅᑎᖁᑎᖃᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᑖᒃᑯᐊ ᒪᕐᕉᒃ ᑐᕌᒐᕿ ᐅᑯᐊ 

ᓯᒥᑦᑐᖅᑕᐅᓯᒪᔪᓂᑦ ᖃᒪᓂᕐᓂᒃ ᑰᑦᑐᓄ 

ᖃᐅᒻᒪᖁᑎᓕᐅᕈᑎᒃᓴᓂᑦ 

ᐱᓕᕆᐊᖃᖃᑕᐅᔫᓐᓇᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᒃ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᖓ ᑭᐅᔭᐅᓂᖓᓄᑦ 

ᑐᓪᓕᕆᔭᕐᓄᑦ ᑲᔪᓯᒋᐊᖁᑐᐃᓐᓇᕋᓗᐊᖅᑐᒍ. ᒪ’ᓇ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓕᖅ 

ᖃᐅᒻᒪᖁᑎᓕᕆᔨᒃᑯᖏᑦ ᑖᒃᑯᓂᖓ 

ᑲᒪᒋᔭᖃᖃᑦᑕᖅᑐᑦ ᐅᕙᒍᑦ ᑎᓕᐅᕆᑦᑕᕋᓗᐊᖅᑐᒍᑦ 

ᐃᑲᔪᖅᑐᐃᓪᓗᑕᓗ, ᑭᓯᐊᓂ 

ᑭᓱᓕᕆᓪᓚᑦᑖᖅᑐᖃᖅᓯᒪᓐᖏᑦᑐᖅ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᑎᔪᓐᓇᖅᐹᑎᒍᑦ ᒫᓐᓇ 

ᐃᖅᑲᓇᐃᔮᖃᐸᓪᓕ ᓱᓇᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᓴ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐄᑯᓗᒃ ᑭᖑᕙᓯᑦᑐᖓ ᑭᐅᓂᓗᓕᕋᒪ, 

ᓇᓂᖏᐊᓚᑲᒃᑯ ᑕᐃᓐᓇ ᐊᐱᖅᑯᑎᒋᓪᓚᕆᔮ. 

ᓇᓗᓇᓐᖏᑦᑐᖅ ᐅᕙᓂ ᑐᓪᓕᕆᔭᕐᒪ ᑖᒃᑯᐊ 

ᐱᓯᒪᒻᒪᒋᑦ ᑭᐅᒍᓐᓇᑎᐊᕐᒪᒍ, ᐃᒃᓯᕙᐅᑖᖅ 

ᖃᓄᐃᓴᖏᒃᑯᕕᑦ. ᒥᔅᑕ ᓛᖕᒧᑦ ᑭᐅᖁᒐᓗᐊᖅᐸᕋ 

ᑖᓐᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐ. 

 

ᓱᕕᒐ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖅᑲᓇᐃᔭᖅᑏᑦ ᒫᓐᓇ ᐱᓕᕆᐊᖃᖅᑐᐃᑦ 

ᐱᓕᕆᕝᕖ ᐃᓗᐊᓂ ᐊᓯᖏᑦᑕᐅᖅ ᐆᑦᑑᑎᒋᓪᓗᒋᑦ 

ᖁᓪᓕᖅ ᑯᐊᐳᕆᓴᒃᑯᓐᓂ ᑎᒥᓕᐊᕆᔭᐅᓯᒪᔪᓂ 

ᑲᑐᔾᔨᖃᑎᒌᖃᑦᑕᖅᑏ ᖃᐅᔨᓴᕐᓂᕐᒥᒃ ᐊᒻᒪᓗᑦᑕᐅᖅ 

ᐃᓚᒍᑎᑖᓚᐅᕆᓪᓗᑕ ᒫᓐᓇᒫᕈᓗᒃ Arctic Energy 

Alliance ᖑᓂᕋᖅᑕᐅᓲᖑᔪᒥ 

ᖃᐅᔨᓴᖅᑕᐅᖃᑦᑕᖅᑐᐃᑦ ᐅᑭᐅᖅᑕᖅᑐᒥ. ᑖᒃᑯᓂᖓ 

ᕿᒥᕐᕈᕙᓪᓕᐊᒻᒥᔪᒍᑦ ᓯᓚᑖᓂ ᓄᓇᕗᑦ 

ᖃᓄᐃᓕᐅᖅᐸᒻᒪᖔᑕ ᐊᓯᖏᓐᓂ ᓄᓇᓕᓐᓂ ᓲᕐᓗ 

ᐊᑯᑭᑦᑐᕐᒥ. ᑖᒃᑯᐊ ᐃᓚᐃᓐᓇᑲᓪᓚᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖁᑎᖏᑦ ᑖᒃᑯᐊᓕ 

ᕼᐋᒻᓚᒃᑯᓪᓕ ᖃᓄᖅ ᐱᓕᕆᖃᑎᖃᓲᖑᕙᑦ ᓄᓇᓖᑦ  

ᕼᐋᒻᓚᖏᓐᓂ ᐱᕙᓪᓕᐊᔪᓕᕆᓂᕆᓕᕌᖓᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ 

ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᒋᔭᖓᓂᒃ. ᑖᓐᓇ 

ᐊᐱᖅᑯᑎᒋᔭᖓ ᐊᒥᓱᐃᖑᔪᓐᓇᖅᑐᖅ ᑖᒃᑯᐊ 

ᐱᓕᕆᕝᕕᐅᔪᖅ ᕼᐊᒻᓚᒃᑯᓐᓂᒃ ᖃᓄᖅ 

ᐱᓕᕆᖃᑎᒌᑕᔪᒻᒪᖔᑦᑕ. ᐃᓚᖏᑦ ᐅᕘᓇ 

ᐱᕙᓪᓕᐊᔪᓕᕆᔨᖃᖅᖢᓂ ᕼᐋᒻᓚᒃᑯᑦ ᐊᑖᓂ 

ᐱᓕᕆᑎᑕᐅᓪᓗᓂ ᕼᐋᒻᓚᒃᑯᓐᓂ ᑭᓯᐊᓂ ᐅᕙᒍᑦ 

ᐱᓕᕆᕕᐅᔪᖅ ᑖᓐᓇ ᑮᓇᐅᔭᖃᖅᑎᑦᑑᓪᓗᐊᖅᖢᒋᑦ 

ᑮᓇᐅᔭᖃᖅᑎᑦᑕᔪᒐᑉᑎᒍᐃᓛᒃ. 

 

ᐊᒻᒪᓗ ᑕᒪᒃᑯᐊ ᐊᔾᔨᒌᖏᑦᑐᑦ ᑮᓇᐅᔭᒥᒃ 

ᑐᓂᔭᐅᖁᖅᑐᑦ ᕼᐋᒻᓚᒃᑯᑦ ᐊᑐᖅᖢᒋᑦ 

ᐆᒃᑑᑎᖃᖅᑑᓪᓗᐊᖅᑐᖓ ᐃᓚᖓᑦ ᑕᒪᓐᓇ 

ᐊᖅᑯᑎᕋᓛᓄᑦ ᑮᓇᐅᔭᖃᖅᑎᑦᑎᓂᖅ ᐅᕝᕙᓘᓐᓃᑦ 

ᒪᒃᑯᓄᖓ ᐊᑭᑐᓗᐊᖏᓂᖅᓴᐅᔪᓄᑦ ᐃᑲᕐᕕᓕᕆᓃᑦ 

ᐋᖅᑭᓱᕆᐊᖃᕐᓂᕋᓗᐃᑦ ᑕᒪᒃᑯᓄᖓ. ᑖᒃᑯᐊ ᑕᕝᕙ 

ᐆᒃᑑᑎᒋᕙᒃᑲ ᕼᐋᒻᓚᒃᑯᑦ ᐊᖅᑯᑎᒋᓪᓗᒋᑦ 

ᓄᓇᓕᒻᒧᑦ ᐱᓕᕆᐊᕆᔭᐅᖁᖅᑐᑦ. ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᐃᒪ ᐅᓇ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 

ᕼᐋᒻᓚᐃᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ 

ᓄᓇᓕᓐᓂ ᐃᖅᑲᓇᐃᔭᖅᑎᖏᑦ ᓄᓇᓖᑦ 

ᐃᑲᔪᖅᑕᐅᖁᓪᓗᒋᑦ 

ᓇᒻᒥᓂᖅᑖᖅᐸᓪᓕᐊᖃᑦᑕᖁᓪᓗᒋᑦ ᓄᑖᓂᒃ. ᑕᐃᒪ 

ᐃᓱᒪᖅᑲᐅᕗᖓ ᐱᓯᒪᒋᐊᑦᓴᖓᓂᒃ ᖃᓄᐃᑦᑐᓂᒃ 

ᓇᒻᒥᓂᓕᒃᑖᖅᑎᑦᑎᓯᒪᓕᕐᒪᖔᑕ ᑖᒃᑯᐊ ᒪᓕᒃᖢᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᕙᑦᓯᐊᖅ 

ᐅᖃᓚᐅᕐᒪᑦ ᑕᐃᒃᑯᐊ ᐃᓚᐃᓐᓇᖏᑦ 

ᐆᒃᑑᑎᒋᓚᐅᕋᒃᑭᑦ. ᐄ, ᐊᖏᖃᑎᒋᑦᓯᐊᕋᒐ ᑕᒪᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᑕᒪᒃᑯᓄᖓ 

ᓇᒻᒥᓂᖃᖅᑐᓄᑦ ᒥᑭᔪᓄᑦ ᐱᕙᓪᓕᐊᒋᐊᕈᐊᖅᑐᑦ 

ᐃᑲᔪᖅᑐᖅᓯᒪᖁᒐᑉᑎᒍ ᓄᓇᓕ ᕼᐊᒻᒪᓚᒃᑯᖓ 

ᐊᑐᖅᖢᒍ. 

 

ᑭᓯᐊᓂ ᒫᓐᓇ ᑖᓐᓇ ᐊᐱᖅᑯᑎᓪᓚᕆᒋᔭᖓᓄᑦ 

ᒫᓐᓇ ᑕᐃᓐᓇ ᑐᑭᓯᒋᐊᕈᑎᐅᔪᖅ ᐱᓯᒪᓐᖏᓇᑉᑎᒍ 

ᐊᐱᖅᑯᑎᓪᓚᕆᒋᔭᖓᓄᑦ ᒫᓐᓇ. ᒪ’ᓇᓗᐊᕕᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃ ᖃᐅᔨᓴᕐᓂᐊᖅᐸᑦ ᑮᓇᐅᔭᐃᑦ 

ᑐᓂᖃᑦᑕᓲᖏᑦ ᓄᓇᓕᓐᓄᑦ 

ᐊᑑᑎᖃᖃᑦᑕᖅᓯᒪᒻᒪᖔᑕ ᐅᕝᕙᓘᓐᓃᑦ 

ᕼᐊᒻᒪᓚᒃᑯᓐᓂ ᓂᐅᕕᕐᕕᕋᓛᓂᓪᓘᕝᕙ 

ᓇᒻᒥᓂᕆᔭᕋᓛᓂᓪᓘᕝᕙ ᓅᑦᓯᖃᑦᑕᖅᓯᒪᒻᒪᖔᑕ 

ᖃᑉᓯᓄᑦ ᑕᐃᒪᓐᓇ ᑐᓴᕈᒪᓇᔭᕋᑉᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔨᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᒪ’ᓇᑲᓐᓂᖅᖢᒍ 

ᐊᐱᖅᑯᑎᒋᔭᖓᓂᒃ. ᐃᒃᓯᕙᐅᑖᖅ, ᑕᒪᓐᓇ 

ᐅᖃᐅᓯᕆᓯᒪᒐᑉᑎᒍᐃᓛᒃ ᑕᕝᕙᓂ ᐱᓕᕆᕕᐅᔪᒥ 

ᖃᐅᔨᓴᓂᖃᖃᑦᑕᓂᐊᕐᓂᕋᖅᖢᑕ ᑕᒪᒃᑯᐊ ᓱᓇᑦ 

ᓇᓕᐊᑦ ᓇᒻᒥᓂᕆᔭᐅᔪᑦ ᐊᐅᓪᓛᑦᓯᐊᖅᐸᑦ 

ᓇᓕᐊᓪᓗ ᖃᓄᖅ ᐊᐅᓪᓛᑦᓯᐊᖏᓐᓂᖅᓴᐅᕙᑦ 

ᑕᒪᓐᓇ ᖃᐅᔨᓴᕐᓂᕆᑦᑕᓂᐊᒃᑲᕗᑦ 

ᖃᐅᔨᓴᕐᓂᕆᓂᐊᖅᑲᕗᓂᓛᒃ ᑕᒪᒃᑯᓇᓂ 

ᐱᓕᕆᐊᕆᔭᑦᑎᓐᓂ. 

 

ᐊᒻᒪᓗ ᑖᒃᑯᐊ ᕼᐋᒻᓚᒃᑯᑦ ᑮᓇᐅᔭᓂᒃ 

ᑐᓂᔭᐅᓯᒪᓂᖓᓄᑦ ᐊᖏᖃᑎᒌᒍᒻᒥᑦ ᐅᕙᑦᑎᓐᓄᑦ 

ᐅᓂᒃᑳᒥᑦ ᑐᓂᓯᑦᑕᕆᐊᖃᕐᒪᑕ, ᑕᒪᒃᑯᐊᓗ 

ᐊᑐᕐᓗᒋᑦ ᐅᓂᒃᑳᓕᐊᕆᔭᐅᔪᑦ ᑮᓇᐅᔭᕗᑦ ᖃᓄᖅ 

ᐊᑐᖅᑕᐅᓂᖏᑦ. ᑕᒪᒃᑯᐊ ᐊᒥᕼᐆᒻᒪᑕ 

ᐃᓚᒌᒍᓐᓇᖅᑐᑦ ᖃᐅᔨᕼᐊᑦᑎᐊᕐᓂᕐᒥᒃ ᓇᓕᐊᑦ  

ᐊᐅᓪᓚᑦᑎᐊᓐᖏᑦᑑᕼᐅᒋᓇᔭᕐᒪᖔᑎᒍ ᐊᒻᒪᓗ 

ᓇᓕᐊ ᓄᓇᓕᒻᒥ ᐃᖏᕐᕋᑦᑎᐊᕐᒪᖔᑦ 

ᓇᒻᒥᓂᖁᑎᓕᕆᓂᕐᒧᑦ ᐱᔾᔪᑎᒋᓪᓗᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ 

ᐊᐱᖅᑯᑎᒋᔭᕐᓂᑦ. ᑕᐃᒪ ᓂᕆᐅᓐᓂᐊᖅᐳᒍᑦ 

ᐱᕙᓪᓕᐊᑎᑦᑎᒃᑲᓐᓂᖅᑐᓂᒃ ᑕᒪᒃᑯᐊ 

ᓇᒻᒥᓂᖃᖅᑐᓂᒃ ᐱᓇᓱᑦᑎᖃᖅᑐᑦ. 

 

ᓄᓇᕗᒻᒥ ᑖᒃᑯᐊ ᓇᒻᒥᓂᖃᕐᓂᕐᒧᑦ 

ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ 

ᐊᐱᖅᑯᑎᒋᒍᒪᓕᕋᒃᑭᑦ ᖃᑦᑎᓂᒃ ᓇᒻᒥᓂᖅ 

ᐱᓕᕆᕝᕕᑖᖅᑐᖃᖅᓯᒪᓕᖅᐸ ᑖᒃᑯᑎᒎᓇ ᓄᓇᕗᒻᒥ 

ᓇᒻᒥᓂᖅ ᐱᓕᕆᕝᕕᑦᑖᕐᓂᕐᒧᑦ ᐊᑭᓕᔅᓴᖅᑖᕐᕕᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐅᕙᖓ ᓇᒻᒥᓂᖅ 

ᖃᑦᑎᓪᓚᕆᐅᓂᖏᓐᓂᑦ ᐱᓯᒪᓐᖏᑎᓪᓗᖓ. ᑖᓐᓇ 

ᑐᖏᓕᕆᔭᕋ, ᑐᒡᓕᕆᔭᕋᐃᓛᒃ ᑕᒪᔅᓱᒥᖓ 

ᑭᐅᑦᑎᕐᓂᖅᓴᐅᓇᔭᕐᒪᑦ, ᑭᐅᖁᒐᓗᐊᖅᐸᕋ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᒍᓐᓇᖏᑦᑕᕋ ᒫᓐᓇ, ᑕᒪᐃᑎᒍᑦ ᑭᓯᐊᓂ 

ᑐᑭᓯᒋᐊᖅᑎᒍᓐᓇᖅᑕᒋᑦ ᐃᑲᔪᖅᑐᕐᓂᖃᕋᔭᖅᑐᓂᒃ. 

ᓄᓇᕗᒻᒥ ᑖᒃᑯᐊ ᓇᒻᒥᓂᖃᖅᑐᓄᑦ ᐊᑭᓕᔅᓴᖅᑖᕐᕖᑦ 

$25-ᒥᓕᐊᓂᒃ ᐊᑐᐃᓐᓇᖃᓚᐅᖅᓯᒪᒻᒪᑕ 

ᐊᑐᖅᑐᐊᖅᑕᐅᔪᔅᓴᐅᓂᐊᖅᑐᓂᒃ. 

ᐊᕐᕌᒍᒐᓴᐅᓕᖅᑐᓂᒃ $13 ᒥᓕᐊᖑᓚᐅᖅᑐᑎᒃ 

ᐅᓪᓗᒥ $25 ᒥᓕᐊᓗᑦᑖᑦ ᑖᒃᑯᐊ 

ᐊᑐᖅᑐᐊᖅᑕᐅᓯᒪᓕᖅᑐᑦ ᐊᒻᒪᓗᑦᑕᐅᖅ 

ᐊᑭᓕᔅᓴᖅᑖᕐᕕᐅᓂᐊᖅᑐᑦ ᓱᓕ ᑮᓇᐅᔭᓂᒃ 

ᐊᐅᓚᑦᑎᔩᑦ ᑲᑎᒪᔨᖏᑦ $15 ᒥᓕᐊᓂᒃ 

ᑐᓂᓯᒃᑲᓂᕐᓂᐊᖅᑐᑎᒃ $50 ᒥᓕᐊᑖᕈᓐᓇᕐᓂᐊᕐᒪᑕ.  

ᐱᓕᕆᔪᒻᒪᕆᐅᓯᒪᕗᑦ ᐊᒻᒪᓗᑦᑕᐅᖅ 

ᐱᓕᕆᑦᑎᐊᖅᑐᑦ ᐱᓕᕆᐊᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᑐᓴᕋᒃᑯ. 

ᑮᓇᐅᔭᖅᑐᕐᔪᐊᕌᓗᒃᑲᓗᐊᖅᑎᓪᓗᒋᑦ. 

 

ᑖᒃᑯᐊ ᐃᓄᐃᑦ ᓂᕿᑐᖃᖏᑦ 

ᑐᓂᐅᖅᑲᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᐅᖃᐅᓯᖃᖃᑦᑕᕋᑦᑕ ᓄᓇᕗᒻᒥ ᐊᔪᖅᓴᖅᑐᓂᒃ. 

ᐊᔪᖅᓴᕈᓐᓃᖅᑎᑦᑎᒐᓱᐊᕐᓂᖅ ᑕᕝᕙᓂ 158-ᒥ, 

ᑕᐃᒪ ᐃᓄᐃᑦ ᓂᕿᖏᓐᓂᑦ ᑐᓂᐅᖅᑲᐃᖃᑦᑕᕐᓂᖅ 

ᑖᒃᑯᐊ ᐱᓕᕆᐊᕆᔭᓯ ᑕᐃᒪ ᓄᑦᑎᖅᑕᐅᓂᐊᖅᐹᑦ 

ᐃᓄᓕᕆᔨᒃᑯᓐᓄᑦ, ᑕᐃᒪᓐᓇ 

ᐊᔪᖅᓴᖅᑕᐃᓕᑎᑦᑎᓂᕐᒧᑦ ᐱᓕᕆᐊᖃᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᑲᓐᓂᖅᑐᒍ ᑖᓐᓇ 

ᐊᐱᖅᑯᑎᖓᓂᑦ. ᐃᒃᓯᕙᐅᑖᖅ ᑖᓐᓇ ᑭᐅᔪᒪᒻᒪᒍ 

ᒥᓂᔅᑕᐅᑉ ᑐᒡᓕᐊᑕ ᑐᒡᓕᐊᑕ, ᐸᐅᓗᓯ ᓱᕕᒐᖅ, 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᖑᔪᖅ ᓅᑕᐅᒍᒫᖅᓯᒪᓐᖏᑦᑐᖅ ᒫᓐᓇ, 

ᑭᓯᐊᓂ ᐱᓕᕆᖃᑎᖃᖃᑦᑕᖅᑐᒍᑦ ᐊᓯᖏᓐᓂᑦ 

ᐱᓕᕆᕝᕕᐅᔪᓂᑦ, ᓲᕐᓗ ᐃᓄᓕᕆᔨᒃᑯᓐᓂᑦ ᐊᒻᒪᓗ 

ᐊᕙᑎᓕᕆᔨᒃᑯᓐᓂᑦ ᖃᓄᖅᑑᕆᐊᖅᑐᑕ ᑕᒪᒃᑯᐊ 

ᖃᓄᖅ ᑮᓇᐅᔭᐃᑦ ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ 

ᑖᓐᓇ ᕿᒥᕐᕈᑦᑎᐊᕆᐊᖃᒃᑲᓂᕐᓂᐊᖅᑕᕗᑦ ᑕᒪᒃᑯᐊ 

ᐊᓯᖏᑦ ᑎᒥᐅᔪᐃᑦᑕᐅᖅ ᕿᒥᕐᕈᕙᓪᓕᐊᑎᓪᓗᒋᑦ 

ᖃᓄᖅ ᐊᑐᖅᑕᐅᓲᖑᒻᒪᖓᑕ ᑮᓇᐅᔭᐃᑦ, ᓲᕐᓗ 

ᓂᕿᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑕᐃᒪ ᑖᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ 169-ᒥ ᑕᕝᕙᓂ 

ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂᑦ, ᖃᐅᔨᒪᒐᑦᑕ 

ᑖᒃᑯᐊ ᕿᒥᕐᕈᔭᐅᓯᒪᓕᕐᒪᑕ ᐊᑯᓂᐅᓕᖅᑐᖅ, ᖃᓄᖅ 

ᑕᒪᓐᓇ ᖃᐅᔨᓴᖅᑕᐅᓂᖃᖅᓯᒪᓕᖅᐸ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ 

ᐊᒻᒪᓗ ᒪ’ᓈᒃᖣᒍ ᐊᐱᖅᑯᑎᒋᔭᖓᓂᒃ. ᑖᓐᓇ 

ᓄᓇᒥᒃ ᓇᒻᒥᓂᖃᑦᑐᓂᒃ ᐃᑲᔫᑎ ᐱᔾᔪᑎᒋᓪᓗᒍ 

ᖃᐅᔨᓴᖅᑕᐅᓂᖓ ᐱᐊᓂᓚᐅᖅᓯᒪᑎᓪᓗᒍ ᑭᓯᐊᓂ 

ᑕᒪᓐᓇ ᐱᒋᐊᖅᐸᓪᓕᐊᓂᑐᐃᓐᓇᐅᒻᒪᑦ ᑖᓐᓇ NNI-

ᓗᒃᑖᖅ Policy ᑕᐅᑐᓪᓗᒍ. ᑖᓐᓇ Article 

ᐃᓗᓕᖏᓐᓂ ᐃᓪᓗᓕᖅᑐᕆᐊᖃᓐᓂᖓᓂᒃ ᐅᕙᒍᑦ 

ᐱᓕᕆᕕᐅᔪᒍᑦ ᕼᐅᕐᓗ Article 24 ᐱᔾᔪᑎᒋᓪᓗᒍ 

ᐱᓕᕆᐊᕆᓯᒪᑦᓯᐊᐸᓪᓕᐊᔪᒪᐃᓐᓇᒐᓗᐊᖅᑕᕗᑦ 

ᐅᕙᒍᑦ ᐱᓕᕆᕕᒃ ᐅᕙᒍᑐᐊᖑᖏᑦᑐᑦ, 

 

ᑕᒪᓐᓇ ᑲᒪᒋᔭᕆᐊᖃᑦᑕᕗ, ᑲᒪᒋᔭᕗᓂᓛᒃ ᐊᒻᒪᓗ 

ᐊᕼᐃᖏᑦᑕᐅᖅ ᐱᓕᕆᕕᖑᔪᑦ ᒐᕙᒪᑦ ᑖᑉᓱᒪ 

ᐃᓗᐊᓂ ᐊᒻᒪᓗᒃᑕᐅᖅ ᒐᕙᒪᑦ ᓯᓚᑖᓂ ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᓗᒋᑦ ᑕᐸᑉᓱᒥᖓ 

ᓯᕗᒻᒧᐊᒋᐊᕈᑎᖃᕆᐊᖃᕋᑉᑕ ᑭᓯᐊᓂ ᒫᓐᓇᒧᑦ 

ᑕᒪᓐᓇ ᕼᐃᕗᑦᒧᑦ ᐱᖏᐊᖅᕼᐃᒪᖏᑦᑐᖅ NTI-ᑯᑦ 

ᐅᑕᖅᑭᒐᑦᑕ ᐱᓕᕆᖃᑎᒋᓗᒋᑦ ᑭᓯᐊᓂ 

ᐃᓗᐃᒃᑲᒻᒥᒃ NNI ᐱᓕᕆᐊᕐᕆᔪᓐᓇᑦᓯᐊᕋᑦᑎᒍ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎ:ᒍᑦ): ᖁᔭᓐᓇᒦᒃ. ᑐᖏᓕᖓ 

ᑖᓐᓇ ᐊᐱᖅᓱᕈᒪᔪᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ ᑖᒃᑯᐊ ᐱᔾᔪᑎᒋᓪᓗᒋᑦ ᒪᓕᓪᓗᒋᑦ. 

ᐃᓛᒃ ᑲᑎᒪᔨᐅᖃᑎᒐ ᑖᓐᓇ ᐆᒪᖅᑯᑎᓕᕆᓂᕐᒧᑦ 

ᑎᑎᕋᕐᕕᑯᓐᓂᑦ ᐊᐱᖅᑯᑎᖃᖅᑲᐅᒻᒪᑦ, 

ᐆᒪᖅᑯᑎᓕᕆᓂᕐᒧᑦ ᐱᓕᕆᐊᖃᑦᑐᓂᒃ. ᑖᓐᓇ 

ᐃᓪᓗᓕᕆᓂᕐᒧᑦ ᒥᓂᔅᑕᐅᔪᖅ ᐱᓕᕆᖃᑎᖃᓚᐅᕐᒪᑦ 

ᑖᒃᑯᓂᖓ ᐊᑐᖅᑐᐊᖃᑦᑕᖅᑐᓂᒃ ᐃᓪᓗᓂᒃ 

ᐋᖅᑮᖃᑎᖃᕈᒪᓪᓗᓂ  

ᖃᓄᐃᓕᐅᕈᓐᓇᑲᓐᓂᕈᓐᓇᕋᔭᕐᒪᖔᑕ ᓯᓚᑖᓂ 

ᑕᒪᓐᓇ ᐅᓪᓗᖅᓯᐅᑎᒃᑯᑦ ᑲᒪᒋᔭᐅᓗᓂ. ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ 

ᐆᒪᖅᑯᑎᓕᕆᓂᕐᒧᑦ ᐱᓕᕆᐊᖃᒻᒪᑦ. 

ᐃᓪᓗᓕᕆᔨᕐᔪᐊᑯᓐᓂ ᒥᓂᔅᑕᒥᒃ 

ᐅᖃᓪᓚᖃᑎᖃᖅᓯᒪᕚ ᑕᒪᑐᒪ ᒥᒃᓴᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᕼᐃᑦᑎᐊᖏᓐᓇᒪ 

ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ ᑭᓇ ᐅᕙᖓ 

ᓇᒻᒥᓂᕐᓘᓐᓃᑦ ᐅᕝᕙ ᐅᖃᖃᑎᒋᓯᒪᒻᒪᖔᕐᒪ 

ᐊᐱᕆᒻᒪᖔᑦ... 

 

>>ᐃᓪᓚᖅᑐᑦ 

 

ᐅᕝᕙᓗ ᐅᕝᕙ ᓇᒧᑦ ᒥᓂᔅᑕᒃᑲᓂᕐᒧᑦ ᐊᐱᕆᕙ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐅᖃᓪᓚᖃᑎᒌᓚᐅᖅᐱᓯ? 

 

ᕿᒥᕐᕈᓂᐊᖅᐱᓰ, ᐃᓚᐅᑎᑕᐅᓂᐊᖅᐹᑦ ᑖᒃᑯᐊ 

ᐆᒪᖅᑯᑎᓕᕆᓂᕐᒧᑦ ᑎᑎᕋᕐᕕᖃᑦᑐᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ 

ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒪᔪᓐᓇᖁᓪᓗᒋᑦ 

ᑕᒪᒃᑯᐊ ᐊᑐᖅᑐᐊᖃᑦᑕᖅᑐᑦ ᐃᒡᓗᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈᖅᑐᒍ 

ᒪᓕᒐᓕᐅᖅᑎᐅᖃᑎᒐ. ᐅᕙᖓ ᓇᒻᒥᓂᖅ ᑖᒃᑯᐊ 

ᐃᓪᓗᓕᕆᔨᕐᔪᐊᕐᓗ ᐊᒻᒪᓗ ᑖᓐᓇ 

ᐆᒪᖅᑯᑎᓕᕆᓂᕐᒧᑦ ᑎᑎᕋᕐᕕᒃ ᑖᑉᓇ EDNT 

ᐃᓗᐊᓂ ᑲᒪᒋᔭᐅᑎᓪᓗᒍ ᓇᒻᒥᓂᖅ ᒫᓐᓇᒧᑦ 

ᖃᓄᖅᑑᖃᑎᒌᒃᓯᒪᓕᕐᒪᖔᑕ ᐊᐱᖅᑯᑎᒋᔭᖓᓄᑦ.  

ᐃᒻᒪᖄ ᒥᔅᑕ ᓛᖕ ᑭᐅᔪᒪᓐᓂᖅᐸᑦ, ᑐᒡᓕᕆᔭᕋ 

ᑕᒪᑉᓱᒧᖓ ᑭᐅᒋᐊᖁᒐᓗᐊᖅᐸᕋ ᖃᓄᐃᒃᓴᖏᒃᑯᕕᑦ, 

ᐃᒃᓯᕙᐅᑖᖅ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᓕᐅᕈᓐᓇᕐᒪᑦ ᐆᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᓂᑦ ᑕᒪᓐᓇ ᐱᔾᔪᑎᒋᒐᑦᑎᒍ ᐊᒻᒪᓗ 

ᐱᔾᔪᑎᒋᔭᐅᓪᓗᓂ ᐆᒪᖅᑯᑎᓕᕆᓂᕐᒧᑦ 

ᐱᓕᕆᔨᐅᔪᓄᑦ. ᐅᖃᐅᓯᖃᖅᓯᒪᔪᒍᑦ ᑕᒪᒃᑯᐊ 

ᐊᑐᖅᑐᐊᖅᑐᑦ ᐃᓪᓗᓂᒃ 

ᑕᐃᒪᓐᓇᐃᑦᑑᕚᓪᓕᐊᔪᓐᓇᖁᓪᓗᒋᑦ. ᑕᐃᒪᓐᓇ 

ᐱᓕᕆᐊᕐᕆᔭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᐸᕋ ᐃᖅᑲᓇᐃᔭᖅᑐᓐ ᑭᐅᒻᒪᑕ. ᑕᒪᑐᒪ 

ᒥᒃᓴᓄᑦ ᖃᐅᔨᒪᑎᑕᐅᒐᑦᑕ ᑮᓇᐅᔭᓂᒃ 

ᐊᑐᖅᑐᒻᒪᕆᐊᓘᖃᑦᑕᕐᒪᑕ ᑕᒪᒃᑯᐊ ᐃᓪᓗᓂᒃ 

ᐊᑐᖅᑐᐊᖅᑐᑦ ᐋᖅᑭᓱᖅᑕᐅᓯᒪᔾᔫᒥᑉᐸᑕ ᑕᒪᒃᑯᐊ 

ᑮᓇᐅᔭᖅᑐᕈᕐᓇᓗᐊᖏᓂᖅᓴᐅᒐᔭᕐᒪᑕ.  

 

ᑖᒃᑯᐊᓕ ᓇᒻᒥᓂᖅ ᓄᓇᕗᒻᒥ ᓇᒻᒥᓂᖃᖅᑐᓂ 

ᐃᑲᔫᑎ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᕿᒥᕐᕈᖃᑕᐅᓚᐅᖅᓯᒪᒻᒪᑕ ᐃᓚᖏᑦ ᑕᐃᒪ 

ᓴᖅᑭᑎᑕᐅᓯᒪᓕᖅᑎᓪᓗᒍ ᑖᒃᑯᐊ ᑖᓐᓇ ᒥᓂᔅᑕᐅᑉ 

ᐱᓕᕆᔨᖏᑦ ᐱᖁᔨᕗᖔᓕᐅᖅᑕᐅᓯᒪᔪᓂᒃ 

ᕿᒥᕐᕈᓯᒪᕚᑦ ᐊᑐᓕᖅᑎᑕᐅᔪᓐᓇᖁᓪᓗᒋᓪᓗ 

ᐱᖁᔨᕗᖔᓕᐅᕈᑕᐅᓯᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ ᐊᒻᒪᓗ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᑦᓯᐊᖅ ᐅᖃᓚᐅᕋᒪ ᓱᓕ ᑖᒃᑯᐊ 

ᐱᓕᕆᖃᑎᒋᔭᕆᐊᖃᒃᑲᕗᑦ 

ᓇᓗᓇᐃᖅᑎᓯᒪᓚᐅᓐᖏᑎᓪᓗᒋᑦ ᓱᓕ ᑕᒪᓐᓇ NNI-

ᓗᑦᑖᖅ ᐱᔾᔪᑎᒋᓪᓗᒍ. ᑭᓯᐊᓂ ᐃᒃᓯᕙᐅᑖᖅ 

ᑐᒡᓕᕆᔭᕋ ᑕᒪᔅᓱᒥᖓ ᓂᓪᓕᕈᒪᒻᒪᑦ 

ᖃᓄᐃᔅᓴᖏᒃᑯᕕᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᒫᓐᓇᐅᓂᖓᓂ ᐱᓕᕆᖃᑎᒌᑦᑐᒍᑦ 

ᐱᓕᕆᓪᓚᕆᑦᑐᑕ ᒐᕙᒪᒃᑰᓪᓗᑕ ᑖᒃᑯᐊ NNI-ᑯᑦ 

ᓲᕐᓗ ᑳᓐᑐᕌᑎᑦᑎᖃᑦᑕᖅᑐᑦ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ 

ᑎᑎᕋᖅᐸᓪᓕᐊᔪᑦ ᓄᑖᒥᒃ ᐊᑐᖅᑕᐅᓂᐊᖅᑐᒥ 

ᑖᒃᑯᐊ ᐊᑐᓕᖁᔭᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᒪᕐᕉᓐᓂ 

ᑕᕝᕙᓂ ᓴᖅᑭᑎᑕᐅᓚᐅᖅᑐᓂ. ᑖᓐᓇ 

ᐱᐊᓂᒃᓯᒪᓕᖅᑕᕗᑦ ᐊᒻᒪᓗᑦᑕᐅᖅ 

ᒥᓂᔅᑕᑯᓐᓅᓐᓂᐊᖅᑐᖅ ᐃᓱᒪᓕᐅᕈᑎᒋᔭᐅᓂᐊᕐᓗᓂ 

ᐋᔩᖃᑎᒋᓂᐊᕐᒪᒋᖁᔭᐅᓪᓗᑎᑦ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒋᓂᐊᖅᖢᑎᒍᑦ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᓗ ᑭᖑᓪᓕᐹᖅᓯᐅᑎ 

ᐱᓕᕆᐊᕆᓂᐊᕐᓗᒋᑦ. ᑕᐃᒪ ᒫᓐᓇᐅᔪᖅ 

ᐱᓕᕆᐊᖃᖅᓯᒪᒐᑦᑕ ᐊᒻᒪᓗ ᑕᐃᒪᖃᐃ 

ᐅᑭᐅᒃᓵᖑᓂᐊᖅᑐᒥ ᒥᓂᔅᑕᓄᑦ 

ᑐᒃᓯᕋᐅᑎᒋᒍᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᓛᖕ ᐊᒻᒪᓗ ᒥᓂᔅᑕ 

ᑕᒪᓐᓇ ᐱᕙᓪᓕᐊᑎᑕᐅᑦᑎᐊᕐᓂᖓ ᐱᔾᔪᑎᒋᓪᓗᒍ. 

ᑖᒃᑯᐊᓴᐃᓐᓇᖅ ᑳᓐᑐᕌᕈᑕᐅᔪᑦ ᑕᐃᒪᓐᓇ 

ᐊᔪᐃᓐᓈᕈᑎᖃᖃᑦᑕᕐᓂᖏᑦ, ᖃᐅᔨᓴᕈᑕᐅᖃᑕᐅᕚᑦ 

ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᑕᐃᑲᓂ 

ᐃᓚᐅᖃᑕᐅᔪᑦ ᑕᐃᒃᑯᐊ ᐊᐱᖅᑯᑎᒋᔭᖏᑦ. ᒪ’ᓇ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ ᑕᒪᑐᒥᖓ. ᑖᒃᑯᐊ 

ᐃᓱᒫᓗᒍᑎᒋᔭᐅᔪᑦ ᐅᕙᓄᑦ ᐅᖃᐅᓯᕆᔭᐅᓯᒪᒻᒪᑕ 

ᐊᔪᐃᓐᓈᖃᑦᑕᕐᓂᖏᑦ ᑖᒃᑯᐊ ᐃᒡᓗᕐᔪᐊᓕᐅᖅᑏᑦ. 

ᑕᐃᒪ ᒪᑐᐃᕈᑎᒋᔭᖏᓐᓂ ᐃᒃᓯᕙᐅᑕᖅ 

ᐅᖃᖅᓯᒪᖅᑲᐅᒻᒪᑦ ᑐᓴᕈᒥᓇᖅᑲᐅᓪᓗᓂᓗ 

ᐃᓚᒋᔭᐅᓐᖏᓐᓇᒪ ᑖᒃᑯᓄᖓ ᑲᑎᒪᔨᕋᓛᒃᑯᓐᓄᑦ. 

ᑕᐃᒪ ᐊᐱᕆᒍᒪᖅᑲᐅᔭᕋ ᑲᑎᒪᔨᕋᓛᑦ 

ᐱᓕᕆᓯᒪᓂᖏᓐᓄᑦ ᑕᒪᓐᓇ ᐱᐅᔪᒻᒪᕆᐅᒻᒪᑦ 

ᑐᓴᐅᒪᔾᔪᑎᒋᓚᐅᖅᐸᕋ. 

 

ᑖᒃᑯᐊ ᐊᔪᐃᓐᓈᖅᑎᐅᖃᑦᑕᖅᑐᑦ ᓲᕐᓗ 

ᓴᖐᓗᐊᕐᒪᑕ ᐆᒃᑑᑎᒋᓗᒍ ᑳᓐᑐᕌᕆᔭᐅᔪᖅ 

ᐊᔪᐃᓐᓈᕈᑕᐅᓚᐅᖅᓯᒪᒻᒪᑦ ᑖᒃᑯᐊ 

ᐊᔪᐃᓐᓈᑎᑦᑎᔨᐅᔪᑦ ᓲᕐᓗ 

ᑳᓐᑐᕌᑎᑕᐅᑲᓐᓂᓕᕐᓖᑦᓚᓕᓚᐅᕐᒪᑕ 

ᑕᐃᒪᓐᓇᐃᓕᓯᒪᒻᒪᑕ. ᑕᐃᒪᓐᓇ ᑖᒃᑯᐊ 

ᒪᓕᑦᑕᐅᓯᒪᓐᖏᒃᖢᑎᑦ ᐃᓕᔅᓯᓐᓄᑦ ᐃᒪᓐᓇ 

ᓴᓐᖏᓗᐊᖅᑑᔮᖏᒻᒪᑕ ᐊᔪᐃᓐᓈᑎᑦᑎᔨᐅᔪᑦ. 

ᖃᓄᕐᓕᑭᐊᖅ ᑖᓐᓇ ᒥᓂᔅᑕ ᐃᓱᒪᒋᕙᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᔭᖓ ᖃᓄᖅ 

ᐃᓱᒪᒋᔭᖃᕐᒪᖔᕐᒪ ᐱᔾᔪᑎᒋᓪᓗᒍ ᑐᑭᓯᑦᑎᐊᕐᓂᕈᒃᑯ. 

ᑖᒃᑯᐊ ᑳᓐᑐᕌᑑᔪᖅ ᖃᓄᖅ 

ᑲᒪᒋᔭᐅᑦᑎᐊᓂᖏᑦᑐᒥᓂᐅᓱᒋᑉᐸᑦ Appeal -ᓇᔭᕈᒥ 

ᑖᒃᑯᓄᖓ ᑎᒥᓄᑦ ᑲᒪᒋᔭᐅᑦᑕᔪᓂᖓ. ᐅᕙᖓ 

ᖃᐅᔨᒪᓂᒃᑯᑦ ᐃᓚᐃᓐᓇᖓᓂᓪᓗ 

ᖃᐅᔨᒫᓂᖏᒃᖢᒍᓗ ᐃᓚᖓ ᑭᓯᐊᓂ ᑕᑯᓯᒪᓪᓗᒍ 

ᖃᓄᖅ ᐃᓕᖅᑯᓯᖃᓪᓚᕆᒋᐊᖃᕐᒪᖔᑦ ᑖᓐᓇ 

appeals board-ᖑᔪᖅ.  

ᑲᒪᑦᑎᐊᖅᑐᖅ ᑭᕼᐃᐊᓂ ᐅᖃᐅᕼᐃᖃᕈᓐᓇᖏᓐᓇᒪ, 

ᐃᒃᓯᕙᐅᑖᖅ ᑕᒪᑦᑐᒧᖓ ᑳᓐᑐᕌᓕᕆᓂᖅ 

ᐱᔾᔪᑎᒋᓪᓗᒍ appeal-ᑐᖃᖅᕼᐃᒪᓇᔭᕐᓂᖅᐸᑦ, 

ᑕᒪᓐᓇ ᐅᖃᐅᕼᐃᕆᓂᖅ ᐊᔪᕋᒃᑯ ᑕᕝᕙᓂ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᒥᐊᓇᐅᒐᓗᐊᖅ ᑕᐃᒪᓐᓇ 

ᓇᓗᓇᐃᖅᓯᑦᑎᐊᓐᖏᑦᑐᕕᓂᐅᒍᒪᒪ ᐃᒪᓐᓇ 

ᐅᖃᓪᓚᑦᑎᐊᓐᖏᑦᑐᖓᖃᐃ. 

 

ᑕᐃᒪ ᕿᒥᕐᕈᑎᓪᓗᓯ ᑖᒃᑯᓂᖓ ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑎᓂᒃ 

ᐊᑐᐊᒐᕆᔭᐅᖃᑕᐅᓂᐊᖅᐸᑦ ᕿᒥᕐᕈᖃᑕᐅᓂᐊᖅᐱᓰ 

ᐃᒪᓐᓇ ᓴᓐᖏᓕᖅᐹᓪᓕᖅᑎᑕᐅᔪᓐᓇᓕᖁᓪᓗᒋᑦ 

ᐅᖃᐅᔾᔨᒍᓐᓇᕐᓗᑎᒃ ᒐᕙᒪᒃᑯᓐᓄᑦ ᑕᒪᒃᑯᓂᖓ 

ᐊᔪᐃᓐᓈᕐᓂᐅᑉ ᒥᔅᓵᓄᑦ ᐱᔾᔪᑎᖃᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 

ᑐᑭᕼᐃᑦᑎᐊᓕᖅᑰᕋᒃᑯ. ᑭᕼᐃᐊᓂ ᐃᒃᓯᕙᐅᑖᖅ, 

appeal-ᓂᖅ ᐱᔾᔪᑎᒋᓪᓗᒍ ᐊᔾᔨᒌᓐᖏᑦᑐᓂᒃ, 

ᐅᕙᒍᑐᐃᓐᓇᐅᓐᖏᑦᑐᖅ ᐱᓕᕆᕝᕕᒃ ᐊᕼᐃᖏᓪᓗ 

ᑕᒪᑦᑐᒥᖓ ᐱᓕᕆᐊᖃᕆᐊᖃᕈᓐᓇᕐᒪᑕᐃᓛᒃ. 

ᑭᕼᐃᐊᓂ ᐃᓗᓕᓪᓚᕆᖏᑦ ᐊᐱᖅᑯᑎᒋᔮᑕ 

ᒪᓕᒐᓕᐅᖅᑎᐅᖃᑎᒪ ᑕᕝᕗᖓ ᒥᓂᔅᑕᐅᑉ 

ᑐᖓᓕᕆᔭᓐᓄᑦ ᑭᐅᑦᑎᐊᖁᒐᓗᐊᖅᐸᕋ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᑦᑎᐊᕚᓘᒻᒪᑦ, ᑖᓐᓇ ᒫᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᓪᓚᕆᓕᖅᑐᖅ ᒫᓐᓇ. 

ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᕐᒥᔪᖅ. 

ᓂᐅᕕᖃᑦᑕᖅᑐᑦ ᐱᓕᕆᕕᐅᔪᑦ ᑕᐃᒪᓐᓇ 

ᓴᓐᖏᑦᑑᖁᓪᓗᒍ ᐊᒻᒪᓗᑦᑕᐅᖅ ᐊᓯᖏᖅᑲᐃ 

ᓴᓐᖏᔫᓂᖅᓴᐅᖁᓪᓗᒍ ᐱᖁᔭᐅᖃᑦᑕᕐᒥᔫᒐᓗᐊᖅ 

ᑖᓐᓇ ᒫᓐᓇ ᐊᐃᕙᐅᑎᒋᔭᐅᕈᓘᔭᕐᒪᑦ 

ᐊᖏᖃᑎᒌᒍᒫᕐᓂᐊᖅᑐᔅᓴᐅᔫᒐᓗᐊᑦ, ᑭᓯᐊᓂ ᒫᓐᓇ 

ᐊᖏᖃᑎᒌᒍᓐᓇᐃᓕᐅᖅᑲᒻᒪᑕ ᑖᔅᓱᒧᖓ. 

ᖃᐅᔨᒪᔪᔅᓴᐅᒐᔅᓯ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᑦ 

ᐊᑐᓕᖁᔭᓕᐅᑐᐃᓐᓇᖃᕐᒪᑕ, ᑭᓯᐊᓂ 

ᐱᔪᓐᓇᕐᓂᖏᑦ ᑭᓪᓕᖃᕐᒪᑕ ᑕᐃᒪᓐᓇ 

ᓴᖏᓂᖅᑖᒃᑲᓐᓂᖁᔭᐅᓪᓗᑎᒃ ᐊᔪᐃᓐᓇᕆᐊᓂᕐᒧᑦ 

ᑲᑎᒪᔨᐅᔪᑦ ᐃᓚᖏᓪᓗ ᓴᓐᖐᓐᓂᖅᓴᐅᖁᔨᔪᑦ 

ᐃᓚᖏᓪᓗ ᓴᓐᖏᓂᖅᓴᐅᖁᔨᔪᑦ, ᑐᓴᕈᒥᓇᖅᑑᒻᒪᑦ 

ᐅᖃᐅᓯᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᑐᐃᓐᓇᖅ, ᒪᑐᐃᕆᐊᕈᑎᖃᖅᑎᓪᓗᒍ 

ᐅᖃᐅᓯᖃᖅᑲᐅᒻᒪᑦ ᐃᒃᓯᕙᐅᑖᖅ 

ᐃᓚᒋᐊᖅᓯᔪᒪᓪᓗᑎᒃ ᓯᐊᕐᒪᖅᑎᖅᓯᒪᓂᖅᓴᐅᔪᓂᒃ 

ᐃᓗᓕᖃᐅᕐᓗᑎᒃ ᐊᔪᐃᓐᓇᕆᐊᖅᑐᑦ ᑕᒪᒃᑯᐊ 

ᑲᑎᒪᔨᖏᓐᓂᑦ ᓴᓐᖏᓂᖅᓴᐅᖁᓪᓗᒋᑦ, ᑕᐃᒪᓐᓇ 

ᐃᓱᒪᔅᓴᖅᓯᐅᖁᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐅᖃᐅᓯᔅᓴᑐᐃᓐᓇᖅ. ᐊᑎᖁᑎᖃᕈᓐᓃᕋᒪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᖅᑲᐅᔭᖓ ᐃᓄᐃᑦ 

ᓂᕿᖏᓐᓂᑦ ᓯᐊᕐᒪᖅᑎᕆᓂᖅ. 168-ᒥ 

ᐸᕐᓇᐅᑎᔅᓯᓐᓂ ᑕᐃᑲᓂ 2013-14-ᒥ ᐊᑖᓂ $1 

ᒥᓕᐊᓐ ᑐᖔᓃᕌᕐᔪᒻᒪᑦ ᐊᒻᒪᓗᑦᑕᐅᖅ 2014-15 $1 

ᒥᓕᐊᒃᑲᓂᕐᓂᒃ ᖄᒃᑲᓐᓂᐊᒍᑦ ᐃᓚᔭᐅᓪᓗᓂ. 

ᐸᕐᓇᐅᑎᖃᕋᔅᓯ ᖃᐅᔨᒪᔭᕆᐊᖃᖅᑕᑦᑎᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᕼᐅᓖᓛᒃ ᑖᓐᓇ ᐊᐱᖅᑯᑎᑦᑎᐊᖑᒻᒪᑦ 

ᑐᕼᐊᖃᑕᐅᑦᑎᐊᕈᐊᖅᑐᖓ ᐊᒻᒪᓗ 

ᑐᑭᕼᐃᑦᑎᐊᕐᓗᑕ ᖃᓄᖅ ᐊᖏᓪᓕᕼᐅᑦᑐᓂᖓ 

ᖃᓄᖅ ᐊᑐᕆᐊᖃᕐᓂᖓ ᐋᖅᑭᕼᐃᑲᒻᒪᖔᖅ. ᑖᓐᓇ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

745 

ᑐᒡᓕᕆᔭᕋ ᐅᓂᒃᑳᑦᑎᐊᕈᓐᓇᕐᒪᑦ ᑮᓇᐅᔭᐃᑦ 

ᐱᔾᔪᑎᒋᓪᓗᒋᑦ, ᖃᓄᐃᔅᓴᖏᒃᑯᕕᑦ ᒥᔅᑕ ᓛᖕᒧᑦ 

ᑭᐅᖁᒐᓗᐊᖅᐸᕋ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᕈᒫᖅᑐᑦ 2013-14-ᒥ ᑮᓇᐅᔭᖅᑐᕈᑎᔅᓴᖏᓐᓂᑦ 

ᑖᒃᑯᐊ ᓱᒃᑲᐃᑦᑐᕈᓘᓪᓗᓂ ᑕᐃᓐᓇ 

ᐱᓕᕆᔭᐅᓯᒪᒻᒪᑦ. ᒫᓐᓇᐅᔪᕐᓕ ᐊᖑᓇᓱᑦᑐᓕᕆᔨᒃᑐᑦ 

ᑎᒥᖁᑎᒋᔭᖏᑦ ᑐᓴᕈᒪᓂᖅᓴᐅᓪᓚᕆᖅᑐᑦ, ᑖᔅᓱᒥᖓ 

ᐱᔪᒪᓂᖅᓴᐅᓪᓚᕆᓕᖅᑐᑦ 

ᐊᑐᖅᑕᐅᕙᓪᓕᐊᓚᕆᓕᖅᑐᖅ 

ᓯᖒᔾᔭᐅᕙᓪᓕᐊᓕᖅᑐᖅ. 

 

ᐊᒻᒪᓗᑦᑕᐅᖅ ᑖᒃᑯᐊ ᐋᖅᑭᒃᓱᖅᑕᐅᓇᓱᓐᓂᖓᓂ 

ᐊᐅᓚᔪᑎᒋᔭᖏᑦ ᓄᓇᓕᓐᓂ ᖁᐊᖅᓰᕖᑦ, ᓄᓇᓖᑦ 

ᐅᓄᕐᓂᖅᓴᐅᔪᑦ ᐱᔪᒪᓂᖅᓴᐅᔪᑦ ᓄᓇᓕᓐᓂ 

ᖁᐊᖅᓰᕕᑦᑖᕈᒪᓕᖅᑐᑦ, ᓇᓗᓇᕈᓐᓃᖅᑐᖅ. 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᓕᕆᕕᖓ 

ᐊᐅᓚᔾᔪᑎᖏᓐᓄᑦ ᖁᐊᖅᓰᕖᑦ ᑐᓂᓯᔪᒫᖅᑐᑦ. 

ᐃᓛᓐᓂᒃᑯᑦ ᑮᓇᐅᔭᖃᖏᑦᑐᑎᑦ ᑲᑉᐱᐊᓱᖃᑦᑕᕐᒪᑕ 

ᖁᐊᖅᓰᕕᑦᑖᕆᐊᔅᓴᖅ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᐃᒡᒎᖅ ᐊᓂᐅᖅᑲᓗᐊᖏᒻᒪᑕ 

ᑎᒍᔭᐅᖃᓗᐊᖏᒻᒪᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐊᕐᕌᒍᓂ ᖃᑦᑎᑖᓚᒥᑦ ᐊᑐᕐᓂᕐᒪᖔᑕ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᐊᐱᖅᑯᑎᒋᔭᖓ 

ᑮᓇᐅᔭᓕᕆᔨᕗᑦ ᑭᐅᑦᑎᐊᓂᖅᓴᐅᔫᓪᓗᐊᕐᒪᑦ, 

ᖃᓄᕐᓗ ᐊᑐᖅᑎᒋᓂᖓᓂᑦ. 

ᐊᕐᕌᓂᐅᓚᐅᖅᑐᒥᓘᓃᑦ. ᖃᓄᐃᔅᓴᖏᒃᑯᕕᑦ 

ᐃᒃᓯᕙᐅᑖᖅ, ᒥᔅ ᐅᐃᓐᒥᐅᓪ 

ᑕᕝᕗᖓᖃᑕᐅᖁᐊᓪᓚᒃᑲᓗᐊᖅᐸᕋ. ᒪ’ᓇ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᒃᑎ 

ᐃᓐᓇ ᐃᖅᑲᓇᐃᔭᖅᑎ ᐃᓯᖅᑎᓚᐅᕈ. ᒥᔅ 

ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᓈᓴᐅᑦ 12-13 $368,000 

ᐃᒪᓐᓇᐃᓕᓚᐅᖅᑐ ᐱᓕᕆᐊᔅᓴᒥᑦ ᑖᔅᓱᒥᖓ 

ᖃᐅᔨᓴᐃᓕᕋᒥ ᑮᓇᐅᔭᖅᑐᕈᑎᔅᓴᖏᑦ. 

ᐅᓄᖅᑐᐊᓗᓐᓂᑦ ᑐᓴᐅᒪᑎᑦᑎᔭᕆᐊᖃᓚᐅᕐᒪᑕ 

ᓄᓇᓕᓐᓄᓕ ᒐᕙᒪᒃᑯᓐᓄᑦ ᐱᓕᕆᕕᖓᓄ 

ᐊᐅᓚᔾᔪᑎᖓᓄᑦ. ᑖᓐᓇ ᐊᕐᕌᒎᓐᓄ ᒪᕐᕉᓐᓄ 

ᐱᓕᕆᕕᐅᔪᖅ ᑖᓐᓇ ᐅᓄᓐᖏᑦᑐᕈᓘᓚᐅᖅᓯᒪᔪᖅ 

ᑮᓇᐅᔭᐃᑦ. 

 

ᑭᖑᓂᑦᑎᓐᓂᓪᓗ ᐊᑐᖅᑕᐅᕙᓪᓕᐊᓂᖓ 

ᐱᕙᓕᐊᓂᖓ ᓲᕐᓗ CRA ᕿᒥᕐᕈᓇᑦᑐᑎᒍ 

ᐱᓗᐊᖅᑐᒥ ᑖᒃᑯᐊ ᑮᓇᐅᔭᖅᑐᕈᑎᖓ 

ᑭᖑᕙᖅᓯᒪᓚᐅᖅᓯᒪᒻᒪᑦ. ᑕᒪᒃᑯᐊ ᐱᓕᕆᐊᒃᓴᐃᑦ 

ᓄᓇᕗᓕᒫᓂ ᐅᓄᕐᓂᖅᓴᐅᓕᓚᐅᕐᒪᑕ, ᐊᕐᕌᒍ 

ᐃᓱᓕᑉᐸᓕᐊᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᐸᕋᓗ ᒥᔅ ᐅᐃᓐᒥᐅᓪ, 2012-13 

ᐊᑐᕈᒫᖅᑕᖓᓂᑦ. ᑖᓐᓇ 2013-14 

ᑮᓇᐅᔭᖅᑐᕈᑎᔅᓴᖓ ᐊᑐᐃᓐᓇᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, 

ᐊᒻᒪᓗ ᐊᐱᖅᑯᑖᓂᑦ. ᑖᓐᓇ ᓱᓕ 

ᑲᔪᓯᒋᐊᖁᒐᓗᐊᖅᑐᒍ, ᑭᐅᖁᓪᓗᒍ ᒥᔅ ᐅᐃᓐᒥᐅᓪ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᒫᓐᓇ ᑐᓂᔪᓐᓇᓐᖏᑕᕋ,  

ᖃᐅᑉᐸᑦ ᑐᓂᔪᓐᓇᕐᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑉᐸᓪᓕᐊᓗᖓ ᐊᓯᐊᓄᑦ. ᒪᑉᐱᒐᖅ 169, ᒪᑉᐱᒐᕐᒥ 

ᑕᕝᕙᓂ ᓇᓗᓇᐃᖅᓯᒋᐊᖁᔨᑐᐃᓐᓇᑕᖅᐳᖓ 

ᑎᓴᒪᒋᔭᖓ ᑖᓐᓇ ᐊᑖᓄᑦ. ᓄᓇᕗᑦᒥ ᐆᒻᒪᖁᑎᓄᑦ 

ᐊᑐᖅᑕᐅᓯᒪᔪᓄᑦ ᖃᐅᔨᓴᐃᓗᑎᑦ, ᓇᐃᓴᐃᓗᑎᓪᓗ. 

ᒥᓂᔅᑕ ᓇᓗᓇᐃᖅᓯᓚᐅᕐᓕ ᑭᓲᒻᒪᖔᖅ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄᑯᓗᒃ ᐃᑦᓯᕙᐅᑖᖅ. 

ᑐᓴᑦᑎᐊᓂᐊᓕᕋᒪ ᒪᓕᒐᔪᓕᕆᔨ ᐅᕙᒻᓂᒃ 

ᓯᐅᑎᕈᑎᓐᓈᕋ ᐳᔪᓗᐊᓚᐅᕐᒪᑦ. ᐄᑯᓗᒃ, 

ᐊᐱᕆᑦᑎᐊᑲᓐᓂᖁᒐᓗᐊᖅᑐᒍ 

ᒪᓕᒐᓕᐅᖅᑎᐅᖃᑎᒐ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐ 169-ᒥᑦ ᐱᓕᕆᐊᑦᓴᑦᓯᓐᓂ ᐸᕐᓇᐅᑎᑦ 

ᑎᓴᒪᖓᑦ ᐊᑖᓂ ᑕᐅᓇᓂ ᐊᖅᑭᓐᖑᐊᖅ 

ᐅᖃᖅᓯᒪᖕᒪᓐ ᓄᓇᕘᒥ ᐃᑯᒻᒪᖅᑯᑎᓂ 

ᐊᑐᖅᑕᐅᖃᑦᑕᖅᑐᑎᓂ ᖃᐅᔨᓴᐃᖁᓪᓗᒋᑦ ᐊᒻᒪ 

ᓈᓴᐃᖃᓪᓗᒋᑦ ᖃᓄᖅ ᑐᑭᖃᖅᐸ. ᑭᓲᒻᒪᓄᓇ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᒻᒪᓗ ᒪ’ᓈᖅᓱᒍ ᐊᐱᖅᑯᑎᒋᔭᖓᓄᑦ. ᐃᒃᓯᕙᐅᑖᖅ 

ᑖᓐᓇ ᑐᖏᓕᕐᓄᑦ ᒥᔅᑕ ᓚᖕᒧᑦ ᑭᐅᖁᒐᓗᐊᖅᐸᕋ. 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ.  

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᑐᖅᑕᐅᖃᑦᑕᖅᑐᖅ ᐃᑯᒻᒪᖅᑯᑏᑦ 

ᖃᐅᔨᓴᖅᑕᐅᔾᔪᑎᒃᓴᖏᓐ ᓈᓴᖅᑕᐅᓗᑎᓪᓗ 

ᒫᓐᓇᐅᔪᖅ ᑕᐃᒪ ᖃᐅᔨᓇᓱᒻᒪᑕ ᖃᓄᖅ 

ᐊᓯᔾᔨᖅᑎᒋᖃᑦᑕᕐᒪᖔᑦ ᐃᑯᒻᒪᖅᑯᑎᓂᒃ 

ᐊᑐᕐᓂᕆᖃᑦᑕᖅᑕᖓ ᓄᓇᕘᒥ. ᐊᒻᒪᓗ ᑖᓐᓇ ᒫᓐᓇ 

ᐱᓕᕆᔭᐅᓕᖅᑐᖅ ᐃᖅᑲᓇᐃᖅᑕᐅᔪᒫᖅᑐᖅ ᔫᓂ 

ᓄᖑᑉᐸᓐ ᑕᖅᑭᖓ ᑖᓐᓇ ᑎᑎᕋᖅᑕᐅᓯᒪᔪᖅ 

ᑐᓂᒃᓯᐊᕈᒫᖅᑕᕗᑦ ᓴᖅᑭᓪᓗᒍ ᖁᕕᐊᓱᒃᓗᑕ 

ᓴᖅᑭᑦᓱᒫᖅᑕᕗᑦ ᐅᑭᐊᑦᓵᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᓱᒃᑲᓐᓂᕐᒥᓗᖓ ᒪᑉᐱᒐᖅ ᒪᑉᐱᕐᓗᒍ ᑖᓐᓇ 

ᐱᓕᕆᐊᑦᓴᖓ ᐸᕐᓇᐅᑎᓯ ᑕᓪᓕᒪᖓᓐ ᐊᖅᑭᖑᐊᓐ 

ᖁᓛᓂᑦ ᑕᑉᐹᖓᓐ. ᓴᓇᓕᑎᒃ ᓇᓖᕌᕈᑎᒃᓴᓂᒃ 

ᐊᑐᖅᑕᐅᓂᐊᖅᑐᓂᒃ ᐃᑯᒻᒪᖅᑯᑎᓄᓐ 

ᐊᑐᓗᐊᖁᖏᓪᓗᒋᑦ ᓄᓇᕘᒥ ᐃᑲᔪᖅᑕᐅᖁᓪᓗᒋᑦ. 

ᑮᓇᐅᔭᐅᖅᑕᖃᕐᐹ ᑕᑦᕙᓂ ᐊᑐᕈᒫᖅᑐᓂ 

ᐱᓕᕆᐊᓴᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ. 

ᒪ’ᓇᓗᐊᕕᒃ ᐊᐱᖅᑯᑎᒋᔭᖓᓂᒃ 

ᑮᓇᐅᔭᖃᖅᑎᑕᐅᓂᖓᓂᒃ ᑭᐅᓚᐅᖏᓐᓂᓂ ᑖᓐᓇ 

ᖃᓄᒃᑲᓐᓂᖅ ᖃᓄᖅ ᐊᑭᓗᒃᑐᕐᓂᖅ ᖃᓄᓗ 

ᐳᕈᕿᑖᓚᓇᖏᑦᑐᑦ ᑕᒪᒃᑯᐊ ᐊᔾᔨᒌᖏᑦᑐᑦ 

ᐊᑐᓕᖅᐸᓕᐊᕼᐅᐊᓐᓂᕐᒥᒃ 

ᐸᕐᓇᐸᓪᓕᐊᓯᒪᖃᑕᐅᓂᐊᑐᑕ ᐅᕙᒍᑦ ᓄᓇᕘᒥ 

ᑕᐃᒃᑯᐊᓗ ᐱᓕᕆᖃᑎᒋᔭᕗᑦ Arctic 

Allianceᑰᓂᕋᖅᑕᐅᔪᑦ ᑕᐃᒃᑯᓂᖓ 

ᐱᓕᕆᖃᑎᖃᓪᓗᑕ ᖃᓄᖅᑑᕈᑎᒃᓴᓂᒃ ᑕᒪᓐᓇ 

ᐃᑯᒻᒪᖅᑯᑎᓕᕆᓂᖅ ᐳᔪᖅᑖᓗᕐᓇᖏᑦᑐᒥᒃ 

ᕿᓂᖃᑎᒋᓗᒋᑦ ᐱᓗᕿ ᑲᒪᓂᐊᖅᓯᒪᒐᑦᑕ ᑕᒪᓐᓇ 

ᓇᓗᓇᖏᑦᑐᖅ ᑭᓯᐊᓂ ᑮᓇᐅᔭᑦ ᐊᐱᖅᑯᑎᒋᔭᖓ 

ᐱᔾᔪᑎᒋᓪᓗᒍ ᒥᔅᑕ ᓛᖕᒧᑦᓕ ᑕᒪᓐᓇ ᐸᓐᓇᖓ 

ᑭᐅᖁᒐᓗᐊᖅᐸᕋ. ᒪ’ᓇᐅᕗᑎᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓖᕌᕈᑏᑦ ᐊᑐᖅᑕᐅᔪᒫᕐᒃᑐᓄᑦ ᑕᒪᒃᑯᐊ 

ᐅᖃᐅᓯᐅᕙᓪᓕᐊᓕᖅᑐᑦ ᕿᓂᕐᓂᐊᕐᒥᔪᒍᑦ  

ᐱᐅᓯᐅᔪᓂᒃ ᑎᓕᐅᕆᖃᑦᑕᕐᓗᒋᑦ ᑕᖅᑲᒃᑯᓄᖓ 

ᐃᑯᒻᒪᖅᑯᑎᓂᒃ ᐊᑐᓗᐊᖏᓐᓂᖅᓴᐅᖁᓗᒋᑦ 

ᐃᑲᔪᖅᑐᓪᓗᒋᖃᐃ ᖃᓄᖅ ᐃᓪᓗᖓ 

ᓱᕕᖏᓂᕐᒃᓴᐅᓕᖅᑎᑕᐅᓗᓂ. 

 

ᒫᓐᓇᐅᔪᖅ ᑎᑭᑦᓱᒍ ᑮᓇᐅᔭᖅᑐᕈᑎᒃᓴᓂᒃ 

ᐱᑕᖃᖏᑦᑐᒍᓐ ᓂᕆᐅᑦᑐᒍᑦ ᐅᑭᐊᑦᓵᖑᓛᖅᑐᖅ 

ᐊᕐᕌᒎᓛᖅᑐᖅ 2015-16 ᓴᓇᔭᐅᓚᐅᖅᑎᓪᓗᒋᑦ 

ᑕᐃᒃᑯᐊ ᑎᑎᕋᖅᑕᐅᓗᑎᒃ ᐱᓕᕆᔾᔪᑎᒃᓴᐅᔪᑦ 

ᐊᖏᖅᑕᐅᓚᐅᕐᓗᑎᒡᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᐹᖑᓂᐊᓕᖅᑐᖅ ᐊᐱᖅᑯᑎ ᑕᑦᕘᓇ 

ᑭᖑᓪᓕᕐᐹᒥ ᐊᖅᑭᖑᐊᒥ ᐃᖅᑲᓇᐃᔭᖃᑎᖃᓪᓗᑎᒃ 

ᓄᓇᓕᖕᓂ ᐊᒻᒪ ᐊᑐᖅᑕᐅᓯᒪᔪᓂ ᕿᓂᕐᓂᐊᕐᒪᑕ 

ᐃᑯᒻᒪᖁᑎᖃᕐᕕᒃᓴᐅᓂᐊᖅᑐᓂᒃ ᐊᖅᓱᐊᓘᑉ 

ᐊᓯᐊᓂᒃ ᓄᓇᕘᒥ. 

 

ᒥᓂᔅᑕ ᓇᓗᓇᐃᖅᑕᐅᔪᓐᓇᕐᐹ ᑭᓲᒻᒪᑕ ᐊᓯᖏᓐ 

ᐊᑐᖅᑕᐅᔪᓐᓇᖅᑐᑦ ᐃᑯᒻᒪᖅᑯᑎᓄᓐ ᑭᓱᒻᒪᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᖁᒃᓱᒃ.  

 

ᐊᖓᔪᖅᑳᖅ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇᐃᓛᒃ ᑐᓪᓕᕆᔭᒻᒪ ᑭᐅᔭᖓᑕ 

ᐃᓚᖓᓄᑦ ᓇᓗᓇᖏᑦᑐᖅ ᐃᓚᒋᐊᕈᑎᒋᔪᓪᓗᐊᒑᓂ 

ᑖᑦᓱᒪ ᐊᐱᖅᑯᑕᐅᔪᖅ ᑭᐅᖁᒐᓗᐊᖅᐸᕋ ᑕᐃᑲᓂᓐ 

ᐅᖃᐅᓯᐅᔫᑉ ᐃᓚᖓᓂ ᐃᓚᒋᑐᐃᓐᓇᕐᒪᒍ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ 

ᐅᓄᑲᓪᓚᒃᑐᑦ ᓇᓖᕌᕈᑕᐅᔪᓐᓇᖅᑐᑦ 

ᐊᑐᖅᑕᐅᔪᓐᓇᖅᑐᑦ ᕿᓂᖅᑕᐅᓗᑎᒃ ᐊᒻᒪᓗᒃᑕᐅᖅ 

ᑕᐃᓐᓇ ᐳᔪᕐᓗᒃ ᐃᓯᐊᕿ ᐊᑐᖅᑕᐅᔪᓐᓇᕐᒪᖔᑦ 

ᐊᒻᒪᓗ ᐊᓄᕆ, ᓯᕿᓂᕐᓗ 

ᐃᑯᒻᒪᖅᑯᑎᖃᕝᕕᐅᔪᓐᓇᕐᒪᖔᑦ ᑕᒪᒃᑯᐊ 

ᐃᓱᒪᔅᓴᖅᓯᐅᕈᑕᐅᔪᓐᓇᓂᐊᕐᒥᔪᑦ 

ᐃᑯᒻᒪᖅᑯᑎᓕᐅᕐᕕᐅᔪᓐᓇᓂᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖑᓂᕋᖅᑲᐅᔭᕋᓗᐊᕋ 

ᐃᖅᑯᓪᓕᐅᑎᒋᓂᐊᖅᑕᕋ ᑖᓐᓇ 

ᑭᖑᓪᓕᖅᐹᖑᓂᐊᓕᖅᑐᖅ. ᐊᓯᖏᑦ 

ᐃᑯᒻᒪᖅᑯᑎᖃᕝᕕᒃᓴᒥᒃ ᓲᕐᓗ ᒫᓂᑑᕙᒥᒃ 

ᐅᐊᔭᓕᖅᑕᐅᓗᑎᒃ ᑭᕙᓪᓕᕐᒧᑦ. ᑖᓐᓇ 

ᐊᑑᑎᖃᓪᓚᕆᑦᑐᐊᓘᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐅᕙᖓ 

ᐊᑎᖁᑎᖏᓐᓂᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ 

ᖃᒪᓂᖅᑐᐊᕐᒥᐅᑕᓪᓗ ᕼᐊᓘᖅᖣᒋᑦ. 

 

ᐅᓇ ᐊᐅᓚᓂᕐᒧᑦ ᐸᕐᓇᐅᑎᖏᓐᓂ 166 

ᐱᓕᕆᐊᒃᓴᕆᓂᐊᒐᓐᓂ ᖃᕝᕕᓂᓕᕆᔮᓂ 

(ᑐᓵᔨᑎᒍᑦ) ᑕᐃᒪ ᐱᑕᖃᑦᑎᑦᑎᒐᓱᓪᓗᓂ 

ᐃᓕᖅᑯᓯᕐᓂᒃ ᐃᑉᐱᒍᓱᑦᑎᐊᖅᑐᓂᒃ 

ᐃᖅᑲᓇᐃᔭᕐᕕᓐᓂ ᐃᖅᑲᓇᐃᔭᖅᑎᖏᓐᓂᓪᓗ 

ᐱᑎᑦᑎᖃᑦᑕᕐᓂᖅ ᓈᒻᒪᑦᑐᓂᒃ ᐃᓕᓴᑎᑦᑎᓂᕐᒥᒃ 

ᐱᕙᓪᓕᐊᒍᓐᓇᑎᑦᑎᓂᕐᒥᒃ ᐃᖅᑲᓇᐃᔮᖏᓐᓂ. 

 

(ᑐᓵᔨᑎᒎᕈᓐᓃᖅᐳᖅ) ᖃᓄᖅ ᑕᒪᓐᓇ 

ᐱᓕᕆᐊᕆᓂᓗᒃᐸᑦᑐᓐ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᖓ ᑖᑉᓱᒪ ᑐᒡᓕᕆᔭᒻᒪ 

ᖃᐅᔨᒪᑦᓯᐊᕐᒪᒍ, ᐱᓕᕆᐊᕆᖃᑕᐅᓪᓚᕆᒻᒪᒍ 

ᑭᐅᖁᒐᓗᐊᖅᐸᕋ ᖃᓄᐃᑦᓴᖏᒃᑯᕕᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓚᐅᖏᓂᓐᓂ ᐃᑲᔪᖅᑕᐅᑲᐃᓐᓇᕐᓚᖓ 

ᒪᑉᐱᒐᖏᑦ ᐊᔾᔨᒌᖏᒻᒪᑕ, ᐃᓄᒃᑎᑐᓪᓗ,  

ᖃᓪᓗᓈᑎᑐᓪᓗ. ᓇᓗᓇᐃᒃᑲᓐᓂᕈᓐᓇᖅᑭᐅᒃ 

ᓇᓂᒍᓐᓇᓂᐊᖅᑕᔅᓴᕆᔭᕋ ᐅᖃᐅᓯᕆᕋᑖᖅᑕᐃᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ ᑎᑦᑕᖓᓂ 6 

ᐊᕐᕕᓕᓂᖓᓂ ᒪᑉᐱᒐᖓ 166 ᖃᓪᓗᓈᑎᑑᖅᑐᓂ. 

 

ᓛᖕ (ᑐᓵᔨᑎᒍᑦ): 6-ᒋᔭᖔ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᖓᑐᐃᓐᓇᖅ... 

 

ᓛᖕ (ᑐᓵᔨᑎᒍᑦ): ᐆᑮ. 

 

ᐃᓄᐃᑦ ᐃᓅᖃᑎᒌᓐᓂᕐᒧᑦ ᐊᓂᕆᔭᐅᓲᖏᑦ 

ᐊᑐᕋᓱᑉᐸᑦᑕᕗᑦ ᑕᕝᕗᖓ ᐃᖅᑲᓇᐃᔮᑦ 

ᓇᓗᓇᐃᖅᑐᐃᒍᑎᓕᒫᑦᑎᐊᖏᓐᓄᑦ 

ᐃᓕᐅᖅᑲᒐᓱᑉᐸᑦᑕᕋᓗᐊᕗᑦ, ᐃᓕᓴᑎᑦᑎᓂᕐᒧᓪᓗ 

ᐋᖅᑭᐸᑦᑕᑎᓐᓄᑦ ᐃᓚᓕᐅᑎᒐᓱᑉᐸᑦᑕᕋᓗᐊᕗᑦ. 

ᐃᓄᐃᑦ ᐃᓅᖃᑎᒌᓐᓂᕐᒧᑦ ᒪᓕᒐᖏᑦ. ᑕᐃᒫᒃ 

ᐃᓕᓴᑎᑦᑎᕙᓪᓕᐊᖏᓐᓇᖅᑐᑕ 

ᐃᖅᑲᓇᐃᔭᖅᑎᑎᓐᓂᒃ ᑕᒪᓐᓇ 

ᐃᓱᒪᒋᔭᐅᒋᐊᖃᑦᑕᖅᑐᖅ. ᑲᔪᓰᓐᓇᓂᐊᖅᑐᖅ 

ᑲᑎᒪᓕᕋᐃᒍᑦᑕ ᐅᕙᒍᑦ ᐱᓕᕆᕕᓕᒫᖏᓐᓂ. 

 

ᑐᓴᐅᒪᖃᑎᒌᓂᕐᒥᒃ ᒪᑐᐃᖅᓯᕙᓪᓕᐊᖏᓐᓇᐸᑦᑐᒍᑦ 

ᐊᒻᒪᓗ ᐅᖃᓕᒫᒐᕐᓂ ᐱᕙᓪᓕᐊᔪᖁᑎᑦᑎᓐᓂᒃ 

ᑕᖅᑭᑕᒫᑦ ᓴᖅᑮᕙᒃᑭᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 4(2): 

ᑲᑎᒪᓂᐅᑉ ᐃᑲᕐᕋᖏᑦ ᐃᓚᔭᐅᓂᖏᑦ (ᐃᓄᒃ) 

 

ᐃᓄᒃ: ᖃᐅᔨᒪᓪᓗᒍ, ᐅᔾᔨᕆᓪᓗᒍᓗ, ᐃᒃᓯᕙᐅᑖᖅ 

ᒪᓕᒐᖁᑎᕗᑦ ᒪᓕᒃᖢᒍ ᓈᓴᐅᑎᓕᒃ 6(2), 

ᐱᒋᐊᖅᑎᑦᑎᕗᖓ ᐃᔅᓯᕚᕈᒪᓪᓗᖓ 

ᓄᖅᑲᕈᒪᓚᐅᓐᖏᓂᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑎ ᑖᓐᓇ ᓈᒻᒪᑦᑐᖅ, 

ᐊᐃᕙᐅᑎᔅᓴᐅᒐᓂ. ᓈᒪᓴᖅᑐᐃᑦ ᐃᓵᓪᓕᑦ. 

ᖁᔭᓐᓇᒦᒃ. ᓈᒻᒪᓴᓐᖏᑦᑐᐃᑦ ᐃᓵᓪᓕᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᐊᑏ, ᐆᑦᑐᑲᓐᓂᖅᑕ.  

ᓈᒻᒪᓴᖅᑐᐃᑦ ᐃᓵᓪᓕᑦ. ᐊᖏᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑐᒡᓕᐊᓕ 

ᐊᐱᖅᑯᑎᒋᓂᐊᒐᕋ ᑕᕝᕙᓂ ᕼᐅᓕ ᐊᐅᓚᓂᕐᒧᑦ 

ᐸᕐᓇᐅᑎᖓᓂ. ᐅᖃᓗᐊᔭᓗᐊᕐᓂᕈᒪ, ᐄᑯᓗᒃ. 

ᑭᕼᐃᐊᓂ ᑕᕝᕙᓂ business plan-ᖓᓂ ᒪᑉᐱᐊᓂ 

167 ᐅᓇ (ᑐᓵᔨᑎᒍᑦ) ᑎᓴᒪᖓᑦ ᑖᓐᓇ ᐊᒻᒧᑦ 

ᐱᕙᓪᓕᐊᔪᓕᕆᔨᒥᑦ ᐃᓕᓴᑎᑦᑎᓂᑦ, ᓄᓇᓕᓐᓂ 

ᐱᕙᓪᓕᐊᔪᓕᕆᔨᒥᑦ. ᑕᕝᕙᓂ ᒪᑉᐱᒐᖓᓂ 

ᐅᖃᖅᓯᒪᑦᑕᖅᑯᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᔅᓴᒥᑦ 

ᐃᓕᓴᑎᑦᑎᓂᖅ. ᑖᒃᑯᐊ ᓄᓇᓕᓐᓂ 

ᐱᕙᓪᓕᐊᔪᓕᕆᔩᑦ ᐱᓕᒻᒪᓴᖅᑎᑕᐅᔪᓐᓇᖅᑐᑦ 

ᓇᓗᓇᐃᖅᓯᒍᓐᓇᕐᓗᑎᒃ ᒪᑭᒪᐅᑎᓂᒃ 

ᐱᕈᖅᑎᒐᔅᓴᐅᔪᓂᑦ ᓄᓇᓕᓐᓂᑦ. 

 

ᑭᖑᓪᓕᖅᐹᑉ ᑭᖑᓂᑦᑎᐊᖓᓅᕈᕕᑦ, ᐊᓪᓕᖅᐹᑉ 

ᑐᖏᓕᑦᑎᐊᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑲᑐᔾᔨᖃᑎᒌᖓᑦᑕᐅᖅ ᐱᓕᒻᒪᓴᖅᑎᑦᑎᓲᖑᒻᒥᒻᒪᑕ 

ᐸᐃᑉᐹᑖᖅᑎᑦᑎᒐᓱᑦᑐᑎᒃ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ. 

 

ᑖᒃᑯᐊ ᖃᓄᖅ ᒪᕐᕉᒃ ᐊᔾᔨᒌᓐᖏᒻᒪᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᖃᓄᐃᒃᕼᐊᓐᖏᒃᑯᕕᑦ ᑖᓐᓇ ᕼᐅᓕ 

ᑭᐅᖁᒐᓗᐊᖅᑐᒍ ᒥᔅᑕ ᓛᖕ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ.  

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓕᓐᓂ ᐱᕙᓪᓕᐊᔪᓕᕆᔩᑦ ᐃᓕᓴᑎᑕᐅᓂᖓ 

$50,000, ᐃᓕᓴᑎᑦᑎᒡᒍᑕᐅᓪᓚᕆᓲᖅ 

ᐃᖅᑲᓇᐃᔭᖅᑎᓄᑦ. ᑕᑲᓐᓇᓕ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖓᑦ 

ᐃᓕᓐᓂᐊᕋᔅᓴᓂᑦ ᓴᖅᑮᓲᑦ ᐃᑲᔪᓲᖑᓪᓗᑎᓪᓗ 

ᐱᕙᓪᓕᐊᔪᓕᕆᔨᓂᑦ ᓄᓇᓕᓐᓂᑦ 

ᐃᓕᓐᓂᐊᕆᐊᕋᓱᑦᑎᓪᓗᒋᑦ, ᐊᖅᑯᑎᖏᑎᒍᑦ 

ᐃᑲᔪᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ, 168-ᒨᕐᓗᑕ ᐸᕐᓇᐅᑎᓂᒃ. 

ᓄᓇᕗᒻᒥ ᓱᒋᐊᖅᓯᒐᓱᓐᓂᐊᕐᓗᓂ ᐊᑐᐃᓐᓇᐅᔪᓂᒃ 

ᑮᓇᐅᔭᐃᑦ ᑖᒃᑯᐊ ᑐᔅᓯᕌᔅᓴᐃᑦ ᑭᓱᒧᑦ 

ᐊᑐᖅᑕᐅᓲᖑᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᓇᒧᑦ ᑖᓐᓇ ᑮᓇᐅᔭᖅ ᑐᕌᑦᑎᒻᒪᖔᑦ, 

ᓇᒧᑦ ᑐᕌᖅᑎᑕᐅᕼᐃᒪᒻᒪᖔᑦ ᑭᐅᑦᑎᐊᕐᓂᐊᖅᐸᑦ 

ᒥᔅᑕ ᓛᖕ, ᖃᓄᐃᕼᐊᖏᒃᑯᕕᑦ ᕼᐅᓕ, ᐃᒃᓯᕙᐅᑖᖅ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᕙᑦᑐᑦ ᓱᒋᐊᕋᔅᓴᐅᔮᖅᑐᓂᒃ 

ᓴᖅᑭᖅᑐᖃᕋᐃᒻᒪᑦ, ᑎᒍᔭᔅᓴᕐᔫᔮᖅᑐᓂᒃ, 

ᓱᒋᐊᕐᕕᔅᓴᕐᔫᔮᖅᑐᓂᒃ ᐃᖅᑲᓇᐃᔮᓂᒃ 

ᓴᖅᑮᕕᔅᓴᕐᔫᔮᖅᑐᓂᒃ ᓴᖅᑭᑦᑐᖃᕋᐃᒻᒪᑦ ᐃᒫᒃ 

ᐱᕙᓪᓕᐊᑎᒐᔅᓴᕐᔫᔮ*ᑐᓂᒃ ᓴᖅᑭᑦᑐᖃᕋᐃᒻᒪᑦ 

ᑕᐃᒃᑯᓇᓂ ᐋᖅᑭᑎᖅᓯᒪᔭᑦᑎᓐᓂᒃ 

ᐃᓂᖃᓐᓂᖏᑦᑐᓂᒃ ᑕᐃᒪᒃ ᑮᓇᐅᔭᓄᑦ 

ᓴᓂᕐᕙᐃᕕᐅᔪᓐᓇᓂᓐᖏᑦᑐᓂ ᒫᓐᓇ $25,000-ᓂᒃ 

ᓴᓂᕐᕙᐃᕕᐅᓯᒪᓪᓗᓂ ᑭᓯᐊᓂ ᑕᕝᕙᓂ 

ᐊᕐᕌᒎᑦᑎᓐᓂ ᐱᑕᖃᔾᔮᖏᑦᑐᖅ ᐊᓯᖔᖓᓄᑦ 

ᐊᐅᓛᖅᑕᐅᓯᒪᓕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐅᕙᓂᑦᓴᐃᓐᓇᖅ ᓱᓕ 168, ᓄᓇᕗᑦᒥ 

ᓇᒻᒥᓂᖃᑦᑎᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ.  

ᓄᓇᕗᑦᒥ ᑕᒪᒃᑯᐊ ᐅᔭᕋᖅᑕᕆᐊᕈᐊᖅᑐᐃᑦ 

ᖃᓪᓕᕙᓪᓕᐊᖏᓐᓇᕐᒪᑕ ᑖᒻᓇᐅᑎᓪᓗᒍ ᖃᓄᖅ 

ᑕᒪᓐᓇ ᓇᒻᒥᓂᖃᑦᑑᔪᓄᑦ ᐅᕝᕙᓘᓐᓃᑦ ᓄᓇᕗᑦᒧᑦ 

ᕿᓂᕐᕕᐅᓗᕆᒃᕼᐊᑐᓄᑦ ᐃᑲᔪᓐᓂᖃᑉᐸ. 

ᓯᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑖᑉᓇ 

ᑐᑭᓯᑦᑎᐊᑲᓐᓂᕼᐅᐊᖅᑐᒍ ᐊᐱᖅᑯᑎᒋᔭᖓ. ᐅᓇ 

ᑯᐊᐳᕋᐃᓴᓐᖑᔪᖅ ᓄᓇᕗᑦ Business Credit 

Corporation, NCC ᐊᐱᖅᑯᑎᒋᔮ, ᖃᓄᖅ 

ᐃᑲᔪᕐᓂᖃᒻᒪᖔᑦ ᑕᒪᒃᑯᓄᖓ. ᑐᑭᓯᓂᕐᓗᖅᑰᕋᒪ 

ᐊᐱᖅᑯᑎᖓ ᖃᓄᐃᒃᓴᖏᑉᐸᑦ ᐊᒻᒪᓗ 

ᖃᓄᐃᔅᓴᖏᒃᑯᕕᑦ ᐊᐱᕆᒃᑲᓐᓂᒐᓗᐊᖅᐸᕋ 

ᐊᐱᕆᑦᑎᐊᑲᓐᓂᖁᓪᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ. ᒥᑭᓐᖑᐊᖅ, 

ᓇᓗᓇᐃᖅᓯᑦᑎᐊᖁᔭᐅᒐᕕᑦ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦᒥ ᓇᒻᒥᓂᖃᐅᑎᖓ ᐊᑐᖅᑐᐊᕐᕕᒃ 

ᑕᑯᓐᓈᖅᑐᒍ ᐊᒻᒪᓗᒃᑕᐅᖅ ᒪᑯᐊ ᒪᑭᒪᐅᑏᑦ 

ᖃᑭᑲᓪᓚᑦᑐᐊᓘᑉᐸᑕᓘᓐᓃᑦ, ᐃᓛᒃ ᓂᕈᐅᕐᓇᕐᒪᑕ 

ᑕᐃᒫᒃ ᖃᑭᑲᓪᓚᓛᕆᐊᖏᑕ ᑕᒪᒃᑯᓄᖓ 

ᓇᒻᒥᓂᖃᐅᑎᓕᓐᓄᑦ ᐊᒻᒪ ᓄᓇᓕᓐᓄᑦ. ᑖᓐᓇ 

ᓯᕗᓪᓕᖅᐹᖅ ᑎᑎᕋᖅᓯᒪᓂᖓ ᓄᓇᕗᑦᒥ 

ᓇᒻᒥᓂᖃᐅᑎᓂᒃ ᐊᑐᖅᑐᐊᕐᕕᒃ, ᓄᓇᕗᑦᒥ 

ᑎᒥᐅᕗᖅ ᐃᑲᔪᖅᓰᓲᖅ 

ᓴᖅᑭᔮᖅᑎᑦᑎᒐᓱᐊᓲᖑᓪᓗᓂᓗ ᒪᑭᒪᐅᑎᓂᒃ 

ᐱᕈᖅᓴᐃᓂᕐᒥᒃ. 

 

ᖃᓄᖅ ᑖᓐᓇ ᑯᐊᐳᕇᓴᓐ ᐃᑲᔪᖃᑦᑕᖅᑲ 

ᓄᓇᓕᓐᓂᒃ ᒪᑭᒪᐅᑎᓂᒃ 

ᐱᕙᓪᓕᐊᑎᑦᑎᒐᓱᐊᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, 

ᑐᑭᓯᓕᖅᐸᕋ ᐊᐱᖅᑯᑎᒋᔭᖓ, 

ᐊᐱᖅᑯᑎᑦᓯᐊᓲᒻᒫᖅᖣᓂ, ᐃᒃᓯᕙᐅᑖᖅ, ᑖᓐᓇ  

NBCC ᐅᖃᐅᓯᕆᔭᖓ ᐅᓂᒃᑳᖅᓯᒪᓂᖓ ᓄᓇᕗᑦᒥ 

ᓄᓇᓕᓐᓂᓘᓐᓃᑦ ᐱᕚᓪᓕᕈᑕᐅᔪᓐᓇᑎᐊᕐᒪᑦ ᑖᑉᓇ 

ᐊᑐᕐᓗᒍ NBCC ᒪᒃᑯᓇᓂᓗ ᐅᔭᕋᑦᑕᕆᐊᑦ 

ᐱᓗᐊᖅᑐᒥᒃ ᐅᔭᕋᖅᑕᕆᐊᖃᑉᐸᓪᓕᐊᕐᔪᐊᑎᒡᓗᒍ 

ᓄᓇᕗᑦ ᐃᓗᐊᓂ ᓄᓇᓕᑦ ᐊᕕᑦᑐᖅᓯᒪᔪᑦ ᐊᕙᑖᓂ. 

ᑕᒪᓐᓇ ᐃᑲᔪᕐᓂᖃᑦᓯᐊᖅᑐᖅ ᑕᒪᒃᑯᓄᖓ 

ᓇᒻᒥᓂᖃᑦᑎᐅᔪᓄᑦ ᓱᓇᒥᒃ 

ᐱᖏᐊᕈᑎᒋᕼᐊᖅᑕᒥᓂᒃ 

ᐅᔭᕋᖅᑕᕆᐊᕐᓕᕆᓂᕐᓘᓐᓃᑦ ᐅᓇ ᐱᔾᔪᑎᒋᓗᒍ 

ᑖᓐᓇ ᑮᓇᐅᔭᕐᒥᒃ ᐊᑐᕐᕕᒋᔫᓪᓗᐊᕐᓗᓂᐅᒃ ᑖᑉᓱᒪ 

ᓇᒻᒥᓂᕆᔭᐅᔫᑉ. 

 

ᑖᓐᓇ ᑕᕝᕙ ᑐᑭᖃᒻᒪᑦ, ᑕᐃ’ᓂᐊᖅᑑᒻᒪᑦ ᑖᓐᓇ 

NBCC ᑕᒪᒃᑯᓂᖓ business-ᕆᔭᒥᓂᒡᓘᓐᓃᑦ 

ᐅᕝᕙᓘᓐᓃᑦ ᖃᓄᖅ ᐊᕗᖓ 

ᐊᖏᓪᓕᒋᐊᕈᑎᒋᒍᐊᖅᕼᐊᒥᓐᓂᒃ ᑖᓐᓇ ᐊᑐᕐᓗᒍ 

NBCC ᓇᒻᒥᓂᕆᔭᐅᔪᖅ ᓄᓇᕗᑦ ᐃᓗᐊᓂ 

ᐱᕚᓪᓕᕈᑎᖃᔾᔪᐊᕈᓐᓇᖅᑐᖅ ᑕᕝᕘᓇ 

ᐊᑐᖅᑐᐊᓂᒃᑯᑦ NBCC-ᑯᓐᓄᑦ 

ᑮᓇᐅᔭᖅᑖᖅᑎᑕᐅᔪᓐᓇᕐᓂᖓ ᐱᔾᔪᑎᒋᓗᒍ 

ᐱᕚᓪᓕᕈᑎᒋᔫᓪᓗᐊᒑ ᑕᕝᕘᓇ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᒃᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): …ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᖓᖃᐃ ᑕᐃᒪ ᓄᓇᑉᑎᓐᓂ ᑕᒫᓂ 

ᓯᓚᑎᑦᑎᓐᓂ ᑕᒪᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐅᔭᕋᑦᑕᕆᐊᖅ ᓱᓇᕐᔪᐊᕌᓗᐃᑦ ᐱᔪᒪᓕᑎᓕᐅ 

ᐃᖅᑲᓇᐃᔭᖅᑎᖁᑎᑖᕐᓂᓗᓕᕌᖓᒥ ᓇᒻᒥᓂᐅᔪᒥᒃ 

ᐅᑕᖅᑭᓲᖑᓐᖏᒻᒪᑕ. ᑕᐃᒃᑯᐊ ᑮᓇᐅᔭᓖᑦ 

ᑮᓇᐅᔭᖅᑲᖅᐸᒌᖅᑐᐃᑦ ᐱᐊᓚᔪᐊᓗᓕᕐᒥ 

ᐃᖏᕐᕋᓲᖑᒻᒪᑕ. 

 

ᑕᒪᒃᑯᐊᓕ ᓄᓇᓕᓐᓂ ᓱᒃᑲᐃᑦᑐᕈᓘᒻᒪᑕ ᑕᐃᒪ 

ᑖᒃᑯᐊ ᑲᒻᐸᓂᖑᕋᓱᑦᑐᐃᑦ ᖃᓄᖅ ᐊᑯᓂᐅᑎᒋᔪᖅ 

ᐊᖏᖅᑕᐅᔪᓐᓇᖅᓯᑕᐃᓐᓇᓲᖑᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᓂᒃ 

ᑕᒪᒃᑯᓂᖓ ᑮᓇᐅᔭᓂᑦ ᑐᒃᓯᕋᖅᑐᓂᒃ  

ᐃᑲᔪᖅᑕᐅᓇᔭᖅᑐᓂᓛᒃ NBCC ᐆᒃᑑᑎᒋᓗᒍ. 

ᓴᓂᐊᒍᑦᑕᐅᖅ ᒥᑭᓂᖅᓴᓄᑦ ᑲᒻᐸᓂᓄᑦ ᒥᑭᓂᖅᓴᓂᒃ 

ᐊᑐᕐᓗᑎᑦ ᐃᑲᔪᖅᑕᐅᔫᓪᓗᐊᕐᓂᖏᑦ ᐅᕙᒍᑦᑕᐅᖅ 

ᐱᓕᕆᕕᐅᔪᒍᑦ ᑲᒪᒋᔭᖃᕐᒥᒐᑦᑕ so turnaround 

time ᐊᐱᕆᔾᔪᑎᒋᓪᓗᓂᐅᒃ. 

 

ᐊᔾᔨᒌᖓᔭᖏᑦᑐᖅ every file or case 

ᐊᔾᔨᒌᖏᓐᓂᖓᓄᑦ ᐱᔾᔪᑎᒋᓪᓗᒍ. ᑕᕝᕘᓇ 

ᑭᐅᓪᓚᕆᓂᖅ ᐊᔪᕋᑉᑯ ᑭᓯᐊᓂ ᖃᓄᐃᔅᓴᖏᒃᑯᕕᑦ 

ᒥᔅᑕ ᓛᖕ ᑖᓐᓇ ᑭᐅᔪᓐᓇᖅᐸᒍ ᑭᐅᖁᕙᕋ. ᑭᓯᐊᓂ 

ᐊᔾᔨᒌᖏᑑᒻᒪᑕ ᑐᒃᓯᕋᐅᑎᑦ ᐃᓚᖏᑦ 

ᐱᖃᑦᑖᖅᑐᓪᓗᐊᖅᑐᑦ ᐃᓚᖏᓪᓗ 

ᐱᑦᓯᕆᐊᖅᑑᑉᓗᑎᑦ ᑭᓯᐊᓂ ᖃᓄᐃᔅᓴᖏᒃᑯᕕᑦ ᒥᔅᑕ 

ᓛᖕ ᑭᐅᔾᔪᑎᖃᕋᔭᕐᓂᖅᐸᑦ ᑕᐃᒃᓱᒧᖓ 

ᐊᐱᖅᑯᑎᓪᓚᕆᒻᒧᑦ ᑭᐅᖁᒐᓗᐊᖅᐸᕋ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ.  

 

ᓛᖕ (ᑐᓵᑎᔨᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᑕᐃᒪ 

ᓯᕗᓪᓕᕐᒥ ᕿᓄᔪᖃᕐᓂᐊᓕᕌᖓ ᐊᑐᖅᑐᐊᕈᒪᔪᓄᑦ 

ᑕᒪᒃᑯᓄᖓᓘᕝᕙ ᑲᒻᐸᓂᐅᔪᑦ 

ᐊᖏᓂᖅᓴᖑᕈᒪᓕᕌᖓᑕ ᐱᖁᑎᑖᖅᑐᑲᓐᓂᕐᓗᑎᑦ 

ᑕᐃᒪ ᐸᐃᑉᐹᕋᓗᓐᓂᒃ ᑕᒪᒃᑯᐊ 

ᑲᑎᖅᓱᐃᕋᓗᒃᑎᓪᓗᒋᑦ ᐊᒻᒪ 

ᑕᑕᑎᕆᓇᓱᐊᖅᑎᓪᓗᒋᑦ. 

ᐊᑐᖅᑐᐊᖅᑎᖃᕐᓂᐊᓕᕌᖓᑕ ᑕᐃᒪ ᐅᓪᓗᒥᐅᔪᖅ 

ᐃᒻᒪᖃ ᐸᐃᑉᐹᒥᒃ ᐱᐊᓂᒃᓯᒪᑦᑎᐊᖅᑐᒥ 

ᐃᓱᒪᔅᓴᖅᓯᐅ ᑕᖅᑭᑦ ᐱᖓᓱᐃᑦ ᐊᓂᒍᖅᓯᒪᔪᑦ 

ᑕᐃᒪ ᐊᖏᖅᓯᒪᓐᓂᕈᒥ 

ᑐᓂᓯᔪᓐᓇᖅᓯᓕᖅᑑᓗᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪ ᐱᓕᕆᔨᖓ ᑕᐃᒪᓐᓇ 

ᑭᐅᒻᒪᑕ. ᑕᐃᒪᓕ ᖃᓄᖅ ᐱᓕᕆᕋᔭᖅᐸᑕ ᑖᒃᑯᐊ 

ᓇᒻᒥᓂᖅ ᑕᖅᑭᑦ ᐱᖓᓱᑦ ᐃᓛᒃ ᑕᒪᒃᑯᐊ 

ᐅᑕᖅᑭᓲᖑᓐᖏᒻᒪᑕ ᑭᓯᐊᓂ ᐅᔭᕋᑦᑕᕆᐊᑦ 

ᐅᑕᖅᑭᑯᑖᒍᓐᓇᖏᒻᒪᑕ ᐱᑕᖃᖅᐸᒌᖅᑐᓄᑦ 

ᐱᑲᓪᓚᓯ ᓇᓂᓯᑲᓪᓚᓲᖑᒻᒪᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐅᒡᒍᐊᕋᓗᐊᖅᐳᖓ ᑖᓐᓇ ᑭᐅᓂ ᐊᔪᕋᒃᑯ. ᑭᓯᐊᓂ  

ᒥᔅᑕ ᓛᖕ ᑭᐅᔾᔪᑎᖃᕈᐊᕐᓂᖅᐸᑦ ᐃᓱᒪᔅᓱᖅᐳᖅ. 

ᑭᓯᐊᓂ ᓇᓚᐅᑦᑖᓚᖏᓐᓇᒪ ᖃᓄᖅ 

ᖃᓄᐃᓕᒋᐊᓕᕋᔭᕐᒪᖔᑦ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᑦᑎᐊᕙᒃ. 

ᒪᕐᕈᐃᓂᒃ ᑕᐃᒪ ᑭᐅᔪᓐᓇᖅᑐᖓ ᐃᒪᓐᓇ. 

 

ᑕᐃᒪ ᓱᑲᓂᖅᓴᐅᔪᖃᕈᓐᓇᖅᑑᒐᓗᐊᖅ 

ᑭᓯᐊᓂᑦᑕᐅᖅ ᑕᒪᒃᑯᐊᑦᑕᐅᖅ ᐊᑐᖅᑐᐊᕐᕖᑦ 

ᑮᓇᐅᔭᒃᑯᕕᓪᓚᕇᑦ $1-ᒥᓕᐊᓐᓂᒃ 

ᐊᑐᖅᑐᐊᖅᑐᖃᕈᒪᑉᐸᑦ ᐊᑯᓂᕈᓗᑦᑕᐅᖅ ᑕᐃᒪᓐᓇ 

ᑕᖅᑭᓂᒃ ᐱᒐᔭᕐᒥᔪᐃᑦ. 

 

ᐃᓛᒃ ᒥᑭᔫᑕᐅᓂᖅᓴᐃᓪᓕ ᑕᒪᒃᑯᐊ 

ᖃᓄᐃᓕᐅᕋᓱᒍᒪᓂᐊᕐᓂᕈᒥᒃ 

ᑳᓐᑐᕌᑕᖃᑕᐅᓇᓱᐊᕋᓗᒡᓗᑎᑦ ᑕᐃᒪ NBCC-ᑯᓐᓅ 

ᐅᖃᕋᔭᖅᑐᖅ ᐃᒪᓐᓇ ᕿᓄᒍᒪ ᐅᖃᐅᑎᕙᒌᕐᓗᒋᑦ 

ᐃᒪᓐᓇ ᑳᑦᑐᕌᒃᑕᕋᔭᕐᓂᕈᒪ ᐊᑐᖅᑐᐊᕆᐊᕈᒫᕋᒪ. 

 

ᐃᓛ ᑕᐃᒪᓐᓇ ᐅᖃᖅᓯᒪᒍᓐᓇᕐᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᐱᕙᓪᓕᐊᔪᓕᕆᓂᕐᒧᑦ, Corporate Management 

$13,794,000. ᐊᖏᖅᐱᓯᐅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᑖᓐᓇ ᒪᑉᐱᕐᓗᒍ, ᐅᑯᐊ 

ᐃᖏᕐᕋᔪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᓪᓗ ᑖᓐᓇ  

ᐱᕙᓪᓕᐊᔪᓕᕆᓂᕐᒧᑦ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ 

ᑐᕌᖓᓗᐊᖅᑐᖅ. ᐊᐱᕆᔪᒪᕕᓯ? ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖅᑯᕋᑦᑕ K-

5 ᒪᑉᐱᖅᑐᒐᖓᓂ, ᐅᑯᓇᓂ ᑮᓇᐅᔭᖅᑑᑎᓂᑦ 

ᐊᑐᖅᑕᐅᔪᒪᔪᓂ ᐃᒃᑯᓇᓂ 2013-14 

ᑮᓇᐅᔭᖅᑑᑎᓂ. ᐅᓇ ᑮᓇᐅᔭᖅ 

ᐊᑐᖅᑕᐅᒐᔭᓚᐅᖅᑐᖅ $395,000 ᓄᓇᓕᓐᓄᒡᒎᖅ 

ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 

ᑕᑯᔅᓴᐅᑎᑦᑎᓂᕐᒥᒃ, ᐃᑲᔫᑕᐅᓂᐊᖅᑐᖅ ᓄᓇᓕᓐᓄ. 

ᑖᓐᓇ ᐱᑕᖃᓚᐅᖅᑐᓂ ᑭᓯᐊᓂ ᑕᕝᕙᓂ 2014-15 

ᐱᑕᖃᕈᓐᓃᕐᒪᑦ. ᖃᓄᐃᒻᒪᓄᓇ ᐱᑕᖃᕈᓐᓃᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ, 

ᐊᒻᒪᓗ ᒪᑦᓈᖅᑐᒍ ᐊᐱᖅᑯᑎᒋᔭᖓᓂ. ᐃᒃᓯᕙᐅᑖᖅ 

ᑖᓐᓇ ᑮᓇᐅᔭᓕᕆᔨᕗᑦ ᑭᐅᑎᓐᓂᐊᕋᒃᑯ, ᒥᔅ 

ᐅᐃᓐᒥᐅᓪ. ᖃᓄᐃᔅᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᖅ ᐊᓯᐅᖏ, ᐃᓛ ᓇᒧ 

ᓅᑕᐅᓐᖏᑦᑐᖅ, ᐊᓯᐅᔪᖅ. ᑕᒪᑐᒪᓂ 

ᐱᑕᖃᕈᓐᓃᖅᑐᖅ. ᑖᓐᓇ ᓇᑲᑕᐅᖃᑕᐅᓚᐅᖅᑐᖅ 

ᓄᓇᓖᑦ ᑮᓇᐅᔭᖏᓂ, ᑮᓇᐅᔭᓕᕆᔨᒃᑯᓐᓄᑦ 

ᓇᑲᑕᐅᓚᐅᕐᒪᑦ ᐱᑕᖃᕈᓐᓃᖅᑐᖅ. ᐊᓯᐊᓄᑦ 

ᓅᑕᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪᐃᒻᒪ ᐊᐱᕆᓚᕿᕗᖓ, (ᐃᓄᒃ) ᖃᓄᐃᒻᒪᑦ 

ᑲᔪᓯᓐᖏᓚᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᑐᓪᓕᕆᔭᓐᓄᑦ ᑭᐅᔭᐅᖁᓪᓗᒍ. 

ᒪ’ᓇ. 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᑭᐅᓄᑦ ᐱᖓᓱᐃᓐᓇᕐᓄᑦ 

ᑐᕌᖓᓂᐊᓚᐅᕐᒪᑦ. ᑕᐃᒪ ᒐᕙᒪᑐᖃᒃᑯᓐᓂ 

ᖃᐃᑕᐅᖃᑦᑕᓚᐅᕐᒪ ᑕᐃᒪ, ᐅᑭᐅ ᐊᕐᕌᓂ ᐅᑭᐅ 

ᐱᖓᓱᑦ ᐃᓱᓕᓚᐅᕐᒪᑦ. ᑕᐃᒪ ᑭᓯᐊᓂᓕ 

ᑕᒪᒃᑯᓂᖓ ᐃᓕᖅᑯᓯᓕᕆᔾᔪᑎᓂᒃ ᑐᕌᖓᔪᓂᑦ 

ᐃᑲᔪᕐᓂᖅᓴᐅᖃᑦᑕᓕᕐᒪᑕ ᒫᓐᓇ ᓄᓇᕗᑦ ᒐᕙᒪᖏ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑑᑎᖃᓪᓚᕆᓚᐅᖅᑰᕐᒪᑦ ᓄᓇᓕᓐᓄ. 

ᑎᓕᐅᖅᑑᑎᒋᓇᓱᓚᐅᕋᓗᐊᖅᐱᓯᐅᒃ 

ᑲᔪᓯᖁᓇᓱᓪᓚᕆᓚᐅᕋᓗᐊᖅᐱᓯᐅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᓱᓖᓛ ᑖᓐᓇ 

ᐃᓚᒋᐊᕈᑎᖓᓂ ᑭᐅᖁᓪᓗᒍ ᒥᔅ ᐅᐃᓐᒥᐅᓪ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᓚᐅᕐᒪᑦ 

ᑮᓇᐅᔭᓕᕆᔨᑯᓐᓄᑦ. ᑕᐃᒪ ᑖᒃᑯᐊ ᑖᓐᓇ ᑖᒃᑯᐊ 

ᑐᓂᐅᖅᑲᐃᔾᔪᑎᒋᖃᑦᑕᓚᐅᕐᒪᑎᒋᑦ 

ᐊᖏᔪᖅᑳᖑᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᕝᕕᒋᔭᓯ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ 

ᐱᓕᕆᕝᕕᖓᓐᓄᑦ 

ᕿᐊᔭᖅᑐᖅᓯᒪᓪᓚᕆᓚᐅᕋᓗᐊᖅᐱᓰ ᑖᓐᓇ 

ᑲᔪᓯᑎᑕᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᕼᐅᓖᓛᒃ ᑲᔪᕼᐃᒋᐊᖁᒐᓗᐊᖅᑐᒍ ᒥᔅ 

ᐅᐃᓐᒥᐅᓪ ᑕᒪᓐᓇ ᑭᐅᔪᒪᒃᑲᓂᕐᓂᖅᐸᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑮᓇᐅᔭᖅ ᓄᖑᓚᐅᕐᒪᑦ ᐊᑕᐅᓯᐊᖅ 

ᑕᑯᓇᑦᑐᒍ ᖃᐃᑕᐅᓚᐅᖅᓯᒪᒻᒪᑦ, 

ᖃᐃᑕᐅᔪᔅᓴᐅᑕᐅᓚᐅᕐᒪᑦ. ᓄᖑᒻᒪᑦ ᓄᖑᓚᐅᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᕝᕙᓂ ᐸᕐᓇᐅᑎᓂᑦ 2014-17 ᐸᕐᓇᐅᑎᓂᑦ 

ᑕᒫᓂᒎᖅ 2014-15 ᑮᓇᐅᔭᖅᑑᑏᑦ ᐊᕐᕌᒍᐊᓂ 

ᑕᑯᓇᓐᓂᐊᕋᔅᓯᐅᒃ ᐳᓚᕋᕐᓂᕐᒧᑦ, 

ᐳᓚᕋᖅᑐᓕᕆᓂᕐᒧᓪᓗ ᒪᓕᒐᐃᑦ. 

 

ᓇᓗᓇᐃᖅᓯᓯᒪᕕᓰ ᑭᓱᓪᓚᕆᓐᓂᑦ ᑖᒃᑯᓇᓂ 

ᒪᓕᒐᕐᓂᑦ ᐋᖅᑭᔅᓯᒋᐊᕈᒪᒻᒪᖔᔅᓯ ᐊᒻᒪᓗ ᑖᒃᑯᐊ 

ᖃᖓ ᐅᕙᓂ ᐃᓪᓘᑉ ᐃᓗᐊᓂ ᑕᑯᔪᒫᖅᐸᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᑲᒪᒋᔭᕗᑦ review-ᑕᐅᓂᖅ. 

ᖃᖓᓪᓚᕆᐅᒻᒪᖔᑦ ᕼᐅᓕ ᑭᐅᔪᓐᓇᖏᓐᓇᒃᑯ. 

ᑭᕼᐃᐊᓂ ᒥᔅᑕ ᓛᖕ ᑭᐅᔪᒪᒻᒪᒍ 

ᖃᓄᐃᒃᕼᐊᖏᒃᑯᕕᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ. 



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᕆᔭᕗᑦ ᓄᓇᑦᑎᐊᖑᕙᓚᐅᖅᓯᒪᔪᒥᑦ 

ᐳᓚᕋᖅᑐᓕᕆᓂᖅ 1999-ᒥ 

ᑐᓂᖅᑯᓯᐊᕆᓚᐅᖅᓯᒪᒐᒃᑯ ᑕᐃᒪ ᓱᓕ ᑖᓐᓇ 

ᓄᑖᓐᖑᖅᑕᐅᒻᒪᕆᓚᐅᖅᓯᒪᓐᖏᒻᒪᑦ, ᑕᐃᒪᐃᒻᒪᑦ 

ᓄᑖᓐᖑᖅᑎᕈᒪᔭᕗᑦ ᐊᒥᓱᐊᕐᓗᒻᒪᑕ.  

 

ᓲᕐᓗ ᐆᑦᑑᑎᒋᓗᒍ ᑕᐃᓯᓯᒪᓐᖏᑦᑎᐊᕐᒪᑦ 

ᑕᒪᒃᑯᓂᖓ ᐅᒥᐊᕐᔪᐊᕐᓂᑦ ᑮᓇᐅᔭᓕᕐᔪᐊᕐᓂᑦ 

ᑎᑭᖃᑦᑕᖅᑐᓂᒃ ᐊᐅᔭᒃᑯᑦ 

ᑕᑯᓐᓇᕆᐊᖅᑐᑐᐃᓐᓇᖅᑐᓂᒃ ᐅᖃᐅᓯᖃᖅᓯᒪᒻᒪᑕ 

ᑕᐃᒪ ᑕᒪᒃᑯᐊ ᓂᕆᐅᓐᖏᑦᑎᐊᖃᑦᑕᓚᐅᕐᒪᑕ 

ᑭᓯᐊᓂ ᒫᓐᓇ ᑎᑭᖃᑦᑕᖅᑐᐊᓘᓕᕐᒪᑕ 

ᑮᓇᐅᔭᓕᕐᔪᐃᑦ, ᑕᐃᒪ ᑕᒪᒃᑯᐊᑦᑕᐅᖅ 

ᐃᓚᒋᔭᐅᖃᑕᐅᒋᐊᖃᓕᕐᒪᑕ ᐊᒃᓱᐃᑦᑐᕐᔪᐊᕌᓘᒻᒧᑦ 

ᐃᑭᒪᔪᓂᒃ, ᑎᑭᑉᐸᑦᑐᓂᒃ. 

 

ᑕᐃᒪ ᑖᒃᑯᐊ ᐊᑕᐅᓯᐅᓈᖃᑦᑕᕐᓗᒋᑦ ᑲᒪᒋᒍᒪᒐᑦᑎᒍ 

ᑕᐃᒪ ᑐᕌᒐᕆᔪᒪᔭᑦᑕ ᐃᓚᒋᔭᖓ 

ᐃᒪᓐᓇᐃᓕᖓᒻᒪᑦ, ᑖᒃᑯᐊ ᓇᓗᓇᓐᖏᓂᖅᓴᐅᓗᒋᑦ 

ᒪᓕᒐᐃᑦ ᐃᓱᒪᒋᔭᐅᔪᒪᒻᒪᑕ. ᑕᐃᒪ ᑕᒪᒃᑯᐊ 

ᑲᒪᒋᔭᐅᔪᓐᓇᖅᓯᓕᕋᔭᖁᓪᓗᒋᑦ ᐅᒥᐊᕐᔪᐃᑦ 

ᑎᑭᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ ᐅᑯᐊ 

ᓄᑖᕐᔪᐊᖑᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓐᓂᑎᓐᓂ 

ᐊᐱᕆᔪᓐᓇᕈᒪ. ᑲᑎᒪᕕᒻᒥ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐃᓛᑎᒍᑦ, ᑕᐃᒃᑯᐊ 

ᐅᒥᐊᕋᓛᑦ ᐊᒻᒪᓗ ᐳᓚᕋᖅᑐᓕᕆᔨᒃᑯᑦ 

ᐅᒥᐊᕐᔪᐊᖏᑦ ᓄᓇᕗᑦ ᐃᓗᐊᓂ 

ᐃᓱᒪᖅᓱᓗᐊᓪᓚᕆᖃᑦᑕᕐᒪᑕ, 

ᑭᓪᓕᒋᔭᖃᓐᖏᑦᑎᐊᖅᑐᑎᓪᓗ ᑐᓴᕐᓇᖃᑦᑕᕐᒪᑦ 

ᓇᓂᑐᐃᓐᓈᓘᖃᑦᑕᖅᑐᑦ. ᑲᖏᖅᑐᐃᓪᓗ 

ᐃᓗᖏᓐᓂᑦ, ᓄᓇᓕᑦᑎᒍᑦ 

ᖃᐅᔨᓚᐅᖅᓯᒪᔾᔮᓐᖏᑕᕗᑦ ᐊᖑᓇᓱᒋᐊᖅᓯᒪᔪᓂᑦ 

ᑕᑯᔭᐅᓲᑦ.  

 

ᐅᕙᒍᑦ ᐃᓅᓪᓗᑕ ᒐᕙᒪᒋᔭᑦᑎᓐᓂᓪᓘᓐᓃᑦ 

ᐃᖅᑲᐃᑎᔭᐅᖏᓐᓇᑦᑎᐊᖅᑐᒍᑦ ᑕᓚᕖᓴᒃᑯᑦ 

ᐊᑦᑐᖅᑕᐃᓕᓗᒍ, ᓴᕿᑦᑕᖅᑕᐃᓕᓗᒍ ᑕᐃᒃᑯᐊ 

ᐃᓱᒪᖅᓱᑦᑎᐊᖅᑰᔨᓪᓗᑎᒃ. ᖃᓄᕐᓕᑭᐊᖅ ᑕᒪᓐᓇ 

ᐱᓕᕆᐊᕆᕙᓪᓕᐊᓇᓱᑉᐱᓯᐅᒃ? ᑕᐃᒃᑯᐊ 

ᐃᓱᒪᖅᓱᑦᑎᓪᓚᕆᓐᓇᔅᓯᐅᒃ ᓄᓇᕗᑦ ᐃᓗᐊᓂ, 

ᐃᓱᒪᖅᓱᑦᑎᐊᒻᒪᕆᖃᑦᑕᕐᒪᑕ ᓇᒧᑦ  

ᐃᑦᑕᕐᓂᓴᕕᓂᕐᓄᓪᓗ ᓯᔾᔭᒧᐊᖃᑦᑕᖅᑐᑦ, 

ᓄᓈᖅᐸᑦᑐᑎᒃ. ᖃᓄᖅ ᑕᒪᓐᓇ 

ᐃᓱᒪᒋᕙᓪᓕᐊᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 

ᐃᖅᑲᐅᒪᑦᑎᐊᕋᒃᑯᑦᑕᐅᖅ, 

ᐃᕼᐅᒫᓗᓐᓇᖅᑐᖅᑕᖃᓪᓗᐊᕕᒻᒪᑦ. ᑕᒪᒃᑯᐊᖏᓈᒃ 

ᐅᖃᐅᕼᐃᕆᔭᖏᑦ ᐱᑐᖃᐃᑦ, ᑐᐱᕐᕕᕕᓂᕋᓗᐃᑦ 

ᓄᓇᖃᕐᕕᒋᔭᐅᕙᓚᐅᖅᑐᑦ ᐱᔾᔪᑎᒋᓪᓗᒋᑦ. 

ᑕᕝᕗᖓᓗᐊᖅ ᕼᐅᓇᑦ ᖃᓄᖅᑑᕈᑎᒋᕼᐃᒪᕕᑎᒍ, 

ᖃᓄᖅ ᐸᕐᓇᐃᕼᐃᒪᕕᑕ? ᐸᕐᓇᒍᑎᒋᔭᕆᐊᖃᕋᑦᑎᒍ 

ᑕᕝᕘᓇ ᑭᐅᔪᓐᓇᕋᓗᐊᖅᖢᒍ. ᑭᓯᐊᓂ ᐃᓗᓕᖏᑦ 

ᑖᔅᓱᒪ ᐸᕐᓇᓐᓂᐅᑉ ᒥᔅᑕ ᓛᖕ 

ᑭᐅᑦᑎᐊᕈᓐᓇᓂᖅᓴᐅᒻᒪᒋᑦ ᑭᐅᑎᓚᐅᕐᓂᐊᕆᕙᕋ, 

ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᒥᔅᑕ ᐃᓅᑉ ᐃᓱᒫᓗᒍᑎᒐᔭᖏᑦ 

ᐃᓱᒫᓗᑎᒋᖃᑕᐅᕙᕗᑦ ᖃᓄᐃᓕᐅᕐᒪᖔᑦᑕᓗ 

ᐱᖁᔭᑎᒍᑦ ᑖᓐᓇ ᐊᐱᕆᖅᓯᒪᒻᒪᑦ. 

ᐅᖃᓪᓚᖃᑎᒌᓐᓂᐊᖅᑐᒍᑦ ᑕᒪᓐᓇ 

ᐅᖃᐅᓯᕆᓂᐊᖅᑕᕗᑦ ᓄᓇᓕᓐᓂᐅᒥᒃ ᐱᖃᑎᒋᓗᒋᑦ 

ᐃᓱᒪᒋᔭᖏᑦ ᑐᓴᖅᐸᓪᓕᐊᓗᑎᒍᑦ ᑕᐃᒪᓐᓇ 

ᑲᑎᑉᐸᓪᓕᐊᒐᓱᐊᕐᓂᐊᖅᑕᕗᑦ ᒪᓕᒐᑎᒍᓪᓗ 

ᖃᓄᐃᓕᐅᕈᓐᓇᕋᔭᕐᒪᖔᑦᑕ 

ᓴᐳᒻᒥᔭᐅᑦᑎᐊᕈᓐᓇᖁᓪᓗᒋᑦ ᓄᓇᕗᑦ ᐆᒪᔪᕗᑦ 

ᐊᒻᒪᓗ ᐃᑦᓴᕐᒥᑕᖁᑎᕗᑦ ᐊᓯᖏᓪᓗ. ᑕᒪᓐᓇ ᑕᕝᕙ 

ᐸᕐᓇᐅᑎᒋᓯᒪᔭᖅᐳᑦ. ᑕᐃᒪ ᐅᖃᓪᓚᖃᑎᒌᓚᐅᕐᓗᑕ 

ᑭᓯᐊᓂ ᐃᓱᒫᓗᒍᑎᒋᔭᐅᔪᓂᓪᓗ ᑐᓴᓚᐅᕐᓗᑕ 

ᐋᖅᑭᒍᑎᔅᓴᖃᔾᔮᖏᓐᓇᑦᑕ ᐋᖅᑭᒍᑎᔅᓴᖃᓕᕈᑦᑕ 

ᐱᓕᕆᐊᕆᓂᐊᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑭᐊᖅ 

ᑕᒪᓐᓇᐃ ᓄᓇᓕᓐᓂ ᐅᖃᖃᑎᖃᕐᓂᖅ ᑕᒪᑐᒥᖓ 

ᐱᔾᔪᑎᖃᕐᓗᓂ ᐱᒋᐊᕐᓂᐊᖅᐸ ᐊᒻᒪᓗ ᖃᓄᖅ 

ᐊᑯᓂᐅᑎᒋᓂᐊᖅᑰᖅᐸ ᐊᒻᒪᓗ ᖃᖓ  

ᐅᑎᐅᔾᔭᐅᔪᓐᓇᓕᓛᖅᑰᖅᐸ ᐅᕗᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᕆᔭᖓ ᑕᒪᒃᑯᐊ ᓄᓇᓖᑦ 

ᑐᑭᓯᒋᐊᕐᕕᒋᓗᕿᓪᓗᒋᓪᓗ ᑕᒪᓐᓇ 

ᐱᒃᖠᕆᐊᕆᔭᐅᓂᖓ Consultation-ᕋᓗᒃ 

ᑲᔪᓯᑦᑎᐊᓚᐅᕐᓗᓂ ᑭᓯᐊᓂ ᐊᒻᒪᓗ ᐅᓂᒃᑳᖑᓗᓂ 

ᐊᐱᖅᑯᑎᖓ ᒥᔅᑕ ᓛᖕ-ᒧᑦ ᑭᐅᖁᒐᓗᐊᖅᐸᕋ 

ᖃᓄᖅ ᐊᑯᓂᐅᑎᒋᓇᔭᕐᒪᖔᑦ ᑕᕝᕗᖓ 

ᐅᑎᖅᑎᑕᐅᓂᖓ ᑖᓐᓇ ᐊᐱᖅᑯᑎᒋᔭᖓ 

ᑭᐅᑦᑎᐊᖁᓪᓗᒍ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖃᖓᓪᓚᑦᑖᖅ ᑖᒃᑯᐊ 

ᑲᒪᒋᔭᐅᓂᐊᕐᒪᖔᑕ ᐅᑭᐅᔅᓵᒥ ᑕᒪᓐᓇ 

ᐱᒋᐊᖅᑕᐅᓂᐊᕐᒪᑦ. ᑕᐃᒪᓐᓇ ᐱᖁᔭᓐᖑᖅᐸᑦ ᑕᐃᒪ 

ᐊᕐᕌᒍ ᐊᕝᕙᕐᓗᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 

ᓇᓗᓇᓐᖏᑎᐊᖅᑐᒥᒃ ᑭᐅᔭᐅᒐᒪ ᐊᒻᒪᑦᑕᐅᖅ 

ᑕᒪᑐᒧᖓ ᐳᓚᕋᖅᑐᓕᕆᓂᕐᒧᑦ ᑖᒃᑯᐊ 

ᑮᓇᐅᔭᖅᑑᑎᒋᔪᒪᔭᔅᓯ 2014-15 ᐃᓚᖃᕐᒪᑕ $1.8 

ᒥᓕᐊᓐ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ. 

ᐃᒃᓯᕙᐅᑖᖅ, ᐅᑭᐅᖅ ᐱᓗᐊᖅᑐᒥ ᑕᒪᓐᓇ 

ᐃᓱᒫᓘᑕᐅᖃᑦᑕᓚᐅᕐᒪᑦ ᖃᓄᖅ ᑖᒃᑯᐊ ᓄᓇᕗᒻᒥ 

ᐳᓚᕋᖅᑐᓕᕆᔩᑦ ᑮᓇᐅᔭᒥᓐᓂᒃ 

ᐊᑐᑦᑎᐊᕋᓗᐊᕐᒪᖔᑕᓘᓐᓃᑦ ᐃᓱᒫᓗᑎᒋᓪᓗᑎᒍ 

ᐅᖃᐅᓯᕆᖃᑦᑕᓚᐅᕋᑦᑎᒍ. ᐃᓛᑎᒍᑦ ᑮᓇᐅᔭᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑦ ᐊᐱᖅᑯᑎᔅᓴᖃᓚᐅᕋᑦᑕ. 

 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᑕᐃᒃᑯᐊ 

ᐅᖃᐅᓯᕆᓚᐅᖅᑕᕗᑦ ᐅᖃᐅᓯᐅᔪᓪᓗ 

ᐃᓱᒫᓘᑕᐅᔪᓪᓗ ᐃᓱᒪᒋᓪᓗᒋᑦ, ᖃᓄᖅ 

ᐱᓕᕆᒋᐊᓪᓚᑦᑖᖅᓯᒪᕕᓯ ᑕᒪᓐᓇ 

ᑕᐃᒪᐃᑦᑐᒃᑰᖅᑐᖃᒃᑲᓐᓂᖁᓇᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ.  

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪ’ᓇᖅᖢᒍ ᐊᐱᖅᑯᑎᒋᔭᖓᓂᒃ. 

ᐃᒃᓯᕙᐅᑖᖅ, ᑖᓐᓇ ᒐᕙᒪᖑᖅᑎᑦᑐᒍᐃᓛᒃ 

ᖃᓄᐃᓕᐅᕈᐊᕐᓂᑉᑎᓐᓂ ᐱᓕᕆᕕᐅᔪᒍᑦ ᐊᒥᓱᑦ 

ᑕᒪᕐᒥᒃ ᐱᓕᕆᕖᑦ ᐅᕙᒍᑐᐃᓐᓇᐅᖏᑦᑐᖅ 

ᒐᕙᒪᐅᓂᐊᖅᑎᓪᓗᑕ ᐅᔾᔨᖅᑐᕆᐊᖃᕐᓂᐊᓂᕐᒥᒃ 

ᐅᖃᐅᓯᖃᓪᓚᕆᔅᓯᒪᓚᐅᕋᑦᑕ ᖁᕐᓗᖅᑐᒥ ᑲᑎᒪᑎᓪᓗᑕ 

ᒪᓕᒐᓕᐅᖅᑎᑐᐃᓐᓇᐃᓪᓗ ᐊᒻᒪ ᐅᕙᒍᑦ ᒥᓂᔅᑑᔪᒍᑦ 

ᖃᓄᖅ ᐊᑐᕐᓂᓗᒃᑕᐅᒐᓗᐊᖏᒻᒪᖔᑕ ᐅᕝᕙᓘᕝᕙ 

ᐊᑑᑎᖏᑦ ᑮᓇᐅᔭᖅᑑᑎᖓ ᓈᒻᒪᒃᑲᓗᐊᖅᐹ? ᐊᒥᓱᑦ 

ᐊᔾᔨᒌᓐᖏᑦᑐᑦ ᐅᔾᔨᖅᑐᕆᐊᒃᑲᓂᕐᓗᒋᑦ 

ᐱᓕᕆᐊᖅᓯᒪᕈᐊᖅᓯᒪᓚᐅᕋᑉᑕ ᒐᕙᒪᐅᓂᑉᑎᓐᓂ ᑖᓐᓇ 

ᐃᓚᒋᓪᓚᕆᒻᒪᒍ ᑕᒪᑦᑐᒪ ᐅᔾᔨᕆᔭᐅᔭᕆᐊᖃᕐᓂᐊᖅᑐᖅ 

ᖃᐅᔨᓴᖅᑕᐅᓂᖃᑦᓯᐊᕐᓗᓂᓗ ᑮᓇᐅᔭᖅ ᐊᑐᕐᓂᖓ 

ᐊᑐᕐᓂᓗᒃᑕᐅᒐᓗᐊᖏᒻᒪᖔᑦ 

ᐊᑑᑎᒋᔭᕆᐊᖃᓚᕆᒻᒥᔾᔪᑦ ᐊᑐᑦᑕᐅᑦᑎᐊᕐᒪᖔᑕ. 

ᑭᓯᐊᓂ ᐅᕗᖓ ᑭᐅᒍᓐᓇᖏᓐᓇᒪ ᖃᖓᒍ ᑕᒪᓐᓇ 

ᖃᓄᖅ ᐱᕚᓪᓕᖅᓯᒪᓕᖅᐱᑕ ᓱᓇᓂ 

ᐱᓕᕆᓯᒪᓕᖅᐱᑕ? ᐅᓪᓗᒥᒧᑦ ᑕᒪᓐᓇ 

ᑲᒪᒋᔭᐅᕙᓕᐊᑐᐃᓐᓇᑎᓪᓗᒍᐃᓛᓈᒃ ᐱᓕᕆᕕᒃᑕ 

ᐃᓗᐊᓂ ᒥᔅᑕ ᓛᖕ ᐃᒻᒪᖄ ᐅᖃᐅᓯᓴᖃᖃᑦ ᕼᐅᓇᓂᒃ 

ᓄᑖᓂᒃ ᑕᒪᓐᓇ ᐱᔾᔪᑎᒋᓪᓗᒍ 

ᓯᕗᒧᐊᒃᓯᒪᓂᖅᑕᖃᓕᕐᒪᖔᑦ ᑭᐅᒋᐊᖁᒐᓗᐊᖅᐸᕋ. 

ᖁᓄᐃᑦᓴᖏᒃᑯᕕᑦ ᐃᒃᓯᕙᐅᑖᖅ ᒪ’ᓇ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ.  
 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓄᐃᓘᓕᖅᐱᑕ ᑕᒪᑐᒪ ᒥᒃᓵᓄᓐ. ᐊᕐᕌᒍᒥ 

ᑎᓴᒪᐃᖅᑕᖅᓱᑕ ᑲᑎᒪᖃᑎᒋᖃᑦᑕᖅᑐᕗᑦ ᓄᓇᕘᑦ 

ᑖᒃᑯᐊ ᐳᓚᕋᖅᑐᓕᕆᔨᒃᑯᖏᓐ ᐱᓕᕆᐊᕆᓂᐊᖅᑕᖏᑦ 

ᕿᒥᕐᕈᖃᑦᑕᖅᓱᑎᒍ ᐊᕐᕌᒍᒧᑦ ᐱᓕᕆᐊᕆᓂᐊᖅᑕᖏᑦ 

ᕿᒥᕐᕈᖃᑦᑕᖅᓱᑎᑦᒍ ᖃᓄᐃᓘᕈᒪᖔᑕ ᐊᒻᒪᓗ 

ᐱᓕᕆᑎᖃᑦᑕᖅᑕᕗᑦ ᐱᓕᑦᓯᐊᑎᖃᑦᑕᖅᑕᕗᑦ 

ᕿᒥᕐᕈᖃᑦᑕᖅᑐᑎᒍᓗ ᑕᒪᒃᑯᐊ ᑮᓇᐅᔭᖁᑎᒋᔭᖏᑦ 

ᐊᑐᖅᐸᓪᓕᐊᓂᕆᓂᖏᑦᓗ ᑮᓇᐅᔭᓂᒃ. ᑖᒃᑯᐊᓗ 

ᑮᓇᐅᔭᑦ ᐊᑐᖅᑕᐅᑦᓯᐊᕋᓗᐊᕐᒪᖔᑕ 

ᖃᐅᔨᓴᖃᑦᑕᖅᑐᒍ. 
 

ᑕᐃᒪ ᐱᓗᐊᖅᑐᒥᒃ ᑖᒃᑯᐊ ᐱᔾᔪᑎᒋᔭᐅᔪᑦ 

ᑮᓇᐅᔭᑎᒍᑦ ᓴᖅᑭᑎᑕᐅᓚᐅᖅᑐᓐ ᑕᓚᕖᓴᒃᑯᑦ 

ᑕᑯᑦᓴᐅᓚᐅᕐᒪᑕ ᑕᑯᑦᓴᑎᒃᓯᓯᒪᓪᓗᑎᒃ ᑏᕖᒃᑯᑦ. 

ᑕᐃᑲᓂᓕ Floridaᒥ Balancing Actᒥᑦ ᐃᒪᓐᓇ 

ᐊᑎᖃᖅᑎᑕᐅᓚᐅᖅᓱᓂ. ᑖᓐᓇ ᑲᓇᑕᓕᒫᒧᑦ 

ᐱᓕᕆᐊᕆᔭᐅᓪᓗᓂ ᑕᐃᑲᓂ ᐊᒥᐊᓕᒃᑲᐃᓐ 

ᓄᓇᖓᓐᓂ $70,000-ᓂ ᐊᑐᓚᐅᖅᑐᒍᑦ ᑕᒪᑐᒧᖓ 

ᑖᓐᓇ ᐊᑕᐅᓯᐅᓪᓗᓂ ᐱᖓᓱᒋᔭᐅᔪᓂ 

ᐱᓕᕆᐊᕆᔭᐅᓚᐅᕐᒪᑦ ᐊᕐᕌᒎᓄᑦ 

ᐳᓚᕋᒃᑐᓕᕆᔨᒃᑯᓐᓄᑦ ᑲᒪᒋᔭᐅᓪᓗᓂ, 

ᑕᒪᓐᓇ ᑕᑦᕙ ᐃᓛᒃ ᐅᑦᑑᑎᒋᒐᓱᓚᐅᕋᑦᑎᒍ ᖃᑦᓯᑦ 

ᑖᒃᑯᐊ ᖃᕆᑕᐅᔭᒃᑯᑦ ᖃᐅᔨᒐᓱᐊᖃᑦᑕᕐᒃᒪᖔᑕ. 

 

ᓄᓇᕘᒥ ᐳᓚᕋᑦᑐᓕᕆᔨᒃᑯᑦ ᑕᒪᑐᒥᖓ ᑕᓚᕖᓴᒃᑯᑦ 

ᑕᐃᒃᑯᐊ ᑕᑯᑦᓴᐅᑎᒃᓯᓚᐅᕐᒪᑕ ᑕᒪᓐᓇ 

ᐃᑉᐱᒋᔭᐅᑦᓯᐊᓚᐅᖅᑐᖅ. ᑕᐃᒪ 200-ᓄᑦ 

ᖃᐅᔨᒋᐊᕐᕕᐅᓚᐅᖅᑐᒍᑦ ᐱᓇᓱᐊᕈᓯᒧᑦ 2000-

ᖑᓂᖅᓱᑎᒃ ᐊᒥᓱᓚᕆᓐᓄᑦᓗ 

ᖃᐅᔨᒋᐊᕐᕕᐅᖃᑦᑕᖅᓱᑕ ᑖᓚᕖᓴᒃᑯᑦᓗ ᐃᒻᒪᖄ $1 

ᒥᓕᐊᕌᕋᔭᖑᐊᖅᑐᓂ ᑖᒃᑯᐊ ᑮᓇᐅᔭᖅᐳᑦ $70,000 

ᐊᑐᖅᑕᐅᓯᐊᓚᐅᖏᒻᒪᑕ ᐱᖃᑖᓗ 

ᐊᑐᖅᑕᐅᑦᓯᐊᕋᓗᐊᖅᑐᓂ. 

 

ᐊᒻᒪᓗ ᐊᑐᕐᓂᖃᓚᐅᖅᑐᑦ Amazing Race-

ᖑᓂᕋᖅᑕᐅᔪᒃᑯᑦ ᑕᑯᑦᓴᐅᑎᑕᐅᓪᓗᓂ ᑕᒪᓐᓇ 

ᐃᑲᔪᓐᓂᖃᓚᐅᕐᒪᓐ ᐅᕙᒃᑎᓐᓄᓐ ᓄᓇᕘᒥᐅᑕᐅᔪᓂᒃ 

ᐊᑭᓖᓚᐅᖏᑦᓱᑕᓗ. 

 

ᑖᒃᑯᐊ ᑕᑦᕙ ᐊᔾᔨᒌᖏᑦᑐᑦ ᐱᓕᕆᐊᕆᓚᐅᖅᑕᕗᑦ 

ᑕᓚᕖᓴᒃᑯᓐ ᑕᑯᑦᓴᐅᑎᑕᐅᑦᓯᐊᖁᓪᓗᒋᑦ ᒪᕐᕉᒃ 

ᐱᐅᔫᓚᐅᖅᓱᑎᒃ ᐱᖃᑖ ᓱᕙᓕᑭᐊᒐᓚᐅᒐᓗᐊᖅᓱᓂ 

ᑕᒪᓐᓇ ᖃᓄᐃᖏᑦᑐᖅ ᐅᕙᓐᓄᓐ. ᐃᓚᖏᑦ 

ᑕᒻᒪᐅᑎᖃᓚᐅᖅᑐᒐᓗᐊᑦ ᐱᕙᓪᓕᐊᔪᓕᕈᑕᐅᓪᓗᑎᒃ. 

 

ᑭᓯᐊᓂ ᑕᐃᒪ ᐅᖃᒃᑲᓐᓂᕈᒪᓪᓗᖓ 

ᑐᓴᖅᑎᑕᐅᓵᓚᐅᕋᒪ ᐊᕐᕌᒍᒥ ᑕᕙᓂ ᓄᓇᕘᒥ 

ᐳᓚᕋᖅᑐᓕᕆᔨᒃᑯᑦ ᐱᐊᓂᓵᓚᐅᕐᒪᑕ ᕿᒥᕐᕈᓂᕐᒥᑦ 

ᖃᐅᔨᓴᓐᓂᕐᒥᑦ ᑖᒃᑯᐊ ᓈᒻᒪᑦᓯᐊᖅᓱᑎᓪᓗ ᐅᓪᓗᓄᑦ 

ᐱᖓᓱᓄᑦ ᐱᓇᓱᐊᕈᓯᐅᖏᑦᑐᓐᓂᒃ ᒪᕐᕉᖏᑦᑐᓐᓂᒃ 

ᖃᐅᔨᓴᖅᑕᐅᓚᐅᖅᓱᑎᒃ ᑕᐃᒪᓐᓇ ᐊᐅᓚᒃᓯᔨ 

ᑎᑎᕋᕆᐊᖃᓚᐅᖏᑦᑐᖅ ᐃᒪᓐᓇ 

ᐅᖃᐱᓗᑎᑕᖃᑐᖃᓚᐅᖏᒻᒪᓐ ᑕᒪᔾᔭ ᒥᑦᓵᓄᑦ 

ᐱᔾᔪᑎᖃᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒥᔅᑕ ᐃᓄᒃ.  

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᔾᔨᒌᓂᒃ ᐃᓱᒪᖏᑦᑐᖓ ᐃᒪᓐᓇ 

ᑮᓇᐅᔭᓕᕆᔨᐅᖏᓐᓇᒪ ᐊᐃᑦᑖᖑᒐᓗᐊᖅ. 

 

(ᑐᓵᔨᑎᒎᖏᑦᑐᖅ) ᐊᐱᕆᓚᐅᕐᓚᖓ ᒥᓂᔅᑕᒧᑦ 

ᐃᒻᒪᖄ ᒥᓂᔅᑕ ᐱᓕᕆᐊᕆᖏᑦᑕᕋᓗᐊᑦ 

ᐱᓕᕆᐊᕆᖏᒃᑯᕕᐅᑦᓗ ᐃᒃᓯᕙᐅᑖᖅ 

ᓄᖅᑲᖅᑎᑦᓱᓐᓇᕐᓂᐊᕈᕕᖓ 

ᐱᓕᕆᐊᑦᓴᕆᖏᓂᖅᐸᒍ 

ᐱᕈᖅᐸᓪᓕᐊᔪᓕᕆᔨᒃᑯᓐᓄᑦ. ᑕᑦᕙᓂ ᓱᓕ 

ᐳᓚᕋᓐᓂᕐᒥ ᐃᒃᑯᐊ ᐱᑕᖃᖃᑦᑕᓚᐅᖅᓯᒪᖕᒪᑦ 

ᐊᖓᔪᖅᑳᑦ ᒥᓂᔅᑕ ᑖᕙᓂ ᕿᕙᓪᓕᕐᒥ 

ᐱᑕᖃᖃᑕᓚᐅᖅᓯᒪᔪᒃᓴᐅᒋᕗᖅ ᐳᓚᕋᓐᓂᕐᒧᑦ 

ᐳᓚᕋᖅᑐᓕᕆᓂᕐᒧᑦ ᐃᓕᓐᓂᐊᖃᑦᑕᖅᑐᑦ ᓱᕐᓗ 

ᐊᐅᓪᓚᐅᔾᔨᔩᑦ ᐱᓗᐊᖅᑐᒥᒃ ᒫᓂᓕ 

ᐱᒃᑲᓪᓚᕆᐊᓗᑦᑕᖃᓚᐅᖅᓯᒪᒻᒪᑦ ᐱᓗᐊᖅᑐᒥ 

ᐸᓐᓂᖅᑑᕐᒥᐅᑕᖅ ᓄᓇᓕᓐᓄᐊᐸᑦᑐᓂ 

ᐊᐅᓪᓚᐅᔨᓯᒪᓂᕐᒥᑦ ᐃᓕᓐᓂᐊᖅᑎᑦᑎᕙᑦᑐᓂ 

ᓄᓇᓕᓐᓄᑦ. 

 

ᑕᒪᓐᓇ ᐅᔾᔨᕆᔪᓐᓃᕋᒃᑯᓗᑭᐊᖅ ᐅᕝᕙᓗᑭᐊᖅ 

ᑲᔪᓯᔪᓐᓃᕐᓂᑰᒻᒪᑦ. ᐊᖓᔪᖅᑳᖅ ᒥᓂᔅᑕ 

ᑭᐅᔪᓐᓇᕐᓂᕈᕕᖓ, ᑭᐅᔪᓐᓇᓂᖏᒃᑯᕕᖓᓗ 

ᑐᑭᓯᐅᒪᓂᐊᖅᑐᖓ, ᐃᒻᒪᖄ 

ᓯᓚᑦᑐᖅᓴᕐᕕᒃᑯᑎᒎᖓᑐᐃᓐᓇᕆᐊᖃᕐᒪᑦ, 

ᑕᐃᑰᓈᖓᑉᐸᓪᓗ. 

 

ᑕᒪᓐᓇ ᐃᓱᒪᒋᓚᐅᖅᓯᒪᖏᑉᐱᓯᐅᒃ ᖃᓄᖅ 

ᓴᖅᑭᑲᓐᓂᕈᓐᓇᕐᒪᖔᖅ ᓄᓇᕗᑦᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᓪᓚᕆᐅᒻᒪᑦ ᑭᐅᒍᐊᕐᓇᕋᓗᐊᑯᓂ, 

ᑭᐅᓂ ᐊᔪᕋᒃᑯ. ᒥᔅᑕ ᓛᖕ ᑭᐅᒍᓐᓇᖅᐸᒍ ᑕᒪᓐᓇ 

ᑭᐅᖁᒐᓗᐊᖅᐸᕋ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓚᖓᒍᑦ ᐃᒪᓐᓇ ᐃᓛ ᓱᕐᓗ ᐳᓚᕋᑦᑐᓂᑦ 

ᑲᒪᔨᐅᔪᒃᓴᓂᑦ ᐊᕐᕌᒍᓂ ᓯᑕᒪᓂᑦ, ᑕᓪᓕᒪᓂᓪᓗ 

ᐱᓕᕆᐊᕆᔭᐅᓯᒪᔫᒐᓗᐊᖅ. ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ ᐊᕐᕌᒍᓄᑦ ᒪᕐᕉᓐᓄᒃ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

756 

ᐱᓕᕆᐊᖃᖅᓯᒪᔪᑦ, ᓄᑖᓂᑦ ᐳᓚᕋᑦᑐᓕᕆᔩᑦ 

ᐳᓚᕋᑦᑐᓂ ᐊᐅᓪᓚᕈᔾᔨᓂᕐᒥᑦ, ᑕᐃᒪᓐᓇ 

ᐃᓕᓐᓂᐊᑎᑦᑎᒍᒪᓪᓗᑎ ᐱᓕᕆᖃᑎᖃᖅᑐᑦ, 

ᓄᓇᕗᑦᒥ ᐳᓚᕋᖅᑐᓕᕆᔨᒃᑯᓐᓂᑦ. 

ᑕᑯᓂᐊᖅᑐᓴᐅᕗᓯ, ᑕᐃᒪᓐᓇ ᐋᖅᑭᑉᐹᓪᓕᕈᑕᐅᔪᓂ. 

ᑕᐃᒪᓐᓇ ᓄᑖᖑᓐᖑᖏᑦᑐᑦ. ᑖᒃᑯᐊ 

ᐃᓕᓐᓂᐊᕈᑕᐅᕙᓚᐅᖅᑐᑦ ᓄᑖᖑᖅᑎᑕᐅᓯᒪᓕᕐᒪᑕ. 

 

ᑕᐃᒪᓐᓇ ᐃᓕᓐᓂᐊᑎᑦᑎᒍᑕᐅᓂᐊᖅᑎᓪᓗᒋ 

ᐊᔾᔨᒋᓂᐊᖏᑕᖏᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙᓂ 

ᓱᓕ ᐳᓚᕋᖅᑐᓕᕆᓂᖅ ᕿᒪᓪᓗᒍ. 

ᐅᔭᕋᓐᓂᐊᕐᓂᓕᕆᓚᐅᕐᒥᑕ. ᒥᓂᔅᑕ ᑕᐃᒃᑯᐊ 

ᐊᐱᖅᓲᑎᒋᖃᑦᑕᖅᓯᒪᒐᒃᑭᑦ ᐱᓪᓚᕆᐊᓘᒋᓪᓗᒍᓗ 

ᑕᐃᓐᓇ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑦ 

ᓴᖅᑭᑦᑐᓐᓇᖅᑐᖅ Development Partnership 

Agreement ᖃᓪᓗᓈᑎᑐᑦ. ᐱᓗᐊᖅᑐᒥᒃ 

ᑕᒪᒃᑯᓄᖓ ᖃᓂᒃᓴᖅᑐᓄᓪᓗ 

ᐅᔭᕋᕐᓂᐊᕐᕕᑦᑖᓂᐊᖅᑐᓄᑦ ᐱᓕᕆᕝᕕᐅᓂᐊᖅᑐᓄᑦ 

ᐊᑑᑎᖃᓪᓚᕆᐊᓗᒍᓐᓇᕋᓱᒋᓪᓗᒍ. 

 

ᐃᖅᑲᐃᑎᓚᐅᖔ ᑖᒃᓱᒪ ᒥᔅᓵᓄᑦ ᓄᓘᔮᓐᓂᓗ, 

ᐊᒻᒪᓗ ᐊᓯᖏᓐᓂᑦ ᓄᓇᓕᓐᓂ. 

ᑎᑎᕋᖅᓯᒪᖅᑲᐅᔭᕋᓗᐊᒃᑲ. ᑲᖏᖅᖠᓂᐅᓪᓗ 

ᖃᓂᒋᔭᖓᓃᑦᑐᒨᖂᖅᑐᖅ. ᑕᒪᒃᑯᐊ 

ᖃᓄᐃᓕᖓᓕᕐᒪᖔᑕ ᐃᖅᑲᓇᓯᑲᐃᓐᓇᓚᐅᖅᑎᒎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, ᐊᒻᒪᓗ 

ᒪᑦᓈᖅᑐᒍ ᐊᐱᖅᑯᑎᒋᔭᖓ ᑕᒪᓐᓇ 

ᐊᐱᖅᑯᑎᒋᓚᐅᖅᓯᒪᒻᒥᒪᒍ ᐃᖅᑲᐅᒪᓪᓗᒍ. 

 

ᐃᒃᓯᕙᐅᑖᖅ, ᑕᒪᓐᓇ DPA-ᖑᓂᕋᖅᑕᐅᔪᖅ, 

ᑕᐃᒪᐃᓛᒃ ᐅᖃᖅᓯᒪᒐᑦᑕ ᐊᒻᒪ 

ᒪᓕᒐᓕᐅᖅᑎᐅᖃᑎᒐ ᖃᐅᔨᒪᑦᑎᐊᖅᑐᓂ ᒫᓐᓇᒧᑦ  

ᑎᑭᑦᑐᒍ ᐅᔭᕋᑦᑕᕆᐊᑦ DPA-ᖃᖃᑎᒋᔭᕗᑦ 

Development Partnership Agreement-

ᖑᓂᕋᖅᑕᐅᔪᖅ ᑖᒃᑯᓄᖓ Agnico Eagle-ᑯᓐᓄᑦ 

ᐅᔭᕋᑦᑕᕐᕕᖓᓐᓄᑦ ᑕᐃᑲᓂ ᖃᒪᓂᑦᑐᐊᖅ 

ᖃᓂᒋᔭᖓᓂ. 

 

ᑕᐃᓐᓇ ᒫᓐᓇᐅᔪᖅ ᐊᖏᖃᑎᒌᓐᓂᕐᒧᑦ 

ᑕᐃᒪᓐᓇᐃᑦᑐᒧᑦ DPA-ᒧᑦ Agreement-

ᑐᐊᖑᑐᐃᓐᓇᕐᒪᑦ ᒫᓐᓇᐅᔪᖅ. ᑭᓯᐊᓂ ᐊᓯᖏᑦ 

ᐅᖃᖃᑎᒋᔪᒫᖅᑕᕗᑦ ᓇᓗᓇᓐᖏᑦᑐᖅ, 

ᐅᔭᕋᑦᑕᕆᐊᑦ ᐊᓯᖏᑦ. ᓲᕐᓗ ᑕᐃᒃᑯᐊ ᒥᑦᑎᒪᑕᓕᐅᑉ 

ᖃᓂᒋᔭᖓᓂ Baffinland-ᑯᑦ, 

ᑕᐃᒃᑯᐊᖑᓇᔭᖅᑐᑎᑦ ᐊᒻᒪᓗ ᐊᓯᖏᑦ. ᑕᒪᓐᓇ 

ᖃᓄᐃᓕᖓᓕᕐᒪᖔᑕ ᐊᐱᖅᑯᑎᒋᔭᖓ. ᒫᓐᓇ ᒫᓐᓇ 

ᑕᐃᓐᓇ ᐅᐊᑦᑎᐊ ᐅᖃᐅᓯᕆᕙᕋ ᐊᑕᐅᓰᓐᓇᕐᒥᑦ 

ᐅᔭᕋᑦᑎᐊᒥᑦ ᑳᒻᐸᓂᒥᒃ DPA-ᖃᖃᑎᖃᖅᑐᒍᑦ. 

ᑭᓯᐊᓂ ᓇᓗᓇᓐᖏᑦᑐᖅ ᑖᒃᑯᐊ ᐊᓯᖏᑦ 

ᑕᐃᒪᐃᔪᒫᖅᑐᖅ ᕼᐃᕗᓂᕐᒥᑦ. ᒪ’ᓇ, ᐃᒃᓯᕙᐅᑖᖅ.  

  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᓚᐅᕐᓚᒋᑦ ᓲᕐᓗ ᑖᒃᑯᐊ ᓄᓘᔮᕐᒥ ᐱᓕᕆᔪᑦ, 

ᐱᓕᕆᔪᒪᔪᓪᓗ ᑖᓐᓇ ᐊᖏᖃᑎᒌᒍᑦ, 

ᐊᖏᖃᑎᒌᒍᑏᑦ ᑖᒃᑯᐊ ᑕᒪᕐᒥᒃ development 

process agreement-ᖑᓂᕋᖅᑕᐅᔪᖅ, 

ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᖃᓄᖅ 

ᐱᒻᒪᕆᐅᑎᒋᕕᓯᐅᒃ, ᐱᒻᒪᕆᐅᓇᓱᒋᑎᒋᕕᓯᐅᒃ 

ᐊᒻᒪᓗ ᑭᓇ ᑭᓯᐊᓂ ᐱᒋᐊᖅᐸᑦ 

ᐊᖏᖃᑎᒌᒐᓱᐊᕐᓂᖅ ᑲᔪᓯᓕᕋᔭᖅᐸ? 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᑖᒃᑯᓇᓐᖓᑦ 

ᐊᖏᖃᑎᒌᓂᐅᓇᔭᕐᒪᑦ. 

 

ᐅᑯᐊ ᐊᒥᕼᐆᒻᒪᑕᐃᓛᒃ ᑕᒪᔅᓱᒥᖓ ᐊᖏᖃᑎᒌᒍᒻᒥᑦ 

DPA ᐱᔾᔪᑎᒋᓪᓗᒍ ᐅᖃᖃᑎᒋᔭᐅᔭᕆᐊᖃᕋᔭᖅᑐᑦ 

ᓄᓇᓖᑦ. ᐊᒻᒪᓗ ᐊᕙᑖᓂ ᑕᐃᑲᓂ, ᓄᓇᓕᒋᔭᐅᔪᑦ 

ᑕᐃᔅᓱᒪ ᐅᔭᕋᓐᓂᐊᕐᕕᐅᓂᐊᖅᑑᑉ ᕼᐊᓂᐊᓃᑦᑐᑦ 

ᐊᒻᒪᓗ ᐅᕙᒍᑦ ᒐᕙᒪᐅᓪᓗᑕ ᐊᒻᒪᓗ ᑖᓐᓇ 

ᐅᔭᕋᑦᑕᕆᐊᖃᕐᕕᐅᔪᖅ ᓇᒻᒥᓂᖅ, ᐃᓛᒃ ᑕᐃᓐᓇ 

ᐅᔭᕋᑦᑕᕆᐊᖅ DPA-ᖃᕈᐊᖅᐸ ᕼᐅᓕᐅᓇᔭᖅᑐᖅ. 

ᐃᓕᖅᑯᕼᐃᖃᕐᒪᑦ ᖃᓄᐃᑦᑑᓗᓂ ᑖᓐᓇ DPA 

ᑲᔪᕼᐃᒋᐊᕋᔭᕐᒪᖔᑦ, ᐃᒃᓯᕙᐅᑖᖅ  

ᐱᖅᑯᕼᐃᖃᕋᓘᔭᕆᐊᖃᕐᒪᑦ ᐊᑐᐊᒐᐅᓇᔭᖅᑐᑦ 

ᑖᕼᐅᒪ DPA ᑲᔪᓯᒋᐊᕆᐊᖃᕐᓂᖓ, DPA-

ᖃᕆᐊᖃᕐᓂᐊᖅᐸᑕ ᐅᕝᕙ ᐅᑯᐊ ᐊᑐᕆᐊᓖᑦ 

ᐊᔾᔨᒌᓐᖏᑦᑐᑦ. 
 

ᒥᔅᑕ ᓛᖕ ᑕᒪᓐᓇ ᖃᐅᔨᒪᑦᑎᐊᕐᒪᒍ ᐃᓗᓕᖏᑦ, 

ᖃᓄᖅ ᕼᐃᕗᒻᒧᐊᒋᐊᕈᑕᐅᓇᔭᕐᒪᖔᑦ, ᕼᐅᓇ 

ᕼᐃᕗᓪᓕᖅᐹᖑᓗᓂ ᖃᓄᖅ ᑕᒪᓐᓇ 

ᑲᒪᒋᔭᐅᔭᕆᐊᖃᕐᒪᖔᖅ ᑭᐅᖁᒐᓗᐊᖅᐸᕋ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᓛᖕ. 
 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓱᒪᔅᓴᖅᓯᐅᕈᑎᖃᖅᑳᕋᔭᖅᑐᒍᑦ 

ᐱᓕᕆᖃᑎᒌᓐᓂᕐᒧᑦ ᐊᖏᕈᑎᐅᔪᖅ, ᑲᒻᐸᓂᐅᔪᖅ 

ᐅᔭᕋᓐᓂᐊᖅᑎ ᑖᓐᓇ ᐱᔪᓐᓇᐅᑎᒥᑦ 

ᒐᕙᒪᑐᖃᒃᑯᓐᓂᑦ ᐊᖏᖅᑕᐅᓂᖏᓐᓄᑦ 

ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑎᒥᑦ ᐱᓚᐅᖅᑎᓪᓗᒋᑦ 

ᐃᓄᐃᓪᓗ ᐃᑲᔪᕈᓯᐊᔅᓴᖏᓐᓂᑦ ᐊᖏᖃᑎᒌᒍᑎᓂᒃ 

ᓄᓇᑖᕐᓂᒃᑯᑦ ᐱᓕᕆᖅᑳᕐᓗᑎᒃ, 

ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᑖᓐᓇ 

ᐃᓱᒪᖅᓱᕈᑕᐅᒻᒪᑦ.  
 

ᐊᐱᖅᓱᖃᑦᑕᖅᑐᒍᑦ ᐊᖏᖃᑎᒌᒍᑎᖃᕈᒪᒻᒪᖔᑕ 

ᑲᒻᐸᓂᐅᒍᔪᑦ ᐅᔭᕋᓐᓂᐊᖅᑏᑦ 

ᑕᐃᒪᓐᓇᐃᑦᑐᖅᑕᖃᕈᒪᒻᒪᖔᖅ 

ᐅᖃᖃᑎᒌᖅᑳᓚᐅᖅᑐᑎᒃ ᑖᓐᓇ ᐱᖓᓱᓂᑦ 

ᐅᔭᕋᓐᓂᐊᕐᕕᓐᓂᑦ. ᐃᖅᑲᐃᓪᓗᖓ, ᐅᔭᕋᓐᓂᐊᕐᕕᒃ 

ᓄᓘᔮᑦ ᑕᐃᒃᑯᐊ ᐱᔪᓐᓇᐅᑎᑖᓚᐅᕐᒪᑕ ᐊᒻᒪᓗ 

ᐃᓄᐃᑦ ᐃᑲᔪᕈᓯᐊᔅᓴᖏᓐᓂᑦ ᐊᖏᕈᑎᖃᖅᑐᖅ 

ᐊᒻᒪᓗᑦᑕᐅᖅ ᕚᕙᓐᓛᓐ ᐊᖓᔪᖅᑳᖓᑕ ᑐᒡᓕᐊᓄᑦ 

ᐅᖃᖃᑎᖃᓚᐅᕋᒪ ᐱᓇᓱᐊᕈᓰᑦ ᐱᖓᓱᑦ 

ᐊᓂᒍᖅᐸᑕ ᑕᐃᒪᓕ ᐊᖏᖃᑎᒌᒍᒫᕈᔅᓯ 

ᐱᓕᕆᖃᑎᒌᓐᓂᕐᒧᑦ 

ᐅᖃᓪᓚᒍᓐᓇᖅᓯᔪᒎᓚᓚᐅᖅᑕᕋᓗᐊᒃᑲ ᑭᓯᐊᓂ 

ᖃᐃᓚᐅᓐᖏᒻᒪᑕ. ᐊᑐᐃᓐᓇᐅᓂᕋᕐᓗᑎᒃ 

ᐅᖃᓚᐅᓐᖏᒻᒪᑕ ᑲᑎᒪᓂᔅᓴᖅᑕᖃᓐᖏᑦᑐᖅ.  
 

ᐊᒻᒪᓗᑦᑕᐅᖅ ᒥᓕᑏᓐ ᐱᔾᔪᑎᒋᓪᓗᒍ, ᐃᓄᐃᓪᓗ 

ᐃᑲᔫᓯᐊᔅᓴᖏᓐᓂᑦ ᐃᑲᔪᕈᑎᓂᒃ, ᐱᔪᓐᓇᐅᑎᓂᒃ 

ᐱᑕᖃᓐᖏᑦᑐᖅ ᑖᓐᓇ ᕿᓚᓈᓗᐊᒐᓛᒻᒪᑦ ᒫᓐᓇ 

ᐱᔭᕆᐊᔅᓴᖅ ᑕᕝᕗᖓ ᑕᐃᒃᑯᐊ ᐊᒡᓃᑯ, 

ᐊᖁᑦᑐᓐᓈᒃᑯᑦ ᑕᐃᒃᑯᐊ ᒥᑐᕚᓐᒃᒥ ᑕᐃᑲᓂ 

ᐊᖏᖃᑎᖃᕈᒪᓂᐊᖅᑐᔅᓴᐅᔫᒐᓗᐊᑦ 

ᐱᓕᕆᖃᑎᒌᓐᓂᕐᒧᑦ.  
 

ᐱᖃᑖ, ᑭᒡᒐᕕᒻᒥ ᑕᐃᓯᖅᑲᐅᕖᑦ? ᑖᓐᓇ ᓱᓕ ᒫᓐᓇ 

ᖃᐅᔨᓴᖅᑕᐅᒻᒪᑦ ᓱᓕ, ᐊᔅᓱᕉᓴᒻᒪᑕ ᓱᓕ  

ᐊᖏᖃᑎᒌᒐᓱᐊᕐᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ. ᐊᒻᒪᓗ 

ᐃᓱᒪᔅᓴᖅᓯᐅᓐᖏᑦᑎᐊᒻᒪᕆᓕᖅᑐᑦ ᑕᒪᑐᒧᖓ 

ᐊᖏᖃᑎᒌᒍᑎᖃᕐᓂᐊᕐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 

ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐃᔅᓯᕙᐅᑖᖅ ᒫᓐᓇ ᐅᐃᒻᒪᒐᓚᒃᑲᒪ. ᐅᓪᓗᕐᒥ 

ᐃᓚᖓᓐᓂ ᐆᑦᑐᕋᓱᓕᓚᐅᖅᓯᒪᒐᒪ 

ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᕐᓂᐊᕐᒪᑕᒎᖅ, 

ᑖᒃᑯᐊᒎᖅ ᐅᔭᕋᓐᓂᐊᕐᕕᓐᓄᑦ ᐊᑲᐅᓛᖑᒻᒪᑕ 

ᐊᖏᖃᑎᒌᒍᑎᖃᖅᐸᑕ ᑭᓯᐊᓂ 

ᐃᓱᒪᖅᓱᕈᑕᐅᓪᓗᓃ? 

 

(ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓚᐅᕐᓚᒍ, 

ᐅᔭᕋᓐᓂᐊᕐᕕᑦᑕᖃᕈᓐᓇᖅᑑᖅ ᓄᓇᕗᑦ ᐃᓗᐊᓂ, 

ᐱᓕᕆᕕᑦᑕᖃᕈᓐᓇᖅᑑᖅ ᓄᓇᕗᑦ ᐃᓗᐊᓂ 

ᑖᔅᓱᒥᖓ ᐊᖏᖃᑎᒌᒍᑎᒥᑦ 

ᐱᑕᖃᓚᐅᖅᓯᒪᓐᖏᑦᑎᐊᕋᓗᐊᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑐᖓᓕᕋ ᑭᐅᓂᐊᕐᒪᑦ, 

ᖃᓄᐃᔅᓴᖏᒃᑯᕕᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ 

ᐅᔭᕋᓐᓂᐊᕐᕕᒃ ᐊᖏᖃᑎᒌᒍᑎᓕᐅᕈᒪᖏᒃᑯᓂ 

ᐋᔩᖃᑎᖃᕈᒪᖏᒃᑯᓂ ᐃᓱᒪᖅᓱᖅᓯᐊᑐᖅ 

ᒪᓕᒐᖅᑎᒎᒋᐊᑐᖏᑦᑐᕐᓘᓐᓂᑦ. 

ᐊᐅᓚᑦᑐᔪᓐᓇᖅᑐᕐᓘᓐᓂᑦ ᑕᐃᒪᐃᑦᑐᒥᒃ 

ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᖏᑦᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᑕᒥᓐᓇᖅᑐᖕ (ᑐᓵᔨᑎᒎᖏᑦᑐᖅ) 

ᒥᑦᑎᒪᑕᓕᖕᒥᐅᑎᒍᑦ ᒥᔅᑕ ᒪᐃᔪᓗ ᐱᓗᐊᖅᑐᒥᒃ 

ᐅᒃᐱᕈᓱᓕᖅᑎᑕᐅᓯᒪᖃᑦᑕᓚᐅᖅᑐᒍᑦ  

ᐊᖏᖃᑎᒋᒍᑎᑕᖃᕆᐊᖃᖅᑐᒎᖅ. ᐊᓱᓕ 

ᑕᐃᒪᓐᓇᐃᖏᑦᓯᐊᖅᑐᖅ ᑐᑭᓯᐅᒪᔪᕕᓂᐅᔪᒎᑦ 

ᒥᑦᑎᒪᑕᓕᖕᒥᐅᑦ ᒪᒥᐊᑦᕕᒋᕙᒃᑲ. ᑕᐃᒪᓐᓇ 

ᑐᑭᓯᐅᒪᔪᐃᓐᓇᐅᓚᐅᕋᑦᑕ 

ᐱᑕᖃᕆᐊᖃᖅᑯᔨᓂᖓᓂᒃ. ᓇᓗᓕᕋᒪ ᑕᐃᒪ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐅᖃᐅᓯᑦᓴᑐᐃᓐᓇᖅ. ᖁᔭᓐᓇᒦᒃ. 

ᐊᑎᕐᓄᑦᓗ ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ ᖃᓄᐃᓕᓛᕐᒪᖔᓐ 

ᐊᑐᕈᒫᖅᑐᓄᑦ ᑖᒃᑯᐊ ᐅᖃᐅᓯᖃᒻᒪᑕ 

ᐱᕙᓪᓕᐊᑎᒃᓯᓂᕐᒧᑦ ᑮᓇᐅᔭᓕᐅᕈᑎᖃᕋᓱᓐᓂᕐᒧ 

ᐱᓕᕆᕕᒎᖅ ᑖᓐᓇ ᑲᒪᒋᔭᒃᓴᖃᒻᒪᑦ 

ᑕᐃᒪᓐᓇᐃᑦᑐᒥᒃ ᐅᐸᓗᖓᐃᔭᐃᑎᖃᓪᓗᑎᒃ 

ᑲᔪᖏᖅᓴᐅᑎᖃᓪᓗᑎᓪᓗ ᓄᓇᕘᒥ 

ᑮᓇᐅᔭᓕᐅᕈᑎᖃᕋᓱᐊᕐᓂᖕᒧᓐ. 

 

ᐊᔾᔨᒌᖏᑦᑐᓂᒃ ᐱᓕᕆᐊᑦᓴᖃᖅᓱᓂ ᐱᓕᕆᕕᒃ 

ᐃᓗᐊᓂ ᑖᒃᑯᐊᓗ ᐊᑐᐊᒐᖃᐅᖅᓱᑎᒃ ᑮᓇᐅᔭᓂᒃ 

ᐱᕈᖅᓴᐃᒐᓱᐊᕐᓂᕐᒧᓐ ᓄᓇᕘᒥ ᐊᒻᒪᓗᑦᑕᐅᖅ 

ᒫᓐᓇᕋᑳᑖᖑᓚᐅᖅᑐᖅ ᐱᕙᓪᓕᐊᔪᓕᕆᓂᖅ 

ᑭᓲᒻᒪᖔᑦ ᑐᑭᖓ ᓇᓗᓇᐃᖅᑕᐅᕋᑖᓚᐅᖅᑐᖅ 

ᐱᔭᓐᓂᖅᑐᖅ ᑭᓯᐊᓂ ᐅᖃᐅᔾᔭᐅᓚᐅᕋᒪ. ᑮᓇᐅᔭᐃᑦ 

ᐅᓄᕐᓂᖅᓴᐃᑦ ᐊᑐᖅᓯᒃᐸᑕ ᐱᕈᖅᐸᓪᓕᐊᓕᕋᔭᖅᑐᖅ 

ᑮᓇᐅᔭᑎᒍᑦ ᓄᓇᓕᖕ. 

 

ᐃᒻᒪᖄ ᒥᓂᔅᑕᐅᔪᖅ ᑖᓐᓇ ᑐᑭᓯᕕᒃᓴᐅᕗᖅ 

ᐱᔭᕐᓂᖅᑐᑯᓘᒃᐸᑦ ᖃᓪᓗᓈᑦ ᓄᓇᖓᓐᓂ 

ᐃᓪᓗᓕᐅᕈᓂ ᑕᒫᓐᓂ ᐃᖅᑲᓇᐃᔭᖅᑎᒥᓂᒃ 

ᓇᑦᓴᕐᓗᑎᒃ ᐃᓪᓗᓕᐅᕆᐊᖅᑐᕐᓗᑎᒃ ᑮᓇᐅᔭᐃᑦᓗ 

ᑖᒃᑯᐊ ᑮᓇᐅᔭᐃᑦ ᓇᑉᐸᖅᑎᕈᑕᐅᔪᑦ ᓄᓇᕘᒥ 

ᕿᒪᐃᓪᓗᑎᒃ ᐊᐅᓪᓚᐅᔾᔭᐅᓪᓗᑎᒃ. 

 

ᓄᓇᓕᖕᓂᑦᑐᑦ ᑳᓐᑐᕌᒃᑕᖅᑕᐅᔪᖅ ᑖᓐᓇ 

ᓇᑉᐸᖅᑎᕆᓂᐊᖅᐸᑦ ᐃᓪᓗᒥᒃ ᐊᒻᒪᓗ ᓄᓇᓕᖕᓂ 

ᕿᔪᓐᓂᒃ ᐃᓪᓗᒃᓴᓂᒃ ᓂᐅᕕᕐᓂᖅᐸᑕ ᑕᐃᒃᑯᐊ 

ᑕᑦᕙ ᓄᓇᓕᖕᓂ ᓄᓇᕘᒥ ᓂᐅᕕᖃᖅᑕᖅᑐᑦ 

ᐅᒥᐊᓂᒃ ᑎᓴᒪᓕᖕᓂᑦ ᓂᕿᓂᒃ ᒑᓴᓖᓂᒃ 

ᑭᓱᑐᐃᓐᓇᑦᓯᐊᓂᖕ ᑕᐃᒃᑯᐊ ᐊᑐᑦᑐᐃᖃᑦᑕᖅᐸᑕ 

ᐅᓄᕐᓂᖅᓴᐃᑦ ᑮᓇᐅᔭᓂᒃ ᑭᒃᑯᑐᐃᓐᓇᐃᓐ. 

ᖃᓄᕐᓕ ᐱᓕᕆᕕᓯ ᑖᓐᓇ ᐃᖅᑲᓇᐃᔭᖃᑎᖃᖅᑲ 

ᐃᓗᐊᓂ ᐱᓕᕆᐊᓴᑦᓯ ᐃᓗᐊᓂ ᐊᑐᕐᓗᒍ 

ᑮᓇᐅᔭᐃᑦ ᓄᓇᕘᒥ 

ᓄᓇᕘᒥᖏᓐᓇᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᑖᓐᓇ ᑭᐅᒐᔪᖏᑕᕋ ᖃᐅᔨᒪᔪᖓ ᑭᓯᐊᓂ ᑐᑭᓯᓪᓗᒍ 

ᐄ ᐅᕙᒍᑦ ᐱᕙᓪᓕᐊᑎᒃᓯᔨᐅᑎᓪᓗᑕ 

ᐱᕙᓪᓕᐊᔪᓕᕆᔨᐅᑎᓪᓗᑕ ᓄᓇᕘᑉ ᐃᓗᐊᓂ 

ᐊᒻᒪᓗ ᑕᒪᒃᑯᓂᖓ ᑲᒻᐸᓂᓂᒃ ᒥᑭᓂᖅᓴᐅᔪᓂ 

ᑐᕌᖓᔪᓂᒃ ᑲᔪᓯᕙᓪᓕᐊᒍᑎᒃᓴᓂᑦᓘᓐᓂᑦ 

ᑮᓇᐅᔭᒃᓴᓂᒃᓘᓐᓂᑦ ᐊᑐᐃᓐᓇᐅᑎᒃᓯᔫᓗᐊᑕᑎᓪᓗᑕ 

ᐃᑲᔪᖅᑐᒃᓱᒋᑦ ᑕᒪᒃᑯᐊ ᒥᑭᔫᓂᖅᓴᐅᓗᐊᖅᑐᑦ 

ᑲᒻᐸᓂᐅᔪᑦ ᐃᒻᒪᖄ ᐊᖏᓂᖅᓴᓪᓘᓐᓂᑦ ᑕᒪᓐᓇ. 

 

ᐅᕙᒍᑦ ᐱᕙᓪᓕᕈᑎᒃᓴᖃᖅᑎᒃᓯᔪᓗᐊᕐᓂᕗᑦ ᐅᕘᓇ 

ᑐᑭᓯᑦᓯᐊᓐᓂᕈᒃᑯ ᐱᕙᓪᓕᖅᑎᒃᓯᓂᐊᖅᐸᑦ. ᑖᓐᓇ 

ᓄᓇᓕᒃ ᓄᓇᓕᐅᑉ ᐃᓗᐊᓂ ᓄᓇᕘᑉ 

ᐃᓗᐊᓂᕐᒥᐅᑕᐅᔪᓂᒃ ᐃᑲᔪᕈᓐᓇᑦᓯᐊᕋᑦᑎᒍ 

ᐱᕚᓕᕐᓂᐊᕐᓂᖓ ᑖᒃᑯᐊᓗ ᐃᑲᔪᕐᓂᒃᑯᑦ ᑕᑦᕘᓇ 

ᐱᓕᕆᔨᑖᕐᓂᐊᕐᓗᓂ ᐅᑦᕙᓘᓐᓂᑦ ᑕᒪᒃᑯᐊ 

ᓂᐅᕕᐊᓴᐅᔪᑦ ᐊᒻᒪ ᐱᓕᕆᕕᐅᔪᑦ ᓄᓇᕘᑉ 

ᐃᓗᐊᓂ ᐱᒋᐊᕈᓐᓇᕋᔭᖏᑦ ᐅᕙᒍᑦ. 

 

ᐅᑦᑑᑎᒋᓗᒍ ᐊᑐᖅᑐᐊᖅᑎᒃᓯᓂᒃᑯᑦ NBCC-ᑯᓪᓗᑦᕙ 

ᐊᑐᕐᓗᒋᑦ ᑕᒪᒃᑯᐊ ᑮᓇᐅᔭᖃᖅᑎᒃᓯᔨᐅᕙᒃᑐᑦ 

ᑕᒪᒃᑯᐊ ᐅᕙᑦᑎᓐᓂᑦ ᐱᔪᑦ ᐊᑐᖅᑕᐅᓪᓗᑎᒃ 

ᐱᕙᓪᓕᕈᑕᐅᔪᓐᓇᑦᓯᐊᕐᒪᑕ ᑐᑭᓯᓐᓂᕈᒃᑯ 

ᐊᐱᖅᑯᑎᒋᔭᖓ ᑎᐊᑦᓇ ᐅᖃᓐᓂᓗᒃᐳᖓ. 

ᐃᒃᓯᕙᐅᑖᖅ ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒪᐃᓐᓂᐊᕐᓂᕆᑦᖅᑲᐅᔭᓐᓄᑦ ᒪᓕᑐᐃᓐᓇᕐᓚᖓ 

ᓱᓕ ᐊᑕᐅᓯᒃᑲᓂᕐᒥᒃ ᐊᐱᖅᑯᑎᒃᓴᖃᕋᒪ, 

ᐱᐊᓂᒡᓗᖓ ᐅᖃᐅᓯᒃᓵᕐᔪᒻᒥᒃ. 

ᐊᔭᐅᖅᑐᕈᓪᓚᕆᒃᑲᒃᑭᑦ ᐱᓕᕆᕝᕕᑎᑦ 

ᐃᖅᑲᓇᐃᔭᖅᑎᑎᓪᓗ ᐱᓕᓪᕆᐊᖃᑦᓴᐃᓐᓇᖁᓪᓗᒋᑦ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑦᑎᓛᒃᑯᑦ ᐊᑐᖅᑕᐅᔪᓐᓇᖁᓪᓗᒋᑦ 

ᐱᕚᓪᓕᕈᑎᐅᔪᓐᓇᖅᑐᐃᑦ ᑮᓇᐅᔭᑦ ᐃᓯᕌᖓᑕ 

ᓄᓇᕗᒻᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᐊᑎᕐᓃᑦᑐᓂ ᑭᖑᓪᓕᖅ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ.ᒪᕐᕈᑐᐃᓐᓈᓐᓂᒃ ᐱᖃᖅᑐᖓ 

ᐱᕙᓪᓕᐊᔪᓕᕆᓂᕐᒧᑦ. ᐊᖅᐱᖅᑯᑎᒻᒪ ᓯᕗᓪᓕᖅᐹᖅ 

ᒥᓂᔅᑐᒧᑦ. ᖃᓄᖅ ᑖᒃᑯᐊ ᐱᓕᕆᕝᕕᖓᑦ 

ᓄᓇᓕᓐᓂᒃ ᐃᑲᔪᖅᐸᒃᐸᑦ, ᐅᔭᕋᒃᓴᖅᓯᐅᖅᑎᓂᒃ 

ᐃᑲᔪᖅᐸᒃᕆᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑕᒡᕗᖓ 

ᑭᐅᕼᐅᐊᕋᓗᐊᖅᐳᖓ ᑭᓯᐊᓂ ᑭᐅᔪᒪᓐᖏᓐᓇᒪ 

ᓇᓚᐅᑦᓵᑐᐃᓐᓇᕐᓗᖓ ᖃᓄᖅ ᑕᐅᑐᖅᑰᒐᔭᕐᓂᒃ, 

ᑭᐅᔪ,ᖏᓐᓇᒪ ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᖅᑲᐅᒐᓗᐊᕋᒪ ᒪᕐᕈᐃᓐᓈᓐᓂᒃ 

ᐊᐱᖅᑯᑎᒃᓴᖃᕐᓂᕋᖅᖢᖓ. ᐃᖅᑯᓪᓕᐅᑎᓂᐊᖅᑕᕋ 

ᒫᓐᓇ. ᑖᓐᓇ ᐱᓕᕆᕝᕕᐅᔪᖅ ᑭᓱᓗᒃᓵᓗᓐᓂᒃ 

ᐱᓯᒪᒻᒪᑕ? ᐱᕙᓪᓕᐊᑎᑦᓯᓇᓱᓐᓂᕐᒧᑦ 

ᐱᓕᕆᐊᖑᓚᐅᖅᑐᑦ ᐅᔭᕋᒃᓴᖅᓯᐅᓂᕐᒨᒐᓗᐊᕈᓂ 

ᐊᓯᐊᓅᕋᓗᐊᕈᓂ? ᑕᐃᒪᓐᓇ 

ᐅᖃᐅᓯᕆᑲᐃᓐᓇᖅᑳᕐᓗᒍ ᐱᔾᔪᑎᒋᓪᓗᒍ 

ᐊᐱᖅᑯᑎᒋᖅᑲᐅᔭᕋ ᓯᕗᓪᓕᕐᒥ ᑐᒡᓕᐊᓗ. 

 

ᐅᖃᖅᑲᐅᒐᒪ ᒪᕐᕈᐃᓐᓈᓐᓂᒃ ᐊᐱᖅᑯᑎᒃᓴᖃᕋᒪ. 

ᐱᖃᑖ ᐊᐱᖅᑯᑎᒪ ᐱᕙᓪᓕᐊᑎᑦᓯᓂᕐᒧᑦ ᑭᓇ 

ᑲᒪᒋᔭᒃᓯᓐᓂᒃ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐊᑐᖅᑐᓂᒃ ᖃᓄᐃᑦᑐᓂᒃ 

ᐊᔭᐅᖅᑐᐃᕈᑎᖃᒃᑲᓂᓐᓂᐊᖅᐱᓯ ᐱᓕᕆᕕᒃᓯᓐᓂ? 

ᑰᓐᓂᒃ ᐊᑐᖅᑕᐅᖃᑦᑕᖅᑐᑐᖃᕐᓂᒃ 

ᐱᓕᕆᐊᖃᖅᑎᓪᓗᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑖᓐᓇ ᐊᑕᐅᓯᕐᒨᖏᑦᑐᑦ ᐱᓕᕆᕝᕕᖕᒧᑦ 

ᐱᓕᕆᐊᕆᔭᐅᓗᓂᐅᓇᔭᕐᒪᑦ ᓇᓗᓇᓐᖏᒻᒪᑦ 

ᑕᒪᒃᑯᓂᖓ ᑰᓕᕆᓂᖅ ᐊᐱᖅᑯᑎᒋᔭᖓ. ᑕᓄᑦ 

ᑲᒪᒋᔭᐅᓇᔭᖅᖢᓂ ᐃᓚᖓᒍᑦ ᑭᓯᐊᓂ ᒥᔅᑐ ᓛᖕ 

ᑭᐅᔪᓐᓇᖅᐸᑦ ᑭᐅᔾᔪᑎᖃᕋᔭᕐᓂᖅᐸᑦ ᑭᐅᖁᕙᕋ, 

ᐅᕙᖓ ᑕᒡᕘᓇ ᒫᓐᓇ ᑭᐅᑦᓯᐊᕋᔭᖅᑰᓐᖏᓇᒃᑯ. 

ᒪ’ᓇᓪᓗᐊᕕᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓛᖕ. 
 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᕋᔭᖅᑐᖓ ᑕᒪᓐᓇ ᓇᓗᓇᐃᕆᓂᖅ ᑰᒻᒥᒃ 

ᐃᑐᖅᑕᐅᔪᑐᖃᐅᓂᖓᓄᑦ ᐃᑦᑕᕐᓂᓴᐅᓂᕋᐃᓂᖅ 

ᑰᖑᔪᓂᒃ ᐱᒃᑰᒥᓇᕈᑎᒻᒪᕆᐅᒻᒪᑦ 

ᐳᓚᕋᖅᑐᓕᕆᓂᒃᑯᑦ. ᑕᒡᕙ, ᖃᓄᐃᓕᐅᕐᓂᐊᖅᐱᑕ? 

ᐃᓕᓴᐃᖃᑦᑕᕆᐊᖃᖅᑐᒍᑦ ᑮᓇᐅᔭᖃᖅᑎᑦᓯᓗᑕᓗ 

ᐃᑲᔪᖅᑐᐃᓗᑕ ᐅᓄᓐᓂᖅᓴᓂᒃ 

ᐳᓚᕋᖅᑐᓕᕆᔨᐅᔪᓂᒃ ᑕᒪᒃᑯᓇᓂ 

ᐱᓕᕆᖃᑦᑕᕋᔭᓐᖑᐊᖅᑐᓂᒃ ᑰᓐᓂ, ᐃᑲᓗᒐᓱᓐᓂᒃᑯᑦ 

ᐅᒥᐊᖅᑐᑲᑕᓐᓂᒃᑯᑦ ᑕᐃᒪᓐᓇᕈᓘᔭᖅ. 
 

ᐃᓱᒪᓇᖅᑐᖅ ᓄᑖᑦ ᐃᓕᓴᐅᑎᒃᓴᑦ 

ᓄᐃᑉᐸᓪᓕᐊᓕᑕᐃᓐᓇᑎᓪᓗᒋᑦ ᑕᒪᓐᓇ 

ᐱᒋᐊᓐᖓᐅᑎᑦᓯᐊᕙᐅᓇᓱᒋᔭᕋ ᐊᒃᓱᕈᕐᓗᑕ 

ᓄᐃᑦᓯᓇᔭᕈᑦᑕ ᐊᐅᓪᓚᕈᔾᔨᓂᕐᒧᑦ 

ᑲᔪᖏᖅᓴᐅᑎᒃᓴᓂᒃ ᑕᒪᒃᑯᓇᓂ ᑰᖑᔪᓂ. 

ᐱᓕᕆᐊᒃᓴᖃᐅᖅᑐᒍᑦ ᑕᒪᓐᓇ 

ᑕᐃᒪᐃᑦᓱᓐᓇᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑭᖑᓪᓕᖅ, ᒥᔅᑐ ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑉᐱᒐᖓᓂ 173 ᐊᐅᓚᓂᕐᒧᑦ ᐸᕐᓇᐅᑎᖏᓐᓂ, 

ᑕᓪᓕᒪᖓᓐᓂ ᓇᓪᓕᖏᑕ ᐊᓪᓕᖅᐹᒥ, 

ᐅᖃᓕᒫᕐᓂᐊᕋᒃᑯ. ‘ᖃᐅᔨᓴᕐᓂᖃᕐᓗᓂ 

ᑮᓇᐅᔭᓕᐅᕈᑎᒃᓴᑎᒍᑦ ᐊᑐᖅᑕᐅᔾᔪᑕᐅᔪᓐᓇᖅᑐᓂᒃ 

ᐳᓚᕋᖅᑐᓕᕆᓂᕐᒥ ᓱᖅᑯᐃᖅᑕᐅᖁᓪᓗᒋᑦ 

ᐳᓚᕋᖅᐸᑦᑐᑦ ᖃᓄᖅ ᐊᒃᑐᐃᕙᓐᓂᖏᓐᓂᒃ ᓄᓇᕗᒻᒥ 

ᑮᓇᐅᔭᓕᐅᕈᑎᒃᓴᐅᔪᓂᒃ, ᓯᓚᑖᓂᓪᓗ ᓯᓚᑖᓂᒃ 

ᑮᓇᐅᔭᓕᐅᕈᑎᒃᓴᐃᑦ ᖃᓄᐃᓕᖓᕙᓐᓂᖏᑦ 

ᐊᒃᑐᐃᕙᓐᓂᖏᑕ ᓄᓇᕗᒻᒥ ᐳᓚᕋᖅᑐᓕᕆᓂᐅᔪᒥ. 

ᒥᓂᔅᑐ ᐊᐱᕆᔪᒪᑐᐃᓐᓇᖅᑕᕋ, ᑖᒃᑯᓇᓂ 

ᐊᕐᕌᒍᒐᓴᐅᔪᓂ ᐱᓕᕆᕝᕕᖓ ᑮᓇᐅᔭᓂᒃ 

ᒥᓕᐊᓐᖏᓐᓃᑦᑐᓂᒃ ᐊᑐᖃᑦᑕᖅᓯᒪᒻᒪᑕ 

ᑮᓇᐅᔭᓕᐅᕈᑎᒃᓴᓄᑦ ᐱᓕᕆᐊᖑᔪᓂᒃ, 

ᐳᓚᕋᖅᑐᓕᕆᓂᕐᒨᖓᒐᓚᒃᑐᑎᒃ, ᖃᐅᔨᒪᓇᑎᒃ ᑭᓱᓂᒃ 

ᓴᖅᑭᒃᓯᕈᑎᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ, 

ᐊᐱᖅᑯᑎᒃᓯᐊᕙᐅᒻᒪᑦ. ᓱᓖᓛᒃ ᒥᔅᑐ ᓛᖕ, 

ᑐᖏᓕᕆᔭᕋ, ᑭᐅᖁᓪᓗᒍ ᖃᓄᐃᑦᓴᖏᒃᑯᕕᑦ 

ᐃᒃᓯᕙᐅᑕᖅ, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑐ ᓛᖕ. 

 

ᓛᖕ (ᑐᓵᔨᑎᒍᑦ): ᐅᖃᕈᓐᓇᑐᐃᓐᓇᖅᑐᖓ 

ᕿᒥᕐᕈᓲᖑᔪᒍᑦ ᐱᓕᕆᐊᒃᓴᓂᒃ ᐃᓱᒪᒃᓴᖅᓯᐅᖅᑐᑕ 

ᖃᓄᑎᒋ ᑲᔪᓯᑦᑎᐊᖅᑎᒋᓯᒪᒋᐊᖏᓐᓂᒃ. ᑕᒪᓐᓇ 

ᐱᓕᕆᐊᖑᓲᖑᔪᖅ ᕿᒥᕐᕈᕆᐊᖃᕐᓂᑎᓐᓂᒃ 

ᑕᒪᒃᑯᑎᒎᓇ ᐳᓚᕋᖅᑐᓕᕆᓂᐅᔪᒥ. ᓈᓴᐅᑎᓂᒃ 

ᑐᓴᕋᒃᓴᖃᐅᖅᑑᒐᓗᐊᖅ ᐃᓚᖏᓐᓂ, ᐃᓚᖏᓐᓂ 

ᐱᑕᖃᕋᓂ. ᑲᔪᓰᓐᓇᕆᐊᖃᖅᑐᒍᑦ ᖃᐅᔨᓴᕐᓂᕐᒥᒃ 

ᐊᓂᕙᓪᓕᐊᔪᓂᒃ ᓲᕐᓗ ᑕᐃᒪᓇᕈᓘᔭᖅ 

ᓱᖅᑯᐃᖁᓪᓗᑕ ᑲᔪᓯᑦᑎᐊᖅᐸᓪᓕᐊᒻᒪᖔᑕ 

ᐳᓚᕋᖅᑐᓕᕆᓂᕐᒥ ᐊᑑᑎᖃᑦᓯᐊᕋᓗᐊᕆᖏᑕᓗ 

ᑮᓇᐅᔭᐃᑦ ᐊᑐᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᕐᔭ 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐳᓚᕋᖅᑐᓕᕆᓂᕐᒥ ᓱᓕ, ᐅᒥᐊᕐᔪᐊᑦ 

ᐊᐅᓪᓚᕈᔾᔨᕙᑦᑐᑦ ᐅᖃᐅᓯᐅᓯᒪᓪᓗᓂ ᐊᑕᐅᓯᐊᕋᓂ, 

ᓇᕝᕚᕐᕕᒋᒃᑲᓐᓂᕋᓱᑦᑐᒋᓪᓗ 

ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᓂᒃ. ᒥᓂᔅᑐ 

ᕿᒥᕐᕈᓇᖅᐸ ᖃᐅᔨᓴᕐᓂᐅᔪᓂᒃ ᖃᑦᓯᓂᒃ ᓄᓇᓕᑦ 

ᐃᓯᖅᑎᑦᓯᕙᒻᒪᖔᑕ ᓱᓕ ᐅᒥᐊᕐᔪᐊᑦ 

ᑎᑭᓚᐅᖏᓐᓂᖏᓐᓂ? ᖃᑦᓯᓂᓪᓗ ᑕᒪᒃᑯᐊ 

ᐊᐅᓪᓚᕈᔾᔨᓲᑦ ᐅᒥᐊᕐᔪᐊᑦ ᖀᒪᐃᓪᓚᑦᑖᖅᐸᒻᒪᖔᑕ 

ᑮᓇᐅᔭᓂᒃ? ᐊᒥᓱᓂᒃ ᐅᑉᐱᕆᒐᒃᑯ 

ᐊᓯᐅᔨᒍᑕᐅᕙᓐᓂᖓᓂᒃ. ᑕᒪᓐᓇ ᕿᒥᕐᕈᔭᐅᓯᒪᕙ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ, ᐊᒻᒪ 

ᒪ’ᓈᖅᖢᒍ ᐊᐱᖅᑯᑎᒋᔭᖓᓂᒃ. ᑕᒪᓐᓇ 

ᐊᐱᖅᑯᑕᐅᓯᒪᔪᖅ ᐃᓂᖓ ᐃᖅᑲᐅᒪᓪᓚᒃᖢᒍ 

ᐃᓚᖓ. ᐃᒃᓯᕙᐅᑕᖅ, ᑖᓐᓇ ᒪᕐᕈᐃᓕᖓᔪᒥᒃ 

ᑕᐅᑐᒃᑕᐅᔪᓐᓇᕐᒪᑦ ᓱᓕᑦᓯᐊᕐᒪᑦ. ᑭᓯᐊᓂ ᖃᓄᖅ 

ᑮᓇᐅᔭᓕᐅᕈᑕᐅᕙ ᐅᕝᕙᓘᕝᕙ ᑮᓇᐅᔭᖅ 

ᐱᕚᓪᓕᕈᑕᐅᑦᓯᐊᕋᓗᐊᖅᐸ ᑕᒪᓐᓇ? ᐃᒻᒪᖃ ᒥᔅᑐ  

ᓛᖕ ᕿᒥᕐᕈᖃᑕᐅᓯᒪᒻᒪᒍ ᑭᐅᖁᒐᓗᐊᖅᖢᒍ 

ᐃᒃᓯᕙᐅᑕᖅ ᖃᓄᐃᑦᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑐ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓯᕗᓪᓕᖅᐹᒥᖅᑲᐃ ᐅᖃᕈᒪ ᓄᓇᓕᓐᓂ 

ᐱᕙᓪᓕᐊᔪᓕᕆᔨᐅᔪᑦ ᐊᔭᐅᖅᑐᒻᒪᕆᒃᑲᑦᑎᒍ 

ᕿᒥᕐᕈᖃᑦᑕᖁᓪᓗᒋᑦ ᖃᑦᑎᓂᒃ ᑮᓇᐅᔭᓂᒃ 

ᐊᑐᓚᐅᕐᒪᖔᑕ, ᑮᓇᐅᔭᓕᐅᕐᓂᖃᓚᐅᕐᒪᖔᓪᓗ. 

ᐊᒻᒪᓗ ᖃᐅᔨᔭᕌᖓᑦᑕ ᑮᓇᐅᔭᓕᐅᓐᖏᓂᑦᑎᓐᓂᒃ 

ᐅᒥᐊᕐᔪᐊᒃᑯᑦ ᐊᐅᓪᓚᕈᔾᔨᓂᐅᕙᑦᑐᓂ ᖃᓄᕐᓕ 

ᑕᐃᒪ ᐃᖢᐊᖅᓯᕚᓪᓕᕈᓐᓇᖅᐱᑎᒍ ᑕᐃᑲᓂ 

ᓄᓇᓕᐅᔪᒥ? ᖃᓄᖅ ᐱᐅᓂᖅᓴᓂᒃ 

ᐱᔫᒪᓵᕈᑎᓕᐅᕈᓐᓇᖅᐱᑕ, ᖃᓄᕐᓗ 

ᐊᑭᒋᔭᐅᕙᑦᑐᐃᑦ ᓈᒻᒪᑦᓯᒋᐊᕈᓐᓇᖅᐱᑎᒍ 

ᑮᓇᐅᔭᓕᐅᖅᑐᖃᖁᓪᓗᒍ? 

 

ᓇᓗᓇᖏᑦᑐᖅ ᑕᒪᓐᓇ ᖃᓄᖅ 

ᐃᓱᒪᖃᕈᑕᐅᕙᓐᓂᖓᓂᒃ. ᖃᐅᔨᒪᓪᓗᖓ ᑕᒡᕙᓂ 

ᑭᒃᑯᓐᓂᒃ ᓄᓇᓕᑦᑎᓂᓪᓗ 

ᓈᒻᒪᒃᓴᓗᐊᖅᐸᖏᓐᓂᖏᓐᓂᒃ ᐅᒥᐊᕐᔪᐊᓂᒃ 

ᐊᐅᓪᓚᕈᔾᔨᔨᐅᕙᑦᑐᓂᒃ. ᐊᓯᖏᑦ 

ᖃᓄᐃᓐᓇᓱᕆᖏᑦᓯᐊᖅᖢᑎᒃ. ᒪᕐᕈᐃᓕᖓᔪᒥᒃ 

ᐱᓂᖃᖅᑑᔮᖅᑐᖅ. ᑲᔪᓯᓂᐊᖅᐸᑦ ᑕᑯᒍᒪᓇᔭᖅᑐᖓ 

ᐅᓄᓐᓂᖅᓴᐃᑦ ᑮᓇᐅᔭᑦ ᐃᓯᕈᓐᓇᖃᑦᑕᖁᓪᓗᒋᑦ 

ᑮᓇᐅᔭᓂᒃ ᐊᓯᐅᔨᖏᓪᓗᑎᒃ. ᐊᒃᓱᕈᕐᓗᑕ 

ᐱᓕᕆᖃᑎᖃᕐᓂᐊᖅᑐᒍᑦ ᓄᓇᓕᓐᓂ 

ᐳᓚᕋᖅᑐᓕᕆᔨᐅᔪᓂᒃ ᐊᒻᒪᓗ ᓄᓇᕗᒻᒥ 

ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᑕᒪᓐᓇ 

ᐱᕚᓪᓕᔭᐅᓂᖃᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᒻᒪᓗ ᖁᔭᓐᓇᒦᖅᐸᕋ ᑭᐅᔾᔪᑎᖓᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᓄᖅᑲᖓᑲᐃᓐᓇᕈᑦᑕᖃᐃ 

10-ᒥᓂᑦᒥᒃ. ᖁᔭᓐᓇᒦᒃ 

 

>>ᓄᖅᑲᑲᐃᓐᓇᖅᑐᑦ 18:54ᒥ ᑲᔪᓯᒃᑲᓂᖅᑐᑎᓪᓗ 

19:05ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓈᒻᒪᓯᒻᒥᔪᒍᑦ.  

ᐱᒋᐊᒃᑲᓐᓂᕈᒪᓕᕋᒪ ᑲᑎᒪᓂᖅᑎᓐᓂᒃ ᒥᔅᑕ 

ᓴᕕᑲᑖᖅ ᐃᑦᕕᐅᒋᐊᖃᖅᑲᐅᔪᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐳᓚᕋᖅᑐᓕᕆᓂᕐᒦᑐᐃᓐᓇᕐᓗᑕ ᐳᓚᕋᑦᑐᓕᕆᓂᕐᒥ 

ᐃᖅᑲᓇᐃᔮᓂᒃ ᐊᐱᖅᑯᑎᒃᓴᖃᕋᒪ 

ᐃᖅᑲᓇᐃᔭᖅᑎᖏᓐᓂᒃ ᑖᒃᑯᐊᑕᐅᖅ 

ᒪᓕᒋᐊᖃᑉᐸᒃᑭᕚᓐ ᓯᕗᓪᓕᐅᑎᒃᓯᒋᐊᖃᓪᓗᑎᒃ 

ᐊᔪᓐᓇᓪᓚᕆᖏᑉᐸᑦ ᓄᓇᕘᒥ ᐊᑎᖃᖃᑕᐅᔪᓂᒃ 

ᓄᓇᑖᕐᓂᐅᓯᒪᔪᒧᑦ ᓯᕗᓪᓕᑎᒃᓯᒋᐊᖃᖃᑦ 

ᐅᑦᕙᓘᓐᓂᑦ ᓇᑭᑐᐃᓐᓇᖅ ᑭᒃᑯᑐᐃᓐᓇᕐᓂᒃ 

ᐃᖅᑲᓇᐃᔭᖅᑎᑖᕈᓐᓇᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑖᓐᓇ ᑭᐅᑎᓐᓂᐊᕋᒃᑯ ᑐᖏᓕᐅᖃᑕᐅᔪᖅ ᒥᔅᑕ 

ᓱᕕᒐᖅ. ᒪ’ᓇᓪᓗᐊᕕᒃ ᐃᒃᓯᕙᐅᑖᖅ 

ᖃᓄᐃᑦᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᖅᑭᓱᑦᓯᒪᓂᖓᓕ ᐱᓪᓗᒍ ᓄᓇᕘᒥ 

ᐳᓚᕋᖅᑐᓕᕆᔨᒃᑯᑦ ᒪᓕᒋᐊᖃᒻᒥᔪᑦᑕᐅᖅ ᓄᓇᕘᒥ 

ᐳᓚᕋᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᐊᖅᑭᓱᖅᓯᒪᔭᖏᓐᓂᒃ. ᑖᒃᑯᐊ 

ᑮᓇᐅᔭᖃᖅᑎᓱᓕᒫᑦᓯᐊᕗᑦ ᒐᕙᒪᒃᑯᑦ ᑎᒥᖁᑎᖏᑦ 

ᒪᓕᖁᔭᕗᑦ ᓯᕗᓪᓕᐅᑎᖁᔭᒃᑎᓐᓂᒃ 

ᐃᖅᑲᓇᐃᔭᖅᑖᖅᑎᑕᐅᖁᓱᒃᑎᓐᓂᒃ ᐊᒻᒪ 

ᒪᓕᒐᕋᓛᓕᐅᖁᓲᕗᑦ ᐊᑐᐊᒐᓕᐅᖁᓲᕗᑦ 

ᑕᐃᒪᐃᒍᓐᓇᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᑎᒪᔨᓄᑦ ᐊᖅᑭᑦᑕᐅᓲᓂᒃ ᐅᖃᐅᓯᖃᕋᑖᖓᓐ 

ᑭᐅᕋᑖᖏᓐᓇᕕᖓ ᑖᒃᑯᐊ ᒪᓕᓪᓚᕆᒋᐊᖃᒻᒪᖔᑕ 

ᓯᕗᓪᓕᐅᔾᔨᒋᐊᖃᓪᓗᑎᒃ ᓄᓇᕘᒥ 

ᓄᓇᑖᕐᓂᐅᓯᒪᔪᒧᑦ ᐊᑎᖃᖃᑕᐅᔪᓂᒃ. 

ᓯᕗᓪᓕᐅᑎᒃᓯᓪᓚᕆᒋᐊᖃᖄᑦ ᓄᓇᕘᒥ 

ᐊᑎᖃᖃᑕᐅᔪᓂᒃ. ᖁᔭᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ ᓱᓕ ᑖᓐᓇ 

ᑲᔪᓯᒋᐊᖁᒐᓗᐊᖅᓱᒍ ᒥᔅᑕ ᓱᕕᒐᖅ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᓕ ᒪᓕᒐᐃᑦ ᒪᓕᒃᑐᒋᑦ ᐊᖅᑭᓱᖅᓯᒪᖏᑦᑐᒍᑦ 

ᑎᒥᖁᑎᒃᑎᓐᓂᒃ ᑮᓇᐅᔭᖃᖅᑎᒃᓯᓲᑎᓐᓂᒃ ᐅᑯᓂᖓ 

ᐃᖅᑲᓇᐃᔭᖅᑎᑕᖅᑎᒃᓯᖃᑦᑕᖁᔨᓪᓗᑕ 

ᑕᐃᒪᐃᒍᓐᓇᕋᓗᐊᖅᑐᑕ ᑕᐃᒃᑯᓂᖓ 

ᓈᓴᐅᑎᓕᖕᓂᑦ 23 ᓄᓇᑖᕐᓂᐅᓯᒪᔪᓂ ᓄᓇᕘᒥ 

ᒐᕙᒪᒃᑯᑦ ᐱᓕᕆᕕᖏᑦ ᑮᓇᐅᔭᖃᖅᑎᓲᕗᓪᓕ 

ᐱᓪᓗᒋᑦ ᒪᓕᒐᖅᑎᒍᑦ ᑕᒪᓐᓇ 

ᐅᖃᐅᔾᔨᑦᓚᕆᑦᑐᐋᓗᓂᕐᒥᓂᓛᒃ ᐅᖃᐅᓯᖃᕋᑦᑖ 

ᐅᑯᐊ ᓯᕗᓪᓕᐅᓪᓗᒋᑦ 

ᐃᖅᑲᓇᐃᔮᖅᑖᖅᑎᖃᑦᑕᓂᐊᖅᑲᓯ 

ᑕᐃᒪᐃᓕᓪᓚᕆᕕᒃᓴᐅᖏᒻᒪᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓴᑦᓯᐊᖁᖓ ᐅᖃᐅᑎᓯᒪᒍᓐᓇᖏᑦᑕᓯ 

ᓯᕗᓪᓕᐅᖁᔨᓗᒋᑦ ᓄᓇᕘᒥ ᓄᓇᑖᕐᓂᐅᓯᒪᔪᒥ 

ᓄᓇᓵᖅᓯᒪᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. ᒥᔅᑕ 

ᓱᕕᒐᖅ ᑭᐅᖁᕙᕋ.  

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖃᑎᖃᕆᐊᖃᕋᔭᖅᑐᒍᑦ ᒪᓕᒐᓕᕆᔨᒃᑯᓐᓂᓐ 

ᐱᓕᕆᖃᑎᒃᑎᓐᓂ ᑕᐃᒫᒃ ᖃᓄᖅ 

ᐅᖃᐅᓯᖃᑖᖅᑎᒍᓐᓇᕋᔭᒻᒪᖔᑦᑎᒍ 

ᑮᓇᐅᔭᖅᑖᖅᑎᒃᓯᓕᕋᐃᒍᑦᑕ ᐊᖏᖃᑎᒌᒍᑎᓂᒃ  

ᑕᐃᒃᑯᐊ ᐅᖃᖃᑎᒋᖅᑳᓚᐅᕐᓗᒋᑦ ᑭᓯᐊᓂ 

ᒪᓕᒐᓕᕆᔨᒃᑯᑦ ᐊᓯᔾᔩᔪᓐᓇᕋᔭᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᐅᔪᒥ ᖃᑦᓯᓂᒃ ᐃᖅᑲᓇᐃᔭᖅᑎᖃᒻᒪᕆᒃᐸᑦ 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᒻᒪᓗ ᖃᑦᓯᐅᕙᑦ 

ᑖᒃᑯᓇᓂ ᓄᓇᑖᖃᑕᐅᓯᒪᔪᐃᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᓱᓖᓛᒃ ᑖᒃᑯᐊ ᓈᓴᐅᑎᑦ ᐊᐱᖅᑯᑎᒋᔭᖏᑦ 

ᐱᓯᒪᔭᐅᓐᓂᖅᐸᑕ ᑭᐅᔭᐅᑦᓯᐊᖁᓪᓗᒍ ᒥᔅᑐ 

ᓱᕕᒐᕐᒧᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᒃᑯᐊ ᓈᓴᐅᑎᑦ ᐱᓯᒪᓐᖏᑕᕗᑦ ᒫᓐᓇ, ᑭᓯᐊᓂ 

ᕿᓚᒥᒃᑯᑦ ᐊᑐᐃᓐᓇᐅᑎᑦᓱᓐᓇᕋᔭᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕ. 

ᐊᒻᒪᓗ ᖁᔭᓐᓇᒦᖅᐸᕋ ᑕᒪᑐᒧᖓ ᐊᒻᒪᓗ ᑕᒪᒃᑯᐊ 

ᓈᓴᐅᑎᑦ ᖃᐃᑕᐅᔪᓐᓇᕋᔭᕈᑎᒃ ᑲᑎᒪᓂᕆᔭᑦᑕ 

ᐃᓱᐊᓂ ᐊᔪᕐᓇᖏᑉᐸᑦ? ᐊᓯᐊᓅᕐᓗᖓ. ᒪᑉᐱᒐᖓᓂ 

176, ᓯᕗᓪᓕᐅᑎᔭᐅᔪᑦ ᐃᓚᖓᓐᓂ, ᓇᓕᖅᑳᑕ 

ᐊᐃᑉᐹᓂ ᐊᓪᓕᖅᐹᒥ ᐃᒪᐃᓕᖓᒻᒪᑦ: 

‘ᐊᓪᓚᐸᓪᓗᑎᒃ ᓴᓇᓐᖑᐊᒐᒃᓴᓂᒃ 

ᐱᑕᖃᐅᖅᑐᓕᒫᓂᒃ ᖃᐅᔨᓴᕐᓂᐅᓯᒪᔪᓂᒃ 

ᐱᓂᐊᕋᒃᓴᐅᔪᒥᒃ’. ᑮᓇᐅᔭᖅᑕᖃᖅᐸ ᑕᒪᒃᑯᓂᖓ 

ᓴᓇᓐᖑᐊᕋᒃᓴᓂᒃ ᓇᕝᕚᕈᑎᒃᓴᓂᒃ? 

ᓈᒻᒪᓪᓗᐊᕕᒃᑑᒐᓗᐊᖅ ᓱᖅᑯᐃᒪᒋᐊᒥᒃ 

ᓇᓃᒋᐊᒃᓴᖏᑕ ᑭᓯᐊᓂ ᐊᓯᕆᒻᒥᒻᒪᒍ 

ᐊᐃᓪᓚᑦᑖᕆᐊᖃᕐᓂᖏᓐᓂᒃ ᐊᑐᐃᓐᓇᕆᓕᕐᓗᒋᓪᓗ. 

ᑕᒪᑐᒧᖓ ᑮᓇᐅᔭᖅᑕᖃᖅᐸ? 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. ᑖᓐᓇ 

ᑭᐅᔭᐅᔪᒪᒻᒪᑦ ᓱᓕ, ᒥᔅᑐ ᓱᕕᒐᕐᒧᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇᐅᔪᖅ ᑮᓇᐅᔭᖃᓪᓚᑦᑖᖏᑦᑐᖅ 

ᐅᔭᕋᒃᑕᕆᐊᕈᑎᒃᓴᒧᑦ. ᑭᓯᐊᓂ ᐃᓚᖏᑦ 

ᐱᓕᕆᒃᓴᖁᑎᒋᔭᕗᑦ ᐱᓕᕆᕝᕕᑎᓐᓂ 

ᑐᕌᖓᑎᑕᐅᔪᓐᓇᕐᒥᔪᑦ ᑭᓱᓪᓚᑦᑖᓄᑦ 

ᑮᓇᐅᔭᓕᐅᕈᑎᒃᓴᐅᓇᓱᑦᑐᓄᑦ. 

ᑲᑐᑎᖃᑎᖃᖅᐸᒻᒥᔪᒍᑦ ᐅᓄᖅᑐᓂᒃ ᐊᓯᖏᓐᓂᒃ 

ᑎᒥᐅᔪᓂᑦ ᒐᕙᒪᒃᑯᑦ ᓯᓚᑖᓃᑦᑐᓂᒃ ᐃᓄᐃᓪᓗ 

ᑎᒥᖁᑎᖏᑦ ᐱᖃᑎᒋᓪᓗᒋᑦ 

ᐋᖅᑭᒍᑎᒃᓴᑦᑎᐊᕙᓐᓂᒃ ᖃᐅᔨᓇᓱᒃᖢᑕ ᑕᒪᒃᑯᓂᖓ 

ᐅᔭᕋᒃᑕᕆᐊᕈᑎᒃᓴᐅᔪᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᕈᓐᓇᖅᐱᑦ ᖃᓄᐃᑦᑐᑦ ᐱᓕᕆᐊᒃᓴᐃᑦ 

ᐊᑐᐃᓐᓇᐅᕙᑦ ᑮᓇᐅᔭᓂᒃ ᓇᕝᕚᕈᑎᒃᓴᓂᒃ 

ᐅᔭᖅᑭᐊᕈᑎᒃᓴᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᑖᒃᑯᐊ ᐅᐊᑦᓯᐊᖅ ᐅᖃᐅᓯᕆᔭᖏᑦ ᐊᔾᔨᒌᓐᖏᑦᑐᑦ 

ᒐᕙᒪᓪᓗ ᓯᓚᑖᓃᑦᑐᓄᑦ ᐱᔭᐅᔪᓐᓇᕐᒪᑦ ᑭᓯᐊᓂ 

ᓱᕕᒐᖅ ᓇᓗᓇᐃᑦᓯᐊᒃᑲᓐᓂᕈᓐᓇᖅᐸᒍ, ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ, 

ᐆᑦᑑᑎᒋᓗᒍ, ᑐᒃᓯᕋᖅᑐᑦ ᓇᕝᕚᕐᕕᖃᕋᓱᒍᓐᓇᖅᑐᑦ 

ᐱᓕᕆᐊᒃᓴᐃᑦ ᐃᓚᖓᓐᓂ, ᓲᕐᓗ 

ᖃᓄᐃᓕᖓᕈᑎᐅᓇᓱᑦᑐᓄᑦ ᑮᓇᐅᔭᖅᑐᕈᑎᒃᓴᐅᔪᒥᒃ, 

ᐱᓕᕆᖃᑎᖃᖅᐸᒻᒥᔪᒍᑦ ᐅᓄᖅᑐᓂᒃ 

ᑲᑐᑎᖃᑎᒋᔭᑦᑎᓐᓂᒃ ᒐᕙᒪᑐᖃᒃᑯᓐᓂ, ᓲᕐᓗ ᑳᓐ 

ᓄᐊᑦᑯᓐᓂᒃ ᐋᖅᑭᒍᑎᒃᓴᓂᒃ ᕿᓂᕋᓱᑦᑐᖃᑦᑕᐅᖅ  

ᑮᓇᐅᔭᖃᖅᑎᑦᓯᓂᕐᒥᒃ ᐱᓕᕆᐊᖑᔪᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑕᐅᓯᒃᑲᓂᕐᒥᒃ ᑐᑭᓯᒋᐊᒃᑲᓐᓂᕈᑎᒃᓴᒥᒃ. ᑕᒪᒃᑯᐊ 

ᑮᓇᐅᔭᑦ ᐃᓄᑐᐃᓐᓇᕐᒧᑦ ᓴᕝᕚᕐᕕᐅᔪᓐᓇᖅᐸᑦ? 

ᐅᕝᕙᓗ ᑲᑐᔾᔨᖃᑎᒌᖑᑦᑕᕆᐊᖃᖅᐸ, 

ᕼᐋᒻᓚᐅᓗᓂᓪᓘᓐᓃᑦ? ᑕᒪᓐᓇ 

ᓇᓗᓇᐃᕆᒋᐊᕈᓐᓇᖅᐱᐅᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ, ᐊᒻᒪ 

ᒫ’ᓈᕆᓪᓗᑎᒍ ᐊᐱᖅᑯᑎᒋᔭᖓᓂᒃ. ᑕᒪᓐᓇ 

ᓇᓗᓇᐃᕆᐊᒃᑲᓐᓂᖁᒐᔭᕋᓗᐊᖅᐸᕋ ᒥᔅᑐ ᓱᕕᒐᕐᒧᑦ. 

ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᐊᒃᓴᕗᑦ ᓲᕐᓗ ᑖᓐᓇᑐᑦ 

ᖃᓄᐃᓕᖓᕈᑎᐅᓇᓱᑦᑐᓄᑦ ᑮᓇᐅᔭᖅᑐᕈᑎᒃᓴᐅᔪᒥᒃ 

ᑐᕌᖓᒍᓐᓇᖅᑐᖅ ᓇᒻᒥᓂᖁᑎᖃᖅᑐᓄᑦ 

ᑲᑐᔾᔨᖃᑎᒌᖑᔪᓄᓪᓘᓐᓃᑦ, ᓲᕐᓗ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᕼᐋᒻᓚᐅᔪᓂᓪᓘᓐᓃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓇ ᑭᖑᓪᓕᖅᐹᖑᓂᐊᖅᑰᖅᑐᖅ ᐊᐱᖅᑯᑎᓂ. 

ᑕᒡᕙᓂ ᒪᑉᐱᒐᕐᒥ 177, ᐱᓕᕆᐊᒃᓯᓐᓄᑦ 

ᐸᕐᓇᐅᑎᓯᓐᓂ, ᐊᓪᓕᖅᐹᒥ ᓇᓕᖅᑲᖏᓐᓂ, 

ᐅᖃᐅᓯᐅᖅᑰᖅᑲᐅᔫᒐᓗᐊᖅ ᐅᐊᑦᑎᐊᖅ. ᑭᓯᐊᓂ 

ᐅᖃᕐᒪᑦ, ‘ᑲᔪᖏᖅᓴᐃᓂᖃᕐᓗᓂ ᑎᒥᐅᔪᓂᒃ 

ᑭᓱᒃᓴᓂᒃ ᓇᕝᕚᕆᕙᓐᓂᕐᒧᑦ 

ᑲᔪᖏᖅᓴᐅᑎᐅᔪᓐᓇᕋᔭ. ᐋᖅᑮᓗᑎᓪᓗ 

ᑐᑭᒧᐊᕈᑎᒃᓴᓂᒃ 

ᓇᓗᓇᐃᖅᑐᑦᑕᐅᑦᓯᐊᖅᓯᒪᖁᓪᓗᒋᑦ ᓂᕈᐅᒋᔭᐅᔪᓂᒃ 

ᖃᐅᔨᓴᕐᓂᖃᖅᑎᓪᓗᒍ ᐃᓅᓯᒃᑯᑦ 

ᑮᓇᐅᔭᓕᐅᕈᑎᑎᒍᓪᓗ ᐊᑦᑐᐃᕈᑕᐅᔪᓂᒃ, 

ᐱᕙᓪᓕᐊᑎᑦᓯᓇᓱᓪᓗᑎᓪᓗ ᐃᖏᕐᕋᓂᕐᒧᑦ 

ᐊᖅᑯᑕᐅᕙᑦᑐᓂᒃ ᐊᒻᒪᓗ ᐋᖅᑮᓗᑎᒃ 

ᐅᖅᓱᐊᓗᒃᑕᓂᕐᒧᑦ ᐱᕙᓪᓕᐊᕈᑎᐅᓇᓱᑦᑐᓂᒃ. 

ᐅᓂᒃᑳᑲᐃᓐᓇᕐᓕ ᖃᓄᖅ ᑕᒪᓐᓇ ᑐᑭᖃᕐᒪᖔᑦ, ᑭᓱ 

ᐊᓯᔨᔭᕆᐊᖃᖅᐸᑦ ᐅᕝᕙᓗ ᑭᓱᒥᒃ ᑲᖐᖅᓴᖅᓯᒪᕙᑦ 

ᐊᓯᔾᔨᕆᐊᖃᖅᑐᓂᒃ? ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᔅᓯᕙᐅᑖᖅ. ᑖᒻᓇ ᒥᔅᑐ ᓱᕕᒐᐅᑉ ᑭᐅᔪᒪᑉᐸᐅᒃ 

ᑲᔪᓯᒋᐊᖁᑐᐃᓐᓇᖅᐸᕋ. ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐ. 

 

ᓱᕕᒐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᑐᔾᔨᖃᑎᒌᖃᑦᑕᖅᑐᒍᑦ ᒪᑯᐊ ᐊᑐᖅᑐᒋᑦ ᓲᕐᓗ 

ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒃ. ᑕᒪᒃᑯᐊ 

ᒪᓕᒐᑎᒎᖓᔪᐃᑦ ᐊᓯᔾᔨᓲᖑᕗᑦ ᓄᓇᕗᑦ ᓯᓚᑖᒍᑦ, 

ᒐᕙᒪᑐᖃᒃᑯᓐᓄᓪᓘᓐᓃᑦ ᐅᕝᕙᓘᓐᓃᑦ 

ᐃᓄᓕᒫᖅᓯᐅᑎᑎᒍᑦ ᐊᐅᓚᑦᑎᓂᕐᒧᑦ ᑎᒥᐅᔪᐃᑦ 

ᐋᖅᑮᓯᒪᓂᖏᑎᒍᑦ. ᑕᒪᒃᑯᐊ 

ᑲᑐᔾᔨᖃᑎᒋᖃᑦᑕᖅᑕᕗᑦ ᓲᕐᓗ ᒐᕙᒪᑐᖃᒃᑯᑦ 

ᐃᓄᐃᑦ ᑎᒥᖁᑎᖏᓪᓘᓐᓃᑦ ᖃᐅᔨᖃᑎᒋᓇᓱᒃᑐᒋᑦ 

ᓇᐅᒃᑯᑦ ᐊᐅᓕᓂᖃᑦᑎᐊᓂᖅᓴᐅᒍᓐᓇᕐᒪᖔᑦᑕ. 

 

ᐆᑦᑑᑎᒋᔪᓐᓇᖅᑕᕋ ᒪᑯᐊ ᐅᔭᕋᓐᓂᐊᕈᒪᔪᐃᑦ 

ᐅᖃᖃᑎᒌᓐᓂᐊᕐᒪᖔᑕ ᖃᓄᖅ ᓄᓇᓕᓐᓂᑦ 

ᐅᔭᕋᓐᓂᐊᕈᒪᔭᖏᑕ ᒥᒃᓵᓄᑦ. ᐊᕐᕌᒍᐃᑦ ᐊᕙᑎᑦ 

ᑕᐃᔅᓱᒪᓂ ᑐᓴᐅᒪᓇᖅᐸᓚᐅᓐᖏᑦᑐᖅ ᑕᒪᓐᓇ, 

ᐅᔭᕋᓐᓂᐊᖅᑏᑦ ᓄᓇᓕᓐᓄᑦ ᐳᓚᕋᖅᐸᔪᓐᖏᒻᒪᑕ 

ᐅᓂᒃᑳᕆᐊᖅᑐᕐᓗᑎᑦ ᐱᓕᕆᐊᕆᔪᒪᔭᒥᓂᒃ. 

ᒫᓐᓇᐅᓕᖅᑐᕐᓕ ᑕᒪᒃᑯᐊ ᐅᔭᕋᓐᓂᐊᖅᑏᑦ 

ᐅᐸᓗᖓᐃᖅᓯᒪᕙᓕᖅᑐᑦ 

ᑐᓴᐅᒪᑎᑦᑎᒋᐊᖅᑐᕆᐊᒃᓴᖅ ᓄᓇᓕᓐᓄᑦ 

ᐃᓄᒃᑎᑑᕐᓗᑎᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐅᓇᐅᓂᐊᓕᕐᒥᔪᖅ, ᒥᔅ ᐊᖕᓇᑲᖅ. 



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐳᓚᕋᖅᑐᓕᕆᔪᒪᓕᕐᒥᔪᖓ. ᖃᐅᔨᒪᔪᖓ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ ᐱᓕᕆᐊᖃᖅᓯᒪᒻᒪᑕ 

ᑲᑐᔾᔨᖃᑎᖃᖅᑐᑎᑦ ᐱᕙᓪᓕᐊᔪᓕᕆᔨᒃᑯᓐᓂᑦ 

ᑕᒪᒃᑯᓂᖓ ᐳᓚᕋᖅᑎᓄᑦ 

ᐅᒥᐊᕐᔪᐊᖑᕙᒃᑐᓕᕆᓪᓗᑎᒃ ᑕᒪᓐᓇᓗ ᐃᓚᖓᑎᒍᑦ 

ᐃᓱᒫᓘᑕᐅᓯᒪᓪᓗᓂ. ᖃᐅᔨᔪᒪᒐᓗᐊᖅᑐᖓ ᖃᓄᖅ 

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ 

ᐱᓕᕆᖃᑎᖃᕋᓱᒻᒪᖔᑕ ᓄᓇᓕᓐᓂᑦ 

ᐳᓚᕋᖅᑐᓕᕆᓂᑎᒍᑦ 

ᑮᓇᐅᔭᓕᐅᖅᑕᐅᔪᓐᓇᕋᔭᖅᑐᓂᑦ ᓄᓇᓕᓪᓗᐊᑕᓂ. 

ᐃᒫᖃᐃ ᖃᓄᖅ ᑐᓐᖓᕕᐅᒍᓐᓇᖅᑐᓂᑦ 

ᐱᓕᕆᖃᑎᖃᕋᓱᒃᐸᑦ ᒫᓐᓇᒧᑦ ᓄᓇᓕᓐᓂ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ 

ᐊᒻᒪᓗ ᒪ’ᓈᖅᐸᕗᑦ ᑖᓐᓇ ᐊᐱᖅᑯᑎᒋᔭᖓ. 

ᐊᐱᖅᑯᑕᐅᓚᐅᖅᑰᖅᑎᓪᓗᒍ ᐅᐊᑦᑎᐊᖅ ᑭᕼᐃᐊᓂ 

ᐃᓚᒋᐊᒃᑲᓐᓂᕐᓗᒍ ᐊᒻᒪᓗ ᐊᐱᖅᑯᑎᒋᓪᓚᕆᒐᓄᑦ 

ᓱᕕᒐᕐᒧᑦ ᑐᓂᔪᒪᒐᓗᐊᖅᐸᕋ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐ. 

 

ᓱᕕᒐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᑲᑐᔾᔨᖃᑎᒌᒍᑕᐅᕋᔪᑉᐸᑉᐳᖅ ᓄᓇᓖᑦ 

ᑐᓴᐅᒪᑎᒋᐊᖅᑐᒋᑦ, ᑐᓴᐅᒪᑎᑦᑎᓂᕐᒥᒃ 

ᐳᓚᕋᒍᒪᒐᔭᖅᑐᓂᑦ, ᐳᓚᕋᖅᑐᓕᕆᓂᕐᒧᑦ 

ᐱᑐᐃᓐᓇᐅᔪᓕᕆᓂᕐᒧᑦ, ᖃᓄᕐᓗ 

ᐊᐅᓚᓂᖃᕈᓐᓇᕐᒪᖔᑕ ᑕᒪᒃᑯᓂᖓ 

ᐱᓕᕆᐊᖑᑎᓪᓗᒋᑦ ᐅᒥᐊᕐᔪᐊᒃᑯᑦ ᐳᓚᕋᖅᑏᑦ 

ᑎᑭᑎᑕᐅᒑᖓᑕ. ᐃᓚᖏᑦ ᐱᓕᕆᐊᖑᕙᒻᒥᔪᐃᑦ 

ᒪᓕᒐᑎᒍᑦ ᐊᓯᔾᔨᖅᑕᐅᓯᒪᔪᒥᓃᑦ ᒐᕙᒪᑐᖃᒃᑯᑎᒍᑦ 

ᐊᒻᒪᓗ ᕿᓂᖅᑐᓕᕆᓂᕐᒥᒃ 

ᑐᐊᕕᕐᓇᖅᑐᖃᓯᑳᓪᓚᑉᐸᑦ ᐅᐸᓗᖓᐃᔭᐃᓂᕐᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᓇᓱᒃᑐᖓ ᓇᐅᒃᑯᑦ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ ᐱᓕᕆᖃᑕᐅᒻᒪᖔᑕ 

ᐆᑦᑑᑎᒋᓪᓗᒍ ᐊᐅᓪᓚᐅᔾᔨᔨᐅᔪᓂᑦ? ᖃᓄᐃᑦᑐᓂᑦ 

ᐃᑲᔫᑎᖃᓲᖑᕙᑦ ᐊᐅᓪᓚᐅᔾᔨᔨᓄᑦ ᓄᓇᓕᓐᓂ? 

ᖃᐅᔨᒪᒐᓗᐊᖅᑐᖓ ᑲᑎᒪᒋᐊᖅᑐᖃᑕᐅᓲᖑᔪᑦ 

ᐊᓯᖏᓐᓂᓪᓗ, ᑭᓯᐊᓂ ᓇᒻᒥᓂᕐᒥᓂᒃ  

ᐊᐅᓚᑦᑎᓂᐊᖅᑎᓪᓗᒋᑦ, ᖃᓄᐃᑦᑐᓂᑦ 

ᐃᑲᔫᑎᖃᓲᖑᕙᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᓄᓇᓕᓐᓂ ᓇᒻᒥᓂᖁᑎᒋᔭᐅᔪᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᑖᓐᓇ ᒥᔅᑐ ᓱᕕᒐ ᑲᔪᓯᒋᐊᖁᒐᓗᐊᖅᐸᕋ 

ᐊᐱᖅᑯᑎᒋᔭᖓᓄᑦ ᑭᐅᒋᐊᖁᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐ. 

 

ᓱᕕᒐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᑲᔫᑎᖃᓗᐊᓲᑦ ᐳᓚᕋᖅᑐᓕᕆᔨᒃᑯᓐᓄᑦ 

ᐃᓚᒋᔭᐅᔾᔪᑎᑎᒎᓲᑦ ᑕᒪᒃᑯᓄᖓ 

ᓚᐃᓴᓐᓯᖃᖅᑎᑕᐅᔪᓄᑦ ᐊᐅᓪᓚᐅᔾᔨᔨᓄᑦ. 

ᐃᓚᖓᑎᒍᓪᓗ ᐃᑲᔪᖅᑕᐅᕙᒻᒥᔪᑦ ᓄᓇᕗᑦ 

ᐳᓚᕋᖅᑐᓕᕆᔨᒃᑯᑦ ᓯᓚᑖᓅᖓᔪᓂᑦ, ᓲᕐᓗ 

ᐊᐅᓪᓚᐅᔾᔨᔨᑕᖃᖅᐸᑦ ᐃᑲᔪᖅᑕᐅᔭᕆᐊᓕᒻᒥᒃ 

ᓄᑖᒥᒃ ᓇᒻᒥᓂᖅᑖᕋᓱᓐᓂᐊᕈᓂ ᐅᕝᕙᓘᓐᓃᑦ 

ᐃᓚᒋᐊᕆᔪᒪᑉᐸᑕ ᓇᒻᒥᓂᕆᔭᕇᖅᑕᒥᓂᒃ. 

ᑲᓲᑎᖃᑎᒌᑦᑐᖅᑕᖃᖅᐳᖅ ᓄᓇᕘᓕᒫᒥ 

ᐊᐅᓪᓚᐅᔾᔨᔨᐅᒍᒪᒐᔭᖅᑐᓄᑦ 

ᐊᑐᖅᑕᐅᒍᓐᓇᕋᔭᖅᑐᓂᑦ ᓇᒻᒥᓂᕆᓂᐊᖅᑕᒥᓂᒃ 

ᐱᒋᐊᖅᓯᔪᒪᓐᓂᖅᐸᑕ ᐃᓚᒋᐊᖅᓯᓗᑎᓪᓘᓐᓃᑦ 

ᓇᒻᒥᓂᕆᔭᕇᖅᑕᒥᓂᒃ. ᑕᒪᒃᑯᐊ 

ᒪᓕᑐᐃᓐᓇᓪᓚᕆᑦᑐᖅ ᐱᓕᕆᔪᒪᔭᐅᔪᓂᑦ 

ᐊᐅᓪᓚᐅᔾᔨᔩᑦ ᐊᑐᕈᒪᔭᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓛ ᔫ ᐃᓄᖑᖅᐸᓪᓕᐊᓕᕋᒪᖃᐃ ᑕᒪᒃᑯᐊᑕᐅᖅ 

ᑕᐃᒪᓐᓇᑎᑐᑦ ᑐᑭᓯᔭᐅᕙᓪᓕᐊᖁᖏᓐᓇᒪ. 

 

ᑖᒃᑯᐊ ᓄᓇᕘᑦ ᐳᓚᕋᖅᑐᓕᕆᔨᖏᑦ ᑕᒫᓂ 

ᐃᖃᓗᖕᓂ ᑎᑎᕋᕐᕕᖃᒻᒪᑕ ᖃᓄᖅ ᓄᓇᓕᖕᓂ 

ᐃᑲᓗᐃᑦ ᐃᑲᔪᓲᖑᒻᒪᖓᑕ ᑕᐃᒪᓐᓇ  

ᐊᐱᕆᓇᓱᒃᑲᓗᐊᖅᑐᖓ. ᖃᓄᖅ ᒪᑯᐊ ᓄᓇᓕᖕᓂ 

ᐃᖅᑲᓇᐃᔭᓚᒃᑖᓲᑦ. 

 

ᓱᕐᓗ ᑕᐃᑲᓂ ᑲᖏᖅᑐᒑᐱᖕᒥ ᑕᐃᒪ ᑕᐃᒃᑯᐊᓗ 

ᖃᖓᑕᓪᓗᑎᒃ ᓯᓘᒥᖃᑦᑕᖅᑐᑦ ᓱᕐᓗ 

ᑕᐃᒪᐃᑦᑐᓕᕆᔨᒐᓗᓐᓂᒃ ᖃᓄᖅ ᐃᑲᔪᓲᖑᕙᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑭᐅᔭᐅᖁᑐᐃᓐᓇᕋᓗᐊᖅᐸᕋ ᓱᓕ ᒥᔅᑕ ᓱᕕᒐᕐᒧᑦ 

ᖃᓄᐃᑦᓴᖏᒃᑯᕕᑦ ᒪ’ᓇ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓛᒃ ᑕᐃᒪ ᐄ ᓇᒻᒥᓂᖅᑖᖁᔨᑐᐃᓐᓇᐸᖏᑦᑐᒍᑦ 

ᑕᐃᒪᐃᑦᑐᖃᖏᓪᓗᑎᒃ ᑕᑕᒍᑎᓂᒃ ᐃᓛᒃ ᑕᐃᒪ 

ᑕᒪᑯᐊ ᓄᓇᓖᑦ ᐃᓛᒃ ᓯᓚᕐᔪᐊᕐᒥᐅᓂᒃ 

ᖃᐅᔨᒪᑎᒐᓱᓱᖑᒐᓗᐊᖅᓱᑕ ᑭᓯᐊᓂ ᑖᒃᑯᐊ 

ᓄᓇᓕᖕᓂᑦᑐᐃᑦ ᐊᑐᐃᓐᓇᐅᖃᑎᕋᔭᒐᒋᐊᑦᓴᖓᓂᒃ 

ᐱᖁᑎᕋᓗᒃᓂᒃ. 

 

ᓱᕐᓗ ᖃᐅᔨᒪᓂᕋᔭᕐᓗᑎᒃ ᑕᐃᒪ 

ᖃᓄᐄᓗᖅᑐᖃᓐᓂᐊᖅᑑᔭᖅᐸᒃᑭᐊᖅ ᐅᑭᐅᔪᒥ 

ᖃᐃᔪᒥ ᑕᐃᒪ ᐃᓚᖓ ᑖᒃᑯᐊ 

ᑲᑎᒪᖃᑎᒋᔭᐅᖃᑦᑕᓲᑦ ᑕᐃᒪᐃᑦᑐᓕᕆᔩᑦ ᐊᒻᒪᓗ 

ᐃᓚᖏᑦ ᐱᕙᓕᐊ ᐅᖃᓕᒫᒐᒃᓴᕈᓗᒃᑎᒍᑦ 

ᑕᕐᕆᔭᐅᑎᕋᓗᒃᑎᒍᑦ ᑐᓴᐅᒪᑎᒃᓯᓂᕐᒥᒃ ᐊᑐᓲᑦ ᐃᓛᒃ 

ᑕᒪᒃᑯᓂᖓ ᐱᓕᕆᖃᑎᖃᖃᑦᑕᕐᓗᓂ 

ᖃᐅᔨᒪᖃᑕᐅᓕᕐᓇᖃᑦᑕᕈᓐᓇᓲᑦ ᓄᓇᓕᖕᓂ ᑲᒪᔩᑦ 

ᐅᑦᕙᓘᓐᓂᑦ ᐅᑯᐊ ᑲᑎᒪᔭᖅᑐᕋᐃᖓᑕ 

ᐊᕕᒃᑐᖅᓯᒪᔪᐃᑦ ᐃᓛᒃ ᑲᑎᒪᕐᔪᐊᑐᕈᔪᐃ 

ᑕᐃᒪᐃᑦᑐᓂᒃ. 

ᒪᓕᓪᓚᕆᑦᑐᖅ ᖃᓄᐃᑦᑐᓂᑦ ᐱᓕᕆᓂᖃᕐᒪᖔᑕ 

ᐊᐅᓪᓚᐅᔾᔨᔩᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪ ᖁᔭᒋᕙᕋ ᑕᐃᒪ ᐅᖃᐅᑎᔪᓐᓇᕐᐹᑎᒍᖃᐃ 

ᒥᓂᔅᑕᐅᑉ ᑖᒃᑯᐊ ᖃᓄᑎᒋᒃ ᖃᑦᓰᖅᑕᖅᓱᑎᒃ 

ᐳᓚᕋᕈᓐᓇᓲᖑᕙᑦ ᑖᒃᑯᐊ ᐳᓚᕋᖅᑐᓕᕆᔩᑦ ᖃᖓᓗ 

ᑭᖑᓪᓕᕐᒥ ᑕᐃᒪᒃ ᐊᓪᓛᑦ ᓇᒧᖓᓚᐅᖅᓯᒪᕙᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ ᑖᓐᓇ 

ᐱᓯᒪᓐᓂᕈᑦᑎᒍ ᒫᓐᓇ ᑭᐅᔪᓐᓇᔭᖅᑐᖅ ᒥᔅᑕ 

ᓱᕕᒐᖅ. ᒪ’ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᐃᑦᑐᓂᒃ ᐲᖅᑎᓯᓯᒪᖏᑦᑐᒍᑦ ᑭᓯᐊᓂ 

ᐊᐱᕆᒍᓐᓇᕋᔭᖅᑕᕗᑦ ᐃᓱᓕᓚᐅᖅᑎᓐᓇᒍᒋᑦ 

ᐊᖏᕐᕋᔮᓚᐅᖅᑎᓐᓇᓯ ᒪᓕᒐᓕᐅᖅᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᑲᓂ ᓄᓇᓕᖕᓂ ᓄᓇᓕᕆᔨᖁᑎᑉᓯᓐᓂ 

ᑕᒪᒃᑯᐊᓂ ᐃᑲᔪᖅᑐᖃᑦᑕᕐᓂᐊᕐᓂᕋᕋᑉᓯ ᑕᒪᒃᑯᓂᖓ 

ᐱᖁᑎᑖᖅᓯᖃᑕᐅᒍᓐᓇᕐᓂᓱᓯ ᖃᓄᐃᑦᑐᓂᒃᑭᐊᖅ 

ᓱᓇᓕᕆᓯᒪᕕᓯ ᓱᕐᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᖓᓄᑦ ᐆᑦᑐᑏᖃᕈᓐᓇᕈᑦᑕ ᓱᓇᒥᒃ 

ᐱᓕᕆᐊᖃᖅᓯᒪᖕᒪᖔᑉᑖ ᒥᔅᑕ ᓱᕕᒐᖅ 

ᑭᐅᔪᓐᓇᖅᐸᒍ. ᒪ’ᓇ.  

  

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᖏᑦ ᑕᐃᒪ ᑕᒪᒃᑯᐊ ᐃᓛᒃ ᐱᑕᖃᓲᖑᒻᒪᑦ ᑕᒫᓂ 

ᑎᑎᕋᕐᕕᓐᓂ ᑕᑯᔭᒃᓴᕋᓗᖕᓂᑦ ᐄ ᑕᒫᓂ ᐃᖃᓗᖕᓂ 

ᐊᒻᒪᓗ ᓄᓇᓕᖕᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐅᔭᕋᒃᑕᕆᐊᓄᑦ ᑐᕌᕐᓂᐊᓕᕋᒪ ᑕᒪᒃᑯᓂᖓ 

ᖃᓄᐃᑦᑐᓂᒃ ᐱᓕᕆᓲᖑᕙᑦ ᐃᑲᔪᓲᖑᕕᓯ ᖃᓄᖅ 

ᐱᓕᕆᐊᖃᓲᖑᕕᓯ ᑎᑭᑦᑐᖃᕈᒪᓕᕋᐃᖓᓐ 

ᑕᐃᒪᐃᑦᑐᓕᕆᒍᒪᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᑐᑭᓯᓐᓂᕐᓗᓐᓂᕈᒪ ᐄᑯᓗᒃ, 

ᐊᐱᕆᒃᑲᓐᓂᕐᓂᐊᖅᐳᖓ. ᐊᐱᖅᑯᑎᒋᔭᕋ ᓱᓇᓂᒃ 

ᐱᓕᕆᐊᒃᓴᖃᕐᒪᖔᑦᑕ ᐅᔭᕋᑦᑕᕆᐋᑯᐊᖅᑐᓄᑦ, 

ᑐᑭᓯᕗᖓ? ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

(ᑐᓵᔨᑎᒎᖏᑦᑐᖅ) ᐄ, ᑐᑭᓯᑦᓯᐊᕋᑖᕆᓐᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᓯᓐᓇᑦᓯᐊᓕᕋᕕᑦ 

ᒪ’ᓈᖅᐸᒋᓪᓗ. ᑭᓯᐊᓂ, ᓱᓇᒥᒃ ᐅᔭᕋᒃᑕᕆᐊᓄᑦ 

ᑐᑭᓯᑦᓯᐊᖏᑦᑐᖓ, ᐄᑯᓗᒃ. ᓱᓇᓪᓚᕆᒻᒥᒃ 

ᐊᐱᖅᑯᑎᖃᕐᒪᖔᖅᐱᑦ, ᑐᑭᓯᔭᐅᒪᓪᓗ  

ᑭᐅᖁᓂᐊᖅᐸᕋ ᑐᖏᓕᒻᒪ ᐃᑲᔪᖅᑎᐊ, ᒥᔅᓱ 

ᓱᕕᒐᖅ. ᐃᒃᓯᕙᐅᑕᖅ, ᖃᓄᐃᑦᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᓱ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᐊᒃᓴᓪᓚᑖᖃᖏᑦᑐᒍᑦ ᑲᔪᖏᖅᓴᐃᕈᑎᒃᓴᓂᒃ 

ᑭᓱᒃᓴᖅᓯᐅᓂᕐᒧᑦ ᐱᓕᕆᐊᖃᓪᓚᑦᑖᓂᕐᒧᓘᓐᓃᑦ 

ᑭᓱᒃᓴᖅᓯᐅᕐᓂᐅᔪᒥᒃ. ᑭᓯᐊᓂ 

ᐱᔨᑦᓯᕋᐅᑎᖃᐅᖅᐸᑦᑐᒍᑦ, ᓲᕐᓗ ᓇᒻᒥᓂᖅ 

ᑭᓱᒃᓴᖅᓯᐅᖅᑎᖑᓐᓂᕐᒥᒃ ᐃᓕᓴᐅᑎᖃᖅᐸᑦᑐᓂ 

ᐊᒻᒪᓘᓐᓃᑦ ᑲᑐᑎᖃᑎᖃᕐᓂᒃᑯᑦ ᓲᕐᓗ ᓄᓇᑦᑎᐊᖅ 

ᓄᓇᕗᓪᓗ ᐅᔭᕋᑦᑕᕆᐊᑦ ᑲᑐᔾᔨᖃᑎᒌᒃᑯᖏᓐᓂᒃ 

ᑐᓴᕋᒃᓴᓂᒃ ᐊᑐᐃᓐᓇᖃᖅᐸᖁᓪᓗᒋᑦ ᐅᔭᕋᑦᑕᕆᐊᑦ 

ᐱᕙᓪᓕᐊᒍᒪᒐᔭᓐᖑᐊᖅᑐᐃᑦ ᓄᓇᕗᒻᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑭᐅᔾᔪᑎᐊᓄᑦ. ᑭᓯᐊᓂ ᐊᐱᕆᔪᒪᔭᕋ 

ᒥᓂᔅᑐ ᖃᓄᐃᑦᑐᓂᒃ ᑲᔪᖏᖅᓴᐅᑎᖃᖅᐱᑕ 

ᑭᓱᒃᓴᓯᐅᖅᑎᐅᔪᐃᑦ ᓇᒻᒥᓂᖃᖅᑐᑦ 

ᓄᓇᕗᒻᒧᐊᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᑕᐃᒪᐃᓛᒃ ᐅᑯᐊ ᐅᖃᐅᓯᕆᔭᖏᑕ ᐃᓚᖏᑦ 

ᑕᐃᒃᑯᐊ ᒥᔅᑐ ᓱᕕᒐᖅ ᑭᐅᑦᓯᐊᖅᑰᕋᓗᐊᕐᒪᒍ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᓱ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᓯᐊᕙᒃ. ᐊᑕᐅᓯᐅᖏᑦᑐᓂᒃ 

ᑭᐅᕌᕐᔪᓪᓗᖓ. ᐊᕕᑦᑐᖅᓯᒪᔪᒦᓐᓂᕗᑦ ᑕᐅᑐᒃᖢᒍ, 

ᐊᑕᐅᓯᕐᒥ ᓄᓇᑖᕈᑎᖃᕋᑦᑕ ᐱᒃᑰᒥᓇᕆᔭᐅᓪᓗᓂ 

ᐱᓇᓱᐊᒐᖃᖅᑐᑦ ᑕᐅᑐᒃᑕᒥᒍᑦ 

ᐱᓕᕆᖃᑎᖃᕐᓂᐊᖅᖢᓂ ᐃᒻᒥᒃᑰᖅᑐᓂᒃ 

ᑎᒥᐅᔪᓂᒃ, ᐅᓄᓗᐊᖏᔾᔫᒥᔪᓂᓪᓘᓐᓃᑦ ᑎᒥᐅᔪᓂᒃ 

ᐱᓕᕆᖃᑎᖃᕈᒪᓗᓂ ᒪᓕᒐᕐᓅᓕᖓᔪᓂᒃ 

ᐱᓕᕆᐊᖃᖅᖢᓂ. 

 

ᐱᓕᕆᐊᖃᒻᒪᕆᑦᑐᖃᓚᐅᖏᓐᓂᖓᓂ 

ᐱᓕᕆᐊᒃᓴᐅᔪᑦ ᐱᓪᓗᒋᑦ, ᑲᑐᑎᖃᑎᖃᕐᓂᕐᒧᑦ  

ᐊᖏᕈᑎᖃᐅᖅᖢᑕ ᑲᔪᖏᖅᓴᐅᑎᐅᒃᑲᓐᓂᖅᑐᒥᒃ 

ᐅᔭᕋᑦᑕᕆᐊᓂᒃ. ᐅᓄᖅᓯᒋᐊᕈᑕᐅᔪᓐᓇᖅᑐᓂ 

ᐃᖅᑲᓇᐃᔮᑎᒍᑦ, ᑮᓇᐅᔭᖅᑐᕈᑎᖃᓐᓂᒧᓪᓗ 

ᓴᓇᔭᐅᔭᕆᐊᓕᓐᓂᒃ, ᐱᕚᓪᓕᖁᓪᓗᒋᓪᓗ ᐃᓅᓯᒃᑯᑦ 

ᑮᓇᐅᔭᓕᐅᕈᑎᑎᒍᓪᓘᓐᓃᑦ ᖃᓄᐃᓐᓂᖏᓐᓂᒃ. 

ᐆᑦᑑᑎᐊᕐᔫᔪᓐᓇᖅᑐᖅ, ᓲᕐᓗ ᖃᓄᖅ 

ᐅᔭᕋᑦᑕᕆᐊᕐᕕᑦ ᐃᓕᑉᐸᓪᓕᐊᒋᐊᖏᓐᓂᒃ 

ᐃᖅᑲᓇᐃᔭᕐᕕᒋᒐᓐᓂᓂᖅᓴᐅᖁᓪᓗᒋᑦ 

ᐊᔾᔨᒌᓐᖏᑦᑐᓂ ᐃᓕᖅᑯᓯᖃᐅᖅᑐᓂ 

ᐅᔭᕋᕐᓂᐊᕐᕕᐅᔪᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᕐᕈᑲᓐᓃᓐᓂᒃ ᐊᐱᖅᑯᑎᒃᓴᖃᖅᑐᖓ. ᓯᕗᓪᓕᖅ, 

ᖃᑦᓯᑦ ᑭᓱᒃᓴᓯᐅᖅᑎᐅᔪᓂ ᓄᓇᕗᒻᒦᓚᐅᖅᐸᑦ 

ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒍᖓᓐᓂ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. ᒥᔅᑐ 

ᓱᕕᒐᖅ ᑭᐅᔪᓐᓇᕐᓂᐊᕐᒪᒍ ᓈᒻᒪᒃᓴᕐᓂᕈᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᖃᑎᖃᖅᐸᑦᑐᒍᑦ ᓄᓇᕗᒻᒥ ᑲᑐᑎᖃᑎᒋᔭᑦᑕ 

ᐃᓚᖓᓐᓂᒃ, ᓄᓇᕗᒻᒥ ᓄᓇᓕᕆᔨᒃᑯᑦ 

ᐊᓪᓚᕝᕕᖓᓐᓂ ᓴᖅᑮᖃᑦᑕᖁᓪᓗᒋᑦ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ ᐱᓕᕆᐊᖑᕙᑦᑐᓂᒃ, 

ᑭᓱᒃᓴᓯᐅᕐᓂᐅᔪᒥᒃ ᐅᔭᕋᑦᑕᕆᐊᓐᓂᒥᓪᓗ. ᑕᒪᒃᑯᐊ 

ᐊᑐᐃᓐᓇᐅᑎᑦᓱᓐᓇᓛᖅᑕᕗᑦ ᖃᐅᑉᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᖑᓪᓕᖅᐹᒥᖃᐃ ᐊᐱᖅᑯᑎᒐ, ᐃᒃᓯᕙᐅᑕᖅ, 

ᐱᓕᕆᕝᕕᓯᓐᓂ ᑭᓱᒥᒃ ᓂᕆᐅᑉᐱᓯ 

ᐊᐅᔭᐅᓂᐊᖅᑐᒥᒃ ᐊᒻᒪᓗᖃᐃ ᐊᕐᕌᒍᒥ ᑮᓇᐅᔭᑎᒍ 

ᐃᓂᓪᓚᖓᐅᑎᐅᓇᔭᖅᑐᒥ ᑭᓱᒃᓴᓯᐅᕐᓂᐅᔪᖅ 

ᐱᓪᓗᒍ. ᐱᒎᒪᔮᖅᑐᓂᒃ ᖃᓄᖅ ᓂᕆᐅᒋᔭᖃᖅᐱᑦ 

ᐅᓄᓐᓂᖅᓴᐅᓂᐅᔭᕙᑦ ᐅᔭᕋᒃᑕᕆᐊᑦ 

ᖃᑦᑏᓐᓇᐅᓂᖅᓴᐅᓗᑎᓪᓘᓐᓃᑦ ᐅ-ᕙᓗ 

ᓱᖁᓯᔾᔮᓐᖏᓚᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. ᒥᔅᑐ 

ᓱᕕᒐᖅ ᑭᐅᔪᓐᓇᓂᐊᕐᒪᒍ ᑖᓐᓇ ᖃᓄᖅ 

ᓂᕆᐅᓂᖅᑕᖃᑦᓯᐊᕐᒪᖔᑦ ᐅᔭᕋᒃᑕᕆᐊᓕᕆᓂᖅ 

ᐱᔾᔪᑎᒋᓪᓗᒍ ᓄᓇᕗᒻᒥ ᓯᕗᓂᕐᒥ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓯᒪᑦᓯᖏᒃᑲᓗᐊᖅᖢᑕ ᓈᓴᐅᑎᓂᒃ ᖃᓄᖅ 

ᓂᕆᐅᒐᔭᕐᓂᕗᑦ ᐱᓪᓗᒍ. ᖃᓄᑎᒋᒐᓛᒃ 

ᓱᖁᓯᓪᓗᐊᖅᓯᒪᖏᑦᑐᖅ, ᑭᓯᐊᓂ ᐊᓂᒍᖅᓯᒪᔪᓂ 

ᐅᑭᐅᓂ ᐊᒥᓱᖏᓂᖅᓴᐅᓯᒪᓕᖅᑐᒐᓗᐃᑦ 

ᐅᑭᐅᖅᑕᑐᓗᖅᑖᑦ ᑕᐅᑐᒃᓱᒍ ᐃᓛᒃ ᑕᒪᒃᑯᐊ 

ᐊᑭᓗᖕᓂᖅᓴᐅᖃᑦᑕᓕᕋᐃᖓᑕ ᓇᓂᔭᐅᖃᑦᑕᓲᑦ 

ᑕᐃᒪᓐᓇ ᓱᒃᑲᐃᓪᓗᑕᕈᖅᐸᒥᒻᒪᓐ ᓯᓚᕐᔪᐊᒥᐅᑦ 

ᓄᓇᕘᒃᐸᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖓᓂᒃ ᐱᓯᒪᓕᕐᒥᔭᕋ 

ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᑲ 

ᐊᒥᓲᖏᑦᑐᑦ ᑭᓯᐊᓂ ᐱᒋᐊᕈᑎᒋᓗᒍ ᐅᕙᓂ 

ᑭ5ᒥᒃᑲᑦᑕᖓᐃ ᑮᓇᐅᔭᒃᑯᑦ ᐱᕙᓪᓕᐊᔪᓕᕆᓂᖅ. 

ᓯᕗᓪᓕᐹᒥ ᐊᐱᕆᒐᓱᐊᖅᑐᖓ ᐅᑯᐊ ᐊᐃᑦᑑᑏᑦ 

ᐃᑲᔫᑏᑦᓗ. ᓄᓇᓕᕋᓛᖑᓂᖅᓴᐃᑦ 

ᓯᕗᓪᓕᐅᑎᑕᐅᓲᖑᕙᑦ ᑐᑦᓯᕋᖅᑎᓪᓗᒋᑦ ᑕᒪᒃᑯᓄᖓ 

ᐱᓕᕆᕐᕕᒋᔭᖏᑕ ᐊᐃᑦᑐᑎᖏᓐᓄᑦ 

ᐃᑲᔫᑎᖏᑦᓄᑦᓗ. ᓯᕗᓪᓕᐹᖅ ᐊᐱᖅᑯᑎᒐᓂ 

ᑐᑭᓯᓇᕐᓂᕈᒪ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐊᒻᒪᓗ 

ᒪ’ᓇᓱᒍ ᐊᐱᖅᑯᑎᒋᔭᖓᓄᑦ ᐃᒃᓯᕙᐅᑖᖅ ᑖᓐᓇ 

ᒥᔅᑕ ᓱᕕᒐᖅ ᑭᐅᔪᒪᒪᒍ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᔭᐃᒋᐊᓪᓚᑖᖅᓯᒪᔪᓂᒃ 

ᐱᓯᒪᔪᖁᑎᖃᖏᑦᑐᒍᑦ ᐃᒪᓐᓇ 

ᓯᕗᓪᓕᐅᑎᒃᓯᒋᐊᖃᖅᐳᒍᑦ ᓄᓇᓕᖕᓂ 

ᑮᓇᐅᔭᖃᖅᓯᐊᖏᑦᑐᓂ ᑭᓯᒥ 

ᐱᑕᖃᖅᐸᓪᓕᐊᑦᓯᐊᖏᑦᑐᓂ 

ᑐᓂᓯᓂᖅᓴᐅᖃᑕᓂᐊᓂᕋᖅᓯᒪᖃᑦᑕᖏᑦᑐᒍᑦ 

ᑭᓯᐊᓂ ᑕᒪᒃᑯᐊᓂᖓ ᐱᓕᕆᐊᕆᔭᐅᔪᓐᓇᖅᑐᓂᒃ 

ᑕᒪᒃᑯᓂᖓ ᐊᔾᔨᒌᖏᑦᑐᓂᒃ ᑎᒥᓂᒃ ᐱᑕᖃᓲᖑᒻᒪᑦ 

ᒐᕙᒪᐅᖏᑦᑐᓂᒃ ᓇᒻᒥᓂᖃᕈᓘᔭᖅᑐᓂᒃ ᐊᒻᒪᓗ 

ᕼᐊᒻᒪᓚᐅᖃᑦᑕᕋᓚᒃᑐᓂᒃᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᓇᑯᒻᒦᒃ 

ᑭᐅᔭᐅᕙᓪᓕᐊᒐᒪ ᑭᓯᐊᓂ ᐃᓛᒃ 

ᐃᓱᒪᖅᓴᖅᓯᐅᕈᑎᑐᐃᓐᓇᖅ ᑖᓐᓇ ᑕᐃᒃᑯᐊ 

ᓄᓇᓕᕋᓛᖑᓂᖅᓴᐃᑦ ᒐᕙᒪᒃᑯᓐᓄᑦ 

ᐊᓪᓚᒃᕕᖃᖏᑦᑐᐃᑦ ᑮᓇᐅᔭᒃᑯᑦᑕᐅᖅ 

ᐱᕙᓪᓕᐊᒐᓱᐊᕈᒪᓲᖑᒻᒪᑕ ᑕᐃᒫᒃ 

ᐊᐱᕆᒍᑎᒋᓗᐊᖃᕋ ᑐᒃᓯᕋᖓᖓᑕ ᒐᕙᒪᒃᑯᓐᓂᑦ 

ᑕᐃᒃᑯᐊ ᒐᕙᒪᒃᑯᓐᓄᑦ ᐊᒡᓚᕕᖃᕐᕕᐅᒋᐊᖅᑐᖅᓯᒪᔪᑦ 

ᑮᓇᐅᔭᓂᒃᓕ ᑕᐃᑰᓇ ᐊᓪᓚᒃᕕᖓᑦᑎᒍᑦ 

ᐃᖏᕐᕋᔾᔪᑕᐅᒃᑲᓐᓂᓲᖑᒻᒪᓐ ᑮᓇᐅᔭᒃᑯᑦ 

ᐱᕙᓪᓕᐊᒍᑎᒋᑦᓱᓂᐅᒃ. ᑕᐃᒪ 

ᐅᖃᐅᓯᕆᒋᐊᕈᒪᕋᑖᖅᑕᕋ. 

 

ᑖᓐᓇ ᐃᓛᒃ ᑖᓐᓇ 

ᐃᓱᒪᑦᓴᖅᓯᐅᕈᑎᒋᔭᐅᖁᑐᐃᓐᓇᖅᑕᕋ 

ᐱᓕᕆᑦᕕᒋᔭᖓᓐᓄᑦ. ᑭᓯᐊᓂ ᐊᓯᖓᓅᕐᓗᖓ 

ᑕᐃᓐᓇ DPA-ᖑᓂᕋᖅᑕᖅ ᐱᕙᓪᓕᐊᓂᕐᒧᑦ 

ᐱᓕᕆᖃᑎᒌᒍᑎᒧᑦ ᐊᖏᖃᑎᒌᒍᑎ ᑕᐃᓐᓇ 

ᐱᑕᖃᕆᐊᑐᖏᒃᑲᓗᐊᖅᑎᓪᓗᒍ ᑭᓯᐊᓂ 

ᐊᖏᖃᑎᒋᒍᑎᖃᖅᐸᑕ ᒐᕙᒪᒃᑯᑦ ᐅᔭᕋᓐᓂᐊᖅᑎᓪᓗ 

ᑮᓇᐅᔭᓂᒃ ᐃᓯᕈᑎᒋᒍᓐᓇᖅᑲᖓ ᒐᕙᒪᒃᑯᓐᓄᓐ 

ᑮᓇᐅᔭᓕᐅᕈᑎᒋᒍᓐᓇᖅᑲᖓ ᒐᕙᒪᒃᑯᑦ 

ᑐᑭᓯᓇᕐᓂᕈᒪ. ᐃᒃᓯᕙᐅᑖᖅ ᓇᑯᒻᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑖᓐᓇ ᒥᔅᑕ ᓱᕕᒐᕐᒧᑦ ᑐᓂᒋᐊᒃᑲᓐᕈᒪᑐᐃᓐᓇᖅᓱᒍ 

DPAᓕᕆᓂᖅ ᖃᓄᐃᑦᓴᖏᒃᑯᕕᑦ ᒪ’ᓇ. 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᖏᕈᑏᑦ 

ᒪᓕᒃᑐᒋᑦ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᓕᐅᕈᑎᒋᒍᓐᓇᖅᑕᖏᑦ ᑎᒦᑦ 

ᑖᒃᓯᔭᐅᑎᖏᓐᓄᑦ ᐅᑦᕙᓘᓐᓂᑦ ᐃᖅᑲᓇᐃᔭᐅᑏᑦ 

ᐃᖅᑲᓇᐃᔭᐅᑎᓄᑦ ᐲᖅᑕᐅᓲᑦ ᑭᓯᐊᓂ ᑖᒃᑯᐊ 

ᕿᑐᖏᐅᕈᑕᐅᓲᑦ ᓂᖏᖅᑕᐅᑏᑦ ᑕᒪᒃᑯᐊ 

ᑐᕌᖓᓂᖃᓲᖑᖏᑦᑐᐃᑦ ᓄᓇᕘᑉ ᒐᕙᒪᒃᑯᖏᓐᓄᓐ. 

ᑖᒃᑯᐊ ᑭᓯᐊᓂᓕ ᓄᓇᒥᑦ ᑎᒍᒥᐊᖅᑎᓄᑦ 

ᑐᕌᖓᑎᑕᐅᓲᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᒻᒪ ᑕᐃᓐᓇ 

ᐅᖃᖅᑕᐅᖅᑰᖅᑲᐅᒻᒪᑦ ᖃᒪᓂᑦᑐᐊᑉ 

ᖃᓂᒋᔭᖓᓃᑦᑐᖅ ᐅᔭᕋᓐᓂᐊᕐᕕᒃ ᒎᓗᓐᓂᐊᕐᕕᒃ 

ᑕᐃᓐᓇ DPA-ᖃᕐᒪᑦ. ᑮᓇᐅᔭᓂᑦ 

ᐃᓯᖅᐸᓪᓕᐊᔪᖃᖅᓯᒪᕙ ᒐᕙᒃᑯᓐᓄᑦ? ᖁᔭᓐᓇᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᑕᐃᒻᓇ ᐅᖃᐅᕼᐃᕆᖅᑰᒻᒪᒍ ᐊᐳᖅᑎᓐᓈᖅᑐᒧᑦ 

ᐊᖏᖃᑎᒌᒍᑕᐅᕼᐃᒪᔪᖅ DPA ᐱᔾᔪᑎᒋᑉᓗᒍ. ᒥᔅᑐ 

ᓱᕕᒐᒧᑦ ᐃᓚᒋᐊᒃᑲᓐᓂᖁᕙᕋ ᑭᐅᔾᔪᑎᒐ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᓂᖓ 

ᑮᓇᐅᔭᓂᑦ ᒐᕙᒪᒃᑯᓐᓄᑦ ᑐᕌᖓᓐᓂᖅᐸᑕ 

ᓄᐊᑦᑎᔪᓐᖏᓇᑦᑕ, ᑭᓯᐊᓂ ᑕᒪᒃᑯᓄᖓ 

ᑕᐃᖅᑲᐅᔭᕐᓄᑦ ᐃᖅᑲᓇᐃᔭᐅᑎᑦᓯᓐᓄᑦ payroll 

tax ᐅᕝᕙᓘᓐᓃᑦ corporate taxes-ᓄᑦ 

ᐃᖅᑲᓇᐃᔭᕐᕕᓄᑦ ᑖᒃᓰᔭᖅᑕᐅᕙᑦᑐᓄᑦ ᑕᒪᒃᑯᓄᖓ 

ᑐᕌᖓᒐᔭᖅᑐᒥᓃᑦ ᖃᐅᔨᒪᒐᔭᓐᖏᑕᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ. ᑖᓐᓇᖃᐃ ᑮᓇᐅᔭᓕᕆᔨᐅᑉ 

ᒥᓂᔅᑕᖓᓐᓄᑦ ᐊᐱᕆᒋᐊᓕᕕᓂᕋᐅᒐᓗᐊᖅ. 

ᖃᑦᓯᓂᑦᓇᒻᒥᓂᕆᔭᐅᔪᓄᑦ ᐃᖅᑲᓇᐃᔭᖅᑎᓄᓪᓗ  



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᓰᔭᐅᑎᑖᕐᓂᕐᒪᖔᑕ ᖃᐅᔨᒐᓱᐊᖅᑐᖓ 

Meadowbank Mine-ᒦᖔᖅᑐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖃᐃ 

ᑖᓐᓇ ᑭᐅᔭᐅᖁᕙᐅᒃ ᐊᓯᐊᑕ ᒥᓂᔅᑕᐅᖃᑎᒥᓄᑦ 

ᑭᐅᔪᓐᓇᑦᑎᐊᕋᔭᖅᑐᒧᑦ? ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ ᐊᒻᒪᓗ, ᐃᑦᓯᕙᐅᑖᖅ, 

ᑖᓐᓇ ᐱᔫᓪᓗᐊᕈᒫᒃᑲᕗᑦ ᑐᓴᕈᑎᒃ 

ᑐᓂᔫᓪᓗᐊᖅᑐᒍᓗ ᐱᓯᒪᓕᕈᑦᑎᒍ ᖃᓄᐃᔅᓴᖏᑉᐸᑦ. 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐃᑦᓯᕙᐅᑖᖅ. ᑖᒃᑯᐊ 

ᑐᓴᕐᕕᒋᒃᑲᓐᓂᕈᒫᖅᑲᕗᑦ ᐅᕙᖓᑑᓐᖏᑦᑐᖅ, ᑭᓯᐊᓂ 

ᑭᖑᓪᓕᖅᐹᖓ ᐅᓇ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐅᖅᓱᐊᓗᐃᓪᓗ ᒥᔅᓵᓄᑦ ᓯᕗᓪᓕᐅᑎᑕᖏᓐᓂᒃ 

2014-15-ᒥ ᐱᖓᓲᔪᖅᑐᖓᓂ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᐅᓇ 

ᐃᒪᐃᓕᖓᒻᒪᑦ ᐃᑲᔪᖅᑐᐃᓂᐊᕐᓇᕋᕐᒪᑕᒎᖅ 

ᐊᐃᔭᔾᔪᑎᖃᖅᑎᓪᓗᒋᑦ ᓇᒻᒥᓂᖅᓱᕐᓂᕐᒧᑦ 

ᐊᖏᖃᑎᒌᒍᑎᒥᒃ ᑲᓇᑕᒃᑯᓐᓂ ᑕᐃᒪᐃᑦᑐᒥᒃ 

ᐊᖏᖃᑎᒌᒍᑎᑖᕋᓱᐊᖅᑎᓪᓗᒋᑦ ᖃᓄᖅ 

ᐃᑲᔪᖅᑐᐃᓂᐊᕐᒪᑕᑭᐊᖓᐃ 

ᑐᑭᓯᒋᐊᖅᑎᑕᐅᒍᓐᓇᖅᑭᑕ. ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᑐᑉᓕᕆᔭᕋ ᐃᓚᐃᓐᓇᖓᓂᒃ ᑭᐅᕌᔪᓐᓇᖅᑐᖅ, 

ᑭᓯᐊᓂ ᐃᓚᖓ ᐊᓯᑦᑎᒎᕋᔭᕐᒪᑦ 

ᐅᕙᒍᐃᓐᓇᐅᓂᐊᓐᖏᒻᒪ ᑖᓇ ᐊᐱᖅᑯᑎᒋᔭᖓ, 

ᖃᓄᐃᔅᓴᖏᒃᑯᕕᑦ ᒥᔅᑐ ᓱᕕᒐᒧᑦ 

ᑭᐅᔭᐅᒃᑲᓐᓂᖁᒐᓗᐊᖅᐸᕋ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐ. 

 

ᓱᕕᒐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᐱᓕᕆᕝᕕᓐᓄᑦ ᐃᑲᔫᑎᒋᕙᑦᑕᖏᑦ  

ᐅᓂᒃᑲᐅᑎᒋᕙᑦᑕᖏᑦ ᑲᑐᔾᔨᖃᑎᒌᑦᓱᒋᑦ ᑕᒪᒃᑯᐊ 

ᐱᓕᕆᕝᕕᐅᔪᐃᑦ ᐊᓯᖏᑦ, ᓲᕐᓗ ᒐᕙᒪᓕᕆᔨᒃᑯᑦ 

ᐅᕝᕙᓘᓐᓃᑦ ᐃᓄᐃᑦ ᑎᒥᖁᑎᖏᑦ 

ᖃᐅᔨᓇᓱᐊᖅᑎᓪᓗᑕ ᑕᒪᒃᑯᓂᖓ 

ᑮᓇᐅᔭᐅᕈᑕᐅᔪᓐᓇᖅᑐᓂᑦ ᓄᓇᐅᑉ ᐊᑖᓃᑦᑐᓂᑦ 

ᐅᕝᕙᓘᓐᓃᑦ ᐃᒪᐅᑉ ᐊᑖᓃᑦᑐᓂᑦ. ᖁᔭᓐᓇᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐱᓕᕆᕕᒻᒧᑦ ᓇᐃᓈᖅᓯᒪᔪᖅ. 

ᐱᕙᓪᓕᐊᔪᓕᕆᔨᒃᑯᑦ. ᐱᕙᓪᓕᐊᔪᓕᕆᓂᕐᒧᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ 

ᓂᕈᐊᕈᑕᐅᔪᒃᓴᐃᑦ. $21,960,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ):: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᖢᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᓈᒻᒪᓐᖏᓕᐅᕈᑕᐅᔪᓐᓇᕐᓇᓂᓗ. ᓈᒻᒪᖅᓴᑐᑦ 

ᐱᒋᐊᖅᑎᑕᒥᒃ. ᓈᒻᒪᓴᓐᖏᑦᑐᓪᓕᑭᐊᖅ. ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᕐᓗᖓ 

ᐅᖃᖅᑎᒧᑦ. 

 

ᐃᖅᓱᖅᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᓚᐅᕐᒥᒃᑭᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎᐅᔪᖅ ᐅᖅᓱᖅᑑᒧᑦ, 

ᒥᔅᑐ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2 

ᑮᓇᐅᔭᖅᑑᑎᒃᓴᓂᓪᓗ, ᐅᖃᕈᒪᓪᓗᑎᓪᓗ 

ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 



ᓇᒃᑲᔾᔭᐅ, ᔫᓂ 9, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᑦᓯᒋᐊᖅᑐᑕᖃᕐᒪᑦ. ᑐᒡᓕᖅᓯᕙ ᑭᓇ? ᒥᔅᑕ ᕼᐃᒃᔅ. 

ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔨᐅᔪᓂᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ 9:30-ᒧᐊᖅᐸᑦ 

ᑐᒃᑐ ᑲᑎᒪᖖᐊᓂ ᑲᑎᒪᔨᕋᓛᖑᖃᑕᐅᔪᓄᑐᐊᖅ. 

 

ᑲᑎᒪᔾᔪᑎᒃᓴᐃᑦ ᔫᓂ 10-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 

ᐱᔪᓐᓇᖅᑎᑕᐅᓯᒪᔭᕋ ᐱᒋᐊᖅᑎᑕᒧᑦ 3-4(2), 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᓇᓱᓐᓂᖓᓂ, ᔫᓂ 10, 2014-

ᖑᕋᓱᓐᓂᖓᓂ 10:00-ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:45ᒧᐊᖅᑎᓪᓗᒍ



 

 

 


